
ᓄᓇᕗᑦ ᒪᓕᒐᓕᐅᕐᕕᖓ 
 
 
 

ᓯᑕᒪᖓᓐᓂᒃ ᑲᑎᒪᓂᖅ ᐊᐃᑉᐹᓂᒃ ᒪᓕᒐᓕᐅᖅᑏᑦ 
 
 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 
 

ᑎᑎᕋᖅᓯᒪᓂᖏᑦ 

ᐱᖓᑦᓯᖅ, ᕕᕝᕗᐊᕆ 27, 2008 
 

ᖁᑉᐱᕐᓂᓖᑦ 2988ᒥᒃ 3047ᒧᑦ 
 
 

ᐃᖃᓗᐃᑦ 
 
 

ᐅᖃᖅᑎ: ᐲᑕ ᕿᓚᕝᕙᖅ, ᒪᓕᒐᓕᐅᖅᑎ 



ᒪᓕᒐᓕᐅᕐᕕᒃ ᓄᓇᕘᒧᑦ 
 

ᐅᖃᖅᑎ 
ᐲᑕ ᕿᓚᕝᕙᖅ  

(ᓇᑦᑎᓕᒃ) 
ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 
ᐃᓄᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
 

ᑕᐃᕕᑎ ᐊᓚᕋᓚᒃ 
(ᐊᕐᕕᐊᑦ) 

 
ᔭᐃᒥᓯ ᐋᕆᐊᒃ 
(ᐅᖅᑯᒻᒥᐅᑦ) 

ᐅᖃᖅᑎᐅᑉ ᑐᓪᓕᐊ; ᐃᒃᓯᕙᐅᑕᖅ,  
ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓄᑦ 

 
ᔭᐃᒥᓯ ᐊᕐᕚᕐᓗᒃ 

(ᑐᓄᓂᖅ) 
 

ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

ᐃᒃᓯᕙᐅᑕᐅᑉ ᑐᓪᓕᐊ, 
ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓄᑦ 

 
 

 
 
 

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ 
(ᑲᖏᕐᖠᓂᐅᑉ ᓂᒋᐊ - ᑎᑭᕋᕐᔪᐊᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 
ᓄᓇᓕᓐᓂᑦ ᐊᒻᒪ ᒐᕙᒪᒃᑯᓐᓂᑦ 

ᐱᔨᑦᑎᕋᖅᑐᓕᕆᓂᕐᒧᑦ 

(ᖁᕐᓗᖅᑑᖅ) 
ᐃᒃᓯᕙᐅᑕᐅᑉ ᑐᓪᓕᐊ, 

(ᑕᓯᐅᔭᕐᔪᐊᖅ) 

(ᐊᑯᓪᓕᖅ) 

 
ᐊᖓᔪᖅᑳᖅ ᐸᑎᖅ ᓇᑦᑎᖅ 

(ᓇᓄᓕᒃ) 
ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 
ᐃᓪᓗᓕᕆᔨᕐᔪᐊᒃᑯᓐᓂᑦ 

 
 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐱᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᒪᓕᒐᓕᕆᓂᕐᒧᑦ; 
ᒥᓂᔅᑕ ᖁᑦᑎᓐᓂᖅᐹᑦ 
ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ 
 

ᑮᑦ ᐲᑕᓴᓐ 
(ᐃᖃᓗᒃᑑᑦᓯᐊᖅ) 

 
ᐊᖓᔪᖅᑳᖅ ᐃᐊᑦ ᐲᑯ 
(ᐃᖃᓗᐃᑦ ᑲᓇᓐᓇᖓ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ 
ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒧᑦ 

 
ᑕᐃᕕᑦ ᓯᒪᐃᓚᒃ 
(ᖃᒪᓂᑦᑐᐊᖅ) 

 
ᐊᖓᔪᖅᑳᖅ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 
ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ, 
ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 

ᑲᑎᒪᔨᒃᑯᓐᓄᑦ 
 

Hᐊᓐᑐ ᑐᑐ 
(ᐃᖃᓗᐃᑦ ᕿᑎᐊ) 

 
 

ᐊᐅᓚᑦᑎᔩᑦ 
ᐊᓪᓚᑦᑎ  
ᔮᓐ ᑯᐊᒃ 

 

ᐊᓪᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᓲᓴᓐ ᑰᐸ 

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 

ᑎᑎᖅᑲᒃᑯᕕᒃ 1200 
ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 
ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 
ᐱᖓᑦᓯᖅ, ᕕᕝᕗᐊᕆ 27, 2008 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ, ᐊᖓᔪᖅᑳᖅ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᔭᐃᒥᓯ 
ᐊᕐᕚᕐᓗᒃ, ᓖᕙᐃ ᐹᓇᐸᔅ, ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᐲᑕ ᑲᑦᑐᒃ, ᐅᖃᖅᑎ ᐲᑕ ᕿᓚᕝᕙᖅ, 
ᓯᑏᕝ ᒪᑉᓴᓚᒃ, ᐊᖓᔪᖅᑳᖅ ᐸᑎᖅ ᓇᑦᑎᖅ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳᖅ ᐄᑐᐊ ᐲᑯ, 
ᑕᐃᕕᑎ ᓯᒪᐃᓚᒃ, ᐊᖓᔪᖅᑳᖅ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᐲᑕ ᕿᓚᕝᕙᖅ): ᖁᔭᓐᓇᒦᒃ. ᑐᒃᓯᐊᕐᓗᑕ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᐅᓪᓗᒃᑯᑦ, ᒥᔅᑕ ᓯᕗᓕᖅᑎ, ᒥᓂᔅᑕᐃᑦ, ᐊᒻᒪᓗ ᒪᓕᒐᓕᐅᖅᑏᑦ. ᑐᓐᖓᓱᒋᔅᓯ. ᑲᑎᒪᔾᔪᑎᔅᓴᑦᑕ ᐊᐃᑉᐹ. 
ᒥᓂᔅᑕᐃᑦ ᐅᖃᐅᓯᔅᓴᖏᑦ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 142 - 2(4): ᓄᓇᕗᒻᒥ ᒥᕐᖑᐃᖅᓯᕝᕕᓕᕆᔨᖏᑦ ᓴᓇᔭᒃᓴᖏᑦ (ᐊᑭᓱᒃ) 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᓐᓄᓴᒃᑯᑦ, ᑲᑎᒪᔨᐅᖃᑎᒃᑲ. 
 
ᐅᖃᖅᑏ, ᑐᓴᖅᑎᑦᑎᔪᒪᔪᖓ ᒪᓕᒐᓕᐅᖅᑎᓂᒃ ᐃᖅᑲᓇᐃᔭᖅᑎᐅᔪᑦ ᓄᓇᕗᒻᒥ ᒥᕐᖑᐃᖅᓯᕝᕕᓕᕆᔨᒃᑯᓐᓂ ᑕᒫᓂ 
ᐊᐅᔭᐅᓂᐊᖅᑐᖅ ᓴᓇᒋᐊᕐᓂᐊᕐᖓᑕ ᐋᕐᕕᓂᐊᖅᕕᐅᕙᑦᑐᒥᓂᕐᓂᒃ ᓯᒃᑳᑦᑎᓄᑦ ᕿᑭᖅᑕᓂ. 
 
ᐸᖕᓂᖅᑑᒥ ᑕᒪᓐᓇ ᐱᒋᐊᖅᑕᐅᓚᐅᖅᓯᒪᔪᑦ ᑐᑭᓯᔭᐅᕙᓪᓕᐊᒍᓐᓇᖁᓪᓗᒍ ᑖᔅᓱᒪ ᐱᒻᒪᕆᐅᓂᖓᓂᒃ 
ᐊᕐᕕᓕᕆᕕᐅᖃᑦᑕᖅᑐᒥᓂᖅ.  
 
ᑕᐃᒃᑯᐊ ᐅᓯᔭᐅᖃᑦᑕᓛᖅᑐᑦ ᓴᓇᔭᒃᓴᐅᔪᑦ ᑲᒪᒋᔭᐅᓗᑎᓪᓗ ᑳᑦᑐᕌᑦᑕᐅᒐᓱᐊᕐᓗᑎᒃ. ᑕᐃᒃᑯᐊ 
ᐃᖅᑲᓇᐃᔮᖑᔪᓐᓇᓛᕐᖓᑕ ᑕᕝᕙᓂ ᐸᖕᓂᖅᑑᒥ. 
 
ᑖᓐᓇ ᐊᖅᑯᑎᒋᓪᓗᒍ ᐊᓯᖏᓪᓗ, ᓇᓗᓇᐃᖅᓯᓪᓗᐊᑕᕋᓱᒃᑐᒍᑦ ᓄᓇᕗᒻᒥ ᒥᕐᖑᐃᓯᖅᕕᐅᔪᑦ ᐊᒻᒪᓗ ᑲᔾᔮᓇᖅᑐᑦ 
ᐊᒥᓱᕈᖅᐸᓪᓕᐊᑎᓪᓗᒋᑦ ᓄᓇᕗᒻᒥ ᑲᓇᑕᒥᓗ ᓯᓚᕐᔪᐊᕐᒥᓪᓗ ᓂᐅᕐᕈᖃᑦᑕᖅᑐᑦ ᐳᓚᕋᖅᑐᓕᕆᓂᕗᑦ 
ᓴᓐᖏᑦᑎᖁᓪᓗᒍ ᓄᓇᑦᑎᒍᑦ.  
 
ᓄᓇᕗᒻᒥ ᒥᕐᖑᐃᖅᓯᕝᕕᐅᔪᑦ ᑳᔾᔮᖅᕕᐅᔪᓪᓗ ᑐᕌᒐᑐᐃᓐᓇᐅᖏᒻᒪᑕ ᐅᕙᑦᑎᓄᑦᑕᐅᖅ ᓇᓗᓇᐃᒃᑯᑕᕆᒻᒥᒐᑦᑎᒍ 
ᖃᐅᔨᔭᐅᔭᕆᐊᖃᑦᑐᑎᒃ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᐃᓕᓐᓂᐊᖅᑐᓕᕆᓂᕐᒧᑦ ᐆᒻᒪᖅᑯᑎᓕᕆᓂᕐᒧᓪᓗ 
ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᑉ ᐅᖃᐅᓯᖓ 143 - 2(4): ᐃᓄᑐᖃᕐᓄᑦ ᐃᑲᔫᑎᑦ ᐃᓚᒋᐊᖅᑕᐅᓯᒪᔪᑦ (ᐲᑯ) 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪ ᐅᓐᓄᓴᒃᑯᑦ.  
 
ᐊᔅᓱᐊᓗᒃ ᖁᕕᐊᓱᒃᐳᖓ ᔮᓄᐊᕆ 7, 2008-ᒥ ᓄᓇᕗᑦ ᒐᕙᒪᒃᑯᖏᑦ ᑲᒪᒋᐊᓕᓚᐅᕐᖓᑕ ᑲᑎᑕᐅᓯᒪᔪᓂᒃ 
ᐊᑭᓖᖃᑦᑕᕐᓂᖏᓐᓄᑦ ᑕᐃᒃᑯᓄᖓ ᐃᑲᔪᕈᑕᐅᓂᐊᖅᑐᓂᒃ ᐃᓐᓇᕐᒪᕆᐅᔪᓄᑦ. ᓯᕗᓪᓕᖅᐹᒥ ᐃᓕᓐᓂᐊᖅᑐᓕᕆᔨᒃᑯᑦ 
ᒐᕙᒪᑐᖃᒃᑯᓪᓗ ᑖᒃᑯᓂᖓ ᐃᑲᔪᕈᓐᓇᓚᐅᕐᖓᑕ ᓄᓇᕗᒻᒥ ᐃᓐᓇᑐᖃᕆᔭᐅᔪᓂᒃ. 
 
ᐅᖃᖅᑏ, ᑖᓐᓇ ᑲᑐᔾᔭᐅᓂᐊᖅᑐᖅ ᐃᓕᓐᓂᐊᖅᑐᓕᕆᔨᒃᑯᓐᓂᒃ ᓂᖃᐃᓱᖅᑎᓂᓪᓗ ᒐᕙᒪᑐᖃᒃᑯᓂᓪᓗ, 
ᓴᓇᔪᓕᕆᔨᑯᓐᓂᑦ. ᑕᐃᒪᓕ ᐅᖃᖅᑏ, ᓄᓇᑦᓯᐊᕐᒥ ᒐᕙᒪᒃᑯᑦ ᑳᑦᑐᓛᒃᑕᐅᖃᑦᑕᓚᐅᖅᓯᒪᒐᓗᐊᕐᖓᑕ ᑕᒪᑦᓱᒧᖓ. 
 
ᐅᖃᖅᑏ, ᒐᕙᒪᑐᖃᒃᑯᑦ ᐃᑲᔪᖅᑐᐃᖃᑦᑕᖅᑐᑦ ᑮᓇᐅᔾᔭᔅᓴᓗᐊᖅᑎᖃᓗᐊᖏᑦᑐᓄᑦ ᑕᐃᒃᑯᓄᖓ 
ᓂᖏᐅᕿᒋᕙᑦᑕᖏᓐᓄᑦ ᐊᒻᒪᓗ ᐱᖃᑦᑕᖅᑕᖏᓐᓂᒃ ᒐᕙᒪᑐᖃᒃᑯᓐᓂᑦ. ᓄᓇᕗᑦ ᒐᕙᒪᒃᑯᑦ ᐊᒻᒪᓗ 
ᐃᑲᔪᕈᑎᖃᑉᐸᒻᒥᔪᑦ ᐃᓐᓇᕆᔭᐅᔪᓂᒃ ᖄᖓᒍᑦ ᐃᑲᔪᕈᑕᐅᔪᓂᒃ ᑖᒃᑯᐊ ᐊᑕᐅᓯᐊᖅᑐᑎᒃ ᐊᑭᓕᖅᑕᐅᕙᑦᑐᑦ 
ᑲᑎᓐᖓᔭᐅᓪᓗᑎᒃ. 
 
ᑖᓐᓇ ᓄᑖᖑᔪᖅ ᐱᔭᕆᐊᑭᓐᓂᖅᓴᐅᓂᐊᖅᑐᖅ ᑕᒪᒃᑯᓄᖓ ᐃᑲᔪᖅᑕᐅᕙᑦᑐᓄᒃ ᐊᒻᒪᓗ 
ᐊᑑᑎᖃᑦᑎᐊᕐᓂᖅᓴᐅᓂᐊᖅᑐᓂ. 
 
ᑕᐃᒪᓕ ᒫᓐᓇᐅᔪᖅ ᖁᔭᓐᓇᒦᕈᒪᔭᒃᑲᑦ ᓄᓇᑦᓯᐊᕐᒥ ᐃᓕᓐᓂᐊᖅᑐᓕᕆᔨᒃᑯᑦ ᐃᓕᖅᑯᓯᓕᕆᔨᒃᑯᑦ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐃᑲᔪᕐᓂᖏᓐᓄᑦ ᐊᕐᕌᒍᔪᓂ 9-ᖑᔪᓂᒃ ᐃᑲᔪᖃᑦᑕᖅᓯᒪᒻᒪᑕ ᐅᕙᑦᑎᓐᓂᒃ. 
ᖁᔭᓐᓇᒦᕈᒪᒻᒥᔭᒃᑲᑦ ᑕᐃᒃᑯᐊ ᖃᕋᓴᐅᔭᓕᕆᔨᒃᑯᖏᑦ ᑕᕝᕙᓂ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᖅᑎᐅᔪᑦ. ᑕᐃᒃᑯᐊ 
ᐱᓕᕆᓐᖏᑉᐸᑕ ᑕᒪᓐᓇ ᑲᔪᓯᑦᑎᐊᕋᔭᓚᐅᓐᖏᒻᒪᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 
ᐱᓕᕆᐊᓕᒃ, ᐃᓪᓗᓕᕆᔨᕐᔪᐊᑯᓐᓄᓪᓗ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᑉ ᐅᖃᐅᓯᖓ 144 - 2(4): ᐃᓅᓯᓕᕆᓂᒃᑯᑦ ᐱᕙᓪᓕᐊᔭᐃᓂᒃᑯᓪᓗ ᖃᐅᔨᓴᖅᑏᑦ ᑲᑎᒪᔨᕋᓛᑦ 

(ᓇᑦᑎᖅ) 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) ᖁᕕᐊᓱᑉᐳᖓ ᑐᓴᖅᑎᑦᑎᒋᐊᔅᓴᖅ 
ᒪᓕᒐᓕᐅᖅᑎᓂ ᑖᒃᑯᐊ ᐅᔾᔨᓱᖅᑎᐅᔪᑦ ᑲᑎᒪᔨᐅᔪᑦ. 

ᑖᒃᑯᐊ ᑲᑎᒪᔨᕋᓛᖑᔪᑦ ᓴᖅᑭᑕᐅᕙᓪᓕᐊᒻᒪᑕ ᐅᔾᔨᖅᓱᕐᓂᐊᕐᓗᑎᒃ ᐃᓅᓯᕐᒧᑦ ᑮᓇᐅᔭᓕᐅᕋᓱᐊᕐᓂᒧᓪᓗ 
ᐱᕙᓪᓕᐊᓂᐅᔪᓂᒃ ᑕᒫᓂ ᐅᔭᕋᓐᓂᐊᖅᑐᓕᕆᓂᕐᒥ.  
 
ᐊᑐᓂᒃ ᐅᔭᕋᓐᓂᐊᖅᕕᐅᔪᑦ ᐊᖏᖅᑕᐅᓯᒪᔪᑦ ᓄᓇᕗᒻᒥ ᐱᑕᖃᕆᐊᖃᒻᒪᑕ ᓄᓇᕗᒻᒥ ᐊᒃᑐᐃᓂᕆᓂᐊᖅᑕᖓᓄᑦ 
ᕿᒥᕐᕈᓂᕐᒧᑦ ᑲᑎᒪᔨᓄᑦ ᐃᓅᓯᖏᓐᓄᑦ ᑮᓇᐅᔭᓕᐅᕋᓱᓐᓂᖏᓐᓄᓪᓗ. ᑕᐃᒃᑯᐊ ᐅᔾᔨᓱᖅᑕᓂᐊᖅᑐᑦ ᑲᑎᒪᔨᕋᓛᓄᑦ.  
 
ᐅᖃᖅᑎ, ᑖᒃᑯᐊ ᑲᑎᒪᔨᕋᓛᖑᔪᑦ ᖃᐅᔨᒪᖃᑦᑕᓂᐊᖅᑐᑦ ᐅᓂᒃᑳᖃᑦᑕᕐᓗᑎᓪᓗ ᖃᓄᑎᒋᑦ ᓄᓇᓕᓐᓂ 
ᐱᓕᕆᐊᖑᔪᑦ ᐅᔭᕋᓐᓂᐊᖅᕕᐅᔪᑦ ᐱᓕᕆᕝᕕᐅᒻᒪᖔᑕ. ᐃᑲᔪᖃᑦᑕᕐᓂᐊᕐᕆᓪᓗᑎᒃ ᐅᔭᕋᓐᓂᐊᖅᑎᐅᔪᓂᒃ 
ᓄᓇᓕᓐᓂ ᖃᓄᑎᒋ ᐊᒃᑐᐃᓂᖃᕐᓂᐊᕐᒪᖔᑕ ᓇᓗᓇᐃᖅᑐᐃᓗᑎᓪᓗ ᖃᓄᐃᓕᐅᒃᑲᓐᓂᕆᐊᖃᒻᒪᖔᑕ 
ᐃᖅᑲᓇᐃᔮᒧᑦ.  
 
ᑖᒃᑯᐊᓕ ᐱᓕᕆᕕᒋᔭᒃᑲ ᐃᑲᔪᖅᑕᐅᓗᑕ ᐃᓄᓕᕆᔨᑐᖃᒃᑯᓐᓂᑦ ᐊᒻᒪᓗ ᓄᓇᕗᒻᒥ ᐊᒃᑐᖅᑕᐅᓂᖏᓐᓄᑦ 
ᕿᒥᕐᕈᓂᕐᒧᑦ ᑲᑎᒪᔨᓄᑦ ᐱᓕᕆᓇᓱᐊᕐᒪᑕ. ᑖᒃᑯᐊ ᑲᑎᒪᔨᕋᓛᖑᔪᑦ ᑭᒡᒐᑐᖅᑎᖃᑦᑎᐊᖁᓪᓗᒋᑦ ᓄᓇᕗᒻᒥ 
ᒐᕙᒪᑐᖃᒃᑯᓐᓂᑦ, ᐃᓄᐃᑦ ᖃᑐᔾᔨᖃᑎᒌᖏᓐᓂᒃ, ᓄᓇᓕᓐᓂ ᐊᒻᒪᓗ ᐅᔭᕋᓐᓂᐊᖅᑐᓂᒃ. 
 
ᐱᓇᓱᐊᕈᓰᑦ ᖃᐃᔪᓂᒃ ᑕᐃᒪ ᐱᓕᕆᕕᒋᔭᕋ ᑲᑎᒪᖃᑎᖃᓛᕐᒐᑕ ᑖᒃᑯᓂᖓ ᐊᖏᖃᑎᒌᒐᓱᓪᓗᑕ. ᐃᓛᒃ 
ᐱᓕᕆᐊᕆᖃᑦᑕᓂᐊᖅᑕᑎᓐᓂᒃ ᐃᓅᓯᓕᕆᓂᕐᒧᑦ ᑮᓇᐅᔭᓕᕆᓂᕐᒧᓪᓗ. 
 
ᐅᖃᖅᑏ, ᑖᒃᑯᐊ ᑲᑎᒪᔨᕋᓛᖑᔪᑦ ᐱᒋᐊᖅᐸᓕᐊᒻᒪᕆᓐᓂᐊᖅᑐᑦ ᑕᒫᓂ ᑕᐃᒃᑯᐊᓗ ᐃᓄᖏᑦ 
ᐃᑲᔪᖅᑕᐅᑦᑎᐊᕈᓐᓇᖁᓪᓗᒋᑦ ᐅᔭᕋᓐᐊᕐᓂᐅᓪᓕ ᓴᖅᑭᐸᓪᓕᐊᑎᓪᓗᒋᑦ ᑕᒫᓂ ᐱᓕᕆᐊᖑᔪᑦ ᓄᓇᕗᒻᒥ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᑦᑕ ᐊᐃᑉᐹ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᑮᓇᐅᔭᓕᕆᓂᕐᒧᑦ 
ᐃᓕᖅᑯᓯᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 

ᐊᑐᖅᑕᐅᓂᐊᖅᑐᑦ (ᑕᐹᖅᔪᒃ) 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᑉᐸᒃᓴᖅ ᓈᓚᖅᑰᓚᐅᕋᑦᑕᐃᓛᒃ, ᑲᓇᑕᐅᑉ ᒐᕙᒪᒃᑯᖏᑦ 
ᓴᖅᑭᑎᑦᑎᓪᓗᒋᑦ ᑮᓇᐅᔭᒥᑦ 2008-ᒥᑦ ᐊᑐᖅᑕᐅᓂᐊᖅᑐᓂᑦ. 
 
ᐅᖃᖅᑎᑦᑎᔩ, ᐃᓚᖏᓐᓂ ᑐᓴᓚᐅᖅᑕᕗᑦ ᓄᓇᕗᒻᒥᐅᓄᑦ ᑐᓴᓂᖅᑐᖅ, ᑐᓴᕐᓂᒐᓚᑦᑐᖏᓛᒃ ᑖᒃᑯᐊ 
ᐊᓯᔾᔨᕆᐊᕈᑎᖏᑦ ᐅᑯᐊ ᓇᓗᓇᐃᖅᑕᐅᓚᐅᖅᑐᑦ. ᑖᒃᑯᐊ 10-ᐳᓴᓐᑎᒥᒎᖅ ᐅᓄᖅᓯᒋᐊᖅᑎᑎᒃᑲᓂᐊᕐᔪᓂᐊᕐᒪᑕ 
ᑕᒪᒃᑯᐊ ᐅᑭᐅᑕᖅᑐᒦᔾᔪᑎᖏᑕ ᑖᒃᓰᔭᕐᓂᕆᖃᑦᑕᖅᑕᖏᓐᓄᑦ ᓇᓗᓇᐃᒃᑯᑕᖏ ᔮᓐᓄᐊᕆ 12, 2008-ᒥᑦ 
ᐱᒋᐊᕐᓗᒍ ᐅᓄᖅᓯᔭᐅᒋᐊᓂᐊᕐᒪᑕ. ᑕᒪᓐᓇ ᐱᒋᐊᕈᑎᑦᑎᐊᕙᒃ ᐊᒻᒪᓗ ᑕᒪᓐᓇᐃᓛᒃ 
ᐃᖅᑲᓇᐃᔭᖅᑎᑖᕋᓱᓐᓂᐊᕐᓗᑕ ᑕᒪᐅᖓ ᐅᑭᐅᑕᖅᑐᒥᑦ ᐆᒪᓇᓱᐊᕐᓂᖅ ᐊᑭᑐᓗᐊᕐᓂᖓᓄᑦ ᑕᐃᒪᓐᓇ 
ᐃᑲᔫᑎᖃᑦᑎᐊᕋᓗᐊᕐᒪᑦ ᐊᔾᔨᒌᔭᐅᔾᔫᒥᒍᓐᓇᖁᓪᓗᒍ ᑲᓇᑕᒥᐅᑦ ᐊᓯᖏᓐᓂ. ᐊᒻᒪ ᐅᓇ ᐅᖃᕈᒪᒻᒥᔭᕋᑦᑕᐅᖅ 
ᐅᖃᖅᑎᑦᑎᔩ, ᑐᓴᖅᑕᐅᒐᑦᑕ ᑭᓯᐊᓂ ᑕᐃᒪ ᓄᕕᐱᕆᒥᑦ ᑲᑎᒪᕕᒃᒧᐊᖅᑎᓪᓗᑕ ᑕᕝᕙᓂ ᐃᒡᓗᒃ ᐃᓗᐊᓂᑦ 
ᐱᖁᔨᕗᖔᕈᑎᒥᑦ ᐊᓂᒍᐃᑎᑦᑎᓚᐅᕋᑦᑕ ᑲᓇᑕᐅᑉ ᒐᕙᒪᒃᑯᖏᓐᓂ ᑖᒃᓱᒥᖓ ᐅᓄᖅᓯᒋᐊᖅᑎᑦᑎᑲᓐᓂᖁᓪᓗᒋᑦ. 
ᑕᒪᓐᓇ ᐅᐱᒋᔾᔪᑎᒋᔭᒻᒪᕆᐊᓗᒐ ᑕᕝᕗᖓ ᓂᕈᐊᖅᑕᐅᖃᑎᒋᓯᒪᔭᓐᓄᑦ ᑕᕝᕙᓂ ᐃᒡᓗ ᐃᓄᐊᓂ. ᐊᒻᒪᓗᑦᑕᐅᖅ 
ᖁᔭᓐᓇᒦᕈᒪᓪᓗᒋᑦ ᓄᓇᕗᑦ Economic Forum. ᐊᒻᒪᓗ ᑖᒃᑯᐊ ᒪᕐᕉᒃ ᐊᕕᑦᑐᖅᓯᒪᖃᑎᕗᑦ ᓄᓇᑦᓯᐊᕐᓗ ᐊᒻᒪᓗ 
ᔫᑳᓐ ᑕᒪᑐᒥᖓ ᑲᑐᔾᔨᑦᑎᐊᓚᐅᕋᑦᑕ. 

ᐅᖃᖅᑎᑦᑎᔩ, ᓇᓗᓇᐃᖅᑕᐅᓚᐅᕐᒥᔫᒐᓗᐊᖅ $8 ᒥᓕᐊᓐᓂᒡᒎᖅ ᐊᕐᕌᒎᓐᓄ ᒪᕐᕉᓐᓄ ᐸᕐᓂᖅᑑᒥᑦ ᓴᓇᔪᖃᓂᐊᕐᒪᑦ 
ᑐᓚᑦᑕᕐᕕᒃᓴᒥᑦ. ᑕᒪᓐᓗ ᓲᖅᑲᐃᒪ ᐅᓂᒃᑳᓂᑦ ᐊᑐᓕᖅᑎᑦᑎᓇᓱᐊᕐᒪᑦ ᑕᐃᒃᑯᐊ ᖃᐅᔨᓴᕐᓂᑰᓚᐅᖅᑐᑦ. 
ᐅᖃᖅᑎᑦᑎᔩ, ᑭᓯᐊᓂᓕ ᑖᒃᑯᐊ ᐊᕐᕕᓂᓕᐅᔪᑦ 6-ᖑᔪᑦ ᓄᓇᓖᑦ ᐊᓯᖏᑦ ᑕᒪᑐᒥᖓ 
ᐊᑦᑐᖅᑕᐅᓂᖃᕈᓐᓇᕋᔭᓚᐅᖅᑐᑦ ᑖᒃᓱᒥᖓᑦᑕᐅᖅ ᑐᓱᔪᒃᓴᐅᒻᒥᔪᑦ ᕿᑭᕐᑕᖅᔪᐊᕐᒥᐅ, ᑲᖏᖅᑐᒑᐱᒻᒥᐅᑦ, 
ᒥᑦᑎᒪᑕᓕᒻᒥᐅᑦ, ᓇᐅᔮᕐᒥᐅᑦ, ᐃᒡᓗᓕᒑᕐᔪᒻᒥᐅᑦ ᐊᒻᒪ ᑰᒑᕐᔪᒻᒥᐅᑦ. ᑖᒃᑯᐊ $37 ᒥᓕᐊᓐᑲᓂᕐᓂᑦ ᑖᒃᑯᐊᓇᖓᑦ 
ᓲᕐᓗ ᑮᓇᐅᔭᖅᑑᑎᒋᔪᓐᓇᕋᔭᓚᐅᕋᓗᐊᕋᑦᑎᒍᑦ ᑖᒃᑯᐊ ᒥᓂᑕᐅᖅᑰᔨᒻᒪᑕ. ᑭᓯᐊᓂᓕ ᑕᒪᒃᑯᐊ, ᑕᒪᓐᓇ 
ᐊᒃᓱᕉᑎᒌᓐᓇᕋᓱᓐᓂᐊᖅᑕᕗᑦ ᐊᒻᒪᓗ ᑐᓴᖅᑕᐅᑲᓐᓂᕈᒪᕗᒍᑦ ᑖᒃᑯᐊ ᓄᓇᓖᑦ ᐊᓯᖏᑦᑕᐅᖅ 
ᑐᓚᑦᑕᕐᕕᒃᑖᕆᐊᖃᕐᒪᑕ.  
 
ᑖᓐᓇ ᒪᑯᓄᖓ ᓲᕐᓗ ᑮᓇᐅᔭᓄᑦ ᑲᑎᑦᑎᕙᓪᓕᐊᔪᓄᑦ, ᑕᒪᒃᑯᓄᖓ ᑲᑎᑕᖏᓐᓄᑦ ᑖᒃᓰᔭᕈᑕᐅᕙᓚᐅᖅᑑᒐᓗᐊᖅ 
ᐲᖅᑕᐅᔪᒪᓕᕐᓂᕐᐸᑦ, ᑖᓐᓇ ᐊᑐᖅᑕᐅᔾᔮᒍᓐᓃᕐᒪᑦ ᑖᒃᓯᓕᖅᑕᐅᖃᑦᑕᕐᔮᒍᓐᓃᕐᒪᑕ ᑲᑎᑦᑎᔪᕕᓃᑦ. ᑕᒪᓐᓇ 
ᐃᑲᔫᑎᖃᕈᓐᓇᓂᐊᖅᑐᖅ ᓄᓇᕗᒻᒥᐅᓄᑦ ᑕᒪᑐᒧᖓ, ᐅᖃᖅᑎᑦᑎᔩ, ᑕᒪᓐᓇ ᓄᓇᕗᒻᒥᐅᑦ ᓲᕐᓗ 
ᐃᑲᔪᖅᑕᐅᕚᓪᓕᕈᓐᓇᓂᐊᖅᑐᑦ ᑖᒃᓱᒧᖓ ᐊᔪᕐᓇᕈᓐᓃᑎᑦᑎᕚᓪᓕᓂᐊᕐᒪᑦ ᐃᒡᓗᒥᐅᖃᑎᒌᓄᑦ. 
 
ᐊᒻᒪᑦᑕᐅᖅ ᑐᓴᓚᐅᕐᒥᒐᒪ ᑖᓐᓇ ᓄᑖᒥᒎᖅ ᐅᒥᐊᕐᒧᐊᒥᑦ ᓯᑯᓯᐅᑎᒥᑦ ᑖᓐᓇ 
ᐃᓇᖏᖅᑕᐅᓂᐊᖅᑐᒃᓴᐅᑕᐅᓕᖅᑎᓪᓗᒍ CCGS Louis S. St-Laurent. ᑖᓐᓇ ᐃᓇᖏᖅᑕᐅᓂᐊᕐᓕᕐᒪᒎᖅ 
ᓯᑯᓯᐅᑎ ᐊᒻᒪᓗ ᑕᒪᓐᓇ ᓲᕐᓗ ᓴᓐᖏᓂᖅᓴᐅᓂᐊᖅᑎᓪᓗᒍ ᑕᒫᓂ 135-ᓂᑦ ᐅᓪᓗᓂᑦ ᑕᒫᓃᑦᑐᓐᓇᓚᐅᕋᓗᐊᕐᒪᑦ 
ᑖᓐᓇ ᓄᑖᖅ ᐃᓱᒪᒋᔭᐅᒻᒪᑦ 270-ᓂ ᑕᖅᑭᓂᓪᓘᓐᓃᑦ 9-ᓂᑦ ᑕᒫᓂ ᓯᑯᓯᐅᕈᓐᓇᓂᐊᖅᖢᓂ. 
 
ᐅᖃᖅᑎᑦᑎᔩ, ᑕᒪᒃᑯᓄᖓ ᓄᓇᖃᖅᑳᖅᑐᕕᓂᕐᓄᑦ ᑮᓇᐅᔭᓂᑦ ᐃᑲᔫᑕᐅᔪᓐᓇᕋᔭᖅᑐᑦ ᓇᓗᓇᐃᖅᑕᐅᓚᐅᕐᒥᒻᒪᑕ, 
ᑕᒪᓐᓇ ᓇᐅᑦᑎᖅᓱᕕᒃᔪᐊᓂᐊᖅᑕᕗᑦ, ᐅᔾᔨᖅᓱᖅᑎᐊᓂᐊᖅᑐᒍ ᓄᓇᕗᒻᒥᐅᑦ ᑕᒪᑐᒧᖓ 
ᓂᖏᑕᐅᓂᐊᖏᒃᑲᓗᐊᕐᒪᖔᑕ. ᐊᒻᒪᓗ $147 ᒥᓕᐊᓐᓂᑦ ᐊᕐᕋᒍᓐᓄᒃ ᒪᕐᕉᓐᓄ ᑖᒃᑯᐊᓄᖓ ᓱᓕ 
ᓄᓇᖃᖅᑳᖅᓯᒪᔪᓄᓪᓗ ᐃᓄᐃᓪᓗ ᑕᒪᒃᑯᓄᖓ ᓲᕐᓗ ᖃᓂᒪᖃᑦᑕᐃᓕᒪᑎᑦᑎᓂᖏᓐᓄᑦ ᑕᐃᒃᑯᐊ 
ᐃᑲᔫᑎᖃᓂᐊᕐᒪᑕ ᑕᒪᒃᑯᓄᖓ ᓲᕐᓗ ᓄᓇᓕᓐᓄᑦ ᐅᕝᕙᓘᓐᓃᑦ ᐋᓐᓂᐊᖅᕕᓕᐊᖅᐸᑦᑐᓄᑦ 
ᑲᒪᒋᔭᐅᑦᑎᐊᑲᓐᓂᕈᓐᓇᖁᓪᓗᒋᑦ. ᑕᐃᒪᓕ ᑐᑭᓯᒃᑲᓐᓂᕈᒪᓂᐊᕋᑦᑕᐅᓛᒃ ᑕᒪᓐᓇ ᖃᓄᑦᑎᐊᒻᒪᕆᐊᓐᓄᒃ 
ᐊᐅᓚᑕᐅᓂᐊᕐᒪᖔᑦ ᐅᕝᕙᓘᓐᓃᑦ ᑐᕌᒐᖃᕐᓂᐊᕐᒪᖔᑦ ᑲᓇᑕᐅᑉ ᒐᕙᒪᒃᑯᖏᓐᓂ. 
 
ᐅᖃᖅᑎᑦᑎᔩ, ᐸᓖᓯᒃᑯᓪᓗ ᑖᒃᑯᐊ ᓲᕐᓗ ᐅᓄᖅᓯᕚᓪᓕᑎᑦᑎᓇᓱᐊᕐᖓᑕ ᐸᓖᓯᓂᑦ ᑕᒫᓂ ᓄᓇᕗᒥ. ᑕᐃᒪᓕ 
ᓄᓇᕗᒻᒥᐅᑦ $800,000-ᓂ ᐊᕐᕌᒍᓄᑦ ᑕᓪᓕᒪᓄᑦ ᑮᓇᐅᔭᓂ ᐃᑲᔪᖅᑕᐅᓂᐊᖅᐳᑦ ᐸᓖᓯᑖᕋᓱᐊᕐᓗᑎᒃ ᑕᒫᓂ 
ᓄᓇᓕᖕᓂᑦ. ᑕᒪᓐᓇᓗ ᐊᖏᖃᑎᒌᔭᐅᔪᒍᑦ ᑖᒃᑯᓂᖓ ᓂᕈᐊᖃᑎᒌᒃᓯᒪᔪᓐᓂᒃ. ᑕᒪᓐᓇ ᐃᑲᔫᑎᖃᕐᓂᐊᖅᑐᖅ 
ᓄᓇᓖᑦ ᐊᑦᑕᕐᓇᖅᑐᒦᖏᑉᐹᓪᓕᖁᓪᓗᒋᑦ. 
 
ᐅᖃᖅᑎᑦᑎᔩ, ᑕᒪᒃᑯᓄᖓ ᐱᓕᕆᖃᑎᖃᑦᑎᐊᕈᒪᕗᖓ ᑕᒪᒃᑯᐊ ᓴᖅᑭᑕᐅᕙᓪᓕᐊᓕᖅᑎᓪᓗᒋᑦ ᑕᒪᒃᑯᐊᓗ 
ᓇᓗᓇᐃᖅᑕᐅᓗᐊᖅᑐᓐ ᐱᓗᐊᓐᖑᐊᖅᖢᒋᑦ ᓄᓇᕗᒻᒥᐅᑦ ᐃᓚᐅᑦᑎᐊᕈᓐᓇᖁᓪᓗᒋᑦ ᐊᒻᒪᓗ ᑖᒃᑯᐊ 
ᓂᕈᐊᖅᑕᐅᖃᑎᒋᓯᒪᔭᒃᑲ ᑐᓴᐅᒪᑎᓐᓂᐊᖅᐸᒃᑲ ᖃᓄᐃᓕᐅᖅᐸᓪᓕᐊᓂᑦᑎᓐᓂᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᑦᑕ ᐊᐃᑉᐹ. ᒥᓂᔅᑕᐃ ᐅᖃᐅᓯᔅᓴᖏᑦ. ᑲᑎᒪᔾᔪᑎᔅᓴᑦᑎᓐᓄᑦ. 
ᑲᑎᒪᔾᔪᑎᔅᓴᑦᑕ ᐱᖓᔪᐊᑦ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᖃᒪᓂᑦᑐᐊᒧᑦ, ᒥᔅᑕ ᓯᒪᐃᓚᒃ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

(ᓯᒪᐃᓚᒃ) 
ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᓯᕗᓪᓕᖅᐸᐅᓕᑕᐃᓐᓇᖅᐳᒍᑦ ᑕᒫᓂᕐᒥᐅᖑᔪᒍᑦ.  
 

ᒪ’ᓇ, ᐅᖃᖅᑏ. ᖃᒪᓂᑦᑐᐊᕐᒥᑦ ᖁᕕᐊᓇᖅᑐᖅᑕᖃᕐᒪᑦ ᑲᑐᔾᔨᖃᑎᒌᖑᔪᓂᒃ ᖃᒪᓂᑦᑐᐊᕐᒥᑦ (ᖃᒪᓂᑦᑐᐊᕐᒥ 
ᐋᓐᓂᐊᖅᑐᓕᕆᓂᕐᒧᑦ ᓴᓴᐃᔭᑎᒃᑯᑦ) the Baker Lake Hospice Society, ᐃᓛᒃ ᖃᑉᓗᓈᑎᑐᑦ ᑕᐃᔭᐅᔪᑦ. 
ᑖᒃᑯᐊ ᑲᑐᔾᔨᖃᑎᒌᖑᔪᑦ ᖃᒪᓂᑦᑐᐊᒥᑦ ᑲᑎᒪᔨᖃᖅᖢᑎᒃ ᓇᖕᒥᓂᖅ ᑲᑎᒪᔩᓪᓗ ᑮᓇᐅᔭᓕᐅᓐᖏᑦᓯᐊᖅᖢᑎᒃ 
ᐃᑲᔪᕈᒪᑐᐃᓐᓇᕐᓂᕐᒧᑦ ᑕᐃᑲᓃᖦᖢᑎᒃ. ᑖᒃᑯᐊ ᑲᑐᔾᔨᖃᑎᒌᖑᔪᑦ ᐱᖓᓱᐃᓂᒃ ᐊᐅᓚᑕᖃᕐᒪᑕ ᖃᒪᓂᑦᑐᐊᑉ 
ᐃᓗᐊᓂᑦ. ᓯᕗᓪᓕᖅᐹᒥᒃ ᑖᓐᓇ ᖃᑉᓗᓈᑎᑐᑦ ᑕᐃᔭᐅᔪᖅ ᒫᑕ ᑕᓕᕈᖅ Centre ᒥᐊᓂᕆᔭᐅᕝᕕᐅᔪᖅ 
ᐃᓄᑐᖃᐅᔪᓄᑦ ᑎᒥᑉᑯᓪᓘᓐᓃᑦ ᐊᔪᕈᑎᖃᓕᖅᑐᓄᑦ. ᑖᓐᓇ 2002-ᒥᑦ ᐱᒋᐊᓚᐅᖅᑐᖅ ᖃᒪᓂᑦᑐᐊᒥᑦ. ᒫᓐᓇᓗ 
ᑕᐃᑲᓂ 9-ᓂᒃ ᒥᐊᓂᕆᔭᐅᔪᖃᖅᑐᖅ. ᐃᓄᑐᖃᐅᔪᓂᒃ ᑎᒥᒥᒃᑯᓪᓘᓐᓃᑦ ᐊᔪᕈᑎᖃᖅᑐᓂᒃ ᑭᓯᐊᓂ 
ᑮᓇᐅᔭᓕᐅᖅᖢᑎᒃ 8-ᖏᓐᓇᕐᓄᑦ ᒥᐊᓂᕆᔭᒃᓴᓄᑦ. ᑖᓐᓇ ᐃᓂᑭᓗᐊᓕᕐᓂᖓᓄᑦ ᒥᑭᓗᐊᓕᕐᓂᖓᓄ 
ᑕᐃᒪᓐᓇᐃᑦᑑᕗᖅ. ᑖᒃᑯᐊᓗ ᐱᓕᕆᔨᖃᖅᖢᑎᒃ ᖃᒪᓂᑦᑐᐊᕐᒥᐅᓂᒃ 20-ᓂᒃ, ᐃᓚᖏᑦ ᖃᐅᑕᒫᖅ ᐱᓕᕆᑉᓗᑎᒃ 
ᐃᓚᖏᑦ ᐃᑉᓘᑉ ᐃᓚᐃᓐᓇᐃᑦᓂ ᐱᓕᕆᕙᒃᑲᓗᐊᖅᖢᑎᒃ.  
 

ᑕᐃᑲᓂ 7-ᖑᖅᑰᖅᑐᓂᒃᑯᐊ ᒥᐊᓂᖅᓯᔨᐅᔪᑦ ᐊᓯᖏᓪᓗ ᐅᕙᒍᓐᖏᓐᓂᒃ ᐊᔪᕈᑎᖃᓕᖅᑐᓂᒃ ᑎᒥᒥᒃᑯᑦ 
ᐃᑲᔪᕆᐊᖅᓯᒪᕙᒃᖢᑎᒃ. ᐊᓯᖏᓐᓂᓪᓗ ᐱᓕᕆᐊᖃᐅᖅᖢᑎᒃ. ᐊᒻᒪᓗ ᑖᒃᑯᐊ ᐊᐅᓚᑕᖃᕐᒥᔪᑦᑕᐅᖅ ᕿᒫᕝᕕᒻᒥᒃ. 
ᑕᒃᑯᐊ ᐊᖑᑎᓄᑦ ᐊᖕᓇᓄᓪᓘᓐᓃᑦ ᕿᒫᕝᕕᐅᔪᓐᓇᖅᖢᓂ ᓄᑕᕋᕇᓄᓪᓘᓐᓃᑦ. ᑖᒃᓱᒥᖓ ᐊᐅᓚᑕᖃᒻᒫᕆᓪᓗᑎᒃ. 
ᑕᒃᑯᐊ Hospice Society ᐊᐅᓚᑕᖃᕐᒥᔪᑦ ᐅᖃᖅᑏ, ᐱᓇᓱᐊᕈᓯᑕᒫᑦ ᐅᑉᓗᓂᒃ ᐱᖓᓱᐃᖅᖢᑎᒃ ᐃᓄᑐᖃᐅᔪᓂᒃ 
ᓂᕆᑎᑦᑎᕙᒃᖢᑎᒃ. 
 

ᑕᐃᑲᓂ  ᒫᑕ ᑕᓕᕈᖅ Centre-ᒥ ᐅᑉᓗᕈᒥᑕᖅᑎᑦᑎᕙᒃᑐ. ᑕᒪᒃᑯᐊ ᐃᑲᔪᕐᓂᖃᕕᒡᔪᐊᖅᑐᑦ ᐅᖃᖅᑏ, 
ᑖᒃᑯᓄᖓᖃᒪᓂᑦᑐᐊᕐᒥᐅᓄᑦ. ᑭᓯᐊᓂ ᑖᓐᓇ ᒫᑕ ᑕᓕᕈᖅ Centre ᐃᒡᓗᕐᔪᐊᖅ ᐊᑐᒐᐅᓕᖅᑐᖅ 
ᓄᑕᕋᐅᓯᕕᐅᓚᐅᖅᓯᒪᒐᓗᐊᕐᒪᑦ. ᑕᐃᒪᐃᒻᒪᑦ ᐃᒡᓗᑕᖏᑦ ᒥᑭᓗᐊᕕᒡᔪᐊᖅᑐᑦ ᐅᖁᒡᒍᓗᐊᖅᖢᓂᓗ ᐊᐅᔭᒃᑯ 
ᐃᒐᓛᖏᓪᓗ ᐅᒃᑯᐃᕈᓐᓇᑦᑎᐊᖏᖦᖢᑎᒃ. ᐋᖅᑭᒋᐊᕆᐊᖃᕐᓂᖓ ᐊᖏᔫᓕᖅᑐᖅ ᒫᓐᓇᐅᔪᖅ ᐃᓂᑭᓗᐊᓕᕐᓂᑯᖓᓄ 
ᐊᒥᓲᓗᐊᓕᕐᒪᑕ ᐃᓄᑐᖃᐅᔪᑦ ᖃᒪᓂᑦᑐᐊᒥᑦ ᒥᐊᓂᕆᔭᐅᔭᕆᐊᖃᖅᑐᑦ ᐃᑲᔪᒐᐅᔭᕆᐊᖃᖅᑑᒐᓗᐃᓪᓗ. ᑕᒪᓐᓇ 
ᓂᕆᐅᓇᖅᑐᖅ ᐊᑯᓂᐅᓐᖏᑦᑐᖅ ᐋᖅᑭᒋᐊᖅᑕᐅᓂᐊᓕᕐᓂᖓ. ᒪ’ᓇ, ᐅᖃᖅᑏ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑏ ᕿᑭᖅᑖᓘᑉ ᓂᒋᖓᓄᑦ, ᒥᔅᑕ 
ᐊᑭᓱᒃ. 

ᐅᖄᓚᐅᑎᒃᑯᕕᖓᓐᓃᓐᓂᐊᖅᑐᖅ (ᐊᑭᓱᒃ) 

 

ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ ᐅᖃᖅᑎᑦᓯᔩ. ᐅᓪᓗᒥ ᓂᑯᕕᔾᔪᑎᖃᖅᐳᖓ ᑕᕝᕗᖓ ᐃᒡᓗᒧᑦ 
ᑕᐃᑲᓐᖓᑦ ᑭᓐᖓᓃᓐᖔᖅᓯᒪᔪᒥᒃ ᓴᓇᓐᖑᐊᖅᑎᐅᔪᒥᒃ. ᑖᒃᑯᐊ ᓄᐊᔅᕕᔅᑎᐊᒃᑯᑦ 2008 
ᐅᖄᓚᐅᑎᓯᐅᑎᖏᓃᓐᓂᐊᕐᒪᑦ. ᑖᓐᓇ ᑭᓐᖓᕐᒥᐅᑕᒧᑦ ᓴᓇᐅᒐᐅᔪᖅ ᓴᕕᕋᔭᓕᐅᖅᖢᓂ ᓴᓇᔭᕕᓂᖓ. ᑕᔅᓱᒪᐅᑉ 
ᓴᓇᔭᕕᓂᖓ ᑖᓐᓇ ᓂᒃᐸᓐᖑᐊᖅᑐᖅ ᐊᔾᔨᓕᐅᖅᑕᐅᓯᒪᓂᐊᕐᒪᑦ ᑕᐃᑲᓂ ᐅᖄᓚᐅᑎᓯᐅᑎᓂᒃ. ᑖᓐᓇ ᖁᒻᒧᐊᑐ 
ᐊᓲᓈᖅ ᑭᓐᖓᕐᓂᑦ ᐃᓅᓯᒪᔪᖅ ᐱᕈᖅᓯᒪᑦᓱᓂᓗ ᑖᔅᓱᒪᓐᖓᑦ ᐃᓕᓐᓂᐊᕆᐊᖅᓯᒪᓚᐅᕐᒪᑦ ᑕᒪᐅᖓ ᓴᕕᕋᔭᓂᒃ 
ᓴᓇᓂᕐᒧᑦ ᑖᒃᑯᓄᖓ ᓄᓇᕗᑦ Arctic College-ᑯᓐᓄᑦ ᑕᒫᓂ ᐃᖃᓗᓐᓂᑦ.  
 

ᑖᓐᓇᓗ ᐅᖄᓚᐅᑎᓯᐅᑎᐅᔪᖅ ᒫᓐᓇᒫᕈᓗᒃ ᐊᓚᒃᑲᕐᓂᐊᓕᖅᓱᓂ. ᑖᒃᑯᐊᓗ ᒫᓐᓇ ᑕᐃᓐᓇ ᓴᓇᓯᒪᔭᖓᑦ ᑲᓇᑕᒥ 
ᓇᒧᑐᐃᓐᓈᕋᕐᒪᑦ ᑕᑯᔭᐅᖃᑦᑕᕐᓂᐊᕐᒪᑕ ᑕᐃᒃᑯᐊ ᓴᓇᔭᐅᓯᒪᔪᐃᑦ. ᐊᒻᒪᓗ ᑕᒫᓃᓐᓂᐊᕆᓪᓗᓂ ᓄᓇᑦᑕ 
ᓱᓇᒃᑯᑖᖏᑦ Museum-ᒥᑦ ᐃᖃᓗᓐᓂᑦ ᒪᔾᔨ 8-ᖑᓕᖅᐸᑦ. ᑕᐃᓐᓇ ᖁᕕᐊᒋᓪᓚᕆᒃᐸᕗᑦ ᖁᒻᒧᐊᑐ ᐊᓲᓈ 
ᑕᑦᓱᒪᓐᖓᑦ ᓴᓇᓚᐅᕐᒪᑦ. ᖁᔭᓐᓇᒦᒃ ᐅᖃᖅᑎᑦᓯᔩ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᑭᓱᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑏ ᐊᑯᓪᓕᕐᒧᑦ, ᒥᔅᑕ ᒪᑉᓴᓛᒃ. 

ᑕᐅᖅᓰᖃᑦᑕᐅᑎᖃᑎᖃᖅᑐᑦ (ᒪᑉᓴᓚᒃ) 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᓪᓗᒥ ᓂᑯᕕᑉᐳᖓ ᑕᐃᒃᑯᐊ ᐃᓕᓐᓂᐊᖅᑎᐅᔪᑦ ᑰᒑᕐᔪᒻᒥ 
ᐊᐅᓚᑦᑎᐊᖁᓪᓗᒋᑦ 12-ᖑᔪᑦ ᒍᕋᐃᑦ 7, 8 ᐊᒻᒪ 9 ᓂᕈᐊᖅᑕᐅᓯᒪᒻᒪᑕ ᐅᕕᒃᑲᐅᔪᓄᑦ ᑲᑐᔾᔨᖃᑎᒌᖏᓐᓄᑦ 
ᐃᓕᓐᓂᐊᖅᕕᐅᔪᒧᑦ ᐊᓐᑎᐅᕆᐅᒥ ᐃᓕᓐᓂᐊᖅᕕᒻᒥ.  
 
ᐅᖃᖅᑏ, ᑕᐃᒃᑯᐊ ᑕᐅᖅᓰᑎᓪᓗᒋᑦ ᓄᓇᑦᑎᓃᖔᖅᑐᖅ ᐅᐸᑦᑕᐅᓛᕐᒥᔪᑦ ᐋᓐᑎᐅᕆᐆᑉ Hillside Public School-
ᒥ, ᐃᐳᕈ 10-ᒥᑦ 18-ᒧᑦ, 2008. ᖁᓚᓐᖏᑦᑐᖓᓗ ᑖᓐᓇ ᐳᐃᒍᖅᑕᐃᓕᒪᔭᐅᓗᓂ ᑕᒪᐅᖓ ᓂᐅᕐᕈᓂᖃᕈᒫᕐᒪᑕ 
ᑕᑯᑦᑐᒫᕋᑦᑎᒍᓗ ᐃᓕᖅᑯᓯᕆᔭᑦᑎᓐᓂᒃ ᐃᓅᓯᕆᕙᑦᑕᑎᓐᓂᒃ. 
 
ᐅᖃᖅᑏ, ᐃᓕᓐᓂᐊᖅᑎᖁᑎᕗᑦ ᑰᒑᕐᔪᑉ ᑕᐅᓄᖓ ᐊᓐᓂᑎᐅᕆᐅ ᓂᒋᐊᓅᓛᒥᔪᑦ ᑐᕌᓐᑐᒨᕐᓗᑎᓪᓗ. ᐊᒻᒪᓗ 
ᑕᐃᒃᑯᐊ ᑕᑯᔭᕆᐊᓛᖅᑐᓴᐅᒻᒥᔪᑦ ᑕᐅᓄᓐᖓᕈᑎᒃ ᓄᓇᓕᕋᓛᓃᖔᕐᓗᑎᒃ ᑲᓇᑕᒥ ᐊᖏᓂᖅᐹᖓᓅᕐᓗᑎᒃ 
ᓄᓇᓕᓐᓄᑦ. 
 
ᐅᖃᖅᑏ, ᑕᐅᖅᓰᑎᓪᓗᒋᑦ ᑖᒃᑯᐊ ᐃᓕᓐᓂᐊᖅᑎᐅᔪᑦ ᖃᐅᔨᓴᓛᖅᑐᑦ ᓯᓚᐅᑉ ᐅᖅᑰᓯᕙᓪᓕᐊᓂᖓᓂᒃ. 
ᑎᑎᕋᓪᓗᑎᓪᓗ ᖃᐅᔨᔭᒥᓂᒃ.  
 
ᐅᖃᖅᑏ, ᐅᕕᒃᑲᐅᔪᑦ ᓂᕈᐊᖅᑕᐅᓚᐅᖅᑐᑦ ᐃᒫᒃ ᐃᓕᓐᓂᐊᕐᕆᐊᑦᑎᐊᖃᑦᑕᕐᓂᖏᓐᓄᑦ ᐊᒻᒪᓗ 
ᐊᔅᓱᕈᑦᑎᐊᕐᓂᖏᓐᓄᑦ. ᐊᔅᓱᕈᑦᑎᐊᕐᓂᕆᓚᐅᖅᑕᖓᓕ ᐊᑭᓖᖑᐊᑕᖅᓯᓇᖅᐳᖅ ᑭᓯᐊᓂᓕ 
ᑮᓇᐅᔭᓕᐅᕋᓱᐃᓐᓇᓂᐊᖅᐳᑦ ᐊᒻᒪᓗ ᐅᐱᒋᑦᑎᐊᖃᒃᑲ ᐱᓇᓱᒃᑕᖓᓂᒃ.  
 
ᐅᖃᖅᑏ, ᓇᓗᓐᖏᑎᐊᖅᑐᖓ ᑕᐃᒃᑯᐊ ᐊᒃᓱᐊᓗᒃ ᐊᓕᐊᓇᐃᒍᓱᓛᕐᖓᑕ ᐅᓂᒃᑳᕋᔅᓴᓂᓛᖅᑐᑎᓪᓗ ᐅᑎᕈᑎᒃ. 
 
ᐅᖃᖅᑏ, ᑕᐃᒃᑯᐊ ᐃᓕᒃᓯᓐᓄᑦ ᐃᓚᒋᔭᐅᔪᒪᕗᒐ ᐊᐅᓚᖅᓯᒪᑦᑎᐊᕐᕈᓐᓇᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᐊᐅᓚᖅᓯᒪᑦᑎᐊᕐᓂᐊᖅᑯᑦ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ 
ᓇᓄᓕᒻᒧᑦ, ᒥᔅᑕ ᓇᑦᑎᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 333 - 2(4): 28-ᒋᔭᖓᓂ ᓇᓪᓕᐅᓂᖅᓯᐅᖅᑐᑦ ᑲᑎᑎᑕᐅᓯᒪᓂᕐᒧᑦ (ᓇᑦᑎᖅ) 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ): ᐱᕕᖃᓐᓂᕐᓂ ᓄᓕᐊᕋ ᓇᓪᓕᐅᑎᓚᐅᕐᒪᓐ 
ᓇᓪᓕᐅᓂᖅᓯᐅᓚᐅᕐᕋᑦᑕ ᐃᑉᐸᔅᓴᖅ, 28-ᓂᒃ ᐊᕐᕌᒍᓂᒃ ᑲᑎᓐᖓᓕᖅᑐᒍᒃ.  
 
(ᑐᓵᔨᑎᒍᕈᓐᓃᖅᑐᖅ) ᑕᒫᓃᓚᐅᖏᒻᒪᑦ, ᐅᖃᖅᑏ, ᒪᒥᐊᒃᑲᓗᐊᖅᐳᖓ. ᐅᖃᖅᑏ, ᐅᐱᒋᓪᓚᕆᒃᑲᒃᑯ ᓄᓕᐊᕋ 28 
ᐊᕐᕌᒍᓂᒃ ᑲᑎᑎᑕᐅᓯᒪᓕᕋᓐᓄᒃ ᐊᒻᒪ ᐃᑉᐸᔅᓵᓂᓵᖅ ᐊᓈᓇᑯᓗᒐ ᐃᓅᔪᓐᓃᓚᐅᖅᑎᓪᓗᒍ ᓄᓕᐊᖃᓚᐅᖏᒃᑯᒪ 
ᓄᓕᐊᕋᓂᒃ ᐊᔪᓚᕆᖃᑦᑕᕋᔭᖅᑲᐅᒐᒪ ᑐᓵᓐᓂᖅᐸᑦ ᓇᓪᓕᒋᑦᑎᐊᖅᑕᕋ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓇᑦᑎᖅ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐃᖃᓗᑦᑑᑦᑎᐊᒧᑦ, ᒥᔅᑕ 
ᐲᑕᓴᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 334 - 2(4): ᐊᑭᑐᓗᐊᓐᖏᑦᑐᒥᒃ ᐊᖅᑯᒻᒧᐊᖓᔪᒥᒃ ᑎᑎᕋᕐᕕᒃᓴᐃᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᕕᐅᑉ ᐃᓗᐊᓂ ᑮᓇᐅᔭᓕᐅᕋᓱᐊᕐᓂᕐᒥᒃ ᐅᖃᐅᓯᖃᕋᔪᑦᑐᒍᑦ 
ᓄᓇᑦᑎᓐᓂ. ᐊᒻᒪᓗ ᑕᐃᒃᑯᐊ ᐱᔅᓇᔅᖃᑦᑐᑦ ᐃᓱᒻᒥᐅᑎᔅᓴᖃᐅᕈᓘᔭᕐᒪᑕ ᐅᓗᕆᐊᓇᕋᓗᐊᖅᑎᓪᓗᒍ ᐱᔅᓯᓂᔅᒥᓂᒃ 
ᐱᒋᐊᖅᑎᑦᑎᓲᑦ ᐱᕈᖅᐹᓪᓕᑎᑦᑎᓪᓗᑎᓪᓗ.  
 
ᐊᒃᓱᐊᓗᒃ ᐊᔪᓐᓇᕐᒪᑦ ᓄᓇᕗᒻᒥ ᐱᔅᓇᔅᖃᓐᖢᓂ. ᒪᑯᐊᓗ ᐱᔅᓇᔅᖃᑦᑏᓐ ᐱᔨᑦᑎᕈᑎᑎᒍᑦ 
ᐃᑲᔪᖅᑎᔅᓴᖃᖃᑦᑕᖏᒻᒪᑦ ᖃᓪᓗᓈᑦ ᓄᓇᓐᖏᓐᓂ ᐱᑕᖃᐅᑦᑐᖅᔪᐊᒻᒪᕆᐊᓘᑎᓪᓗᒍ.  
 
ᐆᑦᑑᑎᒋᓗᒍ ᑮᓇᐅᔭᓕᕆᔨᖃᖏᑦᑐᓐ, ᑎᑎᕋᖅᑎᖃᖏᑦᑐᑦ, ᒪᓕᒐᓐᓂᐊᖅᑎᖃᖏᑦᑐᑦ, ᑮᓇᐅᔭᓕᕆᕝᕕᖃᖏᑦᑐᑦ. 
ᐊᔪᓐᖏᑲᐅᑎᒋᓗᑎᒃ ᑭᓯᐊᓂ ᑕᒪᒃᑯᓂᖓ ᐱᔨᑦᑎᕈᑎᓂᒃ ᐱᓇᓱᖃᑦᑕᖅᑐᑦ.  
 
ᐊᒻᒪᓗ ᐊᒃᓱᕉᑎᒋᔭᐅᖃᑦᑕᕐᒥᔪᖅ ᒪᑯᐊ ᐊᑭᑭᓐᓂᖅᓴᐃᑦ ᑎᑎᕋᖅᕖᓐ ᐊᑐᖅᑐᐊᒐᔅᓴᓐ ᐃᖃᓗᒃᑑᑦᑎᐊᕐᒥ 
ᐱᕙᓪᓕᐊᔪᓕᕆᓂᕐᒧᑦ ᑐᕌᖓᔪᑦ ᐊᐳᖅᑕᐅᑎᖃᑦᑐᑦ ᑎᑎᕋᖅᕕᖃᖏᑦᑎᐊᕐᕋᑦᑕ ᐊᑐᖅᑐᐊᒐᔅᓴᓂᒃ.  
 
ᐃᒻᒪᑲᓪᓚᐅᓕᖅᑐᖅ ᐱᕙᓪᓕᐊᔪᓕᕆᓂᕐᒧᑦ ᐊᖏᕈᑎᖃᑦᑎᓪᓗᑕ ᐃᑲᔪᖅᑕᐅᔪᓐᓇᖃᑦᑕᓚᐅᖅᓯᒪᔪᑦ ᓄᓇᓕᑦ 
ᐱᔨᑦᑎᕈᑎᓂᒃ ᐱᔅᓂᓯᓄᑦ ᐱᑕᖃᕐᓂᐊᕐᒪᓐ.  
 
ᑕᒪᓐᓇ ᑲᓇᑕᓕᒫᒥ ᐊᑐᖅᑕᐅᔪᖅ ᐃᑲᔪᖅᑕᐅᔪᓐᓇᓂᐊᕐᒪᑕ ᐱᔅᓇᔅᓰᓐ ᐱᒋᐊᕈᓐᓇᕐᓗᑎᓪᓗ 
ᑮᓇᐅᔭᐃᕐᔪᐋᕐᕌᓗᓐᖏᓪᓗᑎᒃ ᐅᕝᕙᓘᓐᓃᑦ ᓇᒻᒥᓂᖅ ᐃᓪᓗᓕᐅᖏᓪᓗᑎᒃ.  
 
ᑕᐃᒪᓐᓇ ᐱᔅᓂᓯᖃᖅᑐᓄᑦ ᐱᔨᑦᑎᖅᕕᒃᑕᖃᑦᑎᓪᓗᒍ ᐃᑲᔪᖅᓲᑎᔅᓴᐃᑦ ᑕᒪᒃᑯᐊ ᓄᑖᓄᑦ ᐊᑑᑎᓕᕐᔪᐊᒻᒪᕆᐊᓘᒻᒪᑕ 
ᐱᕚᓕᐅᑎᒋᔭᐅᖃᑦᑕᖅᑐᓐ ᐊᒻᒪᓗ ᖃᐅᔨᒪᓪᓗᑕ 80-ᐳᓴᓐᑎᑦ ᓄᑖᑦ ᑲᑕᓲᑦ ᑕᓪᓕᒪᑦ ᐊᕐᕌᒎᑦ ᐃᓗᐊᓂ. 
ᑕᐃᒪᐃᑦᑑᑎᓪᓗᒍ ᑕᐃᒪᓕᑭᐊᖅ ᓄᓇᕗᒻᒥ ᐊᔪᓐᓇᖅᐳᖅ.  
 
ᐅᖃᖅᑏ, ᐊᔭᐅᖅᑐᕈᒪᔭᒃᑲ ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ ᖃᓄᖅᑑᕈᑎᒋᔭᐅᓂᐊᕐᒪᓐ 
ᑎᑎᕋᖅᕖᑦ ᐊᑭᑭᓐᓂᖅᓴᐃᑦ ᐊᑐᐃᓐᓇᕈᖅᑎᑕᐅᓗᑎᒃ ᑕᐃᒃᑯᓂᖓ ᐱᓯᓂᔅᓯᐅᔪᓄᑦ ᒪᑐᐃᕈᒪᔪᓄᑦ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᖓᓄᑦ, ᒥᔅᑕ 
ᑐᑐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 335 - 2(4): ᒐᕙᒪᑐᖃᒃᑯᑦ ᑮᓇᐅᔭᖅᑐᕈᑎᒃᓴᖓᓄᑦ ᖃᓄᐃᓕᔭᐅᔪᑦ (ᑐᑐ) 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᖅᓯᔪᖓ ᑕᐃᒫᑐᐃᓐᓇᖅ ᒥᓂᔅᑕᐅᑉ ᑮᓇᐅᔭᓕᕆᔨᒃᑯᑎᑐᑦ 
ᓇᓗᓇᐃᖅᓯᔪᒪᓪᓗᖓ ᐃᑉᐸᒃᓴ ᐊᑐᕈᒫᓂᐊᖅᑐᑦ ᓴᖅᑭᑕᐅᓚᐅᕐᓯᒪᔪᑦ ᐋᑐᕚᒥ.  
 
ᐸᖕᓂᖅᑑᕐᒥᓂᒃᑯᐊ ᑭᖒᒪᔭᐃᑦ ᑕᒪᒃᑯᐊᖑᑎᓪᓗᒍ ᐃᑉᐸᒃᓴᖅ ᑕᐃᒃᑯᐊ ᑲᓇᑕᐅ ᒐᕙᒪᒃᑯᖏᑦ ᓇᓗᓇᐃᖅᓯᖕᒪᑕ 
ᓄᑖᕐᒥᒎ ᓴᓇᓂᐊᖅᑐᑦ ᑐᓚᑦᑕᕐᕕᖕᒥ ᐸᖕᓂᖅᑑᕐᒥ, ᐱᐅᓂᕐᐹᖑᓪᓗᓂᓗ ᑖᓐᓇ ᐊᑐᕈᒫᕐᓂᐊᖅᑐᓂ 
ᑕᐃᔭᐅᓚᐅᖅᑐᓂ.  
 
ᐊᕐᕌᒍ ᖁᕕᐊᓱᕕᔾᔪᐊᕐᓂᐊᖅᑐᖓ ᑕᒫᓂ ᐃᖃᓗᖕᓂ ᐃᑎᔪᒥᒃ ᑐᓚᒃᑕᕐᕕᓕᐅᕐᐸᑕ. ᑕᐃᓐᓇ 
ᐊᖓᔪᖅᑳᕐᔪᐊᖑᓚᐅᖅᓯᒪᔪᖅ ᓂᕈᐊᖅᑕᐅᓛᓕᕋᒥ ᑕᐃᒪᓐᓇ ᐅᖃᓚᐅᖅᓯᒪᖕᒪᑦ.  
 
ᓇᖏᖅᓯᓚᐅᖅᓯᒪᔪᖓ ᐱᓇᓱᐊᕈᓯᐅᔪᒥ ᐅᖃᐅᓯᖃᕈᒪᓪᓗᖓ ᐱᔭᐅᔪᓐᓇᖅᑐᑦ ᑭᓪᓕᖏᑦ 
ᑐᓂᐅᖅᑲᖅᑕᐅᖃᑦᑕᕐᓂᖏᓐᓂᑦ ᓄᓇᕗᒻᒥ ᐃᖃᓗᓕᕆᔨᐅᔪᑦ. ᑲᓇᑕᐅ ᒐᕙᒪᒃᑯᖏᑦ ᑐᓚᑦᑕᕐᕕᓕᐅᕈᑎᒃ 
ᑲᔪᖏᕐᓴᐃᔾᔪᑎᒋᔭᐅᓪᓚᕆᓐᓂᐊᖅᑐᑦ ᐋᑐᕚᒥᐅᑕᓂᒃ ᐃᓱᒪᓕᐅᕈᑎᒋᖃᑦᑕᖅᑕᖏᑦᑕ ᒥᒃᓵᓄᑦ ᐱᔭᐅᔪᓐᓇᖅᑐᑦ 
ᑭᓪᓕᖏᑦ ᓇᒧᙵᐅᔾᔭᐅᖃᑦᑕᕐᓂᖏᓐᓂᒃ. 
 
ᐊᒻᒪᓗ, ᐃᑉᐸᒃᓴᖅ 10-ᐳᓴᓐᑎᒥᒃ ᐅᑭᐅᖅᑕᖅᑐᒥᐅᑕᐅᔾᔪᓯᐊᑦ 10-ᐳᓴᓐᑎᒥᒃ ᐋᖅᑭᑦᑕᐅᓚᐅᕐᒪᑕ ᐊᒻᒪᓗ, 
ᐊᕐᕌᒍᒐᓵᓗᒃ ᓱᖁᑎᒋᔭᐅᓚᙱᑎᓪᓗᒍ ᑕᐃᒪᓐᓇ ᐱᒋᐊᕐᒪᑕ ᖁᕕᐊᓱᒃᑐᖓ ᐊᒃᓱᕉᑎᖃᖅᑐᐃᓐᓇᐅᓐᓂᐊᕐᒪᑕ.  
 
ᑭᓯᐊᓂ ᒪᓕᒐᓕᐅᖅᑏ ᐅᕙᓂ ᐃᒃᓯᕚᖅᑐᑦ ᐊᒻᒪᓗ, ᐅᑭᐅᖅᑕᖅᑐᒥ ᑭᒡᒐᖅᑐᐃᔪᑦ ᐊᓯᔾᔨᖅᓯᒐᓱᒃᖢᑎᒃ. 
 
ᐅᑭᐊᒃᓵᖑᓚᐅᖅᑐᖅ ᒪᓕᒐᓕᐅᕐᕕᒃ ᐃᓘᓐᓇᖏᓐᓄᑦ ᐊᖏᖅᑕᐅᓗᑎᒃ ᐱᖁᔨᕗᖔᓂᒃ ᓴᖅᑭᑦᑎᓚᐅᕐᓯᒪᔪᑦ 
ᐅᑭᐅᖅᑕᖅᑐᒥᐅᑕᐅᔾᔪᓯᐊ ᐲᔭᖅᑕᐅᖃᑦᑕᖅᑐᑦ ᐱᔾᔪᑎᒋᓪᓗᒋᑦ.  
 
ᑕᒪᒃᑯᐊ ᐃᑯᔫᑏ ᐅᓪᓗᒥ ᑮᓇᐅᔭᐃᕈᑎᒌᖃᑦᑕᕐᑎᓐᓄᑦ ᐊᔾᔨᒌᙱᑦᑐᕐᔪᐊᒻᒪᕆᐊᓗᒃ ᑭᓯᐊᓂ, ᐊᑕᐅᓯᕐᒥ ᓂᐱᖃᕈᑦᑕ 
ᐊᒃᓱᕉᑎᒋᒍᑦᑎᒃᑯ ᓱᕐᕋᒃᐸᓪᓕᐊᓂᐊᓕᖅᑐ. ᐅᖃᖅᑎ, 22 ᐊᕐᕌᒍ ᐊᓂᒍᕐᓯᒪᓕᕇᖅᑐᑦ ᐊᒻᒪᓗ 
ᐱᕚᓪᓕᐅᑎᒃᓴᒃᑲᓐᓂᕐᓂᒃ ᑕᑯᒃᑲᓐᓂᕈᒪᓂᖃᖅᑐᖓ ᑕᒪᒃᑯᐊ ᓱᓕᔪᓪᓚᕇᑦ ᐊᑐᖅᑕᕗᑦ 
ᐊᖑᒻᒪᑎᔭᐅᕙᓪᓕᐊᓕᕐᓂᐊᕐᒪᑕ..  
 
ᐅᖃᖅᑎ, ᐊᐃᑦᑖᕈᓱᓚᐅᕐᐳᖓ ᐃᒃᐸᒃᓴᖅ ᑲᓇᑕᐅ ᒐᕙᒪᒃᑯᖏᑦᑕ ᐊᑐᕈᒫᕐᓂᐊᖅᑐᓕᐊᖏᓐᓂᒃ. 
 
ᐱᓗᐊᕐᓗᒍ ᓄᑖᓂ ᑮᓇᐅᔭᖅᑕᖃᙱᑦᑐᖅ ᓄᓇᕘᒥ ᐃᒡᓗᑭᒃᓴᕐᓂᖅ ᐱᔾᔪᑎᒋᓪᓗᒍ ᐊᕐᕌᒍᒐᓵᓗᓐᓄᑦ 
ᐅᖃᖃᑦᑕᖅᓯᒪᓕᖅᑐᖓ ᐃᒡᓗᑭᒃᓴᕐᓂᖅ ᑐᙵᕕᒋᔭᐅᓪᓗᓐᓂ ᐊᒥᓱᐊᓗᖕᓄᑦ ᐃᓅᓯᕐᒧᑦ ᐊᑲᐅᙱᓕᐅᕈᑎᓄᑦ 
ᓴᖅᑭᔾᔪᑎᒋᔭᐅᖃᑦᑕᕐᒪᑕ. ᑕᐃᒃᑯᐊ 200-ᒥᓕᐊᓐ ᐱᖃᑦᑕᖅᑕᕗᑦ ᐃᒡᓗᓕᕆᓂᕐᒧᑦ ᑐᕌᖓᔪᑦ ᐱᒋᐊᕈᑎᒃᓴᑦᑎᐊᕙ 
ᑭᓯᐊᓂ ᑕᐃᒪᓐᓇᑐᐃᓐᓇᐅᕗᖅ.  
 
ᐅᖃᖅᑏ, ᐊᖏᖅᑕᐅᔪᒪᔪᖓ ᐅᐃᒍᓂᐊᕋᒃᑯ ᐱᔮᕇᕐᓗᒍᓗ ᐅᖃᐅᓯᒃᑲᑦ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᔅᓯᓐᓄᑦ ᐊᖏᖅᑕᐅᔪᒪᓪᓗᓂ ᐱᔭᕇᕈᒪᓪᓗᓂ 
ᐅᖃᐅᓯᔅᓴᒥᓂᑦ. ᐊᒡᒑᖅᑐᖃᕐᒪᖔᑦ? ᐊᒡᒑᖅᑐᖃᙱᒻᒪᑦ. ᑲᔪᓯᒋᐊᕈᓐᓇᖅᑯᑎᑦ, ᒥᔅᑕ ᑐᑐ. 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ.  
 
ᐄ, ᑕᒪᓐᓇ ᐱᒋᐊᕈᑎᑦᑎᐊᕙ ᑭᓯᐊᓂ ᑕᐃᒪᓐᓇᑐᐃᓐᓇᐅᓚᐅᖅᑐᖅ. ᒐᕙᒪᐅᓪᓗᑕ ᓵᙵᐃᓐᓇᖃᑦᑕᕆᐊᖃᖅᑕᕗᑦ 
ᑕᒪᒃᑯᐊ ᐊᐅᓚᔾᔪᑎᓄᑦ ᒪᑭᒪᐅᑎᓄᓪᓗ ᐊᙳᑎᒍᓐᓇᐃᓪᓕᐅᖅᑲᖃᑦᑕᕐᓯᒪᒐᑦᑕ ᐃᒡᓗᓕᕆᓂᕐᒧᑦ.  
 
ᑲᓇᑕᐅᑉ ᒐᕙᒪᒃᑯᖏᑦ $7.4 ᐱᓕᐊᓐᓂᒃ ᓇᓂᓯᒍᓐᓇᕈᑦᑎᒃ ᐅᓇᑕᖅᑐᒃᓴᑦ ᓱᓇᒃᑯᑖᒃᓴᖏᓐᓄᑦ ᐅᑭᐅᖅᑕᖅᑐᒥ 
ᐊᑐᖅᑕᐅᓂᐊᖅᑐᓂᒃ ᑕᐃᒪ ᐃᒡᓗᑭᒃᓴᕐᓂᕐᒧᑦ ᑐᕌᖓᔪᓂᒃ ᓇᓂᓯᔪᓐᓇᕐᓂᐊᖅᑐᒃᓴᐅᕗᑦ, ᐃᓅᓯᕐᒧᓪᓗ, ᑐᕌᖓᔪᓂᒃ.  
 
ᓂᕆᐅᒃᐳᖓ ᑲᑐᔾᔨᖃᑎᒌᓪᓗᑕ ᐊᒃᓱᕉᑎᖃᖃᑦᑕᕐᓂᐊᕐᓂᑎᓐᓂ ᐱᕚᓪᓕᕐᓂᐊᕐᒪᑦ ᐊᒻᒪᓗ ᑭᙴᒪᕙᐅᔪᑦ ᓄᓇᕗᒻᒧᑦ 
ᓄᓇᕗᒻᒥᐅᓄᓪᓗ ᐱᕙᓪᓕᐊᓂᐊᕐᒪᑕ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᓇᑦᑎᓕᒻᒧᑦ, ᒥᔅ ᐊᒡᓘᒃᑲᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 336 - 2(4): ᐅᖅᓱᖅᑑᒥ Hᐋᑭᖃᑦᑕᐅᑎᔪᓂᑦ ᓵᓚᒃᓴᖅᑐᑦ (ᐊᒡᓘᒃᑲᖅ) 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᒃᑐᖓ ᐱᖓᔪᒋᓕᖅᑕᖓᓂ ᐊᕐᕌᒍᒥ 
ᐅᖅᓱᖅᑑᖅ ᐊᔪᙱᓐᓂᕐᐹᖑᔪᑦ ᕿᑎᕐᒥᐅᑦ ᕼᐊᑭᖅᑎᖏᓐᓂ ᑕᒪᑐᒪᓂ ᐊᕐᕌᒍᒥ ᖁᕐᓗᖅᑑᕐᒥᓚᐅᖅᑐᖅ ᕕᕗᐊᓕ 22 
25-ᒧᑦ. ᕿᑎᕐᒥᐅᓪᓗ ᓄᓇᓕᓕᒫᖏᑦ ᑕᐃᑯᖓᖅᑐᐃᓐᓇᐅᓚᐅᖅᖢᑎᒃ.  
 
ᑕᐃᒃᑯᐊ ᐅᖅᓱᖅᑑᕐᒥᐅᑦ ᓵᓚᐅᓚᐅᖐᓐᓇᑦᑎᐊᖅᑐᑦ ᑕᐃᑲᓃᓐᓂᓕᒫᖏᓐᓂ. ᐊᔪᙱᑦᑐᕐᔪᐊᒻᒪᕆᐊᓘᑎᓪᓗᒋᓪᓗ 
ᕿᑎᕐᒥᐅᓂᑦ.  
 
ᐅᖃᖅᑎ, ᖁᕕᐊᓲᑎᒋᔪᒪᔭᒃᑲ ᐅᑯᐊ ᐅᖅᓱᖅᑑᕐᒥᐅᑕᐃᑦ ᑎᐅᕈᓪ ᖁᒡᕕᒃ - ᑎᓂᔅ ᕿᖅᑯᑦ - ᐳᕌᓐᑕᓐ ᐅᒃᐱᒃ - 
ᐅᐊᕆᓐ ᕉᑖᕝ - ᔪᐊᑎ ᐸᐅᓗᓯ - ᑯᐊᕆ ᐊᒡᓘᒃᑲᖅ - ᑯᕋᒃ ᐊᒡᓘᒃᑲᖅ - ᒋᐊᕆ ᑕᒃᑭᕈᒃ - ᐳᕋᐃᔭᓐ ᕿᖅᑯᑦ - 
ᓖᕙᐃ ᐅᑦᑐᕿᐊᖅ - ᐹᓚ ᐳᐊᑕ ᐊᒻᒪ ᑎᐊᔅᑐ ᐊᖅᕕᖅ.  
 
ᐊᒻᒪᓗ ᖁᔭᓐᓇᒦᕈᒪᒻᒥᔭᒃᑲ ᖁᓪᓗᖅᑑᕐᒥᐅᑕᐃᑦ, ᓇᑦᑎᓕᖕᒥᐅᑦ ᑭᒡᒐᖅᑐᖅᖢᒋᑦ ᑐᓐᖓᓇᑦᑎᐊᓚᐅᕐᒪᑕ. 
ᐃᓘᓐᓇᖏᓐᓄᑦ ᕼᐊᑭᖅᑎᓄᑦ ᐊᖏᔪᖅᑳᖏᓐᓄᓪᓗ. 
 
ᐊᒻᒪᓗ ᐱᕕᖃᓂᕐᓂᑦ, ᐃᓕᓴᕆᔪᒪᔭᒃᑲ ᑕᐃᒃᑯᐊ ᓂᕈᐊᖅᑕᐅᓚᐅᖅᑐᑦ ᐃᓚᐅᓂᐊᖅᑐᑦ ᐅᑭᐅᑕᖅᑐᒥᑦ 
ᐱᓐᖑᐊᕕᒃᔪᐊᓂᕐᒧᑦ. ᒍᕆᐊᒃ ᐊᒡᓘᒃᑲᖅ ᐃᓚᐅᓂᐊᖅᑐᖅ ᕼᐊᒃᑭᖅᑐᓄᑦ ᑭᒡᒐᖅᑐᐃᓗᓂ ᓄᓇᕗᒻᒥ, ᐊᒻᒪᓗ 
ᐊᒃᓱᐊᓗᒃ ᖁᕕᐊᓱᑦᑐᖓ ᐅᖅᓱᖅᑑᕐᒥᐅᑦ ᑎᓴᒪᓂᑦ ᐊᕐᓇᓂᑦ ᕼᐊᑭᖅᑎᓂᑦ ᑕᐅᕗᓐᖓᑎᑦᑎᓂᐊᕐᒪᑕ.  

ᖁᕕᐊᓲᑎᒋᔪᒪᓪᓗᒋᑦ ᕚᓗᕆ ᐳᑭᕐᓇᖅ, ᓰᓚ ᑯᑦᓈᖅ, ᐸᒥᓚ ᐊᒡᓘᒃᑲᖅ ᑖᒃᑯᐊ ᓂᕈᐊᖅᑕᐅᓚᐅᕐᒪᑕ ᓄᓇᕗᑦ 
ᐱᓐᖑᐊᖅᑎᖏᓐᓄᑦ ᐃᓚᒋᔭᐅᖃᑕᐅᓂᐊᖅᖢᑎᒃ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ, ᒪᓕᒐᓕᐅᖅᑎ ᑲᖏᕐᖠᓂᐅᑉ 
ᐅᐊᓐᓇᖓᓄᑦ, ᒥᔅᑕ ᑰᓕ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 337 - 2(4): ᑲᓇᑕᒥᐅᖑᓇᕋᖅᑕᐅᓂᖅ, ᓯᐊᒻᒪᑎᕐᕕᐅᓂᖅ ᒐᕙᒪᑐᖃᒃᑯᓐᓂᑦ 

ᐊᒻᒪ ᒐᕙᒪᑐᖃᒃᑯᑦ ᑮᓇᐅᔭᖅᑐᕈᑎᒃᓴᖓᑦ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᓂᓪᓕᐊᕐᔪᒍᒪᖅᑲᐅᒐᒪᑦᑕᐅᖅ ᑖᑦᓱᒪ ᒐᕙᒪᑐᖃᒃᑯᑦ ᑮᓇᐅᔭᐃᑦ ᓴᖅᑭᑕᖏᑕ ᒥᒃᓵᓄᑦ. 
ᖁᔭᓐᓇᒦᖅᖢᒍᑦᑕᐅᖅ ᑖᓐᓇ ᐃᖃᓗᐃᑦ ᕿᑎᐊᓄ ᒪᓕᒐᓕᐅᖅᑎᐅᔪᖅ.  
 
ᑕᐃᓐᓇ ᐃᑲᔪᖅᑑᒐᓗᐊᖅ ᐅᖃᖅᑕᐅᔪᖅ ᑖᒃᔅᒧᑦ ᒥᑭᓪᓕᒋᐊᕈᑎᒋᑦᑕᖅᑕᕗᑦ 10-ᐳᓴᓐᒥ ᐃᓕᕆᔭᐅᒃᑲᓂᐊᕐᔪᒻᒪᑦ 
ᑭᓯᐊᓂ ᐊᒥᒐᓗᐊᖅᑐ 23-ᖑᔪᓂ ᐅᑭᐅᓂᑦ ᑕᐅᑐᕋᓐᓈᖑᔭᕋᑦᑕ ᐊᑭᑐᔪᓪᓚᕆᐊᓘᓪᓗᑎᑦ ᓱᓇᓗᒃᑖᑦ. ᑖᓐᓇ ᒥᓂᔅᑕ 
ᖃᐅᔨᒪᖁᓪᓗᑎᒍᑦ ᒐᕙᒪᑐᖃᒃᑯᑦ ᐊᒃᓱᕈᒃᑲᓂᕐᕕᒋᒋᐊᖃᖅᑕᕗᑦ ᐊᖅᑯᑎᖃᕋᑕᓗ ᐊᑐᕆᐊᖅ ᖃᖓᑕᓲᒃᑯᑦ ᑭᓯᐊᓂ 
ᓱᓇᓕᒫᑎᒋ ᑎᑭᒃᐸᓪᖢᑎᒃ ᐅᖅᓱᓪᓗ ᐊᑭᓗᒃᓯᒋᐊᖅᐸᓪᓕᐊᒐᑎᑦ ᑕᐃᒪᐃᒻᒪᑦ.  
 
ᑭᓯᐊᓂ ᐆᒥᖓ, ᐅᖃᖅᑏ, ᓂᓕᓪᕈᒪᖃᖅᑲᐅᔪᖓ Canadian sovereignty ᒥᒃᓵᓄᑦ ᐅᖃᖅᑎᓪᓗᒋᑦ ᑕᐃᓐᓇᒎᖅ 
ᐅᒥᐊᕐᔪᐊᖅ ᐊᑕᐅᓯᖅ ᓴᓇᔭᐅᓚᖓᔪᖅ. ᑖᓐᓇ ᑕᐃᒪᐃᑦᑑᔪᕆᖏᓪᓚᕆᒃᑲᒃᑯ sovereignty ᒥᒃᓵᓄᑦ 
ᐱᕚᓪᓕᐅᑕᐅᓂᐊᕐᓂᖓᓂᑦ. Sovereignty ᒥᒃᓵᓄᑦ ᐃᑲᔪᖅᑐᑦ ᓄᓇᓖᑦ ᐊᐅᓱᐃᑦᑐᒥ, ᐱᒋᐊᖅᖢᒍ ᑕᐅᑉᐸᐅᖓ 
ᖁᑦᑎᓂᖅᐹᒥᑦ ᖃᐅᓱᐃᑦᑐᒥ, ᐊᒻᒪ ᕿᑭᖅᑖᓗᒻᒥ ᓄᓇᓖᑦ ᑕᒪᒃᑯᐊ ᐅᒥᐊᕐᔪᐊᓄᑦ ᑎᑭᑕᐅᖃᑦᑕᖅᑐᑦ. 
 
ᑕᒪᔾᔭ ᑲᓇᑕᒥ ᐃᓕᑕᖅᓯᑎᑦᑎᔪᑦ Arctic sovereignty ᒥᒃᓵᓄᑦ, ᖁᔭᓐᓇᒦᕆᐊᖃᖅᑕᕗᑦ. ᑖᓐᓇ ᐱᔾᔪᑎᒋᓪᓗᒍ 
ᐅᓇ ᐅᖃᕈᓐᓇᖅᑐᖓ ᐅᒥᐊᖅᒧᐊᕌᓗᒎᖅ ᑕᐃᓪᓇ ᓯᑯᓯᐅᑦ St. Laurent ᓄᑕᐅᖏᓗᐊᓕᕐᒪᑦ ᐃᓇᖏᖅᑕᐅᔪᖅ. 
ᐃᓇᖏᖅᑕᐅᑎᓪᓗᒍ ᓱᖁᓯᐅᑎᔾᔮᖏᑦᑐᖅ Canadian sovereignty ᐱᕚᓪᓕᕐᓂᖓ.  
 
ᑖᓐᓇ ᐃᑲᔪᕆᐊᒃᑲᓐᓂᕈᒪᔪᖓ ᐆᒪᖓ ᑖᒃᑯᐊᓗ ᒐᕙᒪᒃᑯᑦ ᐅᖃᐅᑎᔪᒪᔭᒃᑲ ᑕᐃᒃᑯᐊ Federal Budget 
ᐅᖃᐅᑕᐅᑎᓪᓗᒍ ᑕᑯᓐᖏᓇᑦᑕ ᒐᕙᒪᒃᑯᑦ ᓴᓐᖏᓂᕐᒥᓐᓂᒃ ᓄᓇᓕᓐᓅᖅᑎᑦᓯᕙᓪᓕᐊᓂᖏᑕ ᒥᒃᓵᓄᑦ, resource 
development ᓲᕐᓗ ᐅᔭᕋᑦᑕᕆᐊᑦ ᒥᒃᓵᓄᑦ ᐱᕚᓪᓕᖅᑎᑕᐅᖏᑎᐊᒻᒪᕆᒃᖢᑕ, ᓱᓇᑖᕋᑕ ᐊᑕᐅᓯᕐᒥᑦ 
ᑐᓚᑦᑕᕐᕕᒃᑖᖅᖢᑕ, ᐊᑕᐅᓯᕐᒥᑦ ᐅᒥᐊᕐᔪᐊᖅ. 
 
ᑖᒃᑯᐊ ᑕᕝᕙᓃᑦᑐᓕᒫᑦ ᐱᒋᐊᒃᑲᓐᓂᖁᕙᕗᑦ ᐳᐃᒍᖅᑕᐅᓯᒪᓗᐊᓕᕋᑦᑕ ᑲᓇᑕᑉ ᒐᕙᒪᒃᑯᖏᓐᓂ Arctic 
sovereignty-ᓕᕆᓪᓚᕆᑦᑐᒍᑦ, Public Housing-ᑕᐅᖅ ᐃᑲᔪᖅᑐᓪᓚᕆᑦᑕᕋ ᑮᓇᐅᔭᓂᑦ 
ᓴᖅᑭᒃᕕᐅᒋᐊᖃᒃᑲᓐᓂᕋᑦᑕ. ᐊᑏ, ᐊᐅᔭᓕᒫᖅ ᒥᓂᔅᑑᔪᑦ ᑕᒫᓂ ᐃᖅᑲᓇᐃᔭᕆᐊᒃᑲᓂᕐᓂᐊᖅᑯᑦ ᐱᕚᓪᓕᕆᐊᖃᕋᑦᑕ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ ᐹᓇᐸᔅ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 338 - 2(4): 2008-ᒧᑦ ᒐᕙᒪᑐᖃᒃᑯᑦ ᑮᓇᐅᔭᖅᑐᕈᑎᑐᒃᓴᖓᑦ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᓱᒧᖓᑦᑕᐅᖅ ᓂᓪᓕᐊᕐᔪᒍᒪᒻᒥᒐᒪ ᐃᑉᐸᒃᓴᖅ highlights-ᒋᔭᐅᓚᐅᖅᑐᓄᑦ 
ᑕᕝᕙ 2008 Federal Budget ᒥᒃᓵᓄᑦ. ᐃᓚᖓ ᑕᐃᓐᓇ ᑕᕝᕙᓂ ᓇᓗᓇᐃᖅᓯᒪᔪᖃᓚᐅᕐᒪᑦ $270-ᒥᓕᐊᓐ 
ᐊᕐᕌᒎᓐᓄ ᒪᕐᕉᓐᓄ ᑖᒃᑯᓄᖓ Aboriginal ᐱᓇᓱᐊᒐᕐᓄᑦ ᐃᓚᓕᐅᑎᓯᒪᒻᒪᑕ. ᐃᓚᓕᐅᔾᔨᓯᒪᒋᓪᓗᑎᑦ (cash) 
ᑮᓇᐅᔭᒥᑦ ᑕᒪᓐᓇ ᐃᒥᖓ ᐋᖅᑭᑦᑕᐅᒋᐊᒃᑲᓐᓂᖁᓪᓗᒍ. 
 
ᐅᓇ ᐊᑲᖅᓴᖏᔾᔪᑎᒋᔭᕋ ᑖᓐᓇ. ᑖᒃᑯᐊ ᑕᕝᕙᓂᑦᑕᐅᖅ ᒐᕙᒪᒋᔭᕗᑦ Foreign Aid-ᒧᑦ ᐊᑐᖅᓂᐊᕐᒪᑕᒎᖅ $5 
ᐱᓕᐊᓐᓂᑦ by 2010-11. ᑖᓐᓇ ᑲᓇᑕᐅᑉ ᐊᓯᐊᓅᖅᑐᖅ $5 ᐱᓕᐊᓐᒪᕆᐊᓘᓪᓗᓂ ᐃᑲᔫᑎᓪᓗᐊᖅᑑᒐᓗᐊᖅ 
ᑲᓇᑕᒥᐅᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᐱᑕᖃᕈᓐᓃᖅᑲᑦ, ᑲᑎᒪᔾᔪᑎᔅᓴᑦᑕ ᑎᓴᒪᖓᑦ. 
ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᔅᓴᑦᑕ ᑕᓪᓕᒪᖓᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ 
ᒪᓕᒐᓕᐅᕐᕕᒻᒧᑦ. ᒥᔅᑕ ᓯᕗᓕᖅᑎ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᖔᓯᑦ, ᐅᖃᖅᑎᑦᑎᔩ. ᐃᓕᓴᖅᓯᔪᒪᓕᕐᒥᔪᖓ ᑕᒫᓃᖑᐊᑕᖅᓯᓇᖅᑐᑯᓗᓐᓂᑦ, 
ᑖᓐᓇ ᐊᑯᓂᒻᒪᕆᒃ ᐊᕙᑎᐅᓗᐊᖅᑐᓂᑦ ᐊᕐᕌᒎᓐᓂᒃ ᐃᖅᑲᓇᐃᔭᖃᑎᒋᖃᑦᑕᖅᓯᒪᔭᕋ, 
ᐊᐃᕙᖃᑎᒋᑲᐃᓐᓇᖃᑦᑕᖅᓯᒪᒐᓗᐊᕐᕆᓪᓗᒍᑦᑕᐅᖅ ᕿᑭᖅᑕᓕᕆᓪᓗᑕ, ᐆᒪᔪᓕᕆᓪᓗᑕ ᑕᐅᓇᓂ. ᑖᓐᓇ 
ᓄᓇᕕᒻᒥᐅᑕᖅ, ᒫᓐᓇ ᒪᑭᕕᒃᑯᓐᓂ ᐊᖏᔪᖅᑳᖑᖃᑕᐅᔪᖅ, ᐊᕙᑎᐅᓗᐊᖅᑐᓂᑦᑕᐅᖅ ᓂᕈᐊᖅᑕᐅᖃᑦᑕᖅᓯᒪᒻᒪᑦ 
ᑖᓐᓇ, ᐅᐱᓇᖅᑐᖅ, ᔮᓂ ᐲᑕ ᑐᓐᖓᓱᖁᑦᑎᐊᖅᑲᕋ ᐊᒻᒪᓗ ᓄᓕᐊᑯᓗᐊ ᐃᓕᓴᐱ, ᑐᓐᖓᓱᑦᑎᐊᕐᕆᑦ. ᐊᒻᒪᓗ 
ᑖᓐᓇ ᐃᖅᑲᓇᐃᔭᖅᑎᖓ, ᐋᑕᒻ ᐹᓚᔮᖅ, ᑕᒫᓃᖃᑕᐅᖑᐊᑕᖅᓯᓇᖅᑐᖅ. ᑖᒃᑯᐊ ᑐᓐᖓᓱᕕᔾᔪᐊᖅᑯᕙᒃᑲ ᓄᓇᕗᒻᒥ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᕗᓕᖅᑎ. ᑐᓐᖓᓱᒋᔅᓯ ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ 
ᒪᓕᒐᓕᐅᕐᕕᒻᒧᑦ. ᐅᕙᓃᑦᑐᓕᒫ ᑐᓐᖓᓱᓪᓕᑦ ᑖᒃᑯᐊ ᑕᑯᕋᓐᓈᖅᑎᒋᓕᖅᑕᕗᑦ ᑏᕖᒃᑯᑦ. ᑲᑎᒪᔾᔪᑎᔅᓴᑦᑕ 6-ᒋᔭᖓᑦ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᒥᔅᑕ ᑐᑐ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 417 - 2(4): ᐋᓐᓂᐊᕕᒻᒧᑦ ᐊᐅᓪᓚᐅᔾᔨᓂᕐᒧᑦ ᑳᓐᑐᕌᖓ ᑐᓂᔭᐅᓂᖓ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᑐᕌᖅᑎᑕᕋ ᒥᓂᔅᑕᒧᑦ ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓄᑦ 
ᐃᓄᓕᕆᔨᒃᑯᓄᓪᓗ.  
 
ᐅᖃᖅᑏ, ᑕᒪᐃᑕ ᒪᓕᒐᓕᐅᖅᑏᑦ ᖃᐅᔨᒪᒻᒪᑕ ᖃᐃᖁᔭᐅᓯᒪᓚᐅᕐᓗᑎᒃ ᐅᓐᓄᒃ ᑕᐃᒃᑯᐊ ᐃᓐᓇᐃᑦ 
ᐊᖏᔪᖅᑲᐅᑏᑦ, ᐅᓐᓄᒃ ᑲᑎᒪᖃᑎᒋᓚᐅᕐᕋᑦᑎᒍ. ᐅᖃᖅᑏ, ᖁᐊᖅᓵᒐᓛᓚᐅᕐᕋᒪ ᑕᐃᒃᑯᐊ ᐃᓐᓇᐃᑦ 
ᐊᖏᔪᖅᑲᐅᑎᐅᔪᑦ ᑐᓂᔭᐅᓚᐅᕐᒪᑕ ᐃᖏᕐᕋᔭᓐᓂᕐᒧᑦ ᑳᑦᑐᓛᒃᑖᖅᑎᑕᐅᓪᓗᑎᒃ.  

ᑕᐃᒪ ᒥᓂᔅᑕ ᐋᓐᓂᐊᖅᑕᐃᓕᒪᔪᓕᕆᒃᑯᓐᓂᑦ ᑖᓐᓇ ᓇᓗᓇᐃᕈᓐᓇᕐᒪᖔᒍ ᑐᓂᓯᓚᐅᕐᒪᖔᓐ ᑳᑦᑐᓛᒥᒃ ᑕᒪᒃᑯᓄᖓ 
ᐃᖏᕐᕋᔭᓐᓂᕐᒧᑦ ᐋᓐᓂᐊᕕᓕᐊᖃᑦᑕᖅᑐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᕈᓐᓇᖅᑕᕋ ᑖᓐᓇ ᐃᖏᕐᕋᔭᓐᓂᖅ 
ᐋᓐᓂᐊᕕᓕᐊᖃᑦᑕᖅᑐᓄᑦ ᑳᑦᑐᓛᒃᑖᖅᑕᐅᔪᖅ ᑎᒻᒥᓲᓄᑦ, ᑖᓐᓇ ᑕᐃᒪᐃᑦᑐᖅ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᐅᖃᕈᓐᓇᖅᐹ ᒪᓕᒐᓕᐅᖅᑎᓄᑦ ᑕᕝᕙᓂ ᓲᖅ 
ᑐᓵᔭᕆᐊᖃᓚᐅᕐᒪᖔᑦᑕ ᐅᕙᓐᖓᑦ ᖃᓂᖓᓃᖔᖏᓪᓗᓂ ᒥᓂᔅᑕᓪᓚᑦᑖᒥᒃ ᑕᖅᑳᓐᖓᑦ ᑐᓴᓚᐅᕋᑦᑎᒍ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐋᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐱᓕᕆᐊᕐᕆᔭᕗᑦ 
ᐱᐊᓂᒐᓱᐊᓚᐅᕐᕋᑦᑎᒍ ᑕᐃᒃᑯᐊ ᑖᒃᑯᓇᓐᖓᑦ ᓄᓇᓕᓕᕆᔨᒃᑯᓂᓪᓗ ᐊᒻᒪᓗ ᒥᓂᔅᑕᐅᔪᑦ ᐱᓕᕆᐊᖃᓚᐅᕐᒪᑕ 
ᑕᒪᑦᓱᒥᖓ. 
 
ᐊᒻᒪᓗ ᑖᒃᑯᐊ ᖃᖓᑕᓲᖑᔪᑦ ᑎᒻᒥᓲᑦ ᑐᓂᔭᐅᓚᐅᕐᒪᑕ ᖃᖓᑕᓲᕆᔭᐅᓚᖓᓪᓗᑎᒃ ᐃᖏᕐᕋᔭᑦᑎᑦᑎᖃᑦᑕᓂᕐᒧᑦ 
ᐋᓐᓂᐊᕕᓕᐊᖅᑐᓄᑦ. ᑖᒃᑯᐊ ᐱᓕᕆᐊᕆᓚᐅᕋᑦᑎᒍ ᐱᐊᓂᖏᖦᖢᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᐅᖃᕈᓐᓇᖅᐹ ᖃᖓ ᐃᓱᒪᓕᐅᓚᐅᕐᒪᖔᑕ ᑕᒪᑦᓱᒧᖓ ᑖᒃᑯᐊ 
ᐱᖓᓱᐃᑦ ᖃᖓᑕᓲᑦ ᑎᒻᒥᓲᑦ ᐃᓱᒪᓕᐊᕆᔭᐅᓚᐅᖅᑐᑦ ᒐᕙᒪᒃᑯᓐᓄᑦ ᖃᖓ ᐋᖅᑭᒃᑕᐅᓚᐅᕐᒪᖔᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᒃᔨᑯᑦ): ᖁᔭᓐᓇᒦᒃ, ᐅᖃᖅᑏ. ᒪᒥᐊᓇᖅ. ᑖᒃᑯᐊ ᐱᐊᓂᓚᐅᖅᑕᕗᑦ 
ᐱᓇᓱᐊᕈᓯᐅᓚᐅᖅᑐᒥᒃ ᑎᓴᕐᒥᒻᒥ ᐃᓱᒪᓕᐅᕈᑎᕗᑦ. ᑖᒃᑯᐊᓗ ᓄᓇᓕᓐᓂᑦ ᐊᒻᒪ ᒐᕙᒪᒃᑯᓐᓂᑦ ᐱᔨᑦᑎᕋᖅᑎᒃᑯᑦ 
ᐊᐱᕆᔭᕆᐊᖃᕋᒃᑯ ᖃᖓ ᐅᖃᕝᕕᐅᓚᐅᕐᒪᖔᑕ ᑕᒪᓐᓇ ᐱᐊᓂᓕᖅᑎᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᒐᒪ ᐋᓐᓂᐊᖅᑐᓕᕆᓂᕐᒧᑦ ᐃᖏᕐᕋᔭᖃᑦᑕᓂᕐᒧᑦ ᑳᑦᑐᓛᒍᑏᑦ ᑖᓐᓇ 
ᐊᖏᓪᓕᒋᐊᖅᓯᒪᓚᐅᕐᒪᑦ ᑐᐊᕕᓐᓇᑐᒃᑯᑦ ᐊᐅᓚᑎᑦᑎᔾᔪᑕᐅᖃᑦᑕᖅᑐᑦ ᕿᑭᖅᑖᓗᒻᒥᒃ. ᑖᓐᓇ 
ᖁᕕᐊᓱᓐᖐᓐᓇᓲᖑᒻᒪᑕ ᓴᖅᑭᑦᑐᓂᒃ.  

ᑕᐃᒪ ᒥᓂᔅᑕ ᐅᖃᕈᓐᓇᖅᐹ ᐱᔾᔪᑕᐅᔪᑦ ᐃᓱᒫᓘᑕᐅᔪᓪᓗ ᑖᒃᑯᓇᓐᖓᑦ ᐱᓕᕆᕕᖓᓐᓂᒃ ᐃᓄᓕᕆᔨᒃᑯᓐᓂᑦ ᑖᒃᑯᐊ 
ᐱᑕᖃᒻᒪᖔᑕ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᕝᕕᐅᓚᐅᖏᑦᑐᖓ ᐱᔾᔪᑎᖏᓪᓗᒋᑦ 
ᖁᕕᐊᓱᒻᒪᖔᑕ ᖁᕕᐊᓱᓐᖏᒻᒪᖔᑕᓘᓐᓃᑦ ᑳᑦᑐᓛᒋᔭᐅᔪᖅ ᑐᓂᔾᔪᑕᐅᓚᐅᖅᑐᖅ ᑖᒃᑯᓇᓐᖓᑦ ᓄᓇᓕᓐᓂᑦ ᐊᒻᒪ 
ᒐᕙᒪᒃᑯᓐᓂᑦ ᐱᔨᑦᑎᕋᖅᑎᒃᑯᓐᓂᑦ. ᑖᓐᓇ ᐅᖃᐅᓯᕆᔭᖓ ᐱᓪᓗᒍ, ᑐᑐ, ᐊᒻᒪ ᐅᑎᖅᕕᒋᔪᓐᓇᓂᐊᖅᑕᕋ 
ᓯᐊᕈᒃᑲᓐᓂᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᑦ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ ᐹᓇᐸᔅ. 
 
ᐊᐱᖅᑯᑦ 418 - 2(4): ᐅᒥᐊᕐᔪᐊᒃᑯᑦ ᓂᐅᕆᓂᕐᒧᑦ ᐊᑭᓕᖃᑦᑕᕆᐊᓖᑦ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᒥᓂᔅᑕ ᑖᓐᓇ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓐᓄᑦ 
ᐊᐱᖅᑯᑎᒐ.  
 
ᒥᓂᔅᑕ ᐃᖅᑲᐅᒪᔪᒃᓴᐅᒻᒪᑦ ᑖᓐᓇ ᒪᓕᒐᓕᐅᕐᕕᒃ ᐊᖏᕐᓯᓚᐅᕐᒪᑕ ᐱᖁᔨᕗᖔᕈᑎᒥ ᒫᑦᓯ 17, 2005-ᖑᑎᓪᓗᒍ. 
ᐱᔾᔪᑎᓕᒃ ᑖᒃᑯᐊ ᐆᒪᔪᐃᑦ ᐃᒪᕐᒥᐅᑕᓕᕆᔾᔪᑏᑦ ᐱᓕᕆᓐᓂᕐᒧᑦ ᐊᑭᒋᔭᐅᖃᑦᑕᖅᑐ ᑖᓐᓇ ᐱᖁᔨᕗᖔᕈᑎ 
ᒐᕙᒪᒃᑯᓐᓂᑦ ᓄᓇᕗᒥ ᐊᔭᐅᖅᑐᐃᓗᑕ ᒐᕙᒪᒃᑯᓐᓂᑦ ᑲᓇᑕᒥ. ᑖᒃᑯᐊ ᐅᒥᐊᕐᔪᐊᑦ ᐱᔾᔪᑎᒋᓪᓗᒋᑦ ᐊᒻᒪᓗ 
ᐊᔾᔭᖅᑐᐃᖃᑦᑕᖅᑐᑦ ᑕᒃᐸᐅᖓ ᐅᑭᐅᖅᑕᖅᑐᒧᑦ.  
 
ᐅᖃᖅᑏ, ᑕᐃᒪᓐᓇ ᑕᒪᓐᓇ ᖃᐅᔨᓴᓚᐅᕋᒃᑯ ᐱᕕᖃᕈᓐᓇᕐᖢᖓ ᑖᒃᑯᐊ ᑎᑎᕋᖅᓯᒪᔪᑦ ᑖᒃᑯᓇᖓ 
ᑲᑎᒪᓂᐅᓚᐅᖅᑐᓂ, ᑲᓇᑕᒥ ᒪᓕᒐᓕᐊᕆᔭᐅᔪᓂᒃ ᖃᐅᔨᓴᖅᑏᑦ ᐊᒻᒪ ᒪᓕᒐᓕᐅᖅᑎᓂᒃ ᖃᐅᔨᓴᖅᑎᕐᔪᐊᒃᑯᑦ 
ᑲᑎᒪᔨᕈᓯᖏᓐᓂᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᓐᓂᓪᓗ ᑕᐃᑲᓂ ᐱᒋᐊᓵᓚᐅᖅᑐᑦ ᑕᖅᑭᐅᓚᐅᖅᑐᒥ, ᑕᒪᓐᓇ 
ᐅᐱᓐᓇᑎᐊᕐᒪᑦ. ᑖᒃᑯᐊᓗ ᐊᖓᔪᖅᑲᐅᑕᐅᔪᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ ᐅᖃᓚᐅᕐᒪᑕ ᑲᑎᒪᔨᐊᓛᓄᑦ ᑖᒃᑯᐊ 
ᐅᒥᐊᕐᔪᐊᑦ ᑕᒫᓂ ᓯᑯᓯᐅᖅᑎᐅᖃᑦᑕᖅᑐᑦ ᐊᒥᓲᓂᖏᓐᓂᒃ ᐱᔭᐅᔪᓐᓇᖅᑐᑦ ᑭᓪᓕᖏᓐᓂᒃ ᐅᖃᐅᓯᖃᓚᐅᕐᒪᑕ 
ᑕᒪᓐᓇ ᐅᑭᐅᖅᑕᖅᑐᒥ ᐱᓕᕆᔾᔪᑕᐅᔪᖅ ᐊᑭᒋᓂᐊᖅᑕᖏᓐᓂ ᐊᒻᒪᓗ, ᐊᒥᖃᕈᑕᐅᓪᓗᑎᒃ 
ᐊᐅᓪᓚᖅᑎᑦᑎᖃᑦᑕᕐᓂᕐᒧᑦ ᐱᓕᕆᔨᐊᑕ ᒐᕙᒪᒃᑯᓐᓂᑦ, ᑖᒃᑯᐊ ᓄᓇᕗᑦ ᒐᕙᒪᒃᑯᖏᓐᓂᑦ.  
 
ᒥᓂᔅᑕ ᓇᓗᓇᐃᖅᓯᔪᓐᓇᖅᑲ ᐅᓪᓗᒥ ᑕᕝᕙᓂ ᒪᓕᒐᓕᐅᕐᕕᒻᒥ ᑕᒪᓐᓇ ᖃᐅᔨᓴᖅᑕᐅᓚᐅᕐᒪᖔᖅ 
ᐅᖃᖃᑎᒌᒍᑕᐅᓚᐅᖅᑐᖅ ᐸᐃᑉᐹᖅ ᐊᒻᒪᓗ ᓴᖅᑭᑎᑦᑎᔪᓐᓇᕐᓂᐊᖅᐹ ᒪᓕᒐᓕᐅᕐᕕᒻᒧᑦ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) ᑖᒃᑯᐊ ᐊᑭᓕᖅᑑᑕᐅᖃᑦᑕᖅᑐᑦ 
ᐊᑭᒋᔭᐅᖃᑦᑕᖅᑐᓂᓛᒃ ᑕᒪᐅᖓ ᓄᓇᕗᒧᑦ ᓄᓇᓕᐊᓛᖑᓂᕐᓴᐅᔪᑦ $100,000-ᖑᖃᑦᑕᖅᑐᑦ ᓄᒃᑎᖅᑕᐅᒡᓗᑎᒡᓗ 
ᑕᐃᓐᓇ ᑎᑭᔭᐃᔪᖅ ᖃᓪᓗᓈᓂᑦ.  
 
ᑖᓐᓇ ᐊᐱᖅᑯᑎᒋᔮ ᐅᖃᖃᑎᒌᒍᑕᐅᓚᖅᑐᑦ ᑕᐃᒃᑯᐊ ᑕᑯᓯᒪᙱᑕᒃᑲ ᐸᐃᑉᐹ ᒫᓐᓇᒧᑦ.  

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒥᔅᑕ ᐹᓇᐸᔅ. 
 
ᐹᓇᐸᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐅᑭᐅᖅ ᑖᒃᑯᐊ ᐊᑭᒋᔭᐅᖃᑦᑕᖅᑐ ᐃᓱᒫᓘᑕᐅᖃᑦᑕᕐᓯᒪᖕᒪᑕ 
ᐅᒥᐊᕐᔪᐊᓄᑦ ᐊᒻᒪᓗ ᑖᒃᑯᓇᙵ ᓱᓇᒃᑯ ᑲᑎᒪᔨᕈᓯᖏᓐᓂ ᑖᒃᑯᐊ ᐅᖃᕐᓯᒪᔪᑦ ᑖᒃᑯᐊ ᐊᖏᓂᕆᔭᖏᑦ 
ᐱᖃᑦᑕᖅᑕᕗ ᐊᑭᒋᔭᐅᖃᑦᑕᖅᑐ ᐅᒥᐊᕐᔪᐊᓄᑦ ᐊᒻᒪᓗ ᐅᑭᐅᖅᑕᖅᑐᒥᑦ ᑖᓐᓇ $100,000-ᖑᒻᒪᑦ ᐊᕐᕌᒍᑕᒫᑦ ᐊᒻᒪ, 
ᑕᒪᓐᓇ ᓂᕆᐅᒃᑐᒍᑦ ᑕᐃᒃᑯᖓ ᑭᐅᔾᔪᑎᓂᒃ ᓂᕆᐅᒃᑲᓗᐊᖅᑐᒍᑦ ᐱᓕᕆᔾᔪᑕᐅᓚᖓᔪᓂᑦ ᓵᑦᑎᓐᓂ ᐱᒋᐊᓕᕐᒥᒃᐸᑕ 
ᑕᒪᓐᓇ ᐊᐅᔭᒃᑯᑦ ᐊᒡᔭᖅᑐᐃᓂᐅᖃᑦᑕᖅᑐᖅ ᔫᓂᖑᑎᓪᓗᒍ.  
 
ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐅᓪᓗᒥ ᒪᓕᒐᓕᐅᕐᕕᖕᒧᑦ ᑖᒃᑯᐊ ᑭᐅᓯᒪᖕᒪᑕᖔᑕ ᐱᓕᕆᕕᖏᑦ 
ᑐᑭᓕᐅᕈᑕᐅᓚᖓᔪᓂ ᒪᓕᒐᓕᐅᕐᕕᖕᒧᑦ ᐊᒻᒪ ᐊᔭᐅᖅᑐᐃᖁᓪᓗᒋ ᑲᓇᑕᐅ ᒐᒪᒃᑯᖏᓐᓂ ᑕᒪᓐᓇ ᐱᓪᓗᒍ? 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ ᑕᒪᒃᑯᐊ ᒥᑭᓂᕐᓴᐃᑦ ᑐᓚᒃᑕᕐᕖᑦ 
ᐊᔭᐅᖅᑐᐃᓐᓇᕋᑦᑎᒍ ᑲᓇᑕᐅᑉ ᒐᕙᒪᒃᑯᖏᑦ ᓄᓇᓕᒡᓗ ᑕᐃᓐᓇ ᑮᓇᐅᔭᖅᑖᖅᑐᖅ ᑕᐃᒪ ᐊᔭᐅᖅᑐᐃᓐᓇᕋᑦᑎᒍ 
ᒐᕙᒪᒃᑯᑦ ᑲᓇᑕᒥ ᑕᐃᒃᑯᐊ ᐊᒡᒐᖏᓐᓃᑦᑐᑦ ᒫᓐᓇ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒥᔅᑕ ᐹᓇᐸᔅ.  
 
ᐹᓇᐸᔅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᖃᐅᔨᒪᖕᒪᑦ ᐃᓱᒫᓘᑎᒋᒐᒃᑯ ᑕᒪᓐᓇ ᐊᑭᑐᔪᒻᒪᕆᐊᓘᖕᒪ ᐃᓅᓇᓱᐊᖅ 
ᖁᑦᑎᒃᑐᒥᐅᑕᐅᑎᓪᓗᑕ ᐊᒻᒪ ᐅᖃᐅᓯᕆᖃᑦᑕᕐᓯᒪᓪᓗᒍ ᐊᒥᓱᐃᕐᖢᖓ ᑕᒪᓐᓇ ᐱᔾᔪᑕᐅᔪᖅ. ᒥᓂᔅᑕ 
ᓇᓗᓇᐃᖅᓯᔪᓐᓇᖅᐹ ᐅᕙᓐᓄᑦ ᑖᒃᑯᐊ ᓄᓇᕗᑦ ᒐᕙᒪᒃᑯᖏᓐᓂᑦ ᐱᓇᓱᐊᖅᑕᖏᑦ? ᓇᓗᓇᐃᖅᓯᔪᓐᓇᖅᐸ 
ᐱᔾᔪᑕᐅᔪᒥᒃ ᒥᒃᖠᒋᐊᖅᑕᐅᒍᓐᓇᖁᓪᓗᒋᑦ ᐃᖏᕐᕋᔪᓕᕆᓂᕐᒧᑦ ᑕᒪᒃᑯᐊ ᐊᑐᖅᑕᐅᖃᑦᑕᖅᑐᑦ ᖁᑦᑎᒃᑐᒥᐅᓄᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓱᒫᓘᑎᒋᓗᒃᑖᕋᑦᑎᒍ ᑕᒪᒃᑯᐊ 
ᐊᑭᑐᓗᐊᖅᑐᐊᓗ ᐅᑭᐅᖅᑕᖅᑐᒥ ᐊᔾᔭᖅᑐᕈᑕᐅᖃᑦᑕᖅᑐᑦ ᐊᒻᒪ ᐃᓕᖓᓂᕗᑦ ᑕᐃᒃᑯᐊ ᓄᓇᕗᒧᙵᐅᔪᓕᒫᑦ 
ᐊᔾᔭᖅᑐᖅᑕᐅᖃᑦᑕᖅᑐ ᑖᒃᑯᓇᖓ ᖃᐅᔨᓴᕈᑕᐅᖃᑦᑕᖅᑐᒥ ᖃᐅᔨᓴᖅᑎᓄᑦ ᐲᖅᓯᒪᔭᕆᐊᖃᕋᓗᐊᕐᒪᑕ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᐹᓇᐸᔅ. 
 
ᐹᓇᐸᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᐱᓕᕆᐊᖃᕈᓐᓇᕐᓂᐊᖅᐸ ᐊᑐᐃᓐᓇᕈᐃᓗᓂ ᑖᒃᑯᓂᖓ 
ᐅᓪᓗᒥᒧᑦ ᐃᓕᖓᓕᖅᑐᓂᒃ ᒪᓕᒐᓕᐅᕐᕕᐅᑉ ᐃᓗᐊᓄᑦ ᐅᐱᓐᖔᖅ ᑲᑎᒪᓂᐊᓕᕐᒥᑎᓪᓗᑕ ᑖᒃᑯᐊ 
ᐊᔭᖅᑐᐃᔾᔪᑕᐅᖃᑦᑕᖅᑐᓄᑦ ᐊᑭᒋᔭᐅᖃᑦᑕᖅᑐᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᔅᑕ ᓇᑦᑎᖅ. 

ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓂᕆᐅᑦᑐᒍᑦ ᑕᐃᒃᑯᐊ ᐃᒪᕐᒥᐅᑕᓕᕆᔨᒃᑯᑦ 
ᒥᓂᔅᑕᖓᑦ ᐱᓇᓱᐊᕈᓯᐅᑉ ᓄᓐᖑᐊᓂ ᐅᖃᖃᑎᒋᔪᓐᓇᓂᐊᖅᑕᕗᑦ ᑕᒪᓐᓇ ᐱᓪᓗᒍ ᐊᒻᒪ ᐱᔭᔅᓴᕆᓪᓚᑦᑖᓚᖓᔭᕋ 
ᑖᒃᑯᐊ ᐱᑦᔪᑎᒋᓪᓗᒋᑦ ᐊᐱᖅᑯᑎᖏᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᕐᖠᓂᐅᑉ ᐅᐊᓐᓇᖓᓄᑦ ᒪᓕᒐᓕᐅᖅᑎ, ᒥᔅᑕ ᑰᓕ. 
 
ᐊᐱᖅᑯᑦ 419 - 2(4): 2008-ᒧᑦ ᒐᕙᒪᑐᖃᒃᑯᑦ ᑮᓇᐅᔭᖅᑐᕈᑎᒃᓴᖓᑦ (ᑰᓕ)  
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐅᓇ ᑖᒃᓱᒧᖓᑦᑕᐅᖅ ᑮᓇᐅᔭᓕᕆᔨᒧᑦ ᐊᐱᖅᑯᑎᒋᔪᒪᔭᕋ ᒥᓂᔅᑕᐅᔪᒧᑦ.  
 
ᐃᑉᐸᔅᓴᖅ ᑕᐃᒃᑯᐊ ᑐᓴᓚᐅᕋᑦᑕ ᒐᕙᒪᑐᖃᒃᑯᑦ ᑮᓇᐅᔭᑦ ᒥᒃᓵᓄᑦ ᐸᕐᓇᒍᑎᖏᑦ ᐃᓚᖏᑦ ᑖᒃᑯᐊ ᐅᖃᐅᓯᕆᔭᐅᔪᑦ 
ᓂᕆᐅᒋᔭᑐᖄᓗᑉᐳᑦ ᐱᓗᐊᖅᑐᒥᒃ ᑖᒃᑯᐊ ᑖᒃᓰᔭᕐᓂᑦᑕ ᐃᑲᔫᑕᐅᖃᑦᑕᖅᑑᑉ ᒥᒃᓵᓄᑦ. ᐊᒻᒪᓗ 
ᓇᓗᓇᓐᖏᓪᓚᕆᓕᖅᖢᓂ ᑖᒃᑯᐊ ᐋᖅᑭᒋᐊᕈᑕᐅᔫᒐᓗᐊᑦ ᓱᓕ ᑕᐃᑯᖓ ᑎᑭᐅᑎᑲᓴᓐᖏᓯᐊᒻᒪᕆᒻᒪᑕ ᑕᒪᓐᓇ 
ᐊᒃᓱᕉᑎᒋᖃᑦᑕᖅᑕᕗᑦ ᐃᓅᓯᕗᑦ ᐱᔾᔪᑎᒋᓪᓗᒍ.  
 
ᒥᓂᔅᑕᖃᐃ ᐅᕗᖓ ᐅᖃᕆᐊᒃᑲᓐᓂᕈᓐᓇᖅᐳᖅ ᐊᒃᓱᕈᒃᑲᓂᕐᓗᓂ ᐱᓕᕆᓇᓱᖁᕙᑦᑎᒋᑦ ᑖᓐᓇ 
ᐃᓱᐊᖅᓯᒋᐊᒃᑲᓐᓂᖁᓪᓗᒍ ᓯᕗᓂᒃᑎᓐᓂᐅᔪᒫᖅᑐᒥ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᐃᓛᒃ ᑕᒪᓐᓇᐃᓛᒃ ᓇᓗᓇᕈᓐᓃᖅᑰᔨᒻᒪᑦ ᒫᓐᓇ 
ᐊᐅᓚᑦᔭᑦᑕᐅᑕᐃᓐᓇᕐᒪᓐ ᐃᓛ ᓇᔭᔅᓴᓪᓚᑦᑎᑕᐅᒻᒪᑕ ᑖᒃᑯᐊ ᒐᕙᒪᑐᖃᒃᑯᖏᓐᓂᒃ. ᐊᑯᓂᐊᓗᒃ 
ᐊᒃᑐᖅᑕᐅᓯᒪᓐᖏᑦᖢᓂ ᑕᒪᓐᓇ ᐅᖃᕈᓐᓇᖅᐳᖓ. 
 
ᐅᖃᖅᑎᑦᑎᔩ, ᑕᒪᓐᓇ ᕿᒥᕐᕈᔭᐅᑎᑦᑎᐊᑲᓐᓂᒻᒪᕆᓐᓂᐊᖅᑕᕗᑦ ᑕᕝᕙᓂ ᑮᓇᐅᔭᓕᕆᔨᒃᑯᓐᓂ ᑭᖑᓂᑦᑎᓐᓂ ᑕᒫᓂ 
ᖃᓄᐃᓕᐅᕆᐊᒃᑲᓐᓂᕈᓐᓇᕋᔭᕐᒪᖔᑦᑕ ᐊᒻᒪᓗ ᑖᒃᑯᐊ ᓄᓇᑦᑎᐊᕐᒥᓗ, ᔫᑳᓐᒥᓗ ᓲᖃᐃᒻᒪ ᑖᒃᑯᐊ ᐋᒻᒪ ᐃᓛᒃ 
ᑐᓴᖅᕕᒋᓇᓱᓐᓂᐊᖅᑕᕗᑦ ᖃᓄᐃᓕᐅᒃᑲᓐᓂᕈᓐᓇᕋᔭᕐᒪᖔᑦᑕ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᖁᔭᓐᓇᒦᖅᖢᒍ. ᐅᓇ ᐱᔾᔪᑎᒋᔭᕋ ᓄᓇᕗᑦᒥ ᑕᒫᓂ 
ᑐᑭᓯᐅᒪᔭᐅᖏᓗᐊᖃᑦᑕᕋᑦᑕ ᐱᓗᐊᖅᑐᒥᒃ ᐊᑐᕆᐊᖃᕋᑕ. ᐅᓇ ᐅᖃᐅᓯᕆᔪᒪᔭᕋᓕ ᓇᓗᓇᕈᓐᓃᖅᖢᓂ ᑖᓐᓇ 
ᐃᑲᔫᑕᐅᔪᖅ Northern Residence Deduction ᑐᑭᖓ ᑖᓐᓇ ᐃᑲᔪᕆᐊᕈᑦ ᑖᒃᓯᖃᓐᖏᓐᓂᑯᓘᔪᖅ. ᓲᕐᓗ 
ᐃᓕᑕᖅᓯᓯᒪᓐᖏᒻᒪᑦ ᐊᑦᔨᒌᖏᓐᓂᖏᓐᓂᒃ. ᑖᒃᑯᐊ ᐊᕕᑦᑐᖅᓯᒪᔪᑦ ᓄᓇᐃᑦ ᐱᖓᓲᔪᑦ, ᐱᓗᐊᖅᑐᒥᒃ ᓄᓇᑦᓯᐊᖅ 
ᐊᒻᒪ ᔫᑳᓐ, ᐊᑐᕆᐊᖃᕐᒪᑕ ᐃᓚᖏᑦ ᑕᐅᕙᓂ ᓲᕐᓗ ᐊᑭᓗᒃᓯᕚᓪᓕᐅᑕᐅᔪᓐᓇᖅᑐᑦ ᓇᒻᒥᓂᖅ ᑕᐃᒃᑯᐊ ᐱᖁᑎᓂᒃ 
ᐊᔾᔭᑦᑐᕐᓗᑎᒃ ᓂᕿᓂᓪᓘᓐᓃᑦ ᐊᖅᑯᑎᒃᑯᑦ. ᐅᕙᓂᓕ ᓄᓇᕗᒻᒥ ᑕᒫᓂ ᐃᓄᖁᑎᕗᑦ ᑕᒫᓂ ᓄᓇᓕᕋᓛᓃᑦᖢᑎᒃ 
ᐊᒥᓲᓪᓗᑎᒃ. ᒥᓂᔅᑕᖃᐃ ᑕᒪᒃᑯᐊ ᐊᔾᔨᒌᖏᓐᓂᕆᔭᑦᑎᓐᓂᒃ ᐃᒃᑮᓇᖅᑐᒥᐅᑦ ᓄᓇᖏᑦ, ᔫᑳᓐᓗ ᐊᒻᒪ ᓄᓇᕗᑦᓗ 
ᐊᒻᒪ ᓄᓇᑦᓯᐊᖅ. ᑕᒪᑐᒥᖓᖃᐃ ᐃᓕᓐᓂᐊᕐᑎᓪᓚᕆᒃᑲᓂᕐᓗᒋᑦ ᐱᓕᕆᒃᑲᓐᓂᕆᐊᕈᓐᓇᖅᐱᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑖᒃᓱᒧᖓ ᐊᖏᖅᓯᒪᔪᓐᓇᑎᐊᖅᐳᖓ ᐃᓛᒃ 
ᑐᑭᓯᐅᒪᒃᑲᓐᓂᕆᐊᖃᒻᒪᑕ ᓇᐹᖅᑐᖃᖏᑦᖢᑕᓗ, ᐊᖅᑯᑎᑕᖃᖏᑦᖢᑕᓗ, ᐅᑭᐅᖅᑕᖅᖢᑕᓗ. ᐄ, ᑕᒪᒃᑯᐊ 
ᐊᔾᔨᒋᔭᐅᖏᓐᓂᖓᓄᑦ ᑕᒪᓐᓇ ᐃᓛᒃ ᐊᑦᔨᒋᔭᐅᖏᓐᓂᖓᓄᑦ ᐊᑭᖓ ᐃᓅᓇᓱᐊᕐᓂᕐᒧᑦ ᐊᔾᔨᒋᓐᖏᔾᔪᑎᒋᒻᒪᒍ 
ᓲᖃᐃᒻᒪ ᑖᓐᓇ ᐊᖏᕈᑎᒋᓯᒪᔪᓐᓇᖅᐸᕋ. ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᐃᑉᐹᓂᒃ ᐅᐃᒍᒋᐊᕈᑦ, ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐊᒻᒪᑦᑕᐅᖅ ᐅᓇ ᓇᓗᓇᓐᖏᑦᑐᖅ ᑖᓐᓇ ᐅᖃᐅᓯᐅᖅᑲᐅᓪᓗᓂᓗ ᑕᒫᓐᖓᑦ 
ᓂᕈᐊᖅᑕᐅᖃᑎᒋᓯᒪᔭᑦᑕ ᐃᓚᖓᓂᒃ ᐅᐊᑦᑎᐊᖅ. ᑕᒪᓐᓇ ᐃᓪᓗᖃᕐᓂᖅ ᐊᒃᓱᕈᓐᓇᕐᓚᑦᑎᓪᓗᒍ ᑕᒪᓐᓇ 
ᐱᑦᔪᑎᒋᓪᓗᒍ ᐃᑲᔫᑎᖃᖓᖏᑎᐊᕐᒪᑦ. ᒥᓂᔅᑕᖃᐃ ᐅᕗᖓ ᓇᓗᓇᐃᕆᐊᒃᑲᓐᓂᕈᓐᓇᕆᕗᑎᑦ ᑖᓐᓇ 
ᐊᒃᓱᕈᓐᓇᕐᓂᖓ ᐃᓪᓗᖃᕆᐊᖃᒃᑲᓂᕐᓂᒃ ᓴᖅᑭᓵᕐᓂᖓᓂᒃ ᒥᓂᔅᑐᒃᑯᑦ ᑕᒪᑐᒥᖓ ᓈᒻᒪᔅᓴᖏᓇᑦᑕ 
ᐅᖃᐅᑎᒋᐊᒃᑲᓐᓂᕈᓐᓇᓂᐊᖅᐱᒋᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᒥᓂᔅᑑᖃᑎᒐ ᐃᒡᓗᓕᕆᔨᕐᔪᐊᒃᑯᓐᓄᑦ. ᑕᒪᑐᒧᖓ 
ᓇᓗᓇᙱᑦᑐᖅ ᖃᓄᖅᑑᖃᑎᒋᔪᓐᓇᕐᒥᔭᕋ ᐊᒻᒪ, ᖃᓄᐃᓕᐅᒃᑲᓐᓂᕆᐊᕈᓐᓇᕐᒪᖔᑕ ᑕᒪᑐᒧᖓ ᑖᓐᓇ 
ᐃᑲᔪᖅᑎᒋᓪᓗᒍ ᐱᐊᓚᓇᓱᓐᓂᐊᖅᐳᒍᑦ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑎ. ᐊᒻᒪ ᒐᕙᒪᑐᖃᒃᑯᑦ ᓲᕐᓗ ᑎᒥᐅᔪᓂᒃ ᐊᖅᑭᒃᓯᒪᔭᕐᒥᖕᓂᒃ ᐱᒡᒍᔾᔨᔨᖑᓂᕋᕈᒃᑭᑦ 
ᑐᑭᓯᓇᑦᑎᐊᕐᖢᓂ ᑕᐃᒃᑯᓂᖓ ᐃᑲᔪᖅᑐᐃᖃᑦᑕᕐᒪᑕ ᑕᒪᓐᓇ ᐱᕙᓪᓕᐊᓂ ᑮᓇᐅᔭᐅ ᒥᒃᓵᓄᑦ ᐱᔾᔪᑎᒋᓪᓗᒍ. 
ᑕᒪᒃᑯᐊ ᐱᔾᔪᑎᒋᓪᓗᒋ ᐅᖃᕈᓐᓇᖅᑐᒍ Atlantic Canada-ᑕᖃᕐᖢᓂ ᐊᒻᒪ Northern Ontario-ᑕᖃᕐᖢᓂ, 
Quebec ᐊᒻᒪᓗᒎᖅ Western Canada. ᖃᓄᕐᓕᑭᐊᖅ ᒥᓂᔅᑕ ᑕᒡᕙᓂ ᐅᖃᕈᓐᓇᕐᐸ? ᖃᓄᕐᓕᑭᐊ ᑮᓇᐅᔭᐃᑦ 
ᓇᓗᓇᐃᒃᑯᑕ ᐱᔭᐅᑎᓪᓗᒋ ᓇᓕᐊᓐᓄᑦ ᑕᐃᔭᐅᖃᑦᑕᕐᐱᑕ ᑮᓇᐅᔭᐅ ᒥᒃᓵ ᑕᒪᐅᖓ ᑐᓂᔭᐅᓂᐊᖅᑎᓪᓗᒍ ᓲᕐᓗ 
ᒐᕙᒪᑐᖃᒃᑯᓪᓕ Economic Diversification ᐱᒡᒍᔾᔨᔨᖃᖃᑦᑕᕐᒪᑕ ᓄᓇᕗᓪᓕ 
ᐃᓄᓕᕆᔨᑐᖃᒃᑰᖅᑐᐊᓗᑐᐃᓐᓇᐅᕕᑕᓘᕙᓕ? ᖃᓄᑭᐊᖅ ᒥᓂᔅᑕ ᐅᖃᕈᓐᓇᕐᐸ ᑕᒪᑐᒧᖓ?  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᑖᓐᓇ ᑭᖑᓪᓕᖅᐹᕆᒐᕕᐅᒃ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐊᐱᖅᑯᑎᒋᔭᖓ ᑖᔅᓱᒪ ᓂᕈᐊᖅᑕᐅᖃᑎᒋᓯᒪᔭᒪ, 
ᖃᐅᔨᒪᙱᒻᒥᒐᒃᑯᑦᑕᐅᖅ ᑐᑭᓯᒋᐊᕈᓐᓇᑦᑎᐊᖅᐸᕋ, ᖃᐅᔨᔪᒪᓯᑳᓪᓚᒡᒥᒐᒪᑦᑕᐅ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏ. ᒪᓕᒐᓕᐅᖅᑎ . . . ᒪᒥᐊᓇᖅ. ᒪᓕᒐᓕᐅᖅᑎ ᑐᓄᓂᕐᒧᑦ, 
ᒥᔅᑕ ᐊᕐᕚᕐᓗᒃ. 
 
ᐊᐱᖅᑯᑦ 420 - 2(4): ᖃᖓᑕᓲᖃᖃᑦᑕᕐᓂᖅ ᐅᐸᒐᔪᐃᑦᑕᓄᑦ ᓄᓇᕘᒥ ᓄᓇᓕᓐᓂ (ᐊᕐᕚᕐᓗᒃ) 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᕆᔪᒪᔭᕋ ᒥᓂᔅᑕ ᐱᕕᐊᓪᓕᐊᔪᓕᕆᓂᕐᒧᑦ ᐊᒻᒪ ᐃᖏᕐᕋᔾᔪᑎᓕᕆᓂᕐᒧᑦ.  

ᐃᖅᑲᐅᒪᒐᑦᑕ ᐅᖃᖅᑎ ᒪᓕᒐᓕᐅᕐᕕᖕᒥ ᐱᖁᔨᕗᖔᓚᐅᕐᓯᒪᖕᒪᑕ ᓄᕕᐱᕆ 21, 2006. ᐃᖅᑲᐅᒪᒍᑦᑕ ᒥᔅᑕ 
ᐹᓇᐸᔅ ᐊᐃᑉᐱᖅᑕᐅᓪᓗᓂ ᒥᔅᑕ ᐃᕝᔭᒍᑕᐃᓚᕐᒧᑦ ᐃᒪᐃᓕᖓᓪᓗᓂ; ᒐᕙᒪᒃᑯᑦ ᐃᖅᑲᓇᐃᔭᖃᑎᖃᕆᐊᖃᕐᒪᑕ 
ᖃᖓᑕᓲᖃᖅᑐᓂᒃ Northern Air Transportation Association ᑲᑐᔾᔨᖃᑎᒌᖃᖅᑐᑦ. ᑖᒃᑯᐊ 
ᐸᕐᓇᖃᑎᖃᖁᓪᓗᒋᑦ ᖃᓄᖅ ᐊᑭᑐᓗᐊᙱᓐᓂᕐᓴᒃᑯᑦ ᖃᖓᑦᑕᐅᑎᖃᕈᓐᓇᖃᑦᑕᕋᔭᕐᒪᖔᑕ ᐊᒻᒪᓗ ᑕᒪᒃᑯᐊ 
ᐱᖁᑏᑦ ᑎᑭᑎᑕᐅᓲᑦ ᖃᓄᖅ ᐊᑭᑭᓐᓂᕐᓴᐅᓕᕈᓐᓇᕋᔭᕐᒪᖔᑕ ᓄᓇᓕᓐᓂ ᒥᑭᓐᓂᕐᓴᐅᔪᓂᒃ.  
 
ᒥᓂᔅᑕᖃᐃ ᐅᖃᐅᑎᔪᓐᓇᕐᐹᖓ ᐅᓪᓗᒥ ᐱᓕᕆᕝᕕᒋᔭᖓ ᖃᓄᐃᓕᖓᓯᒪᓕᖅᐸ ᑖᓐᓇ ᐅᖃᐅᓯᕆᖃᑦᑕᖅᓯᒪᔭᕗᑦ 
ᐱᔾᔪᑎᒋᓪᓗᒍ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᐱᕙᓪᓕᐊᔪᓕᕆᓂᕐᒧ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎ: ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᔭᖓ ᒪᓕᒐᓕᐅᖅᑎᐅᖃᑎᒻᒪ, 
ᐅᓂᒃᑳᕐᕕᐅᒐᓚᓚᐅᙱᓐᓇᒪ ᒫᓐᓇ ᑭᓯᐊᓂ (ᑐᓵᔨᑎᒍᑦ) ᐅᑎᕐᕕᒋᓂᐊᖅᐸᕋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᑎᕐᕕᐅᓂᐊᕋᕕᒡᒎᖅ ᐃᕝᕕᑦ ᐊᐱᖅᑯᑎᒋᔭᖓᓄᑦ ᒥᔅᑕ ᐊᕐᕚᕐᓗᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᒪᓕᒐᓕᐅᖅᑎ ᐊᕐᕕᐊᓄᑦ, ᒥᔅᑕ ᐊᓚᕋᓚᒃ. 
 
ᐊᐱᖅᑯᑦ 421 - 2(4): ᓄᓇᓕᓐᓂ ᒥᑭᓂᖅᓴᓂ ᐱᒋᐊᖅᑎᑕᐃᑦ (ᐊᓚᕋᓚᒃ) 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐃᑭᓵᓕᕈᓗᑕᐃᓐᓇᐅᕗᖓ. (ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑎᑦᑎᔩ. 
(ᑐᓵᔨᑎᒎᕈᓐᓃᖅᑐ) ᐅᓇᓕ ᐊᐱᖅᑯᑎᒋᓚᖓᔭᕋ ᑖᑦᓱᒧᖓ (ᑐᓵᔨᑎᒍᑦ) ᒥᓂᔅᑕᒧᑦ ᐱᕙᓪᓕᐊᔪᓕᕆᓂᕐᒧᑦ 
ᓄᒃᑕᐅᓯᕆᓂᕐᒧᓪᓗ ᑲᒪᔪᒧᑦ. ᐅᖃᐅᓯᖃᖅᑐᖅ ᒥᑭᑦᑑᑎᓄᑦ ᒥᑭᔫᑎᓄᑦ ᓄᓇᓕᖕᓄᑦ ᐱᒋᐊᕈᑎᒃᓴᓄᑦ ᐊᑐᐊᒐᕐᓄᑦ.  
 
(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᓯᔨ, ᑕᐃᑦᓱᒪᓂ ᑮᓇᐅᔭᖅ ᑖᓐᓇ 2006-07-ᒥ ᐅᖃᐅᓯᐅᓚᐅᖅᓯᒪᔪ ᑖᑦᓱᒧᖓ 
ᑲᒥᓯᓇᒋᔭᑦᑎᓐᓄᑦ, $5 ᒥᓕᐊᓐ ᐅᑭᐅᖅᑕᖅᑐᒥ ᐋᖅᑮᒋᐊᕈᑎᑦᓴᐅᓗᓂ ᑮᓇᐅᔭᖅ ᑕᒪᒃᑯᓄᖓ ᓄᓇᓕᖕᓄᑦ ᐊᒻᒪᓗ 
ᐱᕚᓪᓕᕈᑎᑦᓴᓕᐊᖑᓯᒪᓂᐊᕐᓗᓂ ᑕᒫᓂ ᓄᓇᕘᑉ ᐃᓗᐊᓂ. ᐊᒻᒪᓗ ᑲᒥᓯᓇ ᐅᒃᑯᐃᓚᐅᖅᓯᒪᔭᖓ ᓯᑕᒪᖓᓐᓂ 
ᒪᓕᒐᓕᐅᖅᑏᑦ ᑲᑎᒪᓂᖃᖅᑎᓪᓗᒋᑦ. ᑖᓐᓇ ᐊᐱᖅᑯᓯᕆᔪᒪᓗᐊᖅᖢᒍ (ᑐᓵᔨᑎᒍᑦ) ᐱᓕᕆᐊᒃᓴᓄᑦ ᐊᑐᐊᒐᖅ 
ᑕᐃᒃᑯᐊ ᐱᔭᕇᖅᑕᐅᓚᐅᕐᒪᑕ ᑮᓇᐅᔭᖅᑐᕈᑎᒃᓴᖏᓐᓂᓪᓗ ᐱᒋᐊᕈᑎᒃᓴᖏᓐᓄᑦ ᓄᓇᓕᓐᓄᑦ ᓴᖅᑭᑕᐅᓂᐊᖅᖢᓂ.  
 
ᑐᓴᖅᑎᑦᑎᔪᓐᓇᖅᐹ ᒪᓕᒐᓕᐅᖅᑎ ᓇᓕᐊᒃ ᓄᓇᓖᑦ ᑮᓇᐅᔭᖃᖅᑎᑕᐅᓯᒪᓕᕐᒪᖔᑕ ᑖᒃᑯᓇᓐᖓᑦ ᐅᓪᓗᒥᒧᑦ 
ᑎᑭᖦᖢᒍ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᔭᖓ ᑕᒪᒃᑯᓄᖓ ᓄᓇᓕᕋᓛᓄᑦ 
ᓯᐊᒻᒪᒃᑎᕐᕕᐅᓯᒪᓐᖏᑦᑐᓄᑦ ᑐᕌᖓᔪᖅ ᑮᓇᐅᔭᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒥᔅᑕ ᐊᓚᕋᓚᒃ. 

ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐃᒻᒪᖃ ᑐᑭᓯᑦᑎᐊᓐᖏᒻᒪᑦ.  
 
ᑖᒃᑯᐊ ᓄᓇᓖᑦ ᐱᓯᒪᓕᖅᐸᑦ ᖃᑉᓯᐅᔪᑦ ᑕᒫᓂ ᓄᓇᕘᑉ ᐃᓗᐊᓂ? ᐊᒻᒪᓗ ᑖᓐᓇ ᑭᐅᔪᓐᓇᓚᖓᖃᑕᐅᕙᓪᓕᐊᒻᒪᒍ. 
(ᑐᓵᔨᑎᒍᑦ) ᒥᓂᔅᑕ ᑐᓂᓯᔪᓐᓇᖅᐹ ᐅᓪᓗᒥᓄᑦ ᖃᔅᓯᑦ ᑮᓇᐅᔭᓂᒃ $5 ᒥᓕᐊᓐᓂᒃ ᑐᓂᔭᐅᓯᒪᓕᕐᒪᖔᑕ ᐅᓪᓗᒥᒧᑦ 
ᑎᑭᓪᓗᒍ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᒃᐱᕈᓱᒃᑐᖓ ᑖᒃᑯᐊ ᑮᓇᐅᔭᐃᑦ 
ᐅᖃᐅᓯᕆᔭᖏᑦ ᑖᒃᑯᐊ ᐃᓱᓕᑦᑐᒫᖅᑐᓐ 2009-ᒥᑦ. ᖃᔅᓯᓂᒃ ᑮᓇᐅᔭᓂᒃ ᐊᑐᕐᓂᕐᒪᖔᑕ ᐅᓪᓗᒥᒧᑦ ᑎᑭᓪᓗᒍ ᓱᓕ 
ᐱᓯᒪᓐᖏᓐᓇᒃᑭᑦ ᓇᐃᓴᐅᓯᕆᔪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. (ᑐᓵᔨᑎᒎᕈᓐᓃᖅᑐᖅ) ᐊᐃᑉᐹᓂᒃ ᐅᐃᒍᒋᐊᕈᑦ, ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᒥᓂᔅᑕ ᓇᓗᓇᐃᕆᔪᓐᓇᖅᐹ ᖃᓄᖅ ᐊᑯᓂᐅᑎᒋᔪᖅ ᑮᓇᐅᔭᐃᑦ 
ᐊᑐᐃᓐᓇᐅᑎᑕᐅᓐᓂᕐᒪᖔᑕ ᓄᓇᓕᓐᓂᒃ ᒥᑭᑦᑑᑕᐅᓂᖅᓴᓂᒃ ᐱᓕᕆᔾᔪᑎᒃᓴᓄᑦ ᐱᒋᐊᕈᑕᐅᓂᐊᕐᓗᑎᒃ ᓄᓇᕗᒻᒥ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓕᒐᓕᐅᖅᑎ ᐊᓚᕋᓚᒃ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ 
ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᓕᒐᓕᐅᖅᑎᐅᑉ 
ᐅᖃᐅᓯᕆᔭᖏᓐᓃᑦᑎᓪᓗᑕ ᐅᖃᖅᑲᐅᒐᒪᐃᓛᒃ 2009-ᒥᑦ ᐃᓱᓕᑦᑐᒫᕐᓂᐊᕐᓂᕋᖅᖢᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐃᓛᒃ ᐊᐱᕆᒃᑲᓐᓂᕈᒪᓕᖅᑐᖓᓕ ᑖᓐᓇ ᖃᐅᔨᒪᔭᐅᑦᑎᐊᖅᑑᔮᖏᒻᒪᑦ. 
 
2006-07-ᓚᕆᖕᒥᑦ ᑕᐃᑲᓂ ᓴᖅᑭᒋᐊᕆᓕᓚᐅᕐᒪᒍ ᑲᒥᓴᓇᖑᔫᑉ. ᑐᓴᕐᓇᑦᑎᐊᖅᑐᐋᓘᓪᓗᓂ ᑕᐃᒃᑯᐊᒎᖅ 
ᐊᑐᐊᒐᖏᑦ ᐊᑐᖅᑕᐅᔾᔪᑎᒃᓴᖏᑦ ᐅᔭᐅᒪᑦᑎᐊᓕᖅᖢᑎᒃ. ᐊᕿᒃᓱᖅᑕᐅᕙᒌᑦᑎᐊᖅᖢᑎᒃ 
ᑎᒍᖅᓴᕐᕕᐅᑐᐃᓐᓇᕆᐊᖃᓕᖅᖢᓂ ᑕᐃᓐᓇ ᑮᓇᐅᔭᖅ ᐊᒻᒪᓗ ᓇᓗᓇᐃᔭᖅᑕᐅᓗᓂ ᖃᓄᖅ ᐊᖅᑯᑎᖃᕐᓗᑎᒃ 
ᑕᒪᒃᑯᐊ ᓄᓇᓖᑦ ᑖᔅᓱᒥᖓ ᑮᓇᐅᔭᕐᒥᑦ ᑐᒃᓯᕋᖃᑦᑕᕋᔮᕐᒦᒃ.  
 
(ᑐᓵᔨᑎᒍᑦ) ᒥᓂᔅᑕ ᖃᓄᐃᑦᑐᓂᒃ ᒪᓕᒐᕐᓂᒃ ᓴᖅᑭᑐᖃᕐᓂᐊᕐᒪᖔᑦ ᐊᑐᖅᑕᐅᑎᓪᓗᒋᑦ ᑮᓇᐅᔭᖅᑐᕈᑎᒃᓴᓂᒃ 
ᐱᓇᓱᒃᑎᓪᓗᒋᑦ ᓄᓇᓕᓐᓂᒃ ᒥᑭᑦᑑᑎᐅᓂᖅᓴᓂᒃ ᐱᓕᕆᔾᔪᑎᒃᓴᓂᒃ. ᑕᒪᒃᑯᐊ ᓯᐊᒻᒪᒃᑎᕐᕕᐅᓯᒪᖏᑦᑐᓐ 
ᑐᒃᓯᕋᕈᓐᓇᕐᓂᐊᕆᕚᑦ ᑕᕝᕙᓐᖓᑦ ᑮᓇᐅᔭᓂᒃ? ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 



ᐱᖓᑦᓯᖅ, ᕕᕝᕗᐊᕆ 27, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑮᓇᐅᔭᐃᑦ ᑖᒃᑯᐊ ᒪᓕᒐᓕᐅᖅᑎᐅᑉ 
ᐅᖃᐅᓯᕆᔭᖏᑦ ᑮᓇᐅᔭᑎᒍᑦ ᐃᑲᔪᕈᑎᖃᕐᓂᐊᖅᐹ ᑕᕝᕘᓇ ᐱᓕᕆᐊᑦᑎᒍᓐ ᓯᐊᒻᒪᒃᑎᕆᕝᕕᐅᓯᒪᓐᖏᑦᑐᓄᑦ 
ᓄᓇᓕᐅᔪᓄᑦ. (ᑐᓵᔨᑎᒎᕈᓐᓃᖅᑐᖅ) ᐱᕙᓪᓕᐊᓂᕐᒧᑦ ᐅᒃᑯᐃᕈᓐᓇᕈᑕᐅᓂᐊᕐᓂᖅᐸᑦ ᑖᓐᓇ 
ᐊᑐᖅᑕᐅᔪᓐᓇᖃᑦᑕᕐᓂᐊᖅᑐᖅ $5 ᒥᓕᐊᓐᖑᓚᐅᖅᑐᖅ ᑐᕌᖓᔪᑦ ᑖᒃᑯᓄᖓ ᓄᓇᓕᕋᓛᖑᓂᖅᓴᓄᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑏ ᐃᖃᓗᒃᑑᑦᑎᐊᒧᑦ, ᒥᔅᑕ ᐲᑕᓴᓐ. 
 
ᐊᐱᖅᑯᑦ 422 - 2(4): 2008-ᒧᑦ ᒐᕙᒪᑐᖃᒃᑯᑦ ᑮᓇᐅᔭᖅᑐᕈᑎᒃᓴᖓᑦ ᐊᒻᒪ ᐅᖅᓱᐊᓗᓐᓄᑦ ᑮᓇᐅᔭᖃᕐᕕᒃ 

(ᐲᑕᓴᓐ) 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒋᓂᐊᓕᕐᒥᔭᕋ ᑮᓇᐅᔭᓕᕆᔨᒃᑯᓐᓄ ᒥᔅᑕ ᑐᑐᑎᑐᑦ ᒥᔅᑕ 
ᑰᓕᑐᑦᑕᐅᖅ ᑕᐃᒪᓐᓇ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐊᑐᕈᒫᖅᑕᖏᓐᓂᒃ ᑮᓇᐅᔭᖅᑐᕈᑎᒃᓴᖏᓐᓂᑦ 
ᐅᖃᐅᓯᖃᖅᑎᓪᓗᒍ ᐃᑉᐸᒃᓴᖅ ᓈᓚᐅᓚᐅᕋᒪ. 
 
ᑲᑎᒪᓕᓵᖅᑎᓪᓗᑕ ᑕᕝᕙᓂ ᐅᖃᐅᓯᖃᓚᐅᖅᓯᒪᒐᒪ ᐃᓄᓕᕆᔨᑐᖃᒃᑯᑦ 2006-07-ᒥᑦ ᑕᐃᒃᑯᓂᖓ ᓂᕿᒃᓴᓂᒃ 
ᐊᑭᖃᖏᑦᑐᓂᒃ ᑐᓂᐅᖅᑲᐃᖃᑦᑕᓚᐅᕐᒪᑕ ᐃᖃᓗᒃᑑᑦᑎᐊᕐᒥᐅᑦ ᑎᓴᒪᑦ ᐃᓚᒌᑦ ᑐᓂᔭᐅᓪᓗᑎᒃ 
ᓂᕿᒃᓴᕆᓂᐊᖅᑕᖏᓐᓂᒃ ᓄᐊᑕᐅᓂᑯᓂᒃ. $206-ᓚᐃᓪᓗ ᐃᓕᔭᐅᓪᓗᑎᒃ ᔭᓗᓇᐃᕝᒥ ᐅᐊᐃᑦᕼᐅᐊᔅᒥᓗ 
ᓇᐃᓴᐅᑏᑦ ᐊᑐᖅᑕᕕᓃᑦ ᑕᐃᒃᑯᐊ ᐊᑐᖅᖢᒋᑦ.  
 
ᐊᐱᖅᑯᑎᒐ ᒥᓂᔅᑕᖓᓐᓄᑦ ᑮᓇᐅᔭᓕᕆᔨᒃᑯᑦ ᓄᓇᕘᑦ ᒐᕙᒪᒃᑯᖏᑦ ᐊᕐᕌᒍᑕᒫᑦ ᐃᑲᔪᕈᑎᑦ 10-ᐳᓴᓐ ᓄᓇᕗᒻᒥ 
ᒥᑭᑦᑐᕈᓘᒐᓗᐊᖅᑎᓪᓗᒋᑦ ᐃᑲᔫᑎᖃᕐᓂᐊᕐᒪᖔᑦ? ᖁᔭᓐᓇᒥᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐲᑕᓴᓐ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᐅᑭᐅᑦᑕᖅᑐᒥ ᐊᑭᒋᔭᐅᕙᑦᑐᑦ ᐃᓅᔾᔪᑕᐅᕙᑦᑐᑦ 
ᐱᖓᓱᐃᓕᖓᔪᓂᒃ ᐱᑦᔪᑎᖃᒻᒪᑦ. ᐅᓯᔭᐅᔾᔪᑎᑦ ᐅᕝᕙᓘᓐᓃᑦ ᖃᖓᑦᑕᐅᑏᑦ, ᓂᐅᕕᐊᔅᓴᐃᑦ ᐊᑭᖏᑦ, ᓂᖀᓪᓘᓐᓃᑦ 
ᐊᑭᖏ ᐊᒻᒪᓗ ᑖᒃᑯᐊ ᓄᓇᓕᐅᑉ ᐊᖏᓂᖓ ᒪᓕᒃᖢᒍ. ᓲᓗ ᑭᐱᓐᖑᐃᔭᐅᑏᓐ.  
 
ᑖᓐᓇ ᑖᒃᑯᐊ ᐋᖅᑭᓱᖅᑕᐅᓯᒪᖃᑦᑕᕐᒪᑕ ᐃᓄᓕᕆᔨᑐᖃᒃᑯᓐᓂᑦ, ᐃᓄᓕᕆᔨᑐᖃᒃᑯᓐᓂᒃ. ᑕᐃᒃᑯᐊ ᑖᒃᑯᓇᓐᖓᑦ 
ᐋᖅᑭᓱᖅᑕᐅᖃᑦᑕᑲᕐᒪᑕᑲ ᐃᑲᔪᕋᓱᑉᐸᑦᑕᕗᓪᓗ ᑕᒪᒃᑯᐊ ᖃᐅᔨᓴᖅᑕᐅᑎᓪᓗᒋᑦ ᐃᓄᓕᕆᔨᑐᖃᒃᑯᓐᓂᑦ ᑖᓐᓇᓕ 
ᑭᓯᐊᓂ ᑕᒫᓂ ᐅᑭᐅᖅᑕᖅᑐᒥ ᑖᒃᓰᔭᕈᑎᓄᑦ ᓲᕐᓗ ᐃᓚᓐᖓᖅᓯᔾᔪᑕᐅᕙᓪᓕᐊᔾᔪᑕᐅᔪᓐᓇᖅᑐᖅ 10-ᐳᓴᓐᑎᒥᒃ 
ᐊᑭᑦᑐᕆᐊᕐᓂᕋᖅᑕᐅᓪᓗᓂ ᐃᑉᐸᔅᓴᖅ ᑲᓇᑕᐅᑉ ᒐᕙᒪᒃᑯᖏᓐᓂᒃ ᐅᖃᐅᓯᐅᓚᐅᕐᒪᓐ. ᐅᕙᒍᓪᓕ ᐃᓱᒪᒋᔭᕗᑦ ᑕᒪᓐᓇ 
ᐱᒋᐊᕈᑎᑐᐃᓐᓇᖅ. ᑭᖑᓂᐊᒍᑦ ᓂᕆᐅᒃᑲᓂᖅᐳᒍᑦ ᑕᒪᓐᓇ ᐊᖏᓪᓕᒋᐊᒃᑲᓐᓂᕈᓐᓇᕐᒪᖔᓐ ᐅᕝᕙᓘᓐᓃᑦ 
ᖃᓄᖅᑑᕈᑎᒋᔪᓐᓇᕐᒪᖔᑦᑎᒍ, ᐅᖅᑲᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ, ᖁᔭᓐᓇᒦᑦᑕᐅᖅ ᑮᓇᐅᔭᓕᕆᓂᕐᒧᑦ ᒥᓂᔅᑕᖓ ᑭᐅᒻᒪᑦ. 10-
ᐳᓴᓐᑎᑦ ᒥᑭᑦᑐᕈᓘᒐᓗᐊᖅ ᐱᒋᐊᕈᑎᐅᔪᖅ. ᐊᕐᕌᒍᓄᑦ 22-ᓄᑦ ᐊᓯᔾᔨᖅᓯᒪᓐᖏᑦᖢᓂ ᑮᓇᐅᔭᓕᕆᔾᔪᑏᑦ 60, 65-
ᐳᓴᓐᑎᒥᒃ ᒥᑭᓪᓕᒋᐊᖅᑕᐅᓚᐅᖅᓯᒪᒻᒪᑕ 2008-ᒥ ᑮᓇᐅᔭᖁᑎᒋᔭᖏᑦ ᓄᓇᕗᒻᒥ ᐃᑲᔪᕈᑎᒋᔭᐅᓂᐊᖅᑐᑦ ᑖᓐᓇ  
ᐱᒋᐊᕈᑎᐅᔪᒥᓇᖅᑑᒐᓗᐊᖅ ᐊᖑᒻᒪᑎᒍᓐᓃᑐᐃᓐᓇᖅᖤᓛᕋᑦᑕ ᓄᓇᕗᒻᒥᐅᑎᒍᑦ.  

ᑕᐃᒪᓐᓇ ᐃᓚᖏᑦ ᒪᓕᒐᓕᐅᖅᑎᐅᖃᑎᒐ ᐊᐱᖅᑲᐅᒻᒪᑦ ᒥᓂᔅᑕᒥᒃ, ᐃᓛ ᒥᓂᔅᑕᐅᖃᑎᒋᔭᖏᑦ 
ᐊᔭᐅᖅᑐᐃᖃᑎᒋᓪᓗᒋᑦ ᑖᓐᓇ ᐃᓱᒪᔅᓴᖅᓯᐅᕈᑕᐅᖁᓪᓗᒍ. ᖃᓄᐃᑦᑐᓂᒃ ᐅᑭᐅᖅᑕᖅᑐᒥᐅᑦ ᒥᓂᔅᑑᖃᑎᒥᓂᒃ 
ᑕᐱᖃᓪᓗᓂ ᐱᓕᕆᐊᖃᕐᓂᐊᖅᐸ ᓄᓇᓖᑦ ᐅᖓᓯᑦᑐᒥᐅᑕᐃᓐ ᐃᑲᔪᖅᑕᐅᓂᖅᓴᐅᔭᕆᐊᖃᒻᒪᑕ ᓂᐅᕕᐊᒃᓴᐃᑦ 
ᐊᑭᑐᓂᖅᓴᐅᓂᖏᓐᓄᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ, ᖃᓄᐃᓕᐅᕐᓂᐊᕐᒪᖔᑦᑕ ᐊᒻᒪᓗ ᖃᓄᖅ 
ᐸᕐᓇᐅᑎᖃᕐᓂᐊᕐᒪᖔᑦᑕ ᑖᒃᑯᐊ ᐊᕕᑦᑐᖅᓯᒪᖃᑎᕗᑦ ᔫᑳᓐᓗ ᓄᓇᑦᓯᐊᕐᓗ ᐅᖃᖃᑎᒋᓯᒪᖏᑎᐊᒻᒪᕆᒃᑲᒃᑭᑦ 
ᐃᑉᐸᔅᓴᖅ ᑐᓴᖅᑎᑕᐅᓕᓵᓚᐅᕐᕋᑦᑕ. ᒫᓐᓇ ᐸᕐᓇᒃᓯᒪᓐᖏᑎᐊᕐᒪᕆᑉᐳᒍᑦ ᑭᓯᐊᓂᓕ ᓂᕈᐊᖅᑕᐅᖃᑎᒋᓯᒪᔭᕋ 
ᐅᖃᐅᑎᒍᓐᓇᖅᑕᕋ.  
 
ᐅᖃᖅᑎᑦᑎᔩ. ᑖᒃᑯᐊ ᐱᓇᓱᐊᕈᓯᑦ ᖃᐃᔪᑦ ᑖᒃᑯᐊ ᐃᓗᐊᓐᓂ ᑕᒪᓐᓇ ᖃᓄᖅᑑᕈᑎᒋᒃᑲᓐᓂᕈᓐᓇᓂᐊᕐᒪᖔᑦᑎᒍ 
ᐊᒻᒪᓗ ᖃᓄᖅ ᐊᐅᓚᑦᔭᒋᐊᒃᑲᓐᓂᕈᓐᓇᓂᐊᕐᒪᖔᑦᑕ ᑕᒫᓐᓂ ᐅᑭᐅᖅᑕᖅᑐᒥᐅᑕᓂᖅᐳᑦ ᓲᕐᓗ 
ᐊᑦᔨᒋᔭᐅᔾᔪᒥᔭᕆᐊᖃᒻᒪᑦ ᐃᓅᓯᕆᔭᕗᑦ ᑲᓇᑕᒥᐅᑕᐅᖃᑕᐅᒻᒥᒐᑦᑕ. ᑕᒪᓐᓇ ᖃᐅᔨᓴᑦᑎᐊᑲᓐᓂᓂᐊᖅᑕᕗᑦ ᑭᓯᐊᓂ 
ᒫᓐᓇ ᐅᖃᐅᑎᔪᓐᓇᖏᓚᕋ ᖃᓄᐃᑦᑐᒥᒃ ᓲᕐᓗ ᐊᖅᑯᑎᖃᕐᓂᐊᕐᒪᖔᑦᑕ ᐅᕝᕙᓘᓐᓃᑦ ᐋᖅᑭᒃᓯᒪᓂᐊᕐᒪᖔᑦᑕ 
ᑕᒪᓐᓇ ᐱᓕᕆᐊᕐᕆᓇᓱᐊᓕᕈᑦᑎᒍ. ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕ ᐅᖃᖅᑲᐅᒻᒪᓐ, ᑮᓇᐅᔭᓕᕆᒃᑯᖏᑦ ᒥᓂᔅᑕᖓ 
ᐱᒋᐊᕈᑎᑑᒻᒪᑦ ᐱᒋᐊᕈᑎᐅᓪᓗᓂᓗ ᐃᖅᑲᓇᐃᔭᕈᓐᓇᖅᑐᑦ ᑕᐃᒃᑯᐊ ᐃᔨᒋᓂᖅᓴᐅᔭᕆᐊᖃᕋᓗᐊᕐᕋᑦᑕ ᐊᐅᓪᓗᑎᓗᒍ 
ᑕᒫᓐᓂᕐᒥᐅᑕᐃᔪᑦ. ᐃᑲᔪᖅᑕᐅᔭᕆᐊᖃᑦᑐᑦ.  
 
50-ᐳᓴᓐᑎᒥᒃ ᐊᑭᑦᑐᕆᐊᕈᑎᑦ ᑕᒪᒃᑯᐊ $60 ᒥᓕᐊᓐᓂ ᔭᒐᐃᔭᐅᒐᔭᕐᒪᑕ ᑖᒃᓯᔭᕈᑎᑦ ᑖᓐᓇ ᒥᑭᑦᑐᕈᓘᒻᒪᑦ 
ᔭᒐᐃᔭᐅᑉᐸᑦ ᑕᐃᒃᑯᓄᖓ $60 ᒥᓕᐊᓐ ᑖᒃᓰᓄᑦ ᐃᑲᔪᕈᑕᐅᓗᓂ. 
 
ᐅᖃᖅᑎᑦᑎᔩ, ᐃᑉᐸᔅᓴᖅ ᑮᓇᐅᔭᖅᑐᕈᑎᔅᓴᓂᒃ ᑲᓇᑕᐅᑉ ᒐᕙᒪᒃᑯᖏᑦ ᐅᖃᐅᓯᖃᑦᑎᓪᓗᒋᑦ ᑐᓴᖅᑎᑦᑎᓚᐅᕐᒪᑕ, 
PPP Canada Inc. ᑖᒃᑯᐊ ᒐᕙᒪᒃᑯᑦ ᑎᒥᖁᑎᒋᔭᖏᓐᓄᑦ ᑕᐃᒃᑯᐊ ᓇᒻᒥᓂᖃᑦᑐᓪᓗ PPP-ᖑᓂᕋᖅᑕᐅᓚᐅᕐᒪᑕ 
ᑲᑐᔾᔨᖃᑎᒌᓪᓗᑎᑦ ᑖᓐᓇ ᐱᖓᓱᓂᑦ. 
 
ᓲᕐᓗ ᐱᓕᕆᖃᑎᒌᖃᑦᑕᖅᑐᑦ ᒐᕙᒪᒃᑯᓪᓗ, ᓇᒻᒥᓂᖃᖅᑐᓪᓗ ᐊᑐᐊᒐᖏᑦ ᖃᓄᐃᓕᖓᓕᕐᒪᖔᑦ ᑕᒪᑐᒧᖓ P3 
ᐊᑐᐊᒐᖁᑎᒋᔭᖏᓐᓄᑦ ᑕᕝᕙᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᓱᒧᖓ ᓲᕐᓗ ᐊᑐᐊᒐᕐᒥᑦ, ᑕᒪᓐᓇᐃᓛᒃ 
ᐱᔭᕆᐊᑐᓈᖅᓯᒪᕈᔪᒃᖢᑎᒍᑦ ᐅᖃᐅᓯᕆᓯᒪᓪᓗᑎᒍᓪᓗ. ᐊᖏᕈᑎᒋᓯᒪᔭᕋᓗᐊᕗᑦ ᑭᓯᐊᓂ ᒫᓐᓇ ᐊᑐᐊᒐᓪᓚᕆᖏᑦ 
ᓱᓕ ᑕᒪᑐᒪᓂ 2008 ᐃᓗᐊᓂ ᓴᖅᑭᓛᖅᑕᕘᒐᓗᐊᖅ ᓱᓕ ᒫᓐᓇ ᐱᓕᕆᐊᖑᒻᒪᑦ. ᑖᓐᓇ ᓇᓗᓇᐃᑦᑎᐊᒻᒪᕆᑉᐸᑦ, 
ᑐᑭᑖᑦᑎᐊᒻᒪᕆᑉᐸᑦ ᑖᔅᓱᒪ ᐊᕐᕋᒍ ᓄᖑᓚᐅᖅᑳᖅᑎᓐᓇᒍ ᑖᓐᓇ ᓴᖅᑭᑦᑐᒪᔭᕗᑦ ᐊᒻᒪᓗ ᑲᑎᒪᔨᕋᓛᑦ ᒥᓂᔅᑕᖏᓐᓄᑦ 
ᐊᖏᖅᑕᐅᓚᐅᖅᑎᓪᓗᒍ ᒪᓕᒐᓕᐅᖅᑎᐅᖃᑎᕗᑦ ᑕᒪᑐᒥᖓ ᑐᓴᖅᑎᑐᓐᓇᕐᓂᐊᖅᑕᕗᑦ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒥᓂᔅᑕ. ᑖᓐᓇ ᑐᓴᖅᓯᒪᒻᒥᔭᕋ ᑎᓴᒪᐃᕋᖅᑐᒍᖃᐃ 
ᑕᓪᓕᒪᐃᕋᖅᑐᒍᓘᓐᓃᑦ ᑐᓴᓕᖅᑕᕋ. ᐊᐱᖅᑯᓯᖃᒃᑲᓂᕆᓛᖅᑕᒃᓴᕆᔭᕋ.  
 
ᑕᐃᒃᑯᐊᓗ ᒐᕙᒪᑐᖃᒃᑯᓐᓂ ᑮᓇᐅᔭᓕᕆᔨᒃᑯᓂᑦ ᐅᖃᓚᐅᕐᖓᑦ ᒑᓯᒧᑦ ᓂᐅᕕᓂᕐᒧᑦ ᑖᒃᓰᔭᓂᕐᒧᑦ. $2-ᐱᓕᐊᓐᒥ 
ᑎᑭᓚᐅᖅᑐᑦ 2009-2010. ᐅᖃᓕᒫᖅᑐᒋᑦ ᐃᓪᓚᖅᓯᑲᓪᓚᒪᐅᕋᒪ ᑕᐅᕙᒃᑯᐊ ᓄᓇᓕᐅᔪᑦ ᐊᖏᔪᑦ, ᒥᑭᔫᑕᐅᔪᑦ 
ᑕᐅᕙᓐᖓᑦ ᑲᓇᓐᓇᖓᓂ ᐱᖓᓐᓇᖓᓄᑦ ᐅᐊᓐᓇᖓ ᐳᐃᒍᖅᑐᓂᔾᔪᒃ.  
 
ᑕᐃᒪᓕᖃᐃ ᒪᓕᑦᑐᒋᑦ ᑖᒃᑯᐊ $2-ᐱᓕᐊᓐ ᒪᓕᓪᓗᒍ ᒥᓂᔅᑕᐅᔪᖃᐃ ᐅᖃᕈᓐᓇᖅᑲ ᖃᑦᑎᓂᑦ ᓄᓇᕗᑦ 
ᐱᖃᑦᑕᓂᐊᕐᒪᖔᑕ ᒑᓯᒧᑦ ᑖᒃᓰᔭᕈᑎᒧᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒃᓱᒥᖓ ᒪᓕᒐᓕᐅᖅᑎᐅᖃᑎᓐᓄᑦ 
ᐅᑎᒃᑲᓐᓂᕆᐊᖃᕐᓂᐊᖅᐳᖓ ᑖᒃᓱᒧᖓ ᑭᐅᔾᔪᑎᒧᑦ, ᒫᓐᓇ ᐱᓯᒪᖏᓐᓇᒪ ᐅᑎᕐᕕᒋᓂᐊᖅᐸᕋ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᑉ ᐅᑎᕐᕕᒋᓂᐊᖅᑳᑎᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖃᒪᓂᑦᑐᐊᒧᑦ, ᒥᔅᑕ 
ᓯᒪᐃᓚᒃ. 
 
ᐊᐱᖅᑯᑦ 423 - 2(4): ᖃᒪᓂᖅᑐᐊᕐᒥ ᑐᓚᑦᑕᕐᕕᒃ (ᓯᒪᐃᓚᒃ) 
 
ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᑖᓐᓇᓴᐃᓐᓇᖅ ᐊᐱᕆᔪᒪᓪᓗᒍᑦᑕᐅᖅ ᐱᕙᓪᓕᐊᔪᓕᕆᓂᕐᒧᑦ ᐃᖏᕋᔪᓕᕆᓂᕐᒧᓪᓗ 
ᒥᓂᔅᑕᐅᔪᖅ.  
 
ᐊᐅᔭᐅᓚᐅᖅᑐᖅ ᓇᓗᓇᐃᓕᒪᐅᕐᒪᑦ ᑖᓐᓇ ᖃᒪᓂᑦᑐᐊᖅᒥ ᐃᒃᓴᕕᕐᐳᑦ ᒥᑭᓗᐊᕐᔪᐊᓕᖅᑐᖅ ᐃᓪᓗᕐᔪᐃᓪᓗ 
ᐊᑯᓐᓂᖓᓃᒻᒪᑦ ᑲᑉᐱᐊᓇᖅᓯᑦᑕᓕᓚᐅᖅᖢᓂ ᐊᐅᔭᖅ 60-ᓂᑦ ᓯᑲᐅᓂᑦ ᑎᑭᒃᕕᐅᓚᐅᕋᑦᑕ 
ᐅᔭᕋᑦᑎᐊᕆᐊᓄᐃᓐᓇᖅ ᑐᕌᖅᑐᓂᑦ. ᐃᓚᖏᓪᓗ ᐊᖏᓗᐊᕐᒪᑕ ᑖᓐᓇ ᐃᒃᓴᖅᕕᒃ ᐅᐃᒍᔭᐅᔭᕆᐊᖃᓚᐅᖅᖢᓂ 
ᓯᑲᐅᓂᑦ ᑕᐃᒃᑯᐊ ᐊᖏᓂᖅᓴᐃᑦ ᐅᓯᖏᔭᖅᑑᔭᐅᓪᓗᐊᖁᓪᓗᒋᑦ. ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ ᐃᖏᕋᔪᓕᕆᔨᒃᑯᓪᓗ 
ᑕᒪᑐᒥᖓ ᖃᐅᔨᑎᑕᐅᓚᐅᖅᓯᒪᕙᑦ ᒥᑭᓗᐊᓕᕐᓂᖓᓂ ᑲᑉᐱᐊᓇᓗᐊᓕᕐᓂᖓᓂᓪᓗ 
ᐃᓱᒪᖅᓴᖅᓯᐅᕈᑕᐅᓯᒪᕙᓗᑭᐊᖅ ᖃᓄᖅ ᐋᖅᑭᒋᐊᖅᑕᐅᔪᓐᓇᕐᒪᖔᑦ? ᒪ’ᓇ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᐱᕙᓪᓕᐊᔪᓕᕆᓂᕐᒧᑦ ᐃᖏᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᐸᑎᖅ 
ᓇᑦᑎᖅ. 

ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᖃᒪᓂᑦᑐᐊᖅ ᒥᒃᓵᓄᑦ ᐅᓂᒃᑳᕐᕕᐅᒐᓚᓚᐅᖏᓐᓇᒪ ᑭᓯᐊᓂ 
ᑕᒪᒃᑯᐊ ᐃᒻᒪᖃ ᐅᔭᕋᑦᑕᕆᐊᓄᑦ ᐱᓕᕆᕝᑯᐅᓚᕆᓚᖓᔪᐃᑦ ᑕᒪᒃᑯᐊ ᐅᔭᕋᑦᑕᕆᐊᖅ ᓇᒻᒥᓂᖃᖅᑎᐅᔪᑦ ᑕᒪᔅᓱᒥᖓ 
ᐱᓕᕆᐊᖃᖅᑐᓴᒪᐅᑕᐅᔪᑦ ᐅᕙᖓᓕ ᓄᓇᓕᓐᓄᑦ ᑕᒪᒃᑯᓄᖓ ᐅᒥᐊᓕᓐᓄᑦ ᑲᒪᓪᓗᐊᑕᕋᑦᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᑦ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᓯᒪᐃᓚᒃ. 
 
ᓯᒪᐃᓚᒃ: ᒪ’ᓇ, ᐅᖃᖅᑏ. ᐊᕐᕌᓂ ᑖᒃᑯᐊ ᕼᐊᒻᓚᒃᑯᑦ ᓇᓗᓇᐃᖅᓯᓚᐅᕐᒪᑕ ᐊᑭᑐᔫᑎᓂᑦ ᑐᑭᓯᕋᐅᑎᒥᓐᓂ 
ᓄᑖᒥᒎᖅ ᐊᖏᓂᖅᓴᒥᑦ ᐃᒃᓴᕐᕕᒻᒥᒃ ᐅᓯᖏᔭᐃᕕᒻᒥᓪᓗ ᑐᐊᕕᕈᑎᖃᓕᕐᓂᕋᖅᖢᑎᑦ ᑕᒪᓐᓇ ᒫᓐᓇᒧᑦ 
ᖃᓄᐃᖔᓘᖅᑕᐅᓯᒪᕙᑭᐊᖅ ᑖᒃᑯᓇᓂ ᐱᓕᕆᕝᕕᒋᔭᖏᓐᓂᒃ? ᒪ’ᓇ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᐱᕙᓪᓕᐊᔪᓕᕆᓂᕐᒧᑦ ᐃᖏᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᐅᖃᐅᑎᖅᑲᐅᔭᕋ ᑖᓐᓇ ᒪᓕᒐᓕᐅᖅᑎᕗᑦ ᒪᓕᒐᓕᐅᖅᑎ 
ᖃᒪᓂᑦᑐᐊᕐᒥ. ᐅᓂᒃᑳᕐᕕᐅᓚᐅᓐᖏᓐᓇᒪ ᖃᒪᓂᑦᑐᐊ ᒥᔅᓵᓄᑦ ᐃᔅᓴᖅᕕᑦᑖᒍᒪᒐᔭᖅᑐᕕᓃᑦ ᕼᐊᒻᒪᓚᒃᑯᖏᓐᓂ 
ᑖᒃᑯᐊ ᐊᑭᑐᔫᑏᑦ ᐸᕐᓇᒃᑕᐅᓂᖏᓐᓂᑦ ᐱᓕᕆᔨᐅᖃᑦᑕᖅᑐᐃᑦ ᓄᓇᓕᓐᓂᑦ ᐊᒻᒪ ᒐᕙᒪᒃᑯᓐᓂᑦ 
ᐱᔨᑦᑎᕋᖅᑎᒃᑯᓐᓄᑦ ᐃᒻᒪᖃ ᑐᓴᖅᑎᑕᐅᒍᑦᑕ ᐃᓱᒪᔅᓴᖅᓯᐅᕈᑎᒋᔪᓐᓇᕋᔭᖅᑕᕗᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᓯᒪᐃᓚᒃ. 
 
ᓯᒪᐃᓚᒃ: ᒪ’ᓇ, ᐅᖃᖅᑏ, ᐃᒃᐸᔅᓵᓂ ᑖᓐᓇ ᑮᓇᐅᔭᓕᕆᓂᕐᒧᑦ ᒥᓂᔅᑕᐅᔪᖅ ᐅᓂᒃᑳᑎᓪᓗᒍ ᐊᕐᕌᒎᓂᐊᖅᑐᒥ 
ᑮᓇᐅᔭᓂᑦ ᐊᑐᕈᒪᓂᐊᖅᑕᒥᓐᓂᒃ ᓇᓗᓇᐃᔭᐃᒻᒫᓚᐅᕐᒪᑦ ᑕᒪᒃᑯᐊ ᐅᔭᕋᒃᑕᕆᐊᓐᖒᖅ ᐱᕙᓪᓖᕈᑕᐅᔪᐊᕐᓂᐊᕐᒪᑕ 
ᓄᓇᕗᒻᒥ ᑖᒃᑯᐊ ᒐᕙᒪᒃᑯᑦ ᐃᑲᔪᕆᐊᖃᕐᓂᐊᖅᓱᑎᒎᖅ ᐊᑐᕆᐊᖃᑉᑐᓂ ᓄᓇᓕᓐᓂ ᐊᑭᑐᔫᑎᓂᓪᓘᓐᓃᑦ 
ᓴᖅᑭᑎᑦᑎᖃᑕᐅᔪᒪᓪᓗᑎᑦ. ᑕᐃᒪᓐᓇᐃᑦᑐᑎᓪᓗ ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ ᑕᒪᒃᑯᓂᖓ ᐅᔭᕋᑦᑕᕆᐊᓕᓐᓂ 
ᑲᑎᒪᖃᑎᖃᖅᓯᒪᕗᑦ ᖃᓄᖅ ᐃᑲᔪᖅᑎᒌᒍᓐᓇᕋᔭᕐᒪᖔᕐᒥᑦ ᑕᒪᒃᑯᐊ ᐊᑭᔫᑎᑦ ᒥᔅᓵᓄᑦ? ᒪ’ᓇ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᓯᒪᐃᓚᒃ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ 
ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒐᕙᒪᒃᑯᑦ ᐊᖏᖃᑎᖃᖅᓯᒪᔪᑦ 
ᐅᔭᕋᓐᓂᐊᖅᑎᐅᔪᓂᑦ ᑕᐅᕙᓂ ᖃᒪᓂᑦᑐᐊᒥ ᐱᕙᓪᓕᐊᑎᑦᑎᓂᕐᒧᑦ ᐅᖃᖅᓯᒪᓪᓗᑎᓪᓗ ᑖᒃᑯᐊ ᐅᔭᕋᓐᓂᐊᖅᑎᐅᔪᑦ 
ᐅᓪᓗᓂ 30-ᓂᑦ ᐱᕕᖃᕐᑎᑕᐅᒻᒪᑕ ᓴᖅᑮᔪᓐᓇᖅᓯᓗᑎᑦ ᐊᑭᑐᔪᓄᑦ ᐊᑐᕋᔭᖅᑐᓂᑦ ᐋᖅᑮᓂᕐᒧᑦ ᐃᓛ, 
ᐸᕐᓇᒍᑕᐅᔪᓂᑦ ᐊᒻᒪ ᐅᖅᓱᐋᓗᖃᐅᑎᖃᕐᕕᐅᑉᐸᑦ ᑐᓚᑦᑕᕕᐅᑉᐸᑦ ᑕᕝᕗᖓ ᖃᒪᓂᑦᑐᐊᒧᑦ.  
 
ᑭᓯᐊᓂᓕ ᑖᒃᑯᐊ ᐃᖅᑲᓇᐃᔭᖅᑎᒋᔭᒃᑲ ᐊᐱᕆᓂᐊᖅᑕᒃᑲ ᐊᐱᕆᓯᒪᔭᕋᓗᐊᒃᑲ ᑭᓱᓂ ᓴᖅᑭᓯᒪᔪᖃᓕᕐᒪᖔᑦ ᑭᓯᐊᓂ 
ᐅᖃᐅᔾᔭᐅᓚᐅᓐᖏᓐᓇᒪ ᒫᓐᓇᒧᑦ ᑕᐃᒃᑯᓇᖓᑦ ᐅᔭᕋᓐᓂᐊᕐᕕᐅᔪᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᓯᒪᐃᓚᒃ. 
 
ᓯᒪᐃᓚᒃ: ᒪ’ᓇ, ᐅᖃᖅᑏ. ᐄ, ᑐᑭᓯᓇᑦᑎᐊᖅᐳ ᖁᕕᐊᓇᖅᐳᕐᓗ. ᑕᒪᓐᓇ ᑐᐊᕕᕐᓇᖅᑑᓕᕐᒪᑦ ᐃᓚ ᖃᒪᓂᑦᑐᐊᒥ 
ᑐᐊᕕᕐᓇᖅᑑᓕᕐᒪᑦ ᑕᒪᒃᑯᐊ ᐊᑭᑐᔫᑎᓪᓗ ᐊᓯᖏᓪᓗ ᑐᐊᕕᕈᑎᒋᔭᕆᐊᖃᓕᕋᑉᑎᒍ ᑕᒪᒃᑯᐊ ᐅᔭᕋᑦᑕᕆᐊᑦ 
ᐱᕙᓪᓕᐊᓗᐊᓕᖅᑎᓪᓗᒋᑦ ᐱᓗᐊᖅᑐᒥ ᐊᖅᑯᑎᓐᓈᖅᑐᒥᑦ Meadowbank. ᑖᓐᓇ ᒥᓂᔅᑕ ᐊᖏᕈᓐᓇᕋᔭᖅᐳᖅ 
ᑐᐊᕕᕈᑎᒋᓗᒍ  

ᖃᒪᓂᑦᑐᐊᓕᐊᖅᑑᓗᐊᕐᓂᐊᕐᓗᓂ ᕼᐊᒻᒪᓚᒃᑯᓐᓂ ᐊᓯᖏᓐᓂᓪᓗ ᑲᑎᒪᖃᑎᖃᕐᓂᐊᕐᓗᓂ ᑕᒪᒃᑯᐊ 
ᐱᔭᕆᐊᖃᓪᓗᐊᕕᑦᑐᑦ ᑐᐊᕕᕈᑎᒋᔭᕆᐊᖃᓕᖅᑕᕗᑦ ᐱᒋᐊᖅᐸᓪᓕᐊᑦᑎᐊᕈᓐᓇᖁᓪᓗᒋᑦ? ᒪ’ᓇ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᓯᒪᐃᓚᒃ. ᐱᕙᓪᓕᐊᔪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑕᐃᒃᑯᐊ ᑲᑎᒪᖃᑎᒋᔪᒪᑦᑎᐊᖅᑕᕋᓗᐊᒃᑲ 
ᖃᒪᓂᑦᑐᐊᕐᒥ ᕼᐊᒻᒪᓚᒃᑯᑦ ᑲᑎᒪᔨᖏᑦ ᑕᐃᒃᑯᐊᓗ ᐅᔭᕋᓐᓂᐊᖅᑎᐅᔪᑦ ᑕᐅᕙᓂ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒪᓕᒐᓕᐅᖅᑎ ᑲᑦᑐᒃ. 
 
ᐊᐱᖅᑯᑦ 424 - 2(4): ᑐᓴᒐᒃᓴᖅ ᐊᓂᖅᓵᖅᑐᕐᓇᐅᑉ ᐱᐅᓂᖓᓂᒃ ᓴᓂᑭᓗᐊᕐᒥ (ᑲᑦᑐᒃ) 
 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᑭᓯᐊᓂ ᐅᓇ ᐊᐱᕆᐅᑎᒋᓂᐊᖅᑕᕋᖃᐃ 
ᓴᓇᔪᓕᕆᔨᒃᑯᑦ ᒥᓂᔅᑕᖓᓄᑦ. ᐊᐅᓚᔨᔪᔅᓴᐅᒻᒪᑦ ᐱᓇᓱᐊᕈᓯᐅᓚᐅᖅᑐᒥ ᐊᐱᕆᓚᐅᕐᒥᒐᒃᑯ ᑖᓐᓇ 
ᐃᓕᓴᕐᓂᓕᕆᓂᕐᒧᑦ ᒥᓂᔅᑕᐅᔪᖅ ᑕᑲᓇᓂ ᓴᓂᑭᓗᐊᕐᒥ ᐃᓕᓴᕐᕕᕗᑦ ᐅᒃᑯᐊᖅᓯᒪᓚᐅᖅᓯᒪᓕᕐᒪᑦ ᐅᓪᓗᓂ ᐊᒥᓱᓂᑦ 
ᐊᒻᒪᓗ ᑖᔅᓱᒪ ᐱᓕᕆᕝᕕᐊᓂ ᐊᖓᔪᖅᑳᖑᖃᑕᐅᔪᑦ  ᑕᑲᓇᓃᓚᐅᕐᒥᒻᒪᑕ ᐱᓇᓱᐊᕈᓯᑦ ᒪᕐᕉᓕᖅᑑᒃ.  
 
ᒥᓂᔅᑕᖃᐃ ᑖᔅᓱᒥᖓ ᐅᖃᐅᑎᒍᓐᓇᖅᐹᖓᖃᐃ ᖃᓄᐃᓕᐅᕐᓂᐊᓕᕐᒪᖔᑕ ᐅᕝᕙᓘᓐᓃᑦ 
ᖃᓄᐃᓕᒋᐊᖅᓯᒪᓕᕐᒪᖔᑕ ᑕᐃᓐᓇ ᐃᓕᓴᕐᕕᕗᑦ ᑎᐸᓪᓗᐊᓗᖓ ᐅᒃᑯᐊᕈᑕᐅᓯᒪᖃᑦᑕᕐᒪᑦ ᑕᐃᒃᑯᐊ ᓴᓇᒋᐊᓖᑦ 
ᐊᒥᓲᖅᑰᒻᒪᑕᐃᒃᑯᐊ. ᒥᓂᔅᑕᖃᐃ ᐅᖃᐅᑎᒍᓐᓇᓕᖅᐸ ᖃᓄᐃᓕᑎᑦᑎᓂᐊᕐᒪᖔᖏᑦ ᓂᐊᕐᒪᖔᑕ ᑕᑲᔅᓱᒥᖓ 
ᐃᓕᓴᕐᕕᑎᓐᓂ? ᓇᑯᕐᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑲᑦᑐᒃ. ᓄᓇᓕᓐᓂᑦ ᒐᕙᒪᓕᕆᓂᕐᒧᑦ ᐱᔨᑦᑎᕋᖅᑐᓕᕆᓂᕐᒧᓪᓗ ᐱᓕᕆᐊᓕᒃ, 
ᒥᓂᔅᑕ ᐸᕋᐅᓐ.  
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᖔ, ᐅᖃᖅᑎᑦᓯᔩ. ᐃᑭᑕᐃᓐᓇᕐᒪᑦ, ᐃᓛᒃ ᒪᒥᐊᑉᐳᖓ 
ᑐᓵᖅᑲᐅᓐᖏᓐᓇᒪ. ᐊᐱᕆᒃᑲᓐᓂᐊᓚᒍᓐᓇᖅᐳᖃᐃ ᑕᐃᓐᓇ ᑲᑎᒪᔨᐅᖃᑎᒐ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒪᓕᒐᓕᐅᖅᑎ ᑲᑦᑐᒃ, ᑖᒃᑯᐊ ᐊᐱᖅᑯᑎᒋᕋᑖᖅᑕᑎᒃ ᓇᓗᓇᐃᕆᐊᒃᑲᓐᓂᕈᓐᓇᕈᕕᒋᑦ. 
ᒪᓕᒐᓕᐅᖅᑎ ᑲᑦᑐᒃ. 
 
ᑲᑦᑐᖅ: ᓇᑯᕐᒦᒃ, ᐅᖃᖅᑎᑦᓯᔩ. ᐊᓯᐊᓅᖔᖃᐃ ᐊᐱᕆᓕᕐᓚᖓ.  
 
ᐃᓛᒃ ᑖᓐᓇ ᐊᐱᕆᐅᑎᒋᖅᑲᐅᔭᕋ ᖃᐅᔨᒪᓇᖃᑦᑕᕐᒪ ᐱᓇᓱᐊᕈᓯᐅᓚᐅᖅᑐᒥ ᑖᓐᓇ ᐊᐱᕆᐅᑎᒋᖃᑦᑕᓚᐅᕐᒥᒐᒃᑯ 
ᑖᔅᓱᒧᖓ ᐃᓕᓴᓐᓂᓕᕆᔨᕐᑯᑦ ᒥᓂᔅᑕᖓᓄᑦ. ᑕᑲᓇᓂ ᐃᓕᓴᕐᕕᑎᓐᓂ ᐊᒥᓲᖏᓗᐊᖅᖢᓂ ᐅᒃᑯᐊᓯᒪᓕᕐᒪᓐ ᑎᐱᒧᑦ 
ᐱᔾᔪᑕᐅᑦᓱᓂ. ᑖᒃᓱᒪ ᐱᓕᕆᕝᕕᐊᑕ ᐱᓕᕆᔨᖏᑦ ᓴᓂᑭᓗᐊᕐᒦᓚᐅᕐᒪᑕ ᐱᓇᓱᐊᕈᓰᑦ ᒪᕐᕉᖅᑰᓕᖅᑑᒃ. ᐃᓛᒃ ᐃᒫᒃ 
ᐊᐱᕆᔭᕋ ᖃᓄᐃᓕᒋᐊᖅᓯᒪᓕᕐᒪᖔᑦ ᑖᓐᓇ ᒥᓂᔅᑕᐅᔪᖅ ᐅᕝᕙᓘᓐᓃᑦ ᖃᓄᖅ ᐱᒋᐊᕐᓂᐊᕐᒪᖔᑦ 
ᑐᑭᓯᑎᑕᐅᕈᒪᔪᖓ ᑖᔅᓱᒪ ᒥᒃᓵᓄᑦ. ᓇᑯᕐᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑲᑦᑐᒃ. ᓄᓇᓕᓐᓂᑦ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᒃ ᐊᐱᖅᓱᕋᕕᑦ ᑖᑉᓱᒪ ᒥᒃᓵᓄᑦ. 
 
ᐃᓛᒃ ᑕᐃᒃᑯᐊ ᐱᓕᕇᓐᓇᕐᒪᑕ ᐊᒻᒪᓗ ᑕᕝᕙᓂ ᑐᑭᓯᐅᒪᔭᒃᑯᑦ ᑐᓴᖅᓯᒪᔭᒃᑯᑦ ᑕᐃᒃᑯᐊ ᑕᐅᓄᖓ ᐅᐸᓚᐅᖅᑐᓐ 
ᐅᓂᒃᑳᓕᐊᕐᒥᒃ ᖃᐃᑦᓯᓂᐊᕐᓚᐅᕐᒪᑕ ᐊᒻᒪ ᑕᒪᓐᓇ ᐃᓚᒋᔭᖓᓐ ᑕᐃᒪ ᐱᓕᕆᐊᕐᖑᓚᐅᖅᑐᖅ ᑕᐃᑲᓂ 
ᓄᓇᒋᔭᔅᓯᓐᓂ ᐃᓕᓐᓂᐊᖅᕕᐅᑉ ᒥᒃᓵᓄᑦ. ᑐᑭᓯᐅᒪᔭᒃᑯᑦ ᑕᒪᒃᑯᐊ ᐋᖅᑭᒃᓱᕆᐊᓖᑦ ᐋᖅᑭᓱᖅᑕᐅᕙᓪᓕᐊᓚᐅᖅᑐᓐ 
ᐊᒻᒪᓗ ᐅᒃᑯᐊᓐᓇᓵᔾᔫᒥᓕᖅᖢᓂ ᐃᓕᓐᓂᐊᖅᕕᒃ ᑕᐃᒪᐃᓕᖅᑰᑦᑑᒐᓗᐊᖅ. ᒫᓐᓇ ᑐᓴᕐᓇᓵᕋᒃᑯ ᐅᒃᑯᐊᖅᓯᒪᓂᖓ. 
ᑕᐃᒃᑯᐊ ᐋᖅᑭᐅᒪᓚᐅᖏᑦᑐᑦ ᕿᒥᕐᕈᔭᐅᑦᓯᐊᓚᐅᖅᑐᓐ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᒥᓂᔅᑕᖃᐃ ᐅᖃᕈᓐᓇᖅᐸ ᖃᖓ ᑕᒪᓐᓇ ᕿᒥᕐᕈᓐᓇᐅᓚᐅᖅᑐᖅ ᖃᖓᑭᐊᖅ 
ᑕᒪᓐᓇ ᑲᒪᒋᒍᓐᓇᓂᐊᖅᐸᐅᒃ? ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᓄᓇᓕᓐᓂᑦ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᐱᔨᑦᑎᕋᖅᑐᓕᕆᓂᕐᒧᓪᓗ, ᒥᓂᔅᑕ 
ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒃᑯᐊ ᑲᒪᓚᐅᖅᑐᓂᓛᒃ ᐊᔾᔨᒌᖏᑦᑑᒻᒪᑕ ᐊᒻᒪ 
ᑎᑭᑦᑐᓐ ᐊᒥᓲᓚᐅᖅᓱᑎᒃ ᑲᑎᑕᐅᒋᐊᖃᕐᓂᐊᕐᒪᑕ ᑕᐃᒃᑯᐊ ᕿᒥᕐᕈᓚᐅᖅᑕᖏᑦ. ᑕᒪᒃᑯᐊ 8-ᖑᓚᐅᕐᒪᑕ 
ᐊᔾᔨᒌᖏᑦᑐᑦ ᓇᑭᑐᐃᓐᓇᖅ ᑎᑭᑦᑐᓐ ᑕᒫᖓᓪᓗ ᐃᖃᓗᓐᓂᒃ ᑎᑭᑦᑐᖃᓚᐅᖅᓱᓂ. ᐊᒻᒪᓗ ᑕᐅᓇᓐᖓᑦ ᐋᑐᕚᒥᒃ 
ᖃᐅᔨᒪᔪᖅᔪᐊᓂᒃ, ᑕᐃᒃᑯᓂᖓ ᑲᒪᔨᐅᔪᓂᒃ, ᐊᒻᒪ ᒪᕐᕉᒃ ᑎᑭᓚᐅᕐᒪᑕ ᑖᒃᑯᓂᖓ ᐅᒃᑯᐊᓕᕆᔨᒃᑯᓐᓂᑦ.  
 
ᑕᐃᓐᓇ ᖃᐅᔨᔭᐅᒋᐊᓚᐅᖅᑐᖕ ᐃᒐᓕᐊᓂᒃ ᐱᖃᑦᑕᓚᐅᖅᑰᒻᒪᓐ. ᑕᐃᒪᓐᓇ ᑐᑭᓯᐅᒪᔭᕋ. ᐃᓗᒻᒧᖔᖅ 
ᓱᐱᖃᑦᑕᓚᐅᕐᓂᖓᓄᑦ ᒪᒪᐃᔾᔪᑕᐅᖃᑦᑕᓚᐅᕐᒪᓐ ᐊᒻᒪᓗ ᐅᒃᑯᐊᕈᑕᐅᖃᑦᑕᓚᐅᕐᒪᓐ. ᑕᐃᒪᓕ ᑐᓴᒃᑲᓐᓂᕈᒪ ᓱᓕ 
ᑖᓐᓇ ᑲᑎᒪᔨᐅᖃᑎᒐ ᑐᓴᖅᑎᑦᑎᒃᑲᓐᓂᕈᓐᓇᓂᐊᖅᖢᖓ ᐅᓪᓗᒥᒧᑦ ᓱᓕ ᐅᖃᐅᔾᔭᐅᓚᐅᖏᓐᓇᒪ ᐅᕘᓇᓘᓐᓃᑦ 
ᓇᓗᓇᐃᖅᓯᒪᓐᖏᒻᒪᑦ ᓱᒋᐊᒃᑲᓐᓂᕐᓂᐊᕐᒪᖔᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᑕᐃᒃᑯᐊ ᕼᐋᒻᓚᒃᑯᑦ ᐱᖁᔨᕗᖔᓕᐅᓚᐅᕐᒪᑕ ᑖᑉᓱᒪ ᒥᒃᓵᓄᑦ ᑭᓯᐊᓂ ᑕᒪᓐᓇ 
ᐱᖁᔨᕗᖔᕈᑎᔅᓴᖅ ᐅᖄᓚᐅᑎᓪᓗᒍ ᑐᓴᕐᓇᖃᑦᑕᓚᐅᕐᖓ ᑕᐃᒃᑯᐊᓗ ᖃᐅᔨᓴᖅᑏᑦ, ᑕᐃᑲᓂ ᓴᓂᑭᓗᐊᕐᒥ 
ᖃᐅᔨᓴᖅᑏᑦ ᐊᒻᒪ ᐃᓄᐃᑦ ᓄᓇᓖᑦ ᐃᓛᒃ ᑕᐃᑲᓂ ᐱᓕᕆᔪᑦ ᐊᔾᔨᒌᖃᑦᑕᓚᐅᖏᒻᒪᑕ ᓇᓪᓕᐊᓐᓄᓪᓚᕆᒃ 
ᓇᓕᐊᓪᓚᕆᒃ ᑕᐃᒪᐃᒃᑲᐃᒻᒪᖔᓐ ᓇᓗᓇᖅᕙᓗᓚᐅᕐᒪᓐ. ᒥᓂᔅᑕᖃᐃ ᑖᒃᓱᒧᖓ ᑐᐊᕕᕆᐊᒃᑲᓐᓂᕈᓐᓇᖅᐳᖅ 
ᐃᓕᓐᓂᐊᖅᓯᐊᕆᐊᖃᒻᒪᑕ ᑕᐃᒃᑯᐊ ᑕᑲᓇᓂ ᐃᓕᓴᖅᑏᓐ? ᓇᑯᕐᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑲᑦᑐᒃ. ᓄᓇᓕᓐᓂᑦ ᒐᕙᒪᓕᕆᓂᕐᒧ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑕᐃᒃᑯᐊᓗ ᑐᓴᕐᕕᒋᔪᒪᒻᒪᕆᖅᓱᕆᑦ ᓴᓂᑭᓗᐊᕐᒥ 
ᑲᑎᒪᔨᐅᔪᑦ. ᖃᓄᐃᓕᐅᓚᐅᕐᒪᖔᑕ ᑕᐃᒃᑯᐊ ᑎᑎᖅᑲᐅᑎᖏᑦ ᐅᕙᓘᓐᓃᑦ ᐅᖃᐅᓯᖏᑦ ᑕᑯᔪᒪᒻᒪᕆᓐᓂᐊᕋᒃᑭᑦ 
ᐊᒻᒪ, ᑐᓴᕈᒪᕕᕆᒻᒪᕆᔅᓱᕆᑦ.  
 
ᑕᐃᒃᑯᐊ ᓱᓕ ᓴᓇᔨᒃᑲ ᐅᕙᒻᓄᑦ ᐅᓂᒃᑳᓚᐅᖏᒻᒪᑕ ᑭᓯᐊᓂ ᑐᐊᕕᖁᕐᔫᒥᓐᓂᐊᕐᐸᒃᑲ ᑕᒡᕙᓂ ᑎᑎᕋᖅᓯᒪᔪᓂ 
ᐅᖃᕐᓯᒪᕋᓗᐊᕐᒪ ᑐᐊᕕᕐᓇᖅᑐᓕᕆᓚᐅᕐᒪᑕ ᑕᐃᒃᑯᐊᓗ ᐋᖅᑭᒃᑕᐅᔭᕆᐊᖃᖅᑐᑦ ᐋᖅᑭᒃᑕᐅᓇᓱᐃᓐᓇᓚᐅᖅᓱᑎᒃ. 
ᑕᒪᓐᓇ ᑐᐊᕕᕐᓇᕐᓂᕆᔮ ᐃᒃᐱᒋᑦᓯᐊᕋᒃᑯ ᐊᒻᒪᓗ, ᑎᓕᓯᒪᓂᐊᕐᐸᒃᑲ ᑕᐃᒃᑯᐊ ᓴᓇᔨᒃᑲ ᑐᓴᖅᑎᑕᐅᖁᓪᓗᖓ ᐊᒻᒪ, 
ᑐᓴᑐᐊᕋᒪ ᑖᓐᓇ ᑲᑎᒪᔨᐅᖃᑎᒐ ᑐᓴᖅᑎᓐᓂᐊᕆᕙᕋ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑲᑦᑐᒃ. 

ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᐃᓛ ᑖᓐᓇ ᑕᒪᐅᖓ ᐃᓪᓗᒨᓚᐅᖅᑕᕋ ᑕᐃᒃᑯᐊ ᕼᐊᒻᓚᒃᑯᑦ 
ᐱᖁᔨᕗᖔᕈᑎᕕᓂᖏᑦ ᑖᑦᓱᒪ ᐱᓯᒪᔭᑦᓴᕆᔭᖓ ᒥᓂᔅᑕ. ᑕᐃᒪᐃᖁᓇᕐᐳᖅ ᐊᒻᒪ, ᓂᕆᐅᓐᓂᐊᐳᖓ ᑖᓐᓇ 
ᖃᖓᑐᐃᓐᓇ ᐊᑐᐃᓐᓇᐅᓂᐊᕐᐳᖓ ᐱᓕᕆᖃᑎᒋᒍᒪᓐᓂᐸᑦ. ᐊᐱᖅᑯᑕᐅᖏᑦᑐᖅ ᐅᖃᐅᓯᑦᓴᑐᐃᓐᓇᖅ. ᓇᑯᕐᒦᒃ, 
ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑲᑦᑐᒃ. ᐅᖃᐅᓯᑐᐃᓐᓇᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐊᑯᓪᓕᕐᒧᑦ, ᒥᔅᑕ ᒪᑉᓴᓛᒃ. 
 
ᐊᐱᖅᑯᑦ 425 - 2(4): ᐃᒡᓗᑐᖃᐅᓂᖅᓴᐃᑦ ᓴᓇᔭᐅᒋᐊᒃᑲᓐᓂᖅᑕᐅᓂᖏᑦ (ᒪᑉᓴᓚᒃ) 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒋᓂᐊᖅᑕᕋ ᑖᓐᓇ ᑐᕌᖅᑎᓐᓂᐊᖅᑕᕈ ᐃᒡᓗᓕᕆᔨᕐᔪᐊᒃᑯᑦ 
ᒥᓂᔅᑕᖓᓐᓄᑦ.  
 
ᐅᖃᖅᑎᑦᓯᔩ, ᒪᑯᐊ ᐊᒥᓱᑦ ᐊᕐᕌᒍᑕᒫᑦ ᐃᒫ ᐊᒥᓲᖏᑦᑐᒃᓴᐅᓕᖅᑑᒐᓗᐊᑦ ᒫᓐᓇ ᐃᒡᓗᕐᔪᐊ ᐊᑐᖅᑐᐊᖅᑕᐅᔪᑦ 
ᐃᒡᓗᓕᕆᔨᒃᑯᓐᓂ ᓄᓇᓕᖕᓂ ᐊᒥᓲᖕᒪᑕ ᓄᑖᐅᖏᑦᑑᓪᓗᒡᓗ ᓄᑖᙳᖅᑎᖅᑕᐅᔭᕆᐊᖃᓲᖑᓪᓗᑎᒡᓗ. 
 
ᒥᓂᔅᑕ ᐊᐱᕆᔪᒪᔭᕋ: ᖃᓄᖅ ᓄᑕᐅᙱᑦᑑᑎᒋᓕᕌᖓᑕ ᓄᑖᙳᖅᑎᖅᑕᐅᔭᕆᐊᖃᓲᖑᕙᑦ ᑕᒪᒃᑯᐊ ᐃᓪᓗᐃᑦ 
ᐊᑐᖅᑐᐊᖅᑕᐅᔪᑦ ᓄᓇᓕᖕᓂ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᒪᑉᓴᓛᒃ. ᓄᓇᕘᒥ ᐃᓪᓗᓕᕆᔨᕐᔪᐊᒃᑯᓐᓂᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎ: ᖁᔭᓐᓇᒦᒃ, ᐅᖃᖅᑏ. ᑕᒪᒃᑯᐊ ᐃᒡᓗᐃᑦ ᐊᕐᕌᒍᑕᒫᑦ ᐃᓛ 
ᐃᒡᓗᓕᕆᔨᕐᔪᐊᒃᑯᓐᓃᑦᑐᖁᑎᕗᑦ ᑕᒪᒃᑯᓄᖓ ᐊᑐᖅᑕᐅᖃᑦᑕᖅᑐᑦ ᓄᓇᓕᖕᓂ ᐊᕐᕌᒍᑕᒫᑦ ᓴᓇᔭᐅ 
ᓄᑖᙳᖅᑎᖅᑕᕋᐅᔭᖃᑦᑕᖅᑑᒐᓗᐃᑦ. ᖃᓄᖅ ᓄᑕᐅᙱᑎᒋᓕᕌᖓᑕ ᓴᓇᔭᐅᔭᕆᐊᖃᓲᖑᓂᖏᓐᓂ 
ᖃᐅᔨᒪᙱᑐᐃᓐᓇᖅᑐᖓ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᒪᑉᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᓄᖓ ᑭᒡᒐᖅᑐᖅᑕᑎᓄᑦ ᑭᒡᒐᖅᑐᖅᑕᑐᐊᖑᖏᑦᑐᖅ ᓇᓗᓇᙱᑦᑐᖅ 
ᑕᐃᒪᓐᓇᐃᑦᑐᓂ ᐃᒡᓗᖃᐅᕐᒪᑦ ᓄᑕᐅᙱᓗᐊᕐᓂᑯᒧᑦ ᖁᐊᕐᓵᕐᓇᖅᑐᒦᑦᑐᑦ. 
 
ᒫᓐᓇᓕ ᐱᓗᐊᖅᑐᒥ ᓂᒡᓚᓱᕕᔾᔪᐊᓚᐅᖅᑎᓪᓗᒍ ᐃᓚᖏᑦ ᖁᐊᕈᔾᔨᒻᒪᕆᒃᑕᕐᐸᓚᐅᕐᒪᑕ ᓇᓗᓇᖏᑦᑐ 
ᐅᒃᑯᐊᖏᕈᑎᓕᖅᑐᓪᓘᓐᓃᑦ ᖃᔅᓰᖅᑕᖅᖢᑎᒃ ᑕᒪᒃᑯᐊ ᐃᒡᓗᕐᔪᐊᑦ ᐃᓚᖏᑦ 1960’s ᑕᒫᓂ 
ᓇᒃᐸᖅᑕᐅᓯᒪᓚᐅᖅᓯᒪᖕᒪᑕ ᖃᔅᓰᖅᑕᕐᖢᑎᒃ ᑖᒃᑯᐊ ᐃᒡᓗᕐᔪᐊ ᓄᑖᙳᖅᑎᖅᑕᐅᔪᑦ ᑲᓐᓂᕈᓐᓇᓲᖑᕙᑦ? ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᒪᑉᓴᓛᒃ. ᐃᓪᓗᓕᕆᔨᕐᔪᐊᒃᑯᓐᓂᑦ ᐱᓕᕆᐊᓕᒃ, ᒥᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎ: ᖁᔭᓐᓇᒦᒃ, ᐅᖃᖅᑏ. ᑕᒪᒃᑯᐊ ᓄᑖᙳᖅᑎᖅᑕᐅᖃᑦᑕᖅᑐᐃᑦ  
ᐊᓯᐊᒎᕐᕕᖃᓗᐊᙱᓐᓇᑦᑕ ᑮᓇᐅᔭᖃᖅᑎᑕᐅᖃᑦᑕᖏᓐᓂᑯᑦᑎᓐᓄᑦ ᒐᕙᒪᑐᖃᒃᑯᓐᓄᑦ. ᑕᐃᓐᓇ $200 ᒥᓕᐊᓐ  
Housing Trust Fund ᒐᕙᒪᑐᖃᒃᑯᓐᓂᑦ ᐱᓯᒪᔭᕗᑦ ᑕᒪᒃᑯᐊ ᓂᓂᐅᓗᐊᕈᓐᓃᕐᓂᕐᐸᑕ ᓄᓇᓖᑦ ᑕᒪᒃᑯᐊ 
ᓄᑕᐅᙱᑦᑐᐊᓗᐃᑦ ᐲᖅᑕᐅᔪᒃᓴᒪᐅᑕᐅᓪᓗᑎ ᑕᒡᕙᖓᑦ ᓄᑖᖔᒥᒃ ᐃᓚᔭᐅᔪᒃᓴᒪᐅᑕᐅᓯᒪᔫᒐᓗᐊᑦ ᑭᓯᐊᓂ 
ᑮᓇᐅᔭᑭᒃᓴᓂᑯᑦᑎᓐᓄᑦ ᑕᒪᓐᓇ ᑲᔪᓯᐅᔭᑐᐃᓐᓇᕐᒪᑦ ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᒪᑉᓴᓛᒃ.  
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ ᑕᐃᒪ ᑕᒪᒃᑯᐊ ᓄᑖᓐᖑᖅᑎᑕᐅᕙᓪᓕᐊᖃᑦᑕᖅᑐᓐ ᐊᒥᓱᑦ 
ᐱᔭᐅᔭᕆᐊᖃᓪᓚᑦᑖᒻᒪᕆᑦᖢᑎᓪᓗ ᒫᓂ ᑕᐃᒪᓐᓇᐃᑦᑑᒻᒪᑦ. ᒥᓂᔅᑕᖃᐃ ᖃᐅᔨᒪᕗᖅ ᑕᕝᕙᓂ ᐅᑭᐅᕆᓂᐊᖅᑕᑎᓐᓂ 
ᖃᓄᖅ ᐊᖏᑎᒋᔪᒥᒃ ᐊᒻᒪ ᖃᑦᑎᓯᓂᒃ ᓄᑖᓐᖑᖅᑎᕆᔪᖃᕐᓂᐊᕐᒪᖔᓐ ᑕᕝᕙᓂ ᓄᓇᕗᒻᒥ, ᓄᓇᕗᑦ ᐃᓗᐊᓂ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᒪᑉᓴᓛᒃ. ᓄᓇᕗᒻᒥ ᐃᓪᓗᓕᕆᔨᕐᔪᐊᑯᓐᓂᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᐅᒪᓂᕋ ᒪᓕᒃᖢᒍ ᐊᕐᕌᒍᑕᒫᑦ ᐃᒃᑯᐊ 
ᓄᑖᓐᖑᕆᐊᖅᑎᑕᐅᖃᑦᑕᖅᑐᓐ ᓄᑕᐅᖏᓂᖅᓴᐃᑦ ᐃᓪᓗᑦ ᓄᓇᕘᓕᒫᒥ. ᑭᓯᐊᓂ ᖃᑦᓯᐅᒻᒪᖔᓐ 
ᓇᓗᓇᐃᕆᐊᖃᓐᓂᐊᑕᒃᑲ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᒪᑉᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕ ᐅᕙᓐᓄᑦ ᑐᓂᓯᔪᓐᓇᕋᔭᕐᓂᐊᖅᐹ ᐃᓛᒃ ᒪᓕᒐᓕᐅᖅᑎᓄᑦ ᑕᒪᐅᖓ 
ᑕᒪᒃᑯᓂᓐᖓ ᑕᒪᒃᑯᐊ ᖃᓄᖅ, ᖃᑦᓯ ᓄᑖᓐᖑᖅᓯᖅᑕᐅᔭᕆᐊᖃᑦᑐᑦ ᖃᑦᓯᓪᓚᕆᐅᓂᐊᕐᒪᖔᑕ ᑕᕝᕙᓂ 
ᐊᕐᕌᒍᒋᓂᐊᖅᑕᑎᓐᓂ ᐊᒻᒪᓗ  ᖃᑦᓯᓂᒃ ᐊᕌᒍᑦ ᑕᕝᕙᓂ ᐅᑭᐊᓄᑦ ᑕᓪᓕᒪᓄᖅᑲᐃ ᖃᑦᓯᐸᓗᓐᓂᒃ ᐃᓪᓗᖅᔪᐊᓂᒃ 
ᐋᖅᑭᒃᓱᐃᕙᓪᓕᐊᔪᓐᓇᓂᐊᕐᒪᖔᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᒪᑉᓴᓛᒃ. ᓄᓇᕗᒻᒥ ᐃᓪᓗᓕᕆᔨᕐᔪᐊᑯᓐᓂᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᐊᖏᖅᑕᕋ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑲᖏᕐᖠᓂᐅᑉ ᐅᐊᓐᓇᖓᓄᑦ, ᒪᓕᒐᓕᐅᖅᑎ 
ᑰᓕ. 
 
ᐊᐱᖅᑯᑦ 426 - 2(4): ᖃᓄᐃᓕᖓᓂᕆᔭᖓ ᐱᕐᕈᓗᐊᕿᓂᕐᒧᑦ ᐃᑲᔫᑎᓂᑦ ᐊᑐᐊᒐᕆᔭᐅᔪᖅ ᓄᓇᕘᑦ 

ᒐᕙᒪᒃᑯᖓᑕ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᔪᒪᔭᕋ ᑖᓐᓇ ᒫᓐᓇ ᑖᒃᑯᐊ ᒐᕙᒪᓕᕆᔨᒃᑯᑦ, ᓄᓇᓕᓐᓄᑦ ᑐᕌᖅᑐᖅ.  
 
ᖃᐅᔨᒪᒐᒪ ᒥᓂᔅᑕ ᑕᐃᒃᓱᒪᓂ ᐊᕕᓐᖏᑎᓪᓗᒍ ᓱᓕ 1999-ᖑᑎᓪᓗᒍ ᒐᕙᒪᓐᖑᓚᐅᖅᑐᑦ ᑖᒃᑯᐊ ᓄᓇᑦᑎᐊᕐᒥ 
(Northwest Territories) ᒪᓕᒐᖃᓚᐅᕐᒪᑕ ᐃᑲᔫᑎᒥᒃ ᐊᑎᖃᑦᑐᖅ ᑕᒪᒃᑯᓄᖓ ᐱᕋᔭᑦᑐᖃᕐᓂᖅᐸᑦ, 
ᔭᒐᑦᑐᖃᕐᓂᖅᐸᑦ ᐃᑲᔫᑕᐅᓇᔭᖅᑐᒥᒃ. ᑖᓐᓇ ᐃᑲᔫᑕᐅᔪᖅ ᑕᐃᒃᑯᓄᖓ ᒐᕙᒪᒃᑯᑦ ᐱᔪᓐᓇᕈᑎᒋᓚᐅᕐᒪᔾᔪᒃ 
ᑮᓇᐅᔭᓂᒃ ᑐᓂᓯᒍᓐᓇᕈᑎᒋᓪᓗᓂᔾᔪᑦ ᓄᓇᓕᓐᓄ. ᐊᒻᒪ ᐱᓯᓂᔅᖑᔪᓄᑦ ᐊᒻᒪ ᐊᖏᕐᕋᖃᑦᑐᑦ ᓲᕐᓗ ᔭᒐᑦᑐᖃᕐᓂᖅᐸᑦ 
ᐱᕋᔭᑦᑐᖃᑦᑎᓪᓗᒍ, Disasters-ᑕᖃᑦᑎᓪᓗᒍ. 
 
ᑐᑭᓯᐅᒪᒐᒪ ᑖᓐᓇ ᒐᒪᒋᔭᑦᑕ ᑖᓐᓇ ᒪᓕᒐᑯᓘᓚᐅᖅᑐᖅ ᐊᑐᐊᒐᐅᓚᐅᖅᑐᖅ ᐃᓱᓕᓚᐅᕐᒪᓐ 2001. ᒥᓂᔅᑐᖃᐃ  
ᐅᕗᖓ ᐅᖃᕈᓐᓇᖅᐳᖅ ᐃᓪᓗᒧᑦ ᖃᓄᐃᓕᖓᓕᕐᒪᖔᓐ ᑕᒪᓐᓇ ᐊᒻᒪᓗ ᑖᓐᓇ ᐱᓕᕆᕝᕕᒋᔭᖓ ᖃᓄᖅ 
ᐋᖅᑭᒃᓯᓇᓱᒻᒪᖔᑕᓗ ᑕᒪᑐᒪ ᒥᒃᓵᓄᑦ ᓄᓇᕗᒻᒧᑦ ᑐᕌᕋᔭᖅᑐᒧᑦ. (ᑐᓵᔨᑎᒍᑦ) ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑰᓕ. ᓄᓇᓕᓐᓂᑦ ᒐᕙᒪᓕᕆᓂᒧᑦ ᐱᔨᑦᑎᕋᖅᑐᓕᕆᓂᕐᒧᓪᓗ ᐱᓕᕆᐊᓕᒃ, 
ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ ᑕᒪᓐᓇ ᑐᐊᕕᓐᓇᖅᑐᓕᕆᓂᖅ ᑕᒪᑐᒧᖓ 
Disaster-ᑑᔪᒧᑦ ᐱᓕᕆᔭᐅᖏᓐᓇᖅᑐᖅ. ᑕᐃᒃᑯᐊᓗ ᒐᕙᒪᑐᖃᒃᑯᑦ ᐱᓕᕆᖃᑎᒌᓐᓇᖅᖢᑎᒍ. ᓱᓕ ᐅᓪᓗᒥᒧᑦ 
ᑕᒪᓐᓇ framework ᐋᖅᑭᓱᖅᑕᐅᔪᖅ. ᐊᖏᓗᐊᕐᓂᖓᓄᑦ ᐱᐊᓂᒃᑕᐅᓯᒫᕐᔪᖏᒻᒪᑦ. 
 
ᑕᐃᒃᑯᐊ ᐸᕐᓇᐅᑏᑦ ᐱᑕᖃᑦᑑᒐᓗᐊᑦ ᓄᓇᓕᓐᓄᑦ ᑕᒪᐃᓐᓄᑦ ᑭᓯᐊᓂᓕ ᑖᓐᓇ Disaster-ᒧᑦ ᐱᓕᕆᐊᕐᖑᔪᖅ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑰᓕ. 
 
ᑰᓕ: ᖁᔭᓐᓇᒦᒃ. ᐊᒻᒪ ᑐᑭᓯᐅᒪᓪᓗᖓ ᑕᐃᒪ ᐋᖅᑭᒃᓯᓯᒪᓂᐊᓚᐅᕐᕋᑦᓯ ᐅᑭᐅᒃᓵᖅ ᑲᑎᒪᓪᓗᑕ ᑲᑎᒪᔨᕋᓛᑦ 
ᑐᓴᖅᑎᑕᐅᓚᐅᖅᑐᑕ ᑖᒃᑯᐊᒎᖅ ᓄᓇᕗᑦ ᑲᑐᔾᔨᖃᑎᒌᖑᔪᑦ, ᓄᓇᓖᑦ ᒐᕙᒪᖏᑦ, ᐅᖃᖃᑎᒋᓂᐊᕐᓚᐅᕐᕋᑦᓯᐅᒃ 
ᓯᑎᐱᕆᐅᓚᐅᖅᑐᒥᒃ ᑲᑎᒪᑎᓪᓗᒋᑦ. ᒥᓂᔅᑐᖃᐃ ᑕᕝᕗᖓ ᓇᓗᓇᐃᖅᓯᖃᓐᓂᕈᓐᓇᖅᐳᖅ ᖃᓄᖅ 
ᑐᓴᖅᑎᑕᐅᓚᐅᕐᒪᒑᖅᐱᓐ ᑕᐃᒃᑯᓇᓐᖓᑦ ᓄᓇᓖᑦ ᑲᑎᒪᔨᕋᓛᖏᓐᓂᒃ ᐅᕝᕙᓘᓐᓂᒃ ᑲᑐᔾᔨᖃᑎᒌᖏᓐᓂᒃ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑰᓕ. ᓄᓇᓕᓐᓂᑦ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓕᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ ᐱᓕᕆᖃᑎᒌᒻᒪᑎ ᑖᒃᑯᐊ ᐊᕕᑦᑐᖅᓯᒪᔪᓂᑦ 
ᓱᓕ ᑕᒪᒃᑯᐊᓗ ᕼᐊᒻᒪᓚᐅᔪᑦ ᐊᒻᒪ ᑕᐃᒃᑯᐊ ᑕᐃᔭᖏᑦ ᑕᐃᒃᑯᐊ ᓄᓇᕗᒥ ᓄᓇᓖᑦ ᒐᕙᒪᐅᓂᕋᖅᑕᐅᔪᑦ ᐊᒻᒪ 
ᓴᓇᔨᕗᑦ. ᑕᐃᒃᑯᐊ ᐅᓂᒃᑳᓕᐅᖁᓚᐅᕋᒃᑭᑦ ᑕᐃᒪ ᑕᐃᒪᓐᓇᐃᑦᑐᒥᑦ ᐋᖅᑭᔅᓯᓂᐊᕐᒪᑕ ᐊᒻᒪ ᐋᖅᑭᑦᑕᐅᑐᐊᖅᐸᑦ 
ᐅᕗᖓ ᖃᐃᑦᑐᓐᓇᓂᐊᕋᒃᑯᑦ ᑕᕝᕗᖓ ᐃᓪᓗᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐊᒻᒪ ᖁᔭᓐᓇᒦᖅᑐᒍ ᒥᓂᔅᑕ. ᐊᒻᒪ ᑐᑭᓯᒃᑲᓐᓂᕈᒪᔪᖓ ᓇᓗᓇᐃᖅᓯᒐᔭᕐᒪᖔᖅᐱᑦ 
ᒫᓐᓇ ᑕᐃᒪ ᔭᒐᓯᒪᔪᖅᑕᖃᑐᐃᓐᓇᕆᐊᖃᕐᒪᑦ ᐱᖁᑎᓂᑦ ᓱᓇᓂᓪᓘᓐᓃᑦ ᑕᐃᑲᓂ ᑲᖏᖅᖠᓂᕐᒥᑦ 
ᑕᐃᒪᐃᓕᖓᕈᓘᔭᖅᑎᓪᓗᒋᑦ. ᒥᓂᔅᑕᖃᐃ ᑖᓐᓇ ᑕᒪᑐᒥᖓ ᐃᑲᔫᑎᑕᖃᕋᔭᕐᒪᖔᖅ ᒫᓐᓇ ᑭᐅᔪᓐᓇᖅᐱᑦ 
ᖃᖓᑐᐃᓐᓇᓘᕝᕙ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑰᓕ. ᓄᓇᓕᓐᓂᑦ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓕᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓇᓗᓇᐃᕌᕐᔪᒍᒪᓪᓗᖓ ᐅᒥᖓ 
ᐊᔾᔨᒌᓐᖏᓂᖅᑕᖄᕐᔪᒻᒪᑦ ᑕᐃᒃᑯᐊ Natural Disaster-ᒧᑦ ᐃᑲᔪᖅᑕᐅᔭᕆᐊᓖᑦ ᐊᖅᑯᑎᖃᕆᐊᖃᕐᖓᑕ 
ᑕᐃᒃᑯᓂᖓ ᒐᕙᒪᑐᖃᒃᑯᓐᓄᑦ ᒐᕙᒪᑐᖃᒃᑯᓐᓄᑦ ᐊᒻᒪ ᑕᐃᓐᓇᓕ ᓱᕐᓗ ᐊᒃᑐᖅᑰᖅᑖ ᑲᖏᖅᖠᓂ 
ᑕᐃᒪᓐᓇᐃᖅᑲᐅᒻᒪᑦ ᑐᐊᕕᕐᓇᖅᑐᖃᖅᑲᐅᒻᒪᑦ ᑖᕙᓂ ᐊᒻᒪ ᐱᖁᑏᑦ ᔭᒐᑦᑐᔅᓴᐅᒻᒪᑕ.  
 
ᑕᐃᓐᓇᓕ ᑭᓯᐊᓂ ᓄᓇᓕᓐᓄᖅᑲᐃ ᐊᒻᒪ ᓄᓇᓕᓐᓂᑦ ᐊᒻᒪ ᒐᕙᒪᒃᑯᓐᓂᑦ ᐱᔨᑦᑎᕋᖅᑎᒃᑯᓐᓄᑦ 
ᑲᒪᔭᐅᒍᓐᓇᓂᐊᖅᑐᖅ ᖃᓄᐃᑦᑐᖃᖅᑰᓂᖅᐸᑦ ᐊᒻᒪ ᓄᓇᓕᓐᓂ ᑕᒪᐃᓐᓂ ᐋᖅᑭᔅᓯᓚᐅᕐᒪᑕ ᑖᒃᑯᐊ Emergency 
Preparedness-ᖑᓂᕋᖅᑕᐅᔪᖅ. ᑖᓐᓇᓕ ᐊᔾᔨᒋᓐᖏᐊᕐᔪᒻᒥᔭᕋᓗᐊᖓ ᑕᐃᔭᐅᔪᖅ  

ᓄᓇᕘᑉ ᑐᐊᕕᕐᓇᖅᑐᓕᕆᓂᕐᒧᑦ ᒪᓕᒐᖅ ᑕᐃᒪ ᐊᕐᕌᓂ ᑖᓐᓇᓕ ᐊᓂᒍᖅᑎᑕᐅᓚᐅᖅᑐᖅ ᓄᕕᐱᕆ 2007-
ᖑᑎᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᑖᒃᑯᐊ ᐊᐱᖅᑯᑎᒋᔭᒃᑲ ᒪᓕᒐᒃᓴᖅ 12 ᑕᐃᓐᓇ ᐱᓕᕆᐊᕆᓚᐅᕋᑦᑎᒍ ᐅᑭᐊᔅᓵᖑᓚᐅᖅᑐᖅ 
ᐊᒻᒪᓗ ᐲᖅᑕᐅᓯᒪᓕᕐᓂᓚᐅᕐᖓᑦ ᑕᐃᓐᓇ ᐅᖃᐅᓯᕆᖅᑲᐅᔭᕋ ᓄᓇᑦᓯᐊᑉ ᒪᓕᒐᖓᓃᑦᑐᖃᐃᓐᓇᕐᒪᓪᓕ Disaster 
Assistance ᐊᑐᐊᒐᖅᑕᖃᕆᐊᖃᕐᓂᖓᓂᒃ ᑭᓯᐊᓂᓕ ᐅᑯᐊ ᒫᓐᓇ ᒐᕙᒪᒋᔭᕗᑦ ᐲᕐᓂᕐᒪᔾᔪᑦ 2001-ᖑᑎᓪᓗᒍ. 
 
ᑕᐃᒪ ᐊᐱᕆᔪᒪᓕᖅᑕᕋ ᑭᖑᓪᓕᖅᐹᒥ ᑖᒃᑯᐊ ᓄᓇᕗᑦ ᑕᐃᓐᓇ ᒪᓕᒐᖅ ᓄᑖᖅ ᑐᐊᕕᕐᓇᖅᑐᓕᕆᓂᕐᒧᑦ ᒪᓕᒐᖅ 
ᐊᓂᒍᖅᑎᑕᐅᓚᐅᖅᑐᖅ ᒪᓕᒐᕈᓯᖃᕆᐊᖃᕐᒪᑦ. ᒫᓐᓇ ᖃᓄᐃᓕᖓᓕᖅᐸᑦ ᑖᒃᑯᐊ ᒪᓕᒐᕈᓯᖅ 
ᐋᖅᑭᔅᓱᕐᓂᐅᔭᓚᐅᖅᑕᓯ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑰᓕ. ᓄᓇᓕᓐᓂᑦ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ.  
 
ᐊᖓᔪᖅᑳᖅ ᓕᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᓐᓇ ᑕᐃᒪ ᐅᖃᐅᓯᕆᔭᖓ ᑲᑎᒪᔨᐅᖃᑎᒪ, ᓱᓕ 
ᐱᓕᕆᐊᖑᔪᖅ ᕿᒥᕐᕈᔭᐅᔪᖅ, ᕿᒥᕐᕈᔭᐅᒻᒪᑦ ᐊᒻᒪ ᑕᕝᕗᖓ ᐃᓪᓗᒧᑦ ᐅᑎᖅᑎᑕᐅᓛᖅᑐᔅᓴᐅᒋᕗᖅ ᑲᒪᔨᒃᓴᐃᑦ 
ᑲᒪᓗᒃᑖᕋᓂᓐᓂᖅᐸᑕ ᑕᐃᒃᑯᐊ ᒪᓕᒋᐊᓖᑦ ᑕᒪᕐᒥᒃ ᑲᒪᕙᓪᓕᐊᔾᔪᑎᒃᓴᖃᓲᖑᒻᒪᑕ ᑕᐃᓐᓇ ᐊᑐᖅᐸᑦ ᐊᑐᓚᐅᕐᓗᑎᒍ 
ᑕᒪᓐᓇ ᐃᖏᕐᕋᐃᓐᓇᕐᓂᐊᖅᑐᖅ ᓱᕐᓗ ᑕᑯᔅᓴᕈᓕᖅᐸᑦ ᐊᑐᐃᓐᓇᐅᓂᐊᖅᐳᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᑦᑕ 6-ᖓᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ 
ᕿᑎᐊᓄᑦ, ᒥᔅᑕ ᑐᑐ. 
 
ᐊᐱᖅᑯᑦ 427 - 2(4): $89 ᒥᓕᐊᓐ ᓇᓪᓗᐅᒃᑯᒫᖅᑕᐅᔪᑦ ᑮᓇᐅᔭᐃᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒐ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓄ ᑐᓐᓂᖅᑯᑎᒋᔪᒪᔭᕋ.  
 
ᑖᒃᑯᐊ ᒥᓂᔅᑕᐅᑉ ᐊᑐᕈᒫᕐᓂᐊᖅᑐᖏᑦᑕ ᐅᖃᐅᓯᕐᖓᐅᑎᖏᓐᓂ ᐅᖃᓚᐅᕐᒪᑦ ᖁᕕᐊᓱᒻᒪᒡᒎᖅ 2008-09-ᒥ $4.5 
ᒥᓕᐊᓐ ᐊᒥᐊᒃᑯᖃᕐᓂᐊᕋᓱᒋᒻᒪᑦ ᐊᒻᒪᓗ ᑖᓐᓇ ᐱᐅᔫᑎᓪᓗᒍ ᐱᖁᔭᕐᔪᐊᑦ ᑕᒪᑐᒪᓂ ᑲᔪᓯᑎᑕᐅᓂᐊᖅᐸᑕ 
ᐊᑐᓕᖅᑎᑕᐅᔾᔪᑎᔅᓴᖏᓐᓂ ᑮᓇᐅᔭᓂᑦ ᓴᓂᕐᕙᐃᒋᐊᖃᕋᔭᖅᑐᒍᑦ.  
 
ᐃᒃᐸᔅᓴᖅ ᑖᓐᓇ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ ᐅᖃᓚᐅᖅᑐᖅ ᑕᐃᒃᑯᐊ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᔪᐊᖅ 
$14 ᒥᓕᐊᓐᑐᕐᓂᐊᕐᓂᕋᖅᖢᓂᒋᑦ.  
 
ᑖᓐᓇ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ ᐊᐱᕆᔪᒪᔭᕋ, ᑕᐃᓐᓇ ᐃᓕᓐᓂᐊᖅᑐᓕᕆᔨᒃᑯᑦ ᐱᖁᔭᕐᔪᐊᖓ ᑲᔪᓯᑉᐸᑦ $10 
ᒥᓕᐊᓐ ᑕᐃᒪ ᐊᑭᓕᒃᓴᖅᑖᕐᓂᐊᖅᐱᑖ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ.  

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᑮᓇᐅᔭᖅᑑᑕᐅᓇᔭᖅᑐᑦ ᑕᕝᕙᓐᖓᑦ 
ᓇᓪᓕᐅᒃᑯᒫᒥᑦ $89-ᒥᓕᐊᓐ ᑖᒃᑯᐊ ᓲᕐᓗ ᑕᒡᕙᖔᕋᔭᖑᐊᖅᑰᔨᖕᒪᑕ, ᑭᓯᐊᓂ ᒪᓕᒐᕐᖑᖅᑎᑕᐅᓚᐅᖅᑳᖅᑎᓐᓇᒋᑦ. 
ᑖᒃᑯᐊ ᑮᓇᐅᔭᖅᑑᑎᒋᓇᔭᕋᓗᐊᕐᒪᖔᑦᑎᒍ ᓱᓕ ᒫᓐᓇ ᑕᐃᒪᓐᓇᑎᒋ ᓇᓗᓇᕐᒪᑦ, ᑖᒃᑯᐊ 
ᒪᓕᒐᙳᖅᑎᑕᐅᓚᐅᖅᑳᖅᑎᓐᓇᒋ.  
 
ᑭᓯᐊᓂᓕ ᑖᒃᑯᐊ ᐃᓛ ᐊᑭᓕᒃᓴᒦᓕᕆᔭᙱᒻᒪᑦ. ᑖᒃᑯᐊᓕ ᑮᓇᐅᔭᐃᑦ ᑕᒪᓐᓇ ᐃᑐᓕᖅᑕᐅᓇᐅᓱᐊᕐᓂᐊᖅᑎᓪᓗᒍ 
ᒪᓕᒐᒃᓴᐅᓂᐊᖅᑐᑦ ᑖᒃᑯᓇᖓ ᓇᓪᓕᐊᑯᒫᕆᔭᐅᔪᓂᑦ ᑖᒃᑯᓇᖓᓪᓕ ᑮᓇᐅᔭᖅᑑᑎᒋᒐᔭᕐᒪᒍ ᑖᒃᑯᐊ ᒪᓕᒐᐃᑦ 
ᐱᒋᐊᖅᑎᑕᐅᓇᓱᐊᓕᕐᐸᑕ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᔪᖓ ᐊᐱᖅᑯᑎᒋᓚᐅᕋᒃᑯ ᑕᐃᒃᑯᐊ 89.1-ᒥᓕᐊᓐ 
ᓴᓂᕐᕙᒃᑕᐅᓯᒪᔪᑦ ᓴᓂᕐᕙᐃᒃᓯᒪᔪᒎᖅ $89 ᒥᓕᐊᓐᓂᒃ. ᑭᓯᐊᓂ ᐅᑯᐊ ᐅᖃᓕᒫᕋᒃᑭᑦ ᐱᖁᔭᖅᔪᐊ ᑕᒪᒃᑯᐊ 
ᑲᔪᓯᑎᑕᐅᕙᓪᓕᐊᓕᕐᓂᐊᖅᑎᓪᓗᒋ ᑕᒪᑐᒪᓂ ᑮᓇᐅᔭᓂᒃ ᓴᓂᕐᕙᐃᒋᐊᖃᕐᓂᐊᖅᑐᒍᑦ ᐊᑐᓕᖅᑎᑕᐅᓂᖏᓐᓄᑦ 
ᐊᑐᖅᑐᒃᓴᓂ.  
 
ᑕᐃᒃᑯᐊ $89 ᒥᓕᐊᓐ ᓴᓂᕐᕙᒃᑕᐅᓯᒪᓕᕇᖅᑐᑦ ᐊᒻᒪᓗ, ᐅᖃᐅᓯᕆᓚᐅᖅᑕᖏᑦ ᓴᓂᕐᕙᐃᒋᐊᖃᕐᓂᐊᖅᑐᒍ 
ᐊᑐᓕᖅᑎᑕᐅᔾᔪᑎᒃᓴᖏᓐᓂᒃ ᑕᐃᒃᑯᐊ ᓱᓕ ᓴᓂᕐᕙᒃᑕᐅᓯᒪᙱᑦᑐ. ᑖᓐᓇᖃᐃ ᒥᓂᔅᑕᕆᔭᐅᔪᖅ 
ᓇᓗᓇᐃᕐᓯᔪᓐᓇᕐᐳᖅ ᑮᓇᐅᔭᑦ ᓴᓂᕐᕙᒃᑕᐅᓯᒪᙱᑦᑐᑦ ᑖᓐᓇᖃᐃ ᒥᓂᔅᑕᕆᔭᐅᔪᖅ ᓇᓗᓇᐃᕐᓯᔪᓐᓇᖅᐳᑦ ᑮᓇᐅᔭᑦ 
ᓴᓂᕐᕙᒃᑕᐅᓯᒪᓕᕐᒪᖔᖏᑦ ᐱᖁᔭᕐᔪᐊᒃᓴᓄᑦ ᐊᑐᖅᑐᒃᓴᓂᒃ ᐊᒻᒪᓗ $89.1 ᒥᓕᐊᓐᓄᑦ ᐃᓗᐊᓃᖃᑕᐅᒻᒪᖔᖏᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᓐᓇ $89 ᒥᓕᐊᓐ ᐱᖓᓱᐃᓕᖓᔪᓄᑦ ᑐᕌᒐᖃᕐᒪᑦ. 
ᑖᒃᑯᐊ ᒪᓕᒐᙳᖅᑐᑦ ᐊᑐᓕᖅᑎᑕᐅᕙᓪᓕᐊᓇᓱᐊᕐᓂᖓᓄᑦ ᑖᒃᑯᐊ ᓲᕐᓗ ᒪᓕᒐᒃᓴᓄᑦ ᒫᓐᓇ ᐱᖓᓱᓂᒃ ᑕᐃᒪ 
ᒪᓕᒐᒃᓴᓂᒃ ᓵᑦᑎᓐᓃᑦᑐᖃᕐᒪ.. ᑖᒃᑯᐊ ᒪᓕᒐᙳᖅᑐᕕᓂᐅᓐᓂᕐᐸᑕ ᑖᒃᑯᐊ ᑮᓇᐅᔭᖅᑑᑎᒋᓇᔭᖅᑕᖏᑦ $89 
ᒥᓕᐊᓐ. ᐊᒻᒪᓗ ᐱᖃᑖ ᑖᒃᑯᓱᒪ ᐃᓗᐊᓃᖃᑕᐅᖕᒥᒻᒪᑕᐅᖅ ᒪᑯᓄᖓ ᐃᑯᐊᓪᓚᒃᑐᖃᑳᓪᓚᖕᓂᕐᐸᓪᓘᓐᓃᒡᒎᖅ ᐊᒻᒪ 
ᐃᒡᓗᖁᑖᓂ ᐅᒡᕙᓘᓐᓃᑦ ᓇᓂᑭᐊ ᑕᒫᓂ ᓄᓇᕘᒥ ᕼᐊᒻᓚᑦᑯᖅᑲᐃ ᑎᑎᕋᕐᕕᖓ ᑭᓱᖓᑭᐊ ᑎᑎᕋᕐᕕᒡᓗ 
ᐃᑯᐊᓪᓚᒃᑐᖃᑳᓪᓚᖕᓂᕐᐸᑦ ᑕᕙᖔᕋᔭᕆᐊᖃᕋᔭᕐᒪᑦ. ᐊᒻᒪᓗ ᑖᓐᓇ ᐱᖓᔪᖓᑦ ᓲᕐᓗ ᓇᓪᓕᐅᒃᑯᒫᕆᒻᒥᒐᑦᑎᒍᑦ 
ᑖᔅᓱᒪ ᐃᓗᐊᓃᑦᑐᑦ ᑕᒪᒃᑯᐊ ᐃᖅᑲᓇᐃᔭᖅᑏᑦ ᖃᓄᖅ ᐱᔭᕆᐊᖃᕋᔭᕐᓂᕈᑦᑕ ᑖᒃᑯᐊ ᐋᔩᖃᑎᒌᒐᓱᐊᖅᑎᓪᓗᑕ 
ᑖᓐᓇᓗ ᐃᓱᒪᒋᔭᕆᐊᖃᕋᔭᕋᑦᑎᒍ.  
 
ᑖᓐᓇ $89 ᒥᓕᐊᓐ ᐱᖓᓱᐃᓕᖓᔪᓄᑦ ᑐᙵᕕᖃᓗᐊᕐᖢᓂ, ᑖᒃᑯᐊᓗ ᒪᓕᒐᙳᕐᑐᕕᓂᐅᓐᓂᕐᐸᑕ ᒪᓕᒐᒃᓴᐃᑦ 
ᑖᒃᑯᓇᖔᕋᔭᖅᑐᓂ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᒥᓂᔅᑕ ᐅᑕᖅᑭᖃᑦᑕᕋᒃᑯ ᑖᒃᑯᐊ ᓇᓗᓇᐃᔭᖅᓯᒪᔪᑦ ᐊᑐᓃᑦᑕᕐᖢᒋᑦ 
ᑕᒪᒃᑯᓄᖓᓗ ᐊᑐᐃᓐᓇᕈᕐᒪᒋᑦ ᐅᕙᑦᑎᓐᓄᑦ ᐃᑭᒃᓯᕚᕆᐊᓕᖅᑎᓪᓗᑕ ᑕᒡᕙᓂ.  
 
ᐅᖃᖅᑎ, ᒥᓂᔅᑕ ᐅᖃᕐᒪᑦ ᑖᒃᑯᐊ ᒪᕐᕉ ᒪᓕᒑᒃ ᑖᒃᑯᐊ ᐅᖃᐅᓯᕐᒧᑦ ᐱᖁᔭᒃᓴᐃᑦ ᐊᒻᒪᓗ ᖃᑦᓯᐅᒻᒪᖔᑕ 
ᓴᓂᕐᕙᐃᓯᒪᖕᒪᖔᑕ ᑖᒃᑯᐊ ᒪᕐᕉ ᒪᓕᒐᒃᓵ ᐱᓪᓗᒋ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᒪᓕᒐᙳᖅᑐᕕᓂᐅᓐᓂᕐᐸᑕ ᑖᒃᑯᐊ 
ᐅᖃᐅᓯᓕᕆᓂᕐᒧᑦ ᒪᓕᒐᒃᓴᐃᑦ, ᑕᐃᒎᓯᓕᐅᖅᑎᒃᑯᓐᓂ ᓴᖅᑮᔭᕆᐊᖃᕋᔭᑦᑕ 1.24-ᒥᓕᐊᓐᓂᒃ ᐊᕐᕌᒍᑕᒫᑦ ᑖᒃᑯᐊ 
ᑮᓇᐅᔭᖅᑎᖃᑦᑕᕋᔭᕐᖢᑎᒍᑦ ᐊᒻᒪᓗ, ᐃᓕᓐᓂᐊᕐᓂᕐᒧᑦ ᐃᓄᒃᑐᑦ ᐅᖃᐅᓯᖅ ᐊᑐᖅᑕᐅᑎᓪᓗᒍ $6.9 ᒥᓕᐊᓐᒥᒃ 
ᐊᕐᕌᒍᑕᒫᑦ ᑮᓇᐅᔭᒥᒃ ᐃᓕᓴᐃᔨᑖᕋᓱᓐᓂᕐᒧᑦ ᐃᓕᓐᓂᐊᖅᑎᑦᑎᓂᕐᒧᑦ ᐊᒻᒪᓗ, ᑕᒪᒃᑯᐊ ᐃᓕᓴᐅᑎᒃᓴᐃᑦ 
ᐋᖅᑭᒃᓱᖅᑕᐅᓂᖏᓐᓄᑦ.  
 
ᐊᒻᒪᓗ ,ᐃᓄᐃᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐃᓄᒃᑐᑦ ᐅᖃᓪᓚᒍᓐᓇᕆᐊᖃᕐᒪᑕ ᐅᖃᓪᓚᒋᐊᖃᕐᖢᑎᒡᓗ 
ᑕᒪᓐᓇᓗ $2.23-ᒥᓕᐊᓐᓂᒃ ᐃᓕᓴᐃᓂᕐᒧᑦ ᑐᓵᔨᐅᑎᑦᑎᓂᕐᒧᑦ ᖃᓪᓗᓈᑑᓕᖅᑎᑦᑎᓂᕐᒧᑦ ᐊᒻᒪ, ᐱᓗᐊᖅᑐᒥ 
ᐃᒻᒪᖃ ᐃᓄᒃᑑᓕᖅᑎᑦᑎᓂᕐᒧᑦ. 
 
ᑕᒪᒃᑯᐊ ᓄᓇᓕᖕᓂ ᒐᕙᒪᒋᔭᐅᔪᑦ ᕼᐊᒻᓚᒋᔭᐅᔪᑦ $4.85 ᒥᓕᐊᓐᓂᒃ ᐊᕐᕌᒍᑕᒫᑦ ᑮᓇᐅᔭᓂᒃ 
ᐃᑲᔪᖃᑦᑕᕋᔭᓐᖑᐊᖅᑕᕗᑦ ᑕᒪᒃᑯᓄᖓ ᓲᕐᓗ ᑲᑎᒪᑎᓪᓗᒋᑦ ᓄᓇᓖᓪᓗ ᕼᐋᒻᓚᒃᑯᑦ ᒪᑯᐊ ᑎᑎᖅᑲᖁᑎᖏᑦ 
ᐊᑭᓐᓇᒦᒋᐊᓖᑦ, ᓱᓇᑎᒦᒋᐊᓖᑦ ᑕᒪᒃᑯᐊᓕᒫᑦ ᐱᓕᕆᓇᔭᕈᑦᑎᒍ. ᑕᐃᓐᓇ ᐃᓱᒪᒋᔭᕗᑦ ᑲᑎᓕᒫᕐᓗᒋᑦ ᐃᒻᒪᖄ $16 
ᒥᓕᐊᓐᒥᒃ ᑮᓇᐅᔭᒥᒃ ᐊᑐᕋᔭᖅᐳᒍᑦ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᑭᐅᒻᒪᑦ. ᓇᓗᓇᐃᖅᓯᔪᒪᑐᐃᓐᓇᖅᑐᖓ ᓱᓕᒻᒪᖔᑦ 
ᑐᓵᑦᑎᐊᕈᒪ $16 ᒥᓕᐊᓐ ᐅᖃᐅᓯᕐᓄᑦ, ᐅᖃᐅᓯᓕᕆᓂᕐᒧᑦ ᐱᖁᔭᓐᓄᑦ $14 ᒥᓕᐊᓐ ᐃᓕᓐᓂᐊᖅᑐᓕᕆᓂᕐᒧᑦ 
$30 ᒥᓕᐊᓐ. ᑖᒃᑯᐊ ᓱᓕᕚᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. $15 ᒥᓕᐊᓐ ᐅᖃᐅᓯᓕᕆᓂᕐᒧᑦ ᒪᓕᒐᒃᓴᒧᑦ 
ᑐᕌᖓᓗᐊᖑᐊᖅᑐᖅ ᐃᓕᓐᓂᐊᖅᑐᓕᕆᓂᕐᒧᑦ ᑖᓐᓇ ᐱᓐᖏᑦᑐᖅ. ᐅᓇ $16 ᒥᓕᐊᓐ ᐅᖃᐅᓯᕆᓵᖅᑕᕋ ᑕᕝᕙᓂ 
ᒪᓕᒐᐅᑉ ᐃᓗᐊᓂ ᐅᖃᖅᓯᒪᒻᒪᑦ ᑖᒃᑯᐊ ᐃᓛᒃ ᐃᓕᓐᓂᐊᖅᑐᑦ ᐃᓄᐃᑦ ᐅᖃᐅᓯᖏᓐᓄᑦ ᓲᕐᓗ 
ᑐᓐᖓᕕᖃᕆᐊᖃᒻᒪᑕ ᑖᒃᑯᓄᖓᑦᑕᐃᓐᓇᕐᓕ ᑐᕌᖓᑎᓪᓗᒍ $6.9 ᒥᓕᐊᓐᒧᑦ ᑖᓐᓇ ᑐᕌᖓᓇᔭᖅᑐᖅ 
ᐃᓕᓴᐃᔨᒃᓴᓂᒃ.  
 
ᐃᓕᓴᐃᔨᒃᓴᐃᑦ ᑖᒃᑯᐊ ᐃᓕᓐᓂᐊᖅᑎᑕᐅᓂᖏᓐᓄᑦ, ᐃᓕᓴᕈᑎᔅᓴᐃᑦ ᑖᒃᑯᓄᖓᑦᑕᐃᓐᓇᑯᓗᒃ. ᑭᓯᐊᓂ $16 
ᒥᓕᐊᓐᑐᕋᔭᕐᒪᓐ ᐅᖃᐅᓯᓕᕆᓂᕐᒧᑦ ᐊᒻᒪᓗ ᑖᒃᑯᐊ ᐊᑕᐅᑦᑎᒃᑯᑦ ᑮᓇᐅᔭᖅᑑᑎᒋᓐᓇᔭᓐᖏᓇᑦᑎᒍ ᑕᒪᒃᑯᐊ 
ᐃᖏᕐᕋᓯᕙᓪᓕᐊᓕᖅᑎᓪᓗᒍ ᓇᓗᓇᓐᖏᑦᑐᖅ ᑖᒃᑯᐊ ᑕᒪᕐᒥᑲᐅᑎᒋ ᑮᓇᐅᔭᑦ ᐊᑐᕋᔭᓐᖏᑕᕗᑦ. ᑭᓯᐊᓂ ᐊᕐᕌᒍᓂᑦ 
ᖃᑦᓯᓄᒃᑭᐊᖅ ᑖᓐᓇ ᐊᕕᑦᑐᖅᓯᒪᓇᔭᕐᒪᓐ ᐃᖏᕐᕋᓯᕙᓪᓕᐊᑎᓪᓗᒍ ᑕᐃᒪᓐᓇ ᑕᕝᕙ ᒥᔅᓴᐅᓴᔅᓯᒪᔭᕗᑦ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒪᓕᒐᓕᐅᖅᑏᑦ, ᐅᔾᔨᕆᓂᐊᖅᑲᓯ ᐊᐱᖅᓱᕐᓇᐅᑉ ᓯᕿᓐᖑᔭᖓ ᓄᖑᓯᒪᓕᕐᒥᒻᒪᑦ. 
ᑲᑎᒪᔾᔪᑎᔅᓴᑎᓐᓄᑦ. ᑲᑎᒪᔾᔪᑎᔅᓴᑦᑕ 7-ᕙᓐᖓᑦ. ᑎᑎᖅᑲᒃᑯᑦ ᐊᐱᖅᑯᑏᑦ. ᑲᑎᒪᔾᔪᑎᔅᓴᕗᑦ 8. ᑭᐅᔾᔪᑏᑦ 
ᑎᑎᖅᑲᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᔅᓴᕗᑦ 9. ᑭᐅᔾᔪᑏᑦ ᒪᑐᐃᖅᓯᒋᐊᕐᖓᐅᑕᐅᓚᐅᖅᑐᓄᑦ. 
ᑲᑎᒪᔾᔪᑎᔅᓴᕗᑦ 10. ᑭᐅᔾᔪᑏᑦ ᑮᓇᐅᔭᖅᑑᑎᔅᓴᐃᑦ ᓇᓗᓇᐃᖅᑕᐅᓂᕆᓚᐅᖅᑕᖏᓐᓄᑦ. ᑲᑎᒪᔾᔪᑎᔅᓴᕗᑦ 11. 
ᐊᑎᓕᐅᖅᓯᒪᔪᑦ. ᑲᑎᒪᔾᔪᑎᔅᓴᕗᑦ 12. ᑐᓴᖅᑎᑦᑎᔾᔪᑎᖏᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ. 
ᑲᑎᒪᔾᔪᑎᔅᓴᕗᑦ 13. ᑐᓴᖅᑎᑦᑎᔾᔪᑎᖏᑦ ᑲᑎᒪᔨᕋᓛᑦ ᕿᒥᕐᕈᔭᐅᓂᒥᓂᖏᓐᓄᑦ ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 14. 
ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᒪᓕᒐᓕᐅᖅᑎ ᓇᑦᑎᓕᒻᒧᑦ, ᐋᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ 
ᐊᒡᓘᒃᑲᖅ. 
 

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 

ᓴᖅᑭᖅᑎᑕᐅᔪᖅ ᑎᑎᖅᑲᒃ 184 - 2(4): ᐊᖓᔪᖅᑳᓐᖑᐊᕆᔭᐅᔪᓄᑦ ᐊᑐᐊᒐᒃᓴᖅ (ᐊᒡᓘᒃᑲᖅ) 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᓴᖅᑭᑎᑦᑎᔪᖓ ᑖᒃᑯᐊ 
ᒪᓕᒐᓕᐅᖅᑎᐅᖃᑕᑲᐅᔪᓄᑦ ᑲᑎᒪᑐᐃᓐᓇᑎᓪᓗᑕ ᓴᖅᑭᑎᓐᓂᐊᑕᒃᑲ ᑖᒃᑯᐊ ᐊᖏᔪᖅᑳᓐᖑᐊᖑᑲᐃᓐᓇᖃᑦᑕᖅᑐᓐ 
ᐃᑲᔫᑎᔅᓴᖏᓐᓂᒃ. ᑖᒃᑯᐊ ᓇᓗᓇᐃᖅᓯᒪᔪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑎᑎᖅᑲᐃᑦ ᒪᐅᖓᖅᑕᐅᓂᐊᕐᖓᑕ.  
 
ᑲᑎᒪᔾᔪᑎᔅᓴᕗᑦ 14. ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᑲᑎᒪᔾᔪᑎᔅᓴᕗᑦ 15. ᑐᓴᖅᑎᑦᑎᔾᔪᑏᑦ ᐱᖁᔨᕗᖔᕈᑎᓄᑦ. 
ᑲᑎᒪᔾᔪᑎᔅᓴᑦᑕ 16-ᖓᑦ. ᑐᓴᖅᑎᑦᑎᔾᔪᑏᑦ ᐱᖁᔨᕗᖔᕈᑎᒧᑦ ᐅᖃᓕᒫᖅᑕᐅᓂᔅᓴᖓᓂᑦ ᓯᕗᓪᓕᖅᐹᒥᒃ 
ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 17. ᐱᖁᔨᕗᖔᕈᑏᑦ. ᑲᑎᒪᔾᔪᑎᔅᓴᕗᑦ 18. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ 
ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 19. ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 20, 
ᐃᓱᒪᒋᔭᐅᓂᖏᑦ ᑲᑎᒪᑐᐃᓐᓇᑎᓪᓗᒋᑦ ᐱᖁᔭᔅᓴᐃᑦ ᐊᒻᒪᓗ ᐊᓯᖏᑦ. ᐱᖁᔭᔅᓴᐃᑦ 23, 24 ᐊᒻᒪ 25. ᑖᒃᑯᓄᖓ 
ᑲᔪᓯᓚᐅᖏᓂᑦᑎᓐᓂ ᑲᑎᒪᑐᐃᓐᓇᕐᓂᐊᓂᐊᖅᑐᒧᑦ ᒥᔅᑕ ᐋᕆᐊᒃ ᐃᒃᓯᕙᐅᑕᐅᓗᓂ, 20-ᒥᓂᑦᔅ 
ᓄᖅᑲᖓᑲᐃᓐᓇᓂᐊᖅᑐᒍᑦ. 
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:15ᒥ ᐊᒻᒪ ᑲᑎᒪᔨᕋᓛᑦ ᐱᒋᐊᖅᑐᑎᒃ 15:42ᒧᐊᖅᑎᓪᓗᒍ 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᐋᕆᐊᒃ)(ᑐᓵᔨᑎᒍᑦ): ᑐᓐᖓᓱᒋᑦᑏ ᒪᓕᒐᓕᐅᖅᑏᑦ. ᑕᐃᒫᒃ ᑲᑎᒪᑐᐃᓐᓇᕐᓂᕐᒧᑦ 
ᐱᒋᐊᕐᓂᐊᓕᕐᒥᒐᑦᑕ. ᑲᑎᒪᑐᐃᓐᓇᖅᑎᓪᓗᒋᑦ ᐅᑯᐊ ᐱᓕᕆᐊᕆᓂᐊᖅᑕᕗᑦ. ᐱᖁᔭᒃᓴᖅ 23, 24 ᐊᒻᒪ 25. 
ᖃᓄᐃᓕᐅᕈᒪᕙᑦ ᑖᒃᑯᐊ ᑲᑎᒪᑐᐃᓐᓇᖅᑏᑦ ᑲᑎᒪᔨᕈᓯᒃᒧᑦ? ᒥᔅᑕ ᑲᑦᑐᒃ. 
 
ᑲᑦᑐᒃ (ᑐᓵᔨᑎᒍᑦ): ᐃᒃᓯᕙᐅᑖᖅ, ᑲᔪᓯᔪᒪᔪᒍᑦ ᐱᖁᔭᒃᓴᖅ 23 ᖃᐅᔨᓴᕐᓗᒋᑦ ᑖᒃᑯᐊ ᐊᑐᕈᒫᕐᓂᐊᖅᑐᑦ 
ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ ᐃᓄᓕᕆᔨᒃᑯᑦ ᐱᓕᕆᐊᖏᑦ. ᐱᕕᖃᕈᓐᓇᕈᑦᑕ ᑖᒃᑯᐊ ᖃᐅᔨᓴᕐᓗᒋᑦ 
ᐱᓕᕆᕕᖓᓐᓂᑦ ᐊᒻᒪᓗ ᒐᕙᒪᑦ ᐊᐅᓚᑦᑎᔨᒃᑯᓐ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᔪᒪᕕᓰ ᕿᒥᕐᕈᐃᓂᕐᒥᑦ ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ ᐊᑐᕈᒫᕐᓂᐊᖅᑕᖏᓐᓂᑦ. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 
 
ᒪᓕᒐᒃᓴᖅ 23 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2008-2009 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ - ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᒃᑯᐊ ᐃᓄᓕᕆᔨᒃᑯᓐᓂᑦ ᐱᓕᕆᐊᕆᓂᐊᖅᑕᕗᑦ. ᒥᔅ ᐊᒡᓘᒃᑲᖅ, ᑖᒃᑯᐊ ᖃᐃᔨᒪᔨᑎᑦ 
ᓵᒧᖁᕕᒌᑦ? 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᓐᖓᓱᒋᑦ ᒥᓂᔅᑕ. ᐊᖏᖅᐱᓰ ᐊᐱᖅᓱᖅᑕᐅᔪᒃᓴᐃᑦ ᐃᓯᑕᑎᐅᖁᓪᓗᒋᑦ? 
 
ᑲᑎᒪᔩᑦ ᐃᓚᖏᑦ: ᐊᖏᖅᐳᒍᑦ. 
 



ᐱᖓᑦᓯᖅ, ᕕᕝᕗᐊᕆ 27, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

3019 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᒃᑏ, ᐃᓯᖅᑎᓚᐅᒃᑭᑦ.  
 
ᓇᓗᓇᐃᖅᓯᖁᓪᓗᑕ ᑎᑎᖅᑕᐅᓗᑎᑦ ᑭᓇᒃᑰᒻᒪᖔᑕ ᐃᓚᑎᑦ. ᒥᓂᔅᑕ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᑖᓐᓇ ᓴᐅᒥᒐᓂ, ᐋᓕᒃᔅ ᑳᒻᐳᓪ, ᑐᖏᓕᕋ ᐃᓄᓕᕆᔨᒃᑯᓐᓂ ᐊᒻᒪᓗ 
ᑖᓐᓇ ᕌᔅ ᑕᐅᓐ, ᑖᔅᒃᓱᒪ ᐃᑲᔪᖅᑎᒪ ᐃᑲᔪᖅᑎᐊ, ᑐᒡᓕᒪ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᕼ-6-ᒦᓕᖅᑐᒍᑦ. ᑖᒃᑯᐊ ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ ᐊᒻᒪ 
ᐃᓄᓕᕆᔨᒃᑯᑦ ᑖᒃᑯᐊ ᑭᒃᑯᓕᒫᓕᕆᓂᕐᒧᑦ ᐋᓐᓂᐊᖅᑕᐃᓕᒪᔪᓕᕆᔾᔪᑏᑦ ᐱᑕᖃᙱᒻᒪᑦ 
ᐋᓐᓂᐊᖅᑕᐃᓕᒪᔪᓕᕆᔾᔪᑏᑦ ᑭᒃᑯᑐᐃᓐᓇᓄᑦ. ᑖᒃᑯᐊ ᓂᕈᐊᕈᑕᐅᔭᕆᐊᖃᖅᑐᑦ. $6,637,000. ᑖᒃᑯᐊ ᑲᑎᒃᖢᒋᑦ 
ᑖᑦᓱᒧᖓ ᑎᒥᐅᔪᒧᑦ. ᐊᖏᖅᑐᑦ? 
 
ᑲᑎᒪᔩᑦ ᐃᓚᖏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᕼ7-ᒥ ᒪᒃᐱᒐ ᑖᒃᑯᐊ ᐱᓕᕆᕕᖏᑦᑕ ᓇᐃᒡᓕᑎᖅᑕᐅᓯᒪᓂᖏᑦᑕ ᒥᒃᓵᓄᑦ 
ᐃᓄᓕᕆᔨᒃᑯᑦ ᑲᒪᔾᔪᑏᑦ ᐋᓐᓂᐊᖅᑐᓄᑦ. ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᑕᑭᓗᐊᙱᑦᑐᒥ ᐊᐱᖅᑯᓯᒃᓴᖃᖅᑐᖓ ᑖᔅᓱᒪ ᒥᒃᓵᓄᑦ ᓇᓗᓇᙱᑦᑐᖅ ᑖᒃᑯᐊ 
ᒪᓕᒐᓕᐅᖅᑎᐅᖃᑎᒃᑲ ᑕᒡᕙᓂ ᐊᐱᖅᑯᑎᒃᓴᖃᕐᓂᐊᕐᒥᖕᒪᑕ.  
 
ᐃᒃᓯᕙᐅᑕᖅ, ᑖᓐᓇ ᐃᓛ ᖃᐅᔨᒪᒐᑦᑕ ᑖᔅᓱᒥᖓ ᐱᓗᐊᖅᑐᒥᒃ ᑭᒡᒐᖅᑐᖅᑕᖅᑎᓐᓂᒃ 
ᓂᑉᓕᐅᔾᔭᐅᒐᔪᑦᑐᖕᒪᕆᐊᓘᒐᑦᑕ ᐊᒻᒪᓗ, ᑖᓐᓇ ᓂᒡᓕᐅᑕᐅᓂᕐᐹᖑᑦᑎᐊᒻᒪᕆᐅᓲᖑᓪᓗᓂ ᐋᓐᓂᐊᕐᕕᓕᐊᖅᑐᓄᑦ 
ᐋᓐᓂᐊᕐᕕᓕᐊᖅᐸᓪᓕᐊᔪᓄᑦ, ᐊᐅᓪᓚᖃᑦᑕᖅᑐᓄᑦ ᑕᐅᓄᖓ ᐊᖏᕐᕋᒥᓂᒃ ᐋᓐᓂᐊᕐᕕᖕᓄ.  
 
ᑭᕙᓪᓕᕐᒥ ᓇᐅᔮᓂ ᐆᒃᑑᑎᒋᓗᒍ, ᐋᓐᓂᐊᕐᕕᓕᐊᖅᑐᑦ ᑕᒪᒃᑯᐊ ᓄᖅᑲᖅᑕᑯᓘᔭᖅᑐᐊᓘᓪᓗᑎᒃ ᓄᓇᓕᓐᓄᑦ 
ᖃᔅᓯᓄᒃᑭᐊᖅ ᑕᐅᓄᖓ ᓯᕗᒧᑎᑲᐃᓐᓇᓲᖑᖕᒪᑕ, ᐃᓚᖏᓪᓗ ᐅᐃᓂᐸᐃᒡᒧᓐᖓᐅᔪᑦ ᑭᓯᐊᓂ ᐅᓐᓄᐊᕈᕌᖓᑦ 12 
ᐊᓂᒍᖅᓯᒪᓕᕌᖓ ᐃᓛᓐᓂ ᑕᐅᓄᙵᖅᐸᒃᖢᑎᒃ.  
 
ᑕᐃᒪᓐᓇ ᐊᒻᒪᓗ ᐱᓗᐊᖅᑐᒥᖅᑲᐃᖑᓇ ᐊᐱᖅᑯᑎᒋᔪᒪᔭᕐᒪ ᒥᒃᓵ. ᓄᖅᑲᖅᑕᕐᕕᒋᔭᖏᑦ ᑖᒃᑯᐊ ᐅᑯᐊᖑᔪᓐᓇᕐᒪᑕ 
ᑎᓲᓐᖑᓚᐅᖅᑎᓐᓇᒋᑦ ᓴᓪᓕᖅ, ᑲᖏᕐᖠᓂᖅ, ᑰᒡᔪᐊᖅ, ᑖᒻᓴᓐ, ᐅᐃᓕᐸᐃᒡᒧᓐᖓᕐᓂᐊᓵᖅᖢᑎᒃ. ᑖᒃᑯᐊ 
ᐊᔪᓕᖅᑐᖃᕐᓂᕌᖓᖅ ᓯᕗᒧᓐᓂᖅ ᑎᒻᒥᓲᖅ ᖃᓄᐃᓕᕌᖓᑦ ᐊᔪᕈᑎᖃᓕᕌᖓᑦ ᑕᐃᑯᖓ ᓯᕗᒧᖕᓂᖅ 
ᓯᓂᑦᑕᕆᐊᖃᓕᓲᖑᖕᒪᑕ ᑐᖔᓂᑦ. ᒥᓂᔅᑕ ᐊᐱᕆᔪᒪᓪᓗᒍ ᑕᒪᒃᑯᐊ ᓄᖅᑲᑦᑕᕐᕕᐅᖃᑦᑕᖅᑐᑦ ᑕᒪᕐᒥᒃ 
ᑎᑎᕋᖅᓯᒪᔪᓂ ᐱᑕᖃᐅᓲᖑᕚᑦ? ᐋᓐᓂᐊᕐᕕᓕᐊᖅᓯᒪᓗᑎᒃ ᐊᔪᓕᕐᓂᕈᕕᑦ ᐅᕗᖓ ᐅᖃᓗᒍᓐᓇᖅᑐᑎᑦ 
ᐃᑲᔪᖅᑕᐅᔪᒪᒍᕕᑦ. ᑖᔅᓱᒥᖓ ᓯᕗᓪᓕᕐᐹᒥᖅᑲᐃ ᐊᐱᕆᒍᒪ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᒪᑖᒻ ᒥᓂᔅᑕ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᒃ): ᖁᔭᓐᓇᒥᒃ, ᐃᒃᓯᕙᐅᑕᖅ. ᖃᐅᔨᒪᔪᖓ ᑕᐃᒃᑯᓇᓂ 
ᐃᓅᓕᓴᖅᑕᐅᔭᖅᑐᕐᖢᑎᒃ ᐊᐅᓪᓚᖃᑦᑕᖅᑐᑦ ᑕᐃᒃᑯᐊ ᖃᖓᑕᓲᒃᑯᕕᖕᒥ ᐅᖄᓚᐅᑎᑕᖃᖃᑦᑕᕐᒪᑦ ᑭᓯᐊᓂ 
ᖃᐅᔨᒪᙱᑦᑐᖓ ᓄᖅᑲᖅᑕᕐᕕᒋᖃᑦᑕᖅᑕᖏᑦ ᑕᐃᒃᑯᐊ ᑎᑎᕋᖅᑎᖃᕐᒪᖔᑕ. ᖁᔭᓐᓇᒦᒃ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅ ᐊᒻᒪ ᖁᔭᓐᓇᒦᒃ ᒥᓂᔅᑕ ᑖᔅᓱᒥᖓ ᑭᐅᔪᓐᓇᕋᕕᑦ. ᐄᓛ 
ᐃᖢᐊᙱᑦᑐᓕᐅᕐᓯᒪᓂᖃᖅᑐᖃᕐᒪᑦ ᐊᑕᐅᓯᐅᙱᑦᑐᒥᒃ ᑕᐃᒪᓐᓇᐃᑦᑐᓂᒃ ᑎᒻᒥᓲᖅ ᐊᔪᕈᑎᖃᓯᑳᓪᓚᑳᖓᑦ 
ᕿᒪᒃᑎᑕᐅᐱᓪᓚᒋᐊᖃᓲᓂᒃ. 
 
ᐊᒻᒪᓗ, ᐃᖢᐊᙱᓪᓚᑦᑖᕐᑐᒦᓯᒪᓪᓗᑎᒃ ᓇᒧ ᐅᖃᓗᓐᓂᐊᕆᐊᒃᓴᖅ ᓇᓗᖃᑦᑕᕐᖢᑎᒡᓘᓐᓃᑦ. ᐅᓇ 
ᐅᖃᐅᓯᕆᓗᐊᕐᓗᒍᖃᐃ ᑖᒻᓴᓐ, ᒫᓂᑑᐸ ᓄᖅᑲᖅᑕᕕᐅᓪᓚᕆᖃᑕᐅᖕᒪᑦ.  
 
ᑰᔾᔪᐊᕐᒥ ᐱᑕᖃᙱᑦᑎᐊᒻᒪᕆᖅᑰᕐᖢᓂᓗ ᐊᔪᓕᖅᓯᒪᔪᒥᒃ ᐃᓛ ᐋᓐᓂᐊᕕᓕᐊᖅᐸᓪᓕᐊᔪᒥᓪᓘᓐᓃᑦ 
ᐊᖏᕐᕋᐅᕙᓪᓕᐊᔪᒥᓪᓘᓐᓃᑦ ᐊᔪᓕᖅᑐᖃᕐᐸᑦ ᑕᐃᑲᓂ ᐱᑕᖃᙱᑦᑎᐊᒻᒪᕆᖕᒪᑦ ᖃᐅᔨᒪᒐᑎᒡᓗ ᓇᒧᑦ 
ᐅᖃᓗᖕᓂᐊᕆᐊᒃᓴᖅ ᐊᒻᒪᓗ ᐊᑐᐃᓐᓇᐅᔪᖃᕋᓂ ᐅᖄᓚᐅᑎᒃᑯᑦ ᓈᓴᐅᑎᓂᒃ ᐊᑭᓕᕈᑎᒃᓴᒥᒡᓘᓐᓃ ᐃᓚᖏᑦ 
ᐊᔪᖅᖢᑎᒃ, ᑕᐃᒪᓐᓇᐃᑦᑑᖃᑦᑕᕐᒪᑕ. ᐃᖢᐊᙱᑦᑐᒦᓗᐊᓕᑐᐊᕌᖓᑦ ᐃᖢᐊᙱᑦᑐᒦᓗᐊᕌᖓᑕ 
ᓇᓗᓪᓚᑦᑖᒻᒪᕆᖃᑦᑕᕐᒪᑕ ᓲᖃᐃᒻᒪ ᓄᓇᒋᙱᒻᒪᔾᔪᒃ.  
 
ᑖᒃᑯᐊ ᐱᑕᖃᐅᙱᑦᑐᖅᑲᐃ ᐊᑭᖃᙱᑦᑐᒧᑦ ᑎᒍᑐᐃᓐᓇᕆᐊᖃᖅᑐᒧᓪᓘᓐᓃᑦ ᐅᕙᓘᓐᓃᑦ ᐊᑭᖃᙱᑦᑐᒧᑦ 
ᓈᓴᐅᑎᒧᑦ ᐅᕗᖓ ᐅᖃᓗᒍᓐᓇᖅᐳᑎᑦ ᐊᔪᓕᕈᕕᑦ ᓇᓗᓕᕈᕕᑦ ᑕᐃᒪᓐᓇᐃᑦᑐᒥᑦ ᐱᑕᖃᓐᖏᑉᐸᑕ ᑖᒃᑯᐊ 
ᐅᐸᑦᑕᕐᕕᐅᖃᑦᑕᖅᑐᑦ ᐱᑖᕈᓐᓇᕋᔭᖅᐸᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᒥᓂᔅᑕ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐳᐃᒍᓐᓂᕋᒪ ᐅᖃᕆᐊᒃᓴᖅ ᑭᐅᑎᓪᓗᖓ.  
ᒫᓐᓇ ᐅᖃᓕᒫᒐᖃᓕᕋᑦᑕ ᐊᐅᓪᓚᕐᓂᐊᖅᑐᓕᒫᑦ ᐃᓅᓕᓴᖅᑕᐅᔭᖅᑐᕐᓗᑎᑦ ᑕᐃᒃᑯᐊ ᑕᐃᒪᓐᓇ 
ᐋᖅᑭᒋᐊᖅᑕᐅᓯᒪᓕᕐᒪᑕ ᒪᓕᒐᖏᑦ ᐊᐅᓪᓚᐅᔾᔨᖃᑦᑕᓂᕐᒧᑦ ᐃᓅᓕᓴᖅᑕᐅᔭᖅᑐᖅᑐᓂᑦ ᑕᐃᒃᑯᐊ ᑕᐃᒪᓐᓇᐃᑦᑐᓂᑦ 
ᑐᓴᒐᒃᓴᓂᑦ ᑐᓂᓯᐅᖅᑲᖅᑕᐅᖃᑦᑕᖅᑐᑦ.  
 
ᑕᐃᒃᑯᐊᓗ ᐅᖃᓕᒫᒐᐃᑦ ᐅᖄᓚᐅᑎᒥᑦ ᓈᓴᐅᑎᑕᖃᖅᑐᔅᓴᐅᔫᒐᓗᐊᑦ, ᕿᒪᖅᑲᐅᒐᒃᑯ ᑕᑉᐸᐅᖓ, ᖃᐅᔨᒪᓐᖏᑦᑐᖓ 
1-800-ᒥᑦ ᐅᖄᓚᐅᑎᑕᖃᕐᒪᖔᑦ ᑭᓯᐊᓂ ᐅᖃᓚᕕᐅᔪᓐᓇᖅᑐᑦ ᓇᓗᓇᐃᖅᑕᐅᓯᒪᔪᑦ ᕿᑭᖅᑖᓗᒻᒥᖔᕐᑐᑦ, 
ᕿᑎᕐᒥᐅᓂᖔᕐᑐᑦ, ᑭᕙᓪᓕᕐᒥᐅᓃᖔᕐᑐᑦ ᑐᓂᔭᐅᖃᑦᑕᖅᑐᑦ ᐅᖃᓕᒫᒐᕐᓂᑦ ᓇᓗᓇᐃᖅᓯᓯᒪᔪᓂᑦ. ᖃᓄᐃᑦᑐᓂᑦ 
ᓂᕆᐅᕝᕕᐅᒻᒪᖔᑕ ᑖᒃᑯᐊ ᐃᓅᓕᓴᖅᑕᐅᔭᖅᑐᑐᑦ ᑐᔪᕐᒥᓂᐊᖅᑐᓪᓗ ᑐᔪᕐᒥᕕᖏᓐᓂ.  
 
ᑕᐃᒃᑯᐊ ᑭᖑᓪᓕᖅᐹᖅᓯᐅᖏᑦᑑᒐᓗᐊᑦ ᑭᓯᐊᓂ ᐊᑐᐊᒐᖅ ᓄᑖᖑᓕᖅᑎᓪᓗᒍ ᐊᑐᐃᓐᓇᖅᑕᖃᓕᖅᑐᖅ 
ᐅᖃᓕᒫᒐᕐᓂᑦ ᐅᖃᕆᐊᔅᓴᖅ ᐳᐃᒍᕐᓂᖅᑲᐅᒐᒃᑯ. ᖃᐅᔨᒋᐊᒃᑲᓂᕐᓂᐊᖅᐳᖓ ᑕᖅᑲᒪᓂ ᐅᖄᓚᐅᑎᑕᖃᕐᒪᖔᑦ 
ᐊᕿᑲᓐᖏᑐᒃᑯᑦ 1-800-ᒧᑦ ᐅᖄᓚᕕᔅᓴᒥᑦ. ᖁᔭᓐᓇᒦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᒥᓂᔅᑕ. ᐃᓛᒃ. ᑖᒃᑯᐊ ᐃᖢᐊᒻᒪᕆᒐᔭᖅᑐᖅ ᑕᐃᒃᑯᓇᓐᖓᑦ 
ᑎᑎᕋᖅᓯᒪᔪᓂᑦ ᑐᓂᔭᐅᖃᑦᑕᓕᖅᑐᓂᑦ ᒫᓐᓇ ᐊᑭᖃᓐᖏᑐᒧᑦ ᓈᓴᐅᑎᒧᑦ ᐅᕗᖓ ᐅᖃᓗᒍᓐᓇᖅᐳᑎᑦ 
ᐊᔪᓕᕐᓂᕈᕕᑦ ᑕᐃᒪᓐᓇᐃᑦᑐᒥᑦ ᐱᔾᔪᑎᒋᓪᓗᒍ. 
 
ᓯᕗᓪᓕᕐᒥ, ᐊᐱᕆᒃᑲᓂᕐᓗᒍᖃᐃ, ᑕᐃᒪᓐᓇᐃᑦᑐᑕᖃᕌᖓᑦ ᐋᓐᓂᐊᕐᕕᓕᐊᖅᐸᓪᓕᐊᔪᓂᑦ ᑖᓐᓇ ᑎᖕᒥᓲᖅ 
ᖃᖓᑕᕐᕕᒋᔭᖓ ᐊᔪᓕᕌᖓᑦ ᑖᒃᑯᐊ ᐃᑭᒪᕝᕕᒋᔭᖏᑦ ᕘᔅ ᑎᐊ-ᖑᑉᐸᑦ, ᑳᓪᒻ ᐃᐊᖑᑉᐸᑦ, ᑭᕙᓪᓕᖅ ᐃᐊ, 
ᑕᒪᒃᑯᐊᒐᓚᐃᑦ ᐊᔾᔨᒌᓐᖏᑦᑐᑦ. ᐊᔪᓕᑳᓪᓚᒃᑳᖓᑕ ᑕᐃᒃᑯᐊ  

ᓇᒻᒥᓂᖅ ᐃᓂᓕᐅᓲᖑᕙᑦ ᐊᑭᓕᓲᖑᕙᑦ ᐅᕝᕙᓘᕝᕙ ᐋᓐᓂᐊᖅᑕᐅᓕᕆᔨᒃᑯᓐᓂ ᐊᑭᓕᖅᑐᖅᑕᐅᓲᖑᕙᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᒥᓂᔅᑕ.  
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᖃᖓᑕᓲᑦ ᐊᔪᓕᑳᓪᓚᑎᓪᓗᒋᑦ 
ᐊᑭᓕᖃᑦᑕᖅᑕᕗᑦ ᑐᔪᕐᒥᕝᕕᔾᔪᑎᖏᑦ ᖃᖓᑕᓲᖅ ᐊᐅᓚᐅᓪᓗᐊᕿᑎᓪᓗᒍ ᖃᖓᑦᑕᑲᓐᓂᕈᓐᓇᐃᓪᓕᑎᓪᓗᒋᑦ. 
ᐊᐅᓪᓚᑲᓐᓂᖅᓯᓕᕌᖓᓂ ᐊᐅᓪᓚᑲᓐᓂᖅᑎᑕᐅᕙᑦᑐᑦ ᐃᓂᔅᓴᓕᐅᖅᑕᐅᑲᓐᓂᖅᖢᑎᓪᓘᓐᓃᑦ ᐊᓯᐊᓄᑦ ᖃᖓᑕᓲᒧᑦ.  
 
ᑕᐃᒪ ᑐᔪᕐᒥᔭᕆᐊᖃᕐᑎᓪᓗᑎᑦ ᓯᓚᒧᑦ ᒥᑦᑐᓐᓇᖏᒃᑯᕕᑦ ᐊᓯᐊᓂ ᓄᓇᒧᑦ ᒥᑉᐸᑕ ᐊᑭᓕᖅᑕᐅᒐᔭᕐᒥᔪᑦ 
ᑐᔪᕐᒥᔾᔪᑎᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᒥᓂᔅᑕ. ᖃᐅᔨᒪᑎᑕᐅᖃᑦᑕᖅᐹᑦ ᑖᒃᑯᐊ 
ᐋᓐᓂᐊᖅᑕᐃᓕᕆᔨᒃᑯᑦ ᑕᐃᒪᓐᓇᐃᑦᑐᓂᑦ ᐱᑕᖃᓕᕌᖓᑦ ᐅᕝᕙᓘᓐᓃᑦ ᖃᐅᔨᑎᑕᐅᖃᑦᑕᖅᐸᑦ 
ᐱᐊᓂᒃᓯᒪᓕᓚᐅᖅᑳᖅᑎᓪᓗᒍ ᑕᐃᒪᓐᓇᐃᓲᖑᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᒥᓂᔅᑕ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᐄ. ᓯᓚᒧᓪᓕ ᑕᐃᒪ ᒥᕝᕕᒻᒥ ᑕᐃᒃᑯᐊ ᖃᖓᑦᑕᐅᑎᖏᑦ 
ᓇᕿᑕᐅᖃᑦᑕᕐᒪᑕ. 
 
ᑕᐃᒪᓕ ᐊᐅᓚᐅᔾᔪᐊᕿᑎᓪᓗᒋᑦ ᖃᖓᑕᓲᑦ ᖃᖓᑕᓲᓕᕆᔩᑦ ᑐᓴᖅᑎᑦᑎᔭᕆᐊᓖᑦ ᐊᐅᓪᓚᕐᓂᐊᖅᑐᓂᑦ 
ᑭᖑᕙᕆᐊᖅᐸᓪᓕᐊᔪᓂᑦ ᑕᒪᒃᑯᓂᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᒐᓗᐊᖅᑐᖓ ᑕᒪᒃᑯᐊ ᑐᔪᕐᒥᕝᕕᐅᕙᒃᑐᑦ ᐊᓯᐊᓐᓄᖓᒐᓛᕐᔪᓪᓗᖓ 
ᑐᔪᕐᒥᕝᕕᐅᕙᒃᑐᑦ ᐅᖄᓚᕕᒃᓴᖃᖅᑎᑕᐅᓯᒪᔪᑦ ᐊᑭᖃᕆᐊᖃᓐᖏᑦᑐᒥᑦ. ᑭᓯᐊᓂ ᑕᐃᑲᓐᖔᖔᖅᖢᓂ 
ᐱᑕᖃᖃᑦᑕᖂᖏᒻᒪᑕ ᐊᒻᒪᓗ ᖃᐅᔨᓯᒪᓪᓗᖓ ᒪᑯᐊ ᐊᑐᖅᑕᐅᔪᓪᓚᕆᐅᓕᕐᒪᑕ ᖃᕆᑕᐅᔭᐃᑦ 
ᐅᖃᓪᓚᖃᑎᒌᓐᓂᕐᒥᑦ ᐊᑭᖃᖏᑎᐊᖅᖢᑎᓪᓗ. ᐊᑭᖃᖏᑎᐊᒻᒪᕆᒃᖢᑎᓪᓗ ᐱᓯᒪᑐᐊᕐᓗᓂ ᑖᒃᓱᒥᖓ ᖃᕆᑕᐅᔭᒥᑦ, 
ᖃᕆᑕᐅᔭᒃᑰᓂᕐᒥᑦ ᐅᖃᓪᓚᒍᑎᓂᕐᒥᑦ ᐱᑕᖃᓱᖓᕌᖓᑦ. ᑖᒃᑯᐊ ᐱᑕᖃᐅᖏᓚᖅᑲᐃ ᐋᓐᓂᐊᖅᕕᓕᐊᖅᓯᒪᔪᓄᑦ 
ᑐᔪᕐᒥᒃᕕᐅᕙᑦᑐᓂᑦ ᑕᐃᒪᓐᓇᐃᑦᑐᓂᖅᑲᐃ ᐱᑕᖃᐅᖅᑎᑕᐅᖏᓚᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᒪᑖᒻ ᒥᓂᔅᑕ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᕋᓴᐅᔭᓂᑦ ᐱᑐᒃᕕᖃᕐᒪᖔᑕ 
ᐅᖓᓯᑦᑐᒧᑦ ᐋᓐᓂᐊᕕᒻᒧᑦ ᖃᐅᔨᒪᖏᑦᑐᖓ. 

ᑐᔪᕐᒥᕕᐅᖃᑦᑕᖅᑐᑦ ᐃᓚᖏᑦ ᐃᓕᓯᓯᒪᓇᓱᖃᑦᑕᕐᒪᑕ ᖃᕆᑕᐅᔭᓂᑦ ᐅᖓᖑᓯᑦᑐᒧᑦ ᐱᑐᒍᓐᓇᐅᑎᖏᓐᓂ. 
ᑕᐃᒪᓐᓇᐃᓘᖃᑦᑕᖅᑐᑦ ᓇᒻᒥᓂᖅ, ᐱᑕᖃᖅᑰᖅᑐᖅ ᖃᐅᔨᒪᔭᕋ. ᐃᓘᓐᓇᖏᑦ ᐱᑕᖃᖅᑐᐃᓐᓇᐅᒻᒪᖔᑕ 
ᖃᕋᓴᐅᔭᒃᑯᑦ ᐱᑐᒃᕕᒻᒥ ᐱᑕᖃᕐᒪᖔᑕ ᖃᐅᔨᒪᖏᑦᑐᖓ, ᑐᓴᕋᓱᒋᐊᕋᔭᖅᑐᖓ ᑕᐃᒃᑯᓇᖓᑦ. ᑐᐃᒃᑯᓂᖓ 
ᖃᕋᓴᐅᔭᓄᑦ ᐱᑐᒃᕕᓕᕆᔨᐅᔪᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᒥᓂᔅᑕ. ᑭᖑᓪᓕᖅᐹᒥ ᐊᐱᕆᔪᒪᓪᓗᒍ ᒥᓂᔅᑕ, ᐃᓛᒃ 
ᑕᐃᒃᑯᐊ ᐃᖢᐊᓪᓚᕆᒻᒪᑕ ᒫᓐᓇ ᐊᑐᖅᑕᐅᔪᓪᓚᕆᐅᓕᖅᖢᑎᓪᓗ ᐊᑐᖅᑕᐅᕙᓪᓕᐊᖏᓐᓇᖅᖢᑎᓪᓗ ᖃᕆᑕᐅᔭᐃᑦ 
ᐅᖃᓪᓚᒍᓐᓇᕈᑎᖏᑦ, ᐃᓛᒃ ᐅᖃᓪᓗᕆᒃᓴᖃᑎᒍᓐᓇᕐᓂᖅ ᐊᒻᒪ ᑐᓴᐅᒪᑎᑦᑎᓂᕐᒥᑦ ᐃᓚᒌᑦᑐᓄᑦ. ᑖᒃᑯᐊᖃᐃ 
ᑎᓕᐅᕈᓐᓇᕋᔭᖅᐸᖏᑦ ᑳᓐᑐᕌᖅᑕᖅᑐᓪᓐᓘᓐᓃᑦ boarding homes ᐅᖃᐅᓯᖃᓗᐊᖅᑐᖓ, 
ᐱᖃᖅᑎᑦᑎᔪᓐᓇᕋᔭᕐᒪᖔᑕ wireless-ᒧᑦ ᐊᑐᕈᓐᓇᖅᑐᒧᑦ, ᑖᓐᓇ ᖃᓪᓗᓈᑎᑐᕌᕐᔪᑦᑕᕋ ᐃᓄᒃᑐᑦ ᐃᓚᖓ 
ᐊᔪᓕᓵᕋᒃᑯ ᑕᐃᓐᓇ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᒪᑖᒻ ᒥᓂᔅᑕ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑳᑐᕌᖁᑎᒋᔭᕗᑦ 
ᕿᒥᕐᕈᓇᕐᓂᐊᖅᐸᕗᑦ ᑖᒃᑯᐊ. ᐱᖃᓯᐅᔾᔭᐅᔪᓐᓇᕐᒪᖔᑕ. ᓇᒡᓕᐊ ᑐᔪᕐᒥᒃᕕᐅᔪᖅ ᒫᓐᓇᐅᔪᖅ ᑕᐃᒪᓐᓇᐃᑦᑐᓂᑦ 
ᐱᔨᑦᑎᕋᕈᑎᖃᕐᒪᖔᑕ ᖃᕋᓴᐅᔭᒃᑰᕈᑎᓂᑦ, ᑭᐅᓛᖅᐸᕋ ᑖᓐᓇ ᒪᓕᒐᓕᐅᖅᑎ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᑖᒻ ᒥᓂᔅᑕ. ᖁᔭᓐᓇᒦᒃ ᒥᔅᑕ ᒪᑉᓴᓚᒃ. H-7-ᒦᒃᑲᑦᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒎᕈᓐᓂᖅᑐᖅ) ᐊᐱᖅᓱᕈᒪᔪᖓᐅᒐᓗᐊᖅ ᐃᓄᑦᑎᑐᓪᓗ 
ᑐᑭᓯᐊᑦᑎᐊᖃᑦᑕᖏᖦᖢᑕᐅᒻᒪᑕ ᖃᓄᑭᐊᖅ ᐱᓂᐊᖅᑐᖓ. ᐆᒥᖓ ᐊᐱᖅᑯᑎᖃᕈᒪᓗᐊᖅᑐᖓᓕ ᑖᒃᑯᐊ Medical 
Treatment ᒥᒃᓵᓅᖓᔪᓂᑦ ᓯᕗᓪᓕᐅᔾᔨᖅᑳᕐᓂᕋᕐᒪᑕ ᑕᕝᕙᓂ Business Plan-ᒥᓂᒃ H-8, 22. 
 
ᐱᓗᐊᖅᑐᒥ ᓯᕗᓪᓕᖅᐹᖅ ᑖᓐᓇ ᓯᕗᓪᓕᐅᔾᔨᓯᒪᔭᖓ ᐅᑭᐅᖑᓂᐊᖅᑐᒧᑦ ᐊᒥᓱᓐᖑᕆᐊᕈᒪᓪᓗᓂᔾᔪᒃ Physician 
Recruitment. ᑕᕝᕙᓂ ᑮᓇᐅᔭᖃᕐᕕᐅᓂᐊᖅᑐᒥᑦ ᐊᑐᖅᓂᐊᑕᑦᑎᓐᓂᑦ. ᒥᓂᔅᑕ ᐊᐱᕆᔪᒪᔭᕋᓗᐊᕋ ᖃᓄᓚᑦᑖᖅ 
ᑖᓐᓇ ᑲᔪᓯᓂᐊᕐᒪᖔᑦ ᓯᕗᓪᓕᐅᔾᔨᓯᒪᔭᖓ Physician Recruitment ᑭᕙᓪᓕᕐᒥᑦ ᓲᕐᓗ ᖃᓄᖅ 
ᖃᓄᐃᓕᖓᓂᐊᖅᐸ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖏᓕᕋ ᑭᐅᑎᓐᓂᐊᖅᐸᕋ ᑖᒃᓱᒧᖓ. 
ᐊᑐᓕᖅᑎᑦᑎᓂᕐᒧᑦ ᑐᕌᖓᒻᒪ ᑖᔅᓱᒧᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪᐃᓛᒃ ᐅᓂᒃᑳᖅᑎᓪᓗᑕ ᐊᑐᓕᖅᑎᑦᑎᓂᕐᒧᑦ 
ᐸᕐᓇᐅᑎᖃᓕᖅᑐᒍᑦ ᑕᐃᒃᑯᓂᖓ ᐊᒡᒍᖅᑐᖅᓯᒪᓂᕐᒥᑦ ᐋᓐᓂᐊᕕᓐᓂ ᓄᓇᕗᒻᒥ. ᐃᖏᕋᓂᕆᔭᖓ 
ᐃᖅᑲᓇᐃᔭᖅᑎᑖᖅᐸᓪᓕᐊᓇᓱᓐᓂᐊᕋᑦᑕ ᓘᑦᑖᓂᑦ, ᐃᓅᓕᓴᐃᔨᓂᒃ ᐊᒡᒍᑐᖅᓯᒪᓂᕐᒧᑦ ᐋᓐᓂᐊᕕᓐᓂ ᓱᓕ 
ᐊᒃᓱᕉᓴᖃᑦᑕᕋᑦᑕ ᓘᑦᑖᑭᔅᓴᖅᖢᑕ,  

ᐊᓐᓂᐊᓯᐅᖅᑎᑭᔅᓴᖅᖢᑕᓘᕋᑦᑕ ᒫᓐᓇ. ᐅᐸᓗᖓᐃᔭᐅᑎᓕᐅᕐᓂᐊᖅᑐᒍᑦ ᓘᑦᑖᓂᒃ ᑲᔪᖏᖅᓴᐃᓇᓱᓪᓗᑕ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐄ, ᐊᐱᕆᒃᑲᓐᓂᕈᒪᓪᓗᒍ ᑕᐃᒃᑯᐊ ᑐᓴᐅᒪᒍᑦᑎᒍ ᐱᐅᔪᒻᒪᕆᐅᓇᔭᖅᑑᔮᕋᓗᐊᕐᒪᑦ 
ᐊᕕᑦᑐᖅᓯᒪᔪᓄᑦ, ᓲᕐᓗ ᐊᖓᔪᖅᑳᖃᕐᕕᒧᑐᐃᓐᓇᐅᓐᖏᑦᑐᖅ ᐅᕝᕙᓘᓐᓃᑦ ᐱᓕᕆᕕᒃ ᐃᓗᐊᓃᓐᓇᖅ. 
ᐃᖅᑲᓇᐃᔭᖅᑎᑖᕋᓱᐊᕐᓂᕐᒧᑦ ᐸᕐᓇᐅᑏᑦ ᓴᓇᔭᐅᑎᓪᓗᒋᑦ ᓄᓇᓕᓐᓂᑦ, ᐊᕕᑦᑐᖅᓯᒪᔪᓂᑦ, ᖃᓄᑭᐊᖅ 
ᑕᒪᒃᑯᐊᓘᓐᓃᑦ ᑲᑎᒪᔩᑦ, ᓄᓇᓕᓐᓂᑦ ᒐᕙᒪᐃᓪᓘᓐᓃᑦ ᑐᓴᐅᒪᓐᖏᓐᓂᑯᒧᑦ ᐱᓕᕆᕕᐅᑉ 
ᑐᓴᐅᒪᑎᑦᑎᓐᖏᓗᐊᕐᓂᑯᖏᓐᓄᑦ ᐊᓕᐊᓇᐃᒋᔭᐅᔾᔪᑎᒃᓴᓯ ᐊᒥᓲᓐᖑᓗᐊᒃᑲᓐᓂᖅᐸᓪᓕᐊᖃᑦᑕᕐᒪᑕ.  
 
ᐋᖅᑭᒋᐊᕈᓐᓇᕋᔭᖅᐳᓯᖃᐃ ᑐᓴᐅᒪᑎᑦᑎᓂᕐᒧᑦ ᓇᐅᒃᑯᑦ ᐸᕐᓇᐅᑎᒥᒃ ᐋᖅᑭᒃᓯᓇᔭᕈᑦᓯ ᓲᕐᓗ ᑕᐃᒃᑯᐊ 
ᐅᖃᐅᓯᕆᖃᑦᑕᖅᑕᒃᑲ centralized-ᕌᓗᓐᓂᒃ ᒫᓐᓇ ᐃᓕᖅᑯᓯᖃᕋᑦᑕ. ᒥᓂᔅᑕ ᖃᐅᔨᒪᓱᖓᖅᐸᑦ, ᒥᓂᔅᑕᐅᑉ 
ᑐᖏᓕᐊ ᖃᐅᔨᒪᓱᖓᖅᐸᑦ, (ᑐᓵᔨᑎᒍᑦ) ᑭᓇᒃᑯᓕᒫᓪᓕᑭᐊᑦ? (ᑐᓵᔨᑎᒎᕈᓐᓃᖅᑐᖅ) ᖁᔭᓇᓖ?  
 
ᑕᐃᒪᓐᓇᐃᒍᓐᓃᕆᐊᖃᕋᓗᐊᕐᕋᑦᑕ ᑖᓐᓇ ᐱᔾᔪᑎᒋᓪᓗᒍ ᐃᒻᒪᖄ ᒥᓂᔅᑕ ᐃᑲᔪᖅᑏᓪᓗ ᐅᓂᒃᑳᑲᓐᓂᕈᓐᓇᖅᐱᓯᖃᐃ 
ᑕᒪᒃᑯᐊ ᓯᕗᓪᓕᐅᔾᔨᓯᒪᔭᓯ ᑖᓐᓇ ᓯᕗᓪᓕᖅᐹᖅ ᓘᑦᑖᓂᒃ, ᐃᖢᐊᖅᓴᐃᓂᔨᓂᒃ ᐃᓛᒃ ᑎᒍᓯᓇᓱᓐᓂᖅ 
ᑐᓴᐅᒪᔭᐅᑦᑐᐊᐹᓪᓕᓂᐊᖅᐸᑦ ᐸᕐᓇᐅᑎᒥᒃ ᑕᑯᔪᒪᒐᓗᐊᕐᕋᑦᑕ ᑐᓂᔭᐅᔪᓐᓇᕋᔭᖅᐱᑕᖃᐃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒪᑖᒻ ᒥᓂᔅᑕ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑐᓕᖅᑎᑦᑎᓂᕐᒧᑦ ᐸᕐᓇᐃᔾᔪᑎᐅᔪᑦ 
ᐱᖓᓱᓄᑦ ᐋᓐᓂᐊᕕᓐᓄᑦ ᐱᔭᕇᕋᑖᑕᐃᓐᓇᑦᑎᐊᕐᕋᑦᑎᒍ ᕕᕝᕗᐊᕆ ᐱᒋᐊᕐᓂᖓᓂ ᐊᒻᒪ ᑖᒃᑯᐊ ᑐᓴᒐᔅᓴᐃᑦ 
ᑐᓂᓛᖅᐸᕗᑦ ᓄᓇᓕᓐᓄᑦ. ᐊᐅᓚᑦᑎᔨᐅᔪᑦ ᐊᒡᒍᑐᖅᓯᒪᓂᕐᒥ ᐊᖅᑯᑎᒋᓗᒍᑦ. ᐱᖓᓱᐃᑦ ᑕᐃᒃᑯᐊ ᐊᒃᓱᕈᖃᑦᑕᕐᒪᑕ 
ᑐᑭᒧᐊᑦᑎᑦᑎᔨᐅᔪᐃᓐ ᓇᓗᓇᐃᖅᓯᓇᓱᒃᖢᑎᒃ ᖃᓄᐃᑦᑐᓂᒃ ᐱᔨᑦᑎᕋᐅᑎᖃᕐᓂᐊᕐᒪᖔᑕ ᐊᒻᒪᓗᒃᑕᐅᖅ 
ᖃᓄᐃᑦᑐᐃᓐ ᐱᔨᑦᑎᕋᐅᑏᑦ ᓴᖅᑭᓂᐊᕐᒪᖔᑕ ᐋᓐᓂᐊᕕᓐᓂ.  
 
ᐊᖏᖃᑎᖃᑦᑐᖓ ᒪᓕᒐᓕᐅᖅᑎᒥᒃ. ᐊᖏᖅᑐᖓ ᑐᓴᐅᒪᑎᑦᑎᓂᕐᒧᑦ ᐅᐸᓗᖓᐃᔭᐅᑎᓕᐅᕐᓂᐊᖅᐳᖓ ᓄᓇᓕᓐᓄᑦ 
ᐊᑐᓕᖅᑎᑕᐅᓂᖏᓐᓄᑦ ᑖᒃᑯᐊ ᐸᕐᓇᐅᑎᐅᔪᑦ, ᐊᓯᖏᑦᑕᐅᖅ ᐱᓕᕆᔾᔪᑏᑦ ᐱᖃᓯᐅᑎᒻᒥᓗᒋᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᐃ, ᖁᔭᓕᑦᑎᐊᖅᐳᖓ ᑖᒃᓱᒥᖓ ᑭᐅᒐᕕᓐ. ᐱᒻᒪᕆᓪᓛᓘᒻᒪᑦ ᑕᒪᓐᓇ 100-ᐳᓴᓐᑎᒥᒃ 
ᖃᐅᔨᒪᑦᑎᐊᕐᓂᖃᖏᒃᑲᓗᐊᖅᖢᖓ ᓄᓇᓕᓐᓂ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᑲᑎᒪᔨᕋᓛᑦ ᓄᓇᓕᓐᓂ  
ᐊᒃᑐᖅᑕᐅᓯᒪᒻᒪᖔᑕ ᑕᕝᕗᒐ ᑭᓯᐊᓂᓕ ᐱᓕᕆᐊᔅᓴᖃᑉᐸᑕ ᑖᒃᓱᒥᖓ ᐱᒻᒪᕆᐅᔪᖅ ᑐᓴᖅᑎᑕᐅᑉᐸᑕ ᑭᓯᐊᓂᓕ 
ᑐᓴᖅᑎᑕᐅᔭᕆᐊᖃᕋᔭᖅᑐᑦ ᑕᐃᒃᑯᓄᖓ ᓄᓇᓕᓐᓅᖓᐅᔪᓄᑦ.  
 



ᐱᖓᑦᓯᖅ, ᕕᕝᕗᐊᕆ 27, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᑖᔅᓱᒧᖓ ᑐᒡᓕᐊᓄᑦ ᐅᖃᐅᓯᕆᔪᒪᕋᑖᕐᒥᔭᕋ, ᐅᖃᐅᓯᕆᖅᑲᐅᔭᕋ ᒪᑐᐃᖅᓯᒋᐊᕈᑎᓐᓂ ᒐᕙᒪᒃᑯᑦ ᐃᒪᓐᓇᐃᑦᑑᔮᕐᒪᑕ 
ᐃᒻᒥᓐᓂᒃ ᐊᐅᓚᑦᑎᔫᔮᕐᒪᑕ ᑐᖅᑲᑕᖅᕖᑦ ᓲᕐᓗ ᐊᑕᐅᓯᕐᒧᑦ ᐊᐅᓚᑕᐅᒻᒪᑦ ᐃᓅᓕᓴᐃᓂᕐᒧᑦ ᑐᕌᖓᔪᑦ.  
 
ᒥᓂᔅᑕ ᐊᐱᖅᓱᕋᓱᖅᑲᐅᔭᕋ ᐅᖃᐅᓯᒃᑯᑦ ᐅᐊᑦᑎᐊᖅ ᐃᓛᒃ ᐅᖃᐅᓯᒃᑯᑦ ᐊᐱᖅᓱᓚᐅᖅᑕᕋ. ᒫᓐᓇᖃᐃ 
ᖃᐅᔨᓴᐃᔪᓐᓇᓯᓐᖏᓚᑦ ᐊᓪᓚᒡᕕᓕᕆᔨᐅᔪᑦ ᐃᓱᒪᒃᓴᖅᓯᐅᕈᑕᐅᔪᓐᓇᕐᒪᖔᑕ ᐊᐅᓚᑦᑎᔨᐅᔪᓂᓛᑦ ᐊᒡᒍᑐᖅᓯᒪᓂᕐᒥ 
ᓂᕈᐊᖅᑕᐅᓯᒪᔪᑦ ᒐᕙᒪᓕᕆᔨᐅᔪᑦ ᐃᓚᐅᖃᑦᑕᔾᔮᖏᒻᒪᑕ ᐱᔨᑦᑎᕋᐃᔪᑎᐅᔪᓂ ᐊᕕᒃᑕᐅᓗᑎᒃ ᑕᐃᒪᓐᓇ 
ᐃᒻᒥᒃᑰᕈᓐᓇᓂᖅᓴᐅᓕᕐᓂᐊᕐᒪᑕ ᐊᐅᓚᑦᑎᔨᐅᔪᑦ. ᑲᒪᖃᑦᑕᖅᑐᑦ ᐃᓱᒫᓘᑎᒋᔭᖏᓐᓂᒃ ᐃᓅᓕᓴᐃᔩ, ᓘᑦᑖᑦ, 
ᐋᓐᓂᐊᓯᐅᖅᑏᓐ. ᐃᓚᐅᖃᑦᑕᓂᐊᖏᓇᑦᑕ ᑕᖅᑲᒃᑯᐊ ᐊᑲᔅᓴᕈᓐᓃᑎᓪᓗᒋᑦ ᓲᕐᓗ ᐊᕐᕕᐊᕈᑎᓗᑕ.  
 
ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐹ ᒫᓐᓇᐅᔪᖅ ᐃᖏᕐᕋᓂᕆᔭᐅᔪᖅ ᑖᓐᓇ ᐊᐅᓚᑦᑎᐊᒻᒪᖔᓐ, ᐊᐅᓚᑦᑎᐊᖏᒻᒪᖔᓐ. 
ᐅᕙᑦᑎᓄᓪᓕ ᐃᓛᑎᒍᑦ ᑕᒪᓐᓇ ᓴᓐᖐᓐᓂᖃᒻᒪᑦ. ᐱᔾᔪᑎᒋᓪᓗᒍ ᓄᑖᕈᕆᐊᖃᕋᑦᑎᒍ ᐅᓪᓗᒥᓯᐅᑎᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐱᐅᓯᒋᐊᖅᕕᖃᑦᑐᐃᓐᓇᐅᒻᒪᑕᐃᓛᒃ 
ᐱᓕᕆᐊᖑᔪᑦ.  
 
ᑕᕝᕙᓂᓕ ᐋᓂᐊᖃᓐᓇᖏᑦᑐᓕᕆᔨᒃᑯᓐᓂ ᑖᒃᑯᐊ ᐊᓪᓚᒡᕕᒋᔭᕗᑦ, ᐊᓪᓚᒡᕕᖃᐅᕋᑦᑕ ᐱᔨᑦᑎᕆᓪᓗᑕ ᓄᓇᓕᓐᓂ, 
25-ᖑᓪᓗᑎᒃ ᓄᓇᓖᑦ. ᐋᓂᐊᖅᕕᖃᑦᑐᑕ ᐱᖓᓲᓪᓗᑕ ᐊᕕᑦᑐᖅᓯᒪᔪᓂ ᐋᓐᓂᐊᖅᕕᖃᑦᑐᑎᒃ ᑲᒪᔪᑦ ᑕᒪᒃᑯᓂᖓ 
ᐃᑲᔪᖅᑐᖅᑕᐅᕙᑦᑐᑎᒃ. ᐃᖃᓗᒃᑑᑦᑎᐊᖅ, ᖃᖏᖅᖠᓂᖅ, ᐸᖕᓂᖅᑑᒥ, ᕿᑭᖅᑖᓗᒻᒥ. ᑕᒪᓐᓇ 
ᐊᖏᖅᑕᐅᓚᐅᖅᓯᒪᔪᖅ NIC-ᑯᓐᓂᒃ ᒐᕙᒪᔅᓴᓕᕆᔨᒃᑯᓐᓂᑦ.  
 
ᑕᒪᒃᑯᐊᓕ ᓯᐊᒪᖅᑎᑕᐅᓯᒪᔪᓂ ᐊᑐᐊᒐᓕᕆᓂᕐᒧᑦ, ᐱᓕᕆᓇᓱᐊᖃᑦᑕᖅᑐᒍᑦ ᓄᓇᓕᓐᓂ ᐊᕕᑦᑐᖅᓯᒪᔪᓂᓗ. ᑕᐃᒫ 
ᑭᓯᐊᓂ ᑲᒪᒋᔪᓐᓇᕋᑦᑎᒍ ᑕᒪᒃᑯᐊ ᐱᓕᕆᐊᕐᕗᑦ.  
 
ᑐᑭᓯᐊᑦᑎᐊᖏᓐᓇᒃᑯᖃᐅᓇᐃᑦ ᖃᓄᐃᓕᐅᓪᓚᕆᒐᓱᒃᑲᓗᐊᕐᒪᖔᓐ ᑕᒪᒃᑯᓄᖓ ᓯᐊᕐᒪᑎᖅᑕᐅᓯᒪᔪᒥᒃ ᑖᒃᑯᐊᓕ 
ᓯᐊᒻᒪᑎᖅᓯᒪᔪᒻᒪᕆᐅᒻᒪᑕ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᐅᖃᐅᓯᕆᖅᑲᐅᔭᕋ ᓇᓗᓇᐃᖅᑎᐊᕐᕋᑖᖅᑕᕋᓗᐊᕐᕋ. ᐊᐱᖅᓱᖏᑕᕋᐅᓇ ᑖᒃᑯᐊ 
ᐋᓐᓂᐊᕕᐅᔪᑦ ᒥᒃᓵᓄᑦ. ᑕᒪᒃᑯᐊ ᓇᒥᑐᐃᓐᓇᖅ ᐱᑕᖃᕆᐊᖃᕐᖓᑕ ᑭᓯᐊᓂᓕ ᐃᓱᒪᓕᐅᖅᑎᐅᖃᑦᑕᖅᑐᑦ 
ᐊᖏᔪᖅᑲᐅᑕᐅᔪᑦ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ.  
 
ᑭᒃᑯᑦ ᐃᓱᒪᓕᐅᓲᖑᒻᒪᖔᑕ ᐊᓪᓛᑦ ᐃᒫᒃ ᐊᑲᔅᓴᖏᑦᑐᒥᒃ ᐅᖃᑦᑐᖃᕐᓂᖅᐸᑦ ᐋᓐᓂᐊᖅᕕᓕᐊᖅᑐᒥᒃ ᖃᖓᑕᓲᒧᑦ 
ᐃᑭᓐᖏᑦᑐᒥᓂᐅᑉᐸᑦ. ᐃᒫᒃ ᒪᐅᖓ ᓂᕈᐊᖅᑕᐅᓯᒪᔪᓄᑦ ᑎᑭᑦᑐᓇᕐᒪᕆᖃᑦᑕᕐᒪᑕ ᑕᒪᒃᑯᐊ. ᐊᓪᓚᕕᒻᒥ  
ᑲᒪᒋᔭᐅᒍᓐᓇᕋᔭᓐᖑᐊᕋᓗᐊᖅᑎᓪᓗᒋᑦ ᓄᓇᓕᓐᓂ ᒥᑭᓂᖅᓴᐅᔪᓂ.  
 



ᐱᖓᑦᓯᖅ, ᕕᕝᕗᐊᕆ 27, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

3025 

ᑕᐃᒃᑯᐊ ᒥᓂᔅᑕᐅᑉ ᑐᖏᓕᖓᓄᖅᑕᐅᑲᐅᑎᒋᔪᓐᓇᕐᖓᑕ ᑕᐃᒪᐃᒋᐊᖃᑦᑑᔮᖏᒃᑲᓗᐊᕐᓗᓂ 
ᐋᖅᑭᒃᓯᒪᑦᑎᐊᖅᑐᖃᑐᐊᖅᑲᑦ ᐊᓪᓚᕕᒻᒥ ᑲᒪᔨᐅᔪᓂᒃ. ᐋᓐᓂᐊᖅᕕᐅᔪᓂ ᑕᒫᓂ ᐊᕕᑦᑐᖅᓯᒪᔪᓂ.  
 
ᒫᓐᓇᑦᑕᐅᑎᒋ ᑭᐅᔭᐅᖏᒃᑲᓗᐊᕐᕈᒪ ᓱᖁᑎᔅᓴᖏᑦᑐᖓ ᑭᓯᐊᓂᓕ ᑖᒃᑯᐊ ᐊᓪᓚᒡᕕᓕᕆᔨᐅᔪᑦ 
ᑲᒪᔪᓐᓇᖃᑦᑕᓂᐊᕐᒪᑕ ᖃᐅᑕᒫᖅᓯᐅᑎᐅᔪᓂᒃ ᑲᒪᔪᓪᓗ ᐊᑐᐊᒐᐅᔪᓂᒃ ᐆᑦᑑᑎᒋᓚᐅᕐᕋᒃᑯ ᖃᕋᓴᐅᔭᒃᑯᑦ ᑎᑎᕋᕈᒪ 
ᐊᐅᓚᑦᑎᔩᑦ ᑭᐅᔾᔮᖏᒻᒪᑦ ᐅᕙᓐᓄᑦ. ᓱᒻᒪᑦ? ᑭᐅᔭᐅᑦᑕᐅᑎᒋᔪᒪᒐᓗᐊᖅᑎᓪᓗᖓ ᑕᐃᒫᒃ ᐊᐱᖅᓱᓚᕿᕗᖓ.  
 
ᐊᔪᓐᓇᕋᔭᓐᖏᓚᖃᐃ ᕿᒥᕐᕈᔭᐅᓗᑎᒃ ᑕᒪᒃᑯᐊ ᐊᑲᐅᓯᕚᓪᓕᖅᑎᕈᓐᓇᕐᒪᖔᑦᑎᒍ ᐊᓪᓚᕕᒻᒥ 
ᑲᒪᒋᔭᐅᓂᕆᖃᑦᑕᖅᑕᖏᑦ ᑕᒪᒃᑯᐊ ᓂᕈᐊᖅᑕᐅᓯᒪᔪᑦ ᓘᑦᑖᖑᔪᑦ ᑕᒪᒃᑯᐊ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ. 
 
ᐊᖓᔪᖅᑳᖅ ᓕᐅᓇ ᐊᒡᓘᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᓐᓇ ᐃᓱᒪᒋᒋᐊᕐᓂᐊᖅᑲᕋ 
ᐅᖃᐅᓯᕆᕋᑖᖅᑕᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᐊᒻᒪᑦᑕᐅᖅ ᐊᐃᑉᐸᖓ ᑕᕝᕙᓂ ᓯᕗᓪᓕᐅᔾᔭᐅᖁᔭᐅᔪᓂ ᐃᓚᒋᔭᖓ 2008-09 ᓴᖅᑮᓂᕐᒧᑦ 
ᓄᓇᕗᓕᒫᒧᑦ ᐋᖅᑭᒃᓯᒪᓂᕆᔭᖓ ᑲᒪᑦᑎᐊᕐᓂᕐᒧᑦ. ᖃᓄᖑᓇ ᑐᑭᓕᒃ? ᖁᔭᓐᓇᒦᒃ ᐃᒃᓯᕙᐅᖅ. 
 
ᐃᒃᓯᕙᐅᑕᖅ: ᖁᔭᓇᒦᒃ, ᒥᔅᑕ ᑰᓕ. ᒪᑖᒻ ᒥᓂᔅᑕ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖏᓕᕆᔭᕋ ᑭᐅᑎᓐᓂᐊᕐᕋᒃᑯ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ.  ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᖃᑦᑐᒍᑦ ᐱᓕᕆᑦᑎᐊᕐᓂᕐᒧᑦ ᑕᒪᓐᓇ ᐱᔨᑦᑎᕐᓂᕆᕙᑦᑕᖓ 
ᐋᓐᓂᐊᖅᕕᐅᔪᑦ ᓄᓇᓕᓐᓂᓗ ᐋᓐᓂᐊᖅᕕᕋᓛᖑᓂᖅᓴᐅᔪᑦ ᒪᓕᒋᐊᖃᖅᐸᑦᑕᖏᓪᓗ ᑕᒪᒃᑯᐊ ᐱᓕᕆᐊᕆᔭᑦᑕ 
ᒪᓕᒋᐊᖃᕆᑦᑕᖏᑦ ᐋᓐᓂᐊᕐᕕᐅᔪᓂᑦ ᓄᓇᓕᓐᓂ. ᐋᓐᓂᐊᕐᕖᓪᓗ ᐊᖏᓂᕐᓴᐅᔪᑦ ᑕᒪᒃᑯᐊ ᒪᓕᒋᐊᖃᖅᑕᖏᓐᓂᒃ 
ᕿᑭᖅᑕᓂ ᐋᓐᓂᐊᕐᕕᐅᔪ. 
 
ᒪᓕᒋᐊᖃᖅᑕᖏᓐᓂ ᐅᖃᐅᓯᖃᖅᑐᒍ ᑕᒪᒃᑯᐊ ᒪᓕᑦᑕᐅᔪᐃᓐᓇᐅᒐᓗᐊᕐᒪᖔᑕ ᒪᓕᒃᑕᐅᒋᐊᖃᖅᑎᑕᐅᔪᖅ 
ᐱᐅᓛᖑᓗᑎᒃ. ᐊᒻᒪᓗ ᐅᖃᐅᓯᖃᕐᒥᑎᓪᓗᑕ ᐃᑉᐸᔅᓴ ᑕᒪᒃᑯᐊ ᐱᓕᕆᐊᖑᖃᑦᑕᖅᑐᑦ  

ᑕᐃᓐᓇ ᑲᒪᔪᑦ ᑕᒪᔅᓱᒧᖓ.  
 
ᖃᐅᔨᒪᑦᑎᐊᕆᐊᖃᕐᖓᑕ ᐊᑐᐊᒐᐅᔪᑦ ᐊᑐᕐᐸᑦᑕᕗᓪᓗ ᕿᒥᕐᕈᔭᐅᑦᑎᐊᖃᑦᑕᕋᓗᐊᕐᒪᖔᑕ 
ᐋᖅᑭᒋᐊᖅᑕᐅᕙᓪᓗᑎᓪᓗ ᑲᓇᑕᒥ ᓄᓇᕗᒻᒥᓗ ᒪᓕᒃᑕᐅᒋᐊᖃᖅᑐᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᐄ ᑖᓐᓇ ᖁᕕᐊᒋᔭᕋ ᑭᐅᒻᒪᑦ. ᑖᓐᓇ ᐅᖃᐅᓯᕆᕙᓪᓚᐃᓚᐅᕐᓯᒪᒻᒥᔭᐃ, 
ᖃᓄᐃᓕᔭᐅᒻᒪᖔ ᑭᓯᐊᓂ ᑐᖏᓕᕆᔭᖓ ᐃᖅᑲᐅᒪᙱᑦᑐᖓ. ᐋᓐᓂᐊᖅᑐᓕᕆᓂᕐᒦᑦᑎᓪᓗᑕ ᑕᒪᒃᑯᐊ 
ᐋᓐᓂᐊᕐᕕᐅᔪᑦ ᒪᓕᒋᐊᖃᖅᑕᖏᓐᓂᑦ ᑕᒪᒃᑯᐊ ᑕᐃᒪᐃᒍᒪᑉᐸᑕ ᐃᓱᒪᕐᓱᖅᑎᑕᐅᒻᒪᑕ.  
 
ᑕᐃᒪᓕ ᓱᒻᒪᑦ ᑕᒪᒃᑯᐊ ᐃᓱᒪᕐᓱᖅᑎᑕᐅᑎᓪᓗᒋᑦ ᓱᒻᒪᑦ ᐃᓱᒫᓗᒍᑎᕐᔪᐊᒻᒪᕆᐅᓚᐅᕐᓯᒪᕙᑦ? ᑭᓯᐊᓂᖃᐃ 
ᑕᐅᕗᖓᑦᑕᐅᖃᐃ ᑎᑭᐅᑎᒍᒫᕐᓂᐊᕐᒥᒻᒪᑦ ᑕᒪᓐᓇ ᐊᕕᑦᑐᕐᓯᒪᔫᓐᓄᑦ ᒪᕐᕉᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ, ᒥᔅᑕ ᑰᓕ. ᒥᓂᔅᑕ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒃᑯᐊ ᒪᓕᒋᐊᖃᖅᑕᖏᓐᓂ. ᐄ, 
ᑕᐃᒪᐃᑕᐃᒍᒪᑉᐸᑕ ᖃᐅᔨᓴᖅᑕᐅᒍᓐᓇᖅᑐ ᐃᓚᒋᔭᐅᖃᑕᐅᕙᒃᑲᑦᑕ ᒪᓕᑦᑕᐅᒋᐊᖅᑐ ᐃᓕᓴᕆᔭᐅᓯᒪᓪᓗᑎ 
ᑲᓇᑕᓕᒫᒥ ᖃᓄᐃᓕᖓᓕᕐᒪᖔᑦᑕ ᖃᐅᔨᒪᔾᔪᑕᐅᓗᑎᒃ ᐊᔾᔨᒌᖏᑦᑐᓂ ᑕᒪᒃᑯᓇᓂ ᒪᓕᑦᑕᐅᒋᐊᖃᖅᑐᓂ 
ᐅᖃᖅᑕᐅᓯᒪᔪᓂ. 
 
ᐱᒋᐊᖅᑕᐅᓯᒪᒻᒥᔪᑦ ᑕᒪᒃᑯᐊ ᐃᖅᑲᓇᐃᔭᖅᑎᐅᔪᑦ ᐃᓚᖏᑦ ᐋᓐᓂᐊᕕᒻᒥ ᐃᖅᑲᓇᐃᔭᖔᕈᒪᓲᖑᒻᒪᑕ. ᑕᒪᓐᓇᓗ 
ᕿᒥᕐᕈᔭᐅᓂᖃᖅᑎᓲᖑᒻᒥᒻᒪᑦ ᑕᐃᒪᓕ ᒪᓕᒋᐊᖃᖅᑐᓂᒃ ᒪᓕᓪᓗᓂ ᑲᓇᑕᒥ ᑕᐃᒃᑯᓂᖓ ᐃᓕᓴᕐᓯᔾᔪᑕᐅᕙᑦᑐᓄᑦ.  
 
ᐃᓱᒪᒻᒥᒐᑦᑕ ᑕᒪᓐᓇ ᐋᖅᑭᒃᑕᐅᕙᓪᓕᐊᓪᓗᓂ ᐅᖓᕙᕆᐊᕐᓂᐊᒥᒻᒪᑦ ᐃᓛ ᐸᐅᙵᒃᑲᓐᓂᓂᐊᕐᖓᑦ ᓄᓇᓕᓐᓂ 
ᐋᓐᓂᐊᕕᕋᓛᖑᔪᑦ ᐱᖃᑕᐅᑎᑕᐅᓗᑎᒃ. ᖁᔭᓐᓇᒥᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ ᑰᓕ.  
 
ᑰᓕ (ᑐᓵᔨᑎᒍᑦ): ᐄ, ᖃᐅᔨᒪᑦᑎᐊᕆᐊᖃᖅᑐᒍᑦ, ᐊᔾᔨᒌᑎᑦᑎᔫᒥᓗᑕ ᑕᒪᒃᑯᐊ ᖃᐅᔨᓴᖅᑕᐅᖃᑦᑕᕐᓗᑎᒃ ᐊᓯᖏᓪᓗ 
ᐊᐱᖅᑯᑎᔅᓴᖃᒃᑲᓐᓂᕐᒥᔪᖓ ᑲᒪᒋᓪᓗᐊᑕᖅᑕᖓᓂ ᑐᓴᖃᑦᑕᕐᓯᒪᒐᑦᑕ.  
 
ᓂᕆᐅᓇᙱᑦᑐᓂ ᑐᖁᔪᖃᑲᓪᓚᐸᒻᒪᑦ ᑕᐃᒃᑯᐊᓕᖃᐃ ᖃᐅᔨᓴᖁᔭᐅᖃᑦᑕᓲᖑᕙᑦ ᑐᖁᖓᔪᓕᕆᔨᐅᔪᑦ  

ᑲᒪᒋᔭᐅᑎᓪᓗᒋᑦ ᑕᕝᕙᓃᑦᑎᓪᓗᒋᑦ ᐋᓐᓂᐊᕕᒻᒥ. ᑕᐃᒪᐃᑉᐸᓪᓗ ᖃᑦᑎᐊᑎᕐᓯᒪᕙ ᑕᒪᒃᑯᐊ ᓈᓴᐅᑎ ᐱᓯᒪᔭᐅᕙ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ.  
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᐊᑐᕐᐸᑦᑕᕗᑦ ᐅᖃᐅᓯᕆᓂᐊᖅᑕᕋ ᑕᕙᓂ 
ᒪᓕᒐᓕᕆᔨᒃᑯᓐᓂ ᑐᖁᖓᔪᓕᕆᔨᐅ ᑲᒪᒋᔭᕆᐊᖃᖅᑕᖏ ᓯᕗᓕᖅᑎ ᐅᕙᓃᑦᑐᓂ ᑕᒻᒪᕐᓂᕈᒪ 
ᓇᓗᓇᐃᕐᓯᒋᐊᕈᓐᓇᖅᑐᖅ.  
 
ᐃᒪᐃᓕᐅᕐᐸᑦᑐᒍ ᑕᐃᒃᑯᐊ ᑐᖁᖓᔪᓕᕆᔨᐅᔪᑦ ᖃᐅᔨᓴᖁᔭᐅᑉᐸᑕ ᐃᒫ ᓂᕆᐅᓇᙱᑦᑐᒥ ᐃᓅᔪᓐᓂᖅᑐᖃᑲᓪᓚᑉᐸ 
ᑐᖁᖓᔪᓕᕆᔨᐅᔪᑦ ᖃᐅᔨᓴᕋᔭᕐᐳᑦ ᐃᒫ ᖃᐅᔨᓴᖅᑕᐅᒋᐊᖃᖅᑲ ᑭᓱᒧᑦ ᑐᖁᔾᔪᑎᖃᓚᐅᕐᒪᖔᖅ. ᑕᒪᓐᓇ 
ᒪᓕᒐᓕᕆᔨᒃᑯᑦ ᐃᓚᐅᓕᕋᔭᖅᑯᑦ. 
 
ᑕᐃᒪᓕ ᑐᖁᔪᖃᕐᐸ ᐋᓐᓂᐊᕕᒻᒥ ᓯᓚᑖᓂᓘᓐᓃᑦ ᐋᓐᓂᐊᕐᕕᐅᑉ ᑐᔪᕐᒥᕕᐅᒻᒥ ᑕᐃᒃᑯᐊ ᐱᖃᑕᐅᖏᓐᓇᓲᖑᔪᑦ 
ᑐᖁᖓᔪᓕᕆᔨᐅᔪᑦ. ᖃᐅᔨᓴᖅᑕᐅᔪᖃᕆᐊᖃᕐᓂᐊᕐᒪᖔᖅ ᐅᕙᓘᓐᓃᑦ ᖃᓄᖅ ᑐᖁᔾᔪᑎᖃᓚᐅᕐᒪᖔᖅ 
ᖃᐅᔨᒐᓱᓪᓗᑎᒃ ᑖᒃᑯᓂᖓ ᒪᓕᒐᓕᕆᔨᒃᑯᓐᓄᑦ. ᑕᐃᒃᑯᐊᓕ ᐃᓱᒪᓕᐅᖃᑦᑕᖅᑐᑦ ᐅᕙᑦᑎᓄᓪᓕ 
ᐊᑦᑐᐊᖏᒻᒪᕆᑦᑐᑎᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᑖᓐᓇ ᑭᒡᒍᓯᕆᔭᖓ ᑐᑭᓯᑦᑎᐊᕈᒃᑯ ᒥᓂᔅᑕᐅᔪᖅ ᑕᒪᓐᓇ ᐃᓕᖅᑯᓯᕆᔭᐅᕙᑦᑐᖅ 
ᐊᑐᖅᑎᑕᐅᒐᔭᕐᒥᔪᖅ ᐱᓕᕆᕕᐅᔪᒥᑦ. ᐅᖃᓕᒫᓚᐅᖅᓯᒪᒻᒥᒐᒪ ᑕᕝᕙᓂ ᑐᓴᒐᒃᓴᐅᔪᒥᑦ ᐃᓕᓐᓂᐊᖅᑎᐅᔪᖅ 
ᑐᖁᑲᓪᓚᑦᑐᒥᓂᐅᓪᓗᓂ ᑕᐃᒃᑯᐊᓗ ᖃᐅᔨᓴᖅᑎᑦ ᑐᖁᖓᔪᓕᕆᔨᐅᔪᑦ ᖃᐅᔨᒋᐊᖁᔭᐅᓚᐅᕐᒪᑦ. ᑕᐃᒪᓕ 
ᐊᕕᑦᑐᖅᓯᒪᔪᓂ ᐊᓯᖏᓐᓂ ᑕᐃᒪᐃᓕᖓᒃᓴᐃᓐᓇᕋᔭᕐᒥᔫᖅ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. ᒪᑖᒻ ᒥᓂᔅᑕ.  
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕᖃᐃ ᓯᕗᓕᖅᑎᖃᐃ 
ᐅᖃᕆᐊᒃᑲᓐᓂᕈᓐᓇᖅᑐᖅ ᖃᓄᐃᑦᑐᑐᐃᓐᓇᑦᑎᐊᒥᑦ ᑐᖁᔪᖃᖅᑳᓐ ᑐᖁᖓᔪᓕᕆᔨᐅᔪᖅ ᐃᓚᐅᔭᕆᐊᓕᒃ. ᖃᓄᖅ 
ᑐᖁᒐᓗᐊᖅᐸᑦ, ᐃᒫᒃ ᐅᕙᑦᑎᒋᔭᐅᔪᒥᑦ ᓯᓚᑖᓂ, ᐋᓐᓂᐊᕕᒻᒥ ᖃᖓᑐᐃᓐᓇᖅ. ᒪᓕᑦᑕᐅᒐᔪᑦᑐᖅ ᑕᒪᔾᔭ 
ᑐᖁᔪᖃᕋᐃᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐄ, ᑐᑭᓯᑦᑎᐊᖅᑕᕋᓗᐊᕋ ᑕᒪᓐᓇ ᑕᑯᔪᒪᔭᒃᑲ ᑕᒪᒃᑯᐊ ᑕᐃᒫᒃᓴᐃᓐᓇᓕᒐᓗᐊᕐᒪᖔᑕ 
ᓄᓇᕗᒻᒥ ᑕᐃᓐᓇᓕ ᑐᓴᓚᐅᖅᑕᕗᑦ ᐃᓕᓐᓂᐊᖅᑎᐅᔪᖅ ᑐᖁᔪᒥᓂᐅᑎᓪᓗᒍ ᑖᓐᓇ ᑐᖁᖓᔪᓕᕆᔨᐅᔪᖅ 
ᖃᐃᖁᔭᐅᓚᐅᕐᒪᒡᒎᖅ ᒐᕙᒪᒃᑯᑦ ᐊᖏᔪᖅᑲᐅᑎᒋᔭᖏᓐᓂ. ᖃᐅᔨᒪᑦᑎᐊᕈᒪᑐᐃᓐᓇᖅᑐᒍᑦ ᑕᒪᓐᓇ 
ᐊᑐᖅᑕᐅᕙᒃᑲᓗᐊᕐᒪᖔᑦ ᖃᓄᑐᐃᓐᓇᖅ ᑐᖁᔪᖃᓂᕋᓗᐊᖅᑲᑦ ᓂᕆᐅᒋᔭᐅᖏᑦᑐᒥᓪᓘᓐᓃᑦ ᑭᑭᑦᑎᖃᑦᑕᖏᓪᓗᑎᑦ 
ᑕᒪᒃᑯᓂᖓ ᒪᓕᒋᐊᖃᖅᑕᖏᓐᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᓯᕗᓕᖅᑎ.  

ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᕕᑦᑐᖅᓯᒪᔪᑎᒍᑦ ᐱᕙᖏᑦᑐᒍᑦ ᑭᓯᐊᓂ 
ᓄᓇᕗᒻᒥ ᒪᓕᒐᕆᔭᕗᑦ ᒪᓕᑦᑐᒍ ᒪᓕᒐᑎᒍᑦ ᑕᐃᒪᐃᑦᑕᕆᐊᖃᕋᑦᑕ. ᐊᑕᐅᓯᕐᒥᑦ ᐅᖃᕈᓐᓇᖏᑦᑐᑦ ᑕᐃᓐᓇ 
ᐱᔭᕇᖅᑕᐅᒐᔭᖅᑐᒃᓴᐅᓕᖅᑯᖅ.  
 
ᑕᐃᒪ ᐱᔭᕇᖅᑕᐅᑉᐸᑦ ᐅᓂᒃᑳᖑᔪᒥᑦ ᑐᓂᓯᓛᕆᕗᑦ ᐃᓚᒋᔭᖏᓐᓄᑦ ᑕᐃᒃᑯᓄᖓᓗ ᐊᑦᑐᖅᑕᐅᔪᓄᑦ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᕗᓕᖅᑎ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᐊᐱᖅᓱᒐᓛᒐᓱᑐᐃᓐᓇᓂᐊᖅᑐᖓ, ᑖᒃᑯᐊ ᖃᖓᑕᖃᑦᑕᖅᑐᑦ 
ᐋᓐᓂᐊᖅᕕᓕᐊᖅᖢᑎᑦ 2007, 2008-ᒥᓗ ᒪᑯᑎᒎᓇ charter-ᓯᒪᖏᑐᒃᑯᑦ ᖃᖓᑕᓲᑐᐃᓐᓇᒃᑯᑦ 
ᖃᖓᑕᖃᑦᑕᖅᑐᑦ. ᖃᔅᓯᓂᑦ ᐊᑭᓖᓚᐅᕐᒪᖔᑦᑕ  ᖃᐅᔨᒪᕙᒌᖅᐳᖅ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᕐᕚᕐᓗᒃ. ᒪᑖᒻ ᒥᓂᔅᑕ.  
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᐊ ᕿᓂᑲᐃᓐᓇᕐᓂᐊᕋᒃᑭᑦ. 
ᑐᖏᓕᕆᔭᕋ ᑭᐅᑎᓐᓂᐊᕋᒃᑯ ᑖᔅᓱᒥᖓ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ ᑳᒻᐳᓪ 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 2003-04-ᐱᒋᐊᖅᑐᒍ ᐊᑐᖅᑕᐅᓚᐅᖅᑐᑦ $31.6 ᒥᓕᐊᓐ. 2004-05  
$33.6 ᒥᓕᐊᓐ. 2005-06, $38.9 ᒥᓕᐊᓐ. 2006-07 $47.2 ᒥᓕᐊᓐᖑᓚᐅᖅᑐᑦ. 2007-08, ᑮᓇᐅᔭᑦ 
ᐊᑐᖅᑐᒃᓴᐅᔪᑦ ᕿᒥᕈᔭᕗᑦ $4.0 ᒥᓕᐊᓐ ᓂᕆᐅᑦᑐᒍ. $4.6 ᒥᓕᐊᓐ 2007-08-ᒥ ᐊᑐᓪᓚᕆᑦᑐᒥᓃᑦ. ᑖᒃᑯᐊ 
ᐱᖃᓯᐅᔾᔨᔪᑦ ᑕᒪᒃᑯᓄᖓ ᑐᐊᕕᓐᓇᑐᒃᑯᑦ ᐊᐅᓚᕈᔾᔭᐅᖃᑦᑕᖅᓯᒪᔪᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᖃᖅᑲᐅᔪᖓ ᑐᐊᕕᓐᓇᖅᑐᑦ ᐃᓚᐅᖏᓪᓗᒋᑦ. 
ᐊᒡᒍᖅᓯᒪᒻᒪᖔᓐ ᑕᐃᒃᑯᐊ Charter-ᑰᖏᑦᑐᓐ ᐊᒻᒪᓗ Charter-ᑰᖅᑐᓐ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒪᑖᒻ ᒥᓂᔅᑕ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐊᒡᒍᑐᖅᓯᒪᑎᓪᓗᒋᑦ 
ᐱᓯᒪᓐᖏᑕᒃᑲ. ᖃᐅᑉᐸᑦ ᐅᓪᓗᒥᓘᓐᓃᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᔩᖃᑎᒌᓐᓂᒃᑰᕈᑎᖃᓕᖅᑎᓪᓗᑎᑦ ᖃᖓᑕᓲᓂᒃ ᓲᕐᓗ 
ᐆᑦᑑᑎᒋᓪᓗᒋᑦ ᒪᐅᖓ ᑎᑭᑦᑕᐃᓐᓇᖃᑦᑕᖅᑐᑎᑑᓐᓂᐊᖅᑐᖅ. ᐱᔨᑦᑎᕈᑏᑦ ᑕᒪᒃᑯᐊ ᐱᐅᓯᒋᐊᖅᑎᑕᐅᓂᐊᕐᓂᒐ 
ᐃᓗᐊᓃᖃᑕᐅᖃᑦᑕᖅᐹ ᐊᑐᖅᓯᒪᓂᑯᐃᑦ ᒪᓕᒃᖢᒋᑦ. ᖃᓄᖅ ᓇᓗᓇᐃᖅᓯᖃᑦᑕᖅᐱᓯ? ᖃᓄᐃᓕᐅᖃᑦᑕᖅᐱᓯ 
ᑳᑦᑐᓛᒃᑖᑎᑦᑎᓂᐊᕐᓂᕈᑦᓯ,  

ᖃᔅᓯᑖᓚᑐᕐᓂᐊᕐᒪᖔᓐ ᑕᒪᑐᒪᓂ ᐊᕐᕌᒍᒥ, ᐊᕐᕌᓂᓕᓴᐃᑦ ᑕᑯᓐᓇᕐᓗᒋᑦ. ᐊᒻᒪᓗ 
ᐱᕙᓪᓕᐊᔾᔪᓯᕆᔭᐅᓂᕆᔭᐅᖃᑦᑕᖅᑐᖅ ᐊᕐᕌᒍᓕᒫᖅ ᑲᑎᓪᓗᒋᑦ ᑕᐃᒪᓐᓇ ᐃᓱᒪᔅᓴᖅᓯᐅᕈᑎᖃᖃᑦᑕᖅᐱᓯ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒪᑖᒻ ᒥᓂᔅᑕ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒥᒃ, ᐃᒃᓯᕙᐅᑖᖅ. ᑐᑭᓯᐅᒪᓂᕋ ᒪᓕᒃᖢᒍ 
ᑮᓇᐅᔭᑎᑐᕈᑎᑐᐃᓐᓇᖏᑦ, ᑮᓇᐅᔭᖅᑐᕈᑎᑐᐃᓐᓇᖏᑦ ᑕᒪᒃᑯᐊ ᕿᒥᕐᕈᓇᖃᑦᑕᖏᓐᓇᑦᑎᒃᑯᓐ ᐃᓛᒃ ᑳᑦᑐᓛᓴᓂᒃ 
ᐱᓇᓱᓐᓂᐊᒃᓕᕌᖓᑦᑕ. ᑕᐃᒫᑐᐃᓐᓇᖅ ᑐᔪᒻᒥᕕᓕᕆᔨᐅᓂᐊᖅᑐᓐ ᐱᐅᓯᖃᑦᑎᖃᑦᑕᖅᑕᕗᑦ ᑕᒪᒃᑯᐊ ᖃᖓᑕᓲᖅᑏᓐ 
ᐊᒻᒪᓗ ᒪᓕᒐᖅᑕᖃᐅᖅᖢᑎᒃ ᒪᓕᒃᑕᐅᔭᕆᐊᓕᓐᓂᒃ.  
 
ᖃᓄᐃᑦᑐᑐᐃᓐᓇᐅᒐᓗᐊᖅᐸᑦ ᑳᑦᑐᓛᒃᓴᐃᓐ ᑮᓇᐅᔭᖅᑐᕈᑎᔅᓴᖏᓪᓗ ᑕᐃᒃᑯᐊ ᑕᕝᕙᓃᒃᑲᓗᐊᖅᑎᓪᓗᒋᑦ 
ᐊᓯᖏᓐᓂᑦᑕᐅᖅ ᐃᓗᐊᓂ ᐱᑕᖃᒻᒥᔪᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. Canadian North-ᑯᑦ ᐱᕙᓪᓕᐊᔪᒃᑰᕈᑕᐅᓚᐅᕐᒪᑕ 
ᒫᓐᓇᕈᓘᓚᐅᖅᑐᖅ ᓄᓇᕗᑦ ᒐᕙᒪᒃᑯᖏᑦᑕ ᐱᖏᓐᓂᒃ ᐃᓚᒋᔭᐅᖃᑕᐅᔪᒪᓪᓗᑎ ᐊᒻᒪᓗ ᐱᖃᑎᐊᓗᒐ 
ᖃᐅᔨᓚᐅᖅᖢᑎᒃ ᑳᑐᓛᒎᖅ ᐃᓚᐃᓐᓇᖓᓂᒃ ᐱᒻᒪᑕ. ᑖᓐᓇ ᒥᓂᔅᑕᕆᔭᐅᔪᖅ ᐅᕙᓐᓄᑦ ᐅᖃᕈᓐᓇᖅᐹ, ᖃᓄᖅ 
ᑕᐃᒃᑯᐊ ᓄᓇᕗᑦ ᒐᕙᒪᒃᑯᖏᑦ ᑭᐅᓛᕐᒪᖔᓐ. ᖃᔅᓯᑦᑖᓚᒥᒃ ᑕᐃᒃᑯᐊ Canadian North-ᑯᑦ ᐱᓚᐅᖅᐸᓐ? 
ᒫᓐᓇᕈᓘᓚᐅᖅᑐᖅ ᑕᐃᒃᑯᐊ ᐊᔭᐅᖅᑐᕈᑎᒋᔭᐅᓚᐅᖅᑐᓐ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒪᑖᒻ ᒥᓂᔅᑕ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᐃᓕᔪᓐᓇᖅᑐᖓ 
ᐊᑕᐅᓯᐅᖏᑦᑐᓂᒃᑯᐊ ᖃᖓᑕᓲᖅᑏᓐ ᑲᑉᐸᓂᐅᖃᑎᒌᖏᑦᑐᑦ ᐆᒃᑐᖃᑦᑕᕐᒪᑕ ᑕᐃᒃᑯᐊᑐᐅᖑᖏᑦᑐᑦ ᑕᐃᒃᑯᐊ 
ᒪᐅᖓ ᑎᑭᑦᑕᖅᑐᓐ.  
 
ᐱᕙᓪᓕᐊᔾᔪᓰᑦ ᑕᐃᒃᑯᐊ ᒪᓕᓪᓗᒋᑦ ᑮᓇᐅᔭᓕᕆᔨᒃᑯᑦ ᐊᒻᒪᓗ ᒥᓂᔅᑕᐃᑦ ᑲᑎᒪᔨᖏᑦ ᓱᓕ ᑲᒪᒋᔭᐅᒻᒪᑕ 
ᑕᐃᒃᑯᓄᖓ ᓄᓇᓕᓐᓂ ᒐᕙᒪᒃᑯᓄᓪᓗ ᐱᔨᑦᑎᖅᑎᓄᑦ. ᑕᐃᒃᑯᐊ ᑳᑐᓛᒃᓴᓂᒃ ᐊᒻᒪᓗ ᓂᐅᕕᕐᓂᕐᒥᒃ 
ᑲᒪᔨᐅᖃᑦᑕᕐᒪᑕ.  
 
ᑕᐃᑲᓐᖓᑦ ᓄᓇᓕᓐᓂᒃ ᒐᕙᒪᒃᑯᓂᓪᓗ ᐱᔨᑦᑎᖅᑏᓐ ᖃᐅᔨᒃᑲᐃᓇᔭᖅᑐᑦ ᑕᐃᒃᑯᓂᖓ ᑳᑦᑐᓛᒃᑖᕋᓱᒃᑐᓂ ᐊᒻᒪᓗ 
ᐃᓱᒪᓕᐅᕈᑎᒋᓚᐅᖅᑕᓂ ᑖᒃᑯᓄᖓ ᓇᓗᓇᐃᕐᓗᒋᑦ. ᑕᐃᑲᓐᖓᑦ ᑐᓴᖅᑎᑦᑎᔪᓐᓇᖅᓯᓇᔭᖅᑐᒍᑦ ᑕᖅᑲᒃᑯᓂᖓ 
ᖃᓄᐃᓕᖓᓂᐊᕐᒪᖔᓐ.  
 
ᒥᓂᔅᑕ ᐸᕋᐅᓐ ᓇᓗᓇᐃᖅᓯᑲᓐᓂᕈᓐᓇᖅᑐᖅ ᑕᒪᑐᒪ ᒥᒃᓵᓄᑦ. ᑕᐃᒪᓐᓇ ᐱᐅᓯᖃᕐᓂᖓᓂᒃ ᑐᑭᓯᐅᒪᔪᖓ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑮᓇᐅᔭᓕᕆᔨᒃᑯᑦ ᑲᑎᒪᔨᖏᑦ ᑖᒃᑯᓂᖓ ᐱᔭᕇᕐᓯᓯᒪᓕᕐᒪᑕ 
ᑳᓐᑐᕌᓴᓪᓗ ᑕᐃᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑰᖃᑕᐅᖃᑦᑕᕆᓪᓗᑎᒃ.  

ᖃᐅᔨᒪᕙ ᖃᔅᓯᑖᓚᑐᓚᐅᕐᒪᖔᑦ? ᐱᔭᕇᑕᐅᓯᒪᓕᕐᒪᑕ ᑲᑎᒪᔨᓕᕆᔨᒃᑯ ᑮᓇᐅᔭᓕᕆᔨᒃᑯ ᑲᑎᒪᔨᖏᓐᓂ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒪᑖᒻ ᒥᓂᔅᑕ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒃᑯᐊ ᑐᒃᓯᕋᐅᑏᑦ 
ᑕᖅᑲᐅᖓᖅᑕᐅᓯᒪᓕᖅᑐᑦ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓂᖔᕋᒥ ᐅᑎᖅᑎᑕᐅᓲᖅ ᑖᒃᑯᓄᖓ ᓄᓇᓕᖕᓄ 
ᒐᕙᒪᒃᑯᓐᓄᓪᓗ ᐱᔨᑦᑎᕈᑏᑦ ᓯᕗᓕᖅᑎᐅᓇ ᑭᐅᔪᒪᕙᓪᓚᐃᒻᒪ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ Premier, ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖃᓄᖅ ᑲᒪᒋᔭᐅᓂᐊᕐᒪᖔᖅ ᐃᓚᐃᓐᓈᕆᓯᒪᙱᑦᑐᑦ ᐊᒻᒪᓗ, 
ᐱᕕᖃᖅᑐᐃᓐᓇᐅᓚᐅᕐᖢᑎᒃ ᐅᓂᒃᑳᕈᓐᓇᕐᕕᖃᖅᑎᑕᐅᓚᐅᕐᖢᑎᒡᓗ ᒪᒥᐊᓇᖅ, ᑕᐃᒃᑯᐊ ᓱᓕ 
ᒪᓕᒃᑕᐅᖃᑦᑕᕐᓂᐊᖅᑐ ᐱᔭᕇᖅᑕᐅᓯᒪᙱᑦᑐᑦ. ᑭᓯᐊᓂ ᐃᓚᐃᓐᓈᕐᓯᓇᓱᖏᑦᑎᐊᖅᑐᒍᑦ ᓇᓕᐊᑐᐃᓐᓇᕐᓂ 
ᖃᖓᑕᓲᕐᓂᒃ ᐊᒻᒪᓗ, ᑐᓴᐅᒪᔾᔪᑏᑦ ᑕᐃᑰᓇ ᐃᓘᓐᓇᖏᓐᓄᑦ ᑐᓐᓂᖅᑯᑕᐅᓂᐊᕐᖢᑎᒃ.  
 
ᑕᐃᒃᑯᐊ ᕿᓚᒥᕈᓗᒃ ᐱᓂᐊᓕᖅᑕᕗᑦ ᑐᑭᓯᓇᑦᑎᐊᕈᒪᔪᖓ ᒪᑐᐃᖓᔪᒍᑦ ᓴᖅᑭᔮᑦᑎᐊᖅᑐᒍᓪᓗ 
ᐃᓚᐃᓐᓈᕆᖏᑦᑐᖓᓗ, ᐃᓚᐃᓐᓈᕆᙱᑦᑐᒍᓪᓗ. ᑕᐃᒪᐃᑦᑑᒻᒪᑦ, ᐊᑯᓂᐅᓂᕐᓴᖅ ᑲᒪᒋᔭᕗᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ, ᓯᕗᓕᖅᑎ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ, ᒥᓂᔅᑕᓗ ᐊᒻᒪᓗ ᓯᕗᓕᖅᑎ ᖁᔭᓐᓇᒦᕈᒪᓪᓗᒋᑦ. ᒥᔅᑕ ᒪᑉᓴᓛ 
ᐊᐱᖅᑯᑎᖃᖅᑲᐅᖕᒪᑦ ᐅᐊᑦᑎᐊᖅ ᑕᐃᒃᑯᐊ ᒥᔅᑕ ᑰᓕᓘᕙᓪᓚᐃᖅᑲᐅᔪᖅ. ᑕᐃᒃᑯᐊ ᑐᓴᐅᒪᔾᔪᑏᑦ ᒪᑯᓄᖓ 
ᐊᓪᓚᕐᓂᐊᖅᑐᓄᑦ ᓘᒃᑖᓕᐊᖅᑐᓄᑦ ᑐᓴᐅᒪᔾᔪᑏᑦ ᑐᓐᓂᖅᑯᑕᐅᓲᑦ. ᐱᓗᐊᕐᓗᒋ ᑕᐃᒃᑯᐊ ᑎᑭᑕᐃᓐᓇᖅᑐᒃᑯᑦ 
ᖃᖓᑦᑕᕐᓂᐊᖅᑐᑦ.  
 
ᐅᖃᓕᒫᒐᕋᓛᕐᓂ ᐱᑕᖃᕐᓂᕋᖅᑲᐅᔪᑦ ᓲᕐᓗ ᒥᑦᑎᒪᑕᓕᖕᒥ ᐃᖃᓗᖕᓄᙵᐅᔪᑦ ᐋᑐᕚᒧᓪᓘᓐᓃᑦ 
ᐅᖃᓕᒫᒐᒃᓴᖏᓐᓂᒃ ᐋᓐᓂᐊᕕᓕᐊᖅᑐᓄᑦ ᑐᓂᓯᖃᑦᑕᕋᕕᑦ ᓇᒧᑦ ᐅᖄᓚᒍᓐᓇᕐᒪᖔᕐᐱᑦ ᐊᑯᑭᑦᑐᓂ ᓂᐅᓐᓂᕈᕕ 
ᐅᕙᓘᓐᓃᑦ ᐃᖃᓗᒃᑑᑎᐊᕐᒧᑦ ᐅᕙᐅᓄᑯᐊ ᓈᓴᐅᑏᑦ ᐅᖄᓚᕕᒋᔪᓐᓇᖅᑕᑎᑦ. ᑕᐃᒪᐃᑦᑐᓂ ᐅᖃᓕᒫᒐᕋᓛᓂᒃ 
ᑐᓂᐅᖅᑲᐃᖃᑦᑕᕐᐱᓰ? ᐊᒻᒪᓗ ᐅᐃᒍᓗᒍ ᑖᓐᓇ ᐊᐱᖅᑯᑦ.  
 
ᓲ ᐆᒃᑑᑎᒋᓗᒍ ᐃᓄᒃ ᓘᒃᑖᓕᐊᕐᐸᑦ ᐋᓐᓂᐊᕕᓕᐊᕐᓗᓂ ᑐᔪᕐᒥᕕᖕᒥᓘᓐᓃᑦ ᓘᒃᑖᒥᙶᖅᑐᒥᒃ ᐳᒃᓴᐅᒻᒥᒃ 
ᐋᓐᓂᐊᓯᐅᕐᒥᖔᖅᑐᓂᒡᓘᓃᑦ ᑐᓂᓯᖃᑦᑕᕐᒪᑦ ᑐᓂᓯᔭᐅᖃᑦᑕᕐᒪᑕ ᑐᓴᐅᒪᔾᔪᑎᓂᒃ ᐃᓗᓕᖃᖃᓯᐅᔾᔨᓯᒪᖃᑦᑕᕐᐹ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒪᑖᒻ ᒥᓂᔅᑕ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᕙᐅᕗᕐᖓ ᑐᓂᔭᐅᖃᑦᑕᖅᑐᑦ 
ᐊᐅᓪᓚᓕᖅᑐᓄᒃ. ᑭᕙᓪᓕᕐᒧ ᐅᓇ ᑐᕌᖓᔪᖅ  

ᕿᑭᖅᑖᓗᖕᒧᓪᓗ ᑐᕌᖓᔪᓂᒃ ᐱᑕᖃᕆᓪᓗᓂ. ᑎᑭᑦᑕᕌᖓᕕᑦ ᖃᓄᐃᓕᐅᕐᓂᐊᕐᒪᖔᑦ ᑐᔪᕐᒥᕖᑦ, 
ᓗᒃᑖᓕᐊᕐᓂᐊᕐᓂᕕᑦ ᐃᓂᒃᓴᓕᐅᖅᑕᐅᓯᒪᓂᖓ ᑕᒪᒃᑯᐊᓕᒫᖅ ᑖᒃᑯᐊ ᑐᓂᔭᐅᖃᑦᑕᕐᓂᐊᖅᑐᑦ ᑕᐃᒃᑯᓄᖓ 
ᓘᒃᑖᓕᐅᖅᑐᓕᒫᓄᑦ. ᓄᑖᖑᔪᓄᑯᐊ ᐄᐳᕈ 1. 
 
 ᑕᐃᒪᐃᑦᑐᓂᒃ ᑐᓂᐅᖅᑲᐃᔪᓐᓇᕐᓯᓂᐊᖅᑐᒍᑦ ᐊᒻᒪᓗ ᐱᔨᑦᑎᕈᑏᑦ ᑕᐃᒃᑯᓄᖓ ᐃᖅᑲᓇᐃᔭᖅᑎᓕᒫᓄᑦ 
ᐅᓂᒃᑳᖃᑦᑕᕐᓂᐊᖅᑐᑦ ᐊᑐᐊᒐᓂᒃ ᐅᑯᑎᒎᓈᕐᐸᑕ ᑐᑭᓯᐅᒪᑦᑎᐊᕐᓂᐊᕐᒪᑕ ᓇᐅᒃᑯᑦ ᐊᓯᔾᔨᕐᓯᒪᓕᕐᒪᖔᑦ ᐊᑐᐊᒐᐃᑦ 
ᐊᑲᐅᙱᓕᐅᕈᑎᖃᕐᓂᕐᐸᓪᓘᓐᓃᑦ ᑭᖑᕙᖅᑐᖃᕐᓂᐊᕐᐸᓪᓘᓐᓃᑦ ᑕᒪᒃᑯᐊ ᑲᒪᒋᔭᐅᒍᓐᓇᕐᓂᐊᕐᒪᑕ ᓘᒃᑖᓕᐊᖅᑐᑦ 
ᐋᓐᓂᐊᕕᓕᐊᖅᑐᓪᓘᓐᓃᑦ. 
 
ᓯᕗᓪᓕᕐᐹᒥ ᐃᓕᓐᓂᐊᓯᓐᓈ ᑲᑎᒪᓂᖃᓚᐅᖅᑐ ᑲᖏᕐᖠᓂᕐᒥᐅ ᐱᓇᓱᐊᕈᓯᐅᓚᐅᖅᑐᒥ. ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᑭᖑᓪᓕᖅᐹᖅ ᐊᐱᖅᑯᑎᒋᓂᐊᖅᑕᕋ ᑕᒪᑐᒧᖔᖅᑐᖅ. 
ᐋᖅᑭᒃᓱᖅᓯᒪᕙᒌᖅᑐᒥᑦ ᐊᖏᕈᓯᐅᖅᓯᒪᕕᓰ ᓯᓂᑦᑕᕐᕕᒻᒧᑦ ᐊᑐᖅᑐᓂᑦ? ᑐᔪᕐᒥᕕᐅᓂᐊᖅᑐᓄᓗ ᓄᓇᕗᑦ ᐃᓗᐊᓂ 
ᓇᓪᓕᐊᑐᐃᓐᓇᖅ ᐋᓐᓂᐊᕕᓕᐊᖅᑎᑕᐅᔪᖅ ᑕᐃᑯᖓ ᐅᐸᓐᓂᐊᖏᑕᖓᓄᑦ ᐊᔾᔭᖅᑕᐅᓂᕐᐸᑦ ᓲᕐᓗ. ᑕᐃᒃᑯᐊ 
ᐅᓐᓄᐊᒃᑯᖔᖅ ᐃᖏᕋᓲᑦ ᓄᓇᓕᓐᓄᑦ ᒥᑦᑖᓗᓚᐅᖅᑐᑎᑦ. ᑭᓯᐊᓂ ᐅᐸᒐᓱᑦᑕᒥᓄᑦ ᑎᑭᑕᐃᓐᓇᓲᖑᒻᒪᑕ, 
ᔭᒐᒃᑐᖃᑐᐃᓐᓇᕆᐊᓕᒃ ᐊᔪᖅᓯᑦᑐᖃᕐᐸᓘᓐᓃᑦ.  
 
ᑕᐃᔅᓱᒪ ᐋᓐᓂᐊᕕᓕᐊᖅᑑᑉ ᐅᐸᓐᓂᐊᖅᑕᖓᑕ ᑐᖔᓂ ᐋᖅᑭᒃᓱᖅᓯᒪᕙᒌᖅᑐᒥᑦ ᐊᖏᕈᓯᐅᖅᓯᒪᕕᓰ? ᑕᐃᒃᑯᐊ 
ᓘᑦᑖᓕᐊᖅᑐᑦ ᓯᓂᑦᑕᕈᓐᓇᓂᐊᕐᒪᑕ ᓯᓂᕝᕕᓐᓂ, ᐃᓛᒃ ᓯᓂᑦᑕᕐᕕᓐᓂ, ᓂᕆᑎᑕᐅᓂᐊᕐᒪᑕᓗ. ᐸᐃᑉᐹᑎᒍᑦ 
ᐊᖏᖅᑕᐅᓯᒪᖏᒃᑲᓗᐊᕐᓗᑎᑦ. ᑕᐃᒃᑯᐊ ᐃᖃᓗᓐᓂ ᐸᓐᓂᖅᑑᒥᖃᐃ ᑭᓯᐊᓂ ᑕᐃᒪᐃᑦᑐᖅᑎᑕᐅᓲᑦ 
ᐅᓐᓅᓕᖅᑎᓪᓗᒍ ᑕᐃᒃᑯᐊ ᐅᖄᓚᕕᒋᔪᓐᓇᖏᓐᓇᑦᑎᒍ ᐸᓐᓂᖅᑑᒥ ᑎᑎᕋᕐᕕᐊ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒪᑖᒻ ᒥᓂᔅᑕ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖃᐅᔨᒪᔪᖓ ᑐᔪᕐᒥᕕᓐᓂ 
ᐋᖅᑭᒃᓱᐃᒪᕙᒌᓲᖑᔪᒍᑦ ᓲᕐᓗ, ᑕᑕᓗᐊᕌᖓᑕ ᑐᔪᕐᒥᕕᒋᔭᐅᒡᒍᔪᑦ.  
 
ᓇᓗᔪᖓᓕ ᑭᓯᐊᓂ ᐃᓂᒃᓴᓕᐅᖅᑕᐅᓯᒪᕙᒌᖃᑦᑕᕐᒪᖔᑦ ᐊᐅᓪᓚᕐᕕᒋᔭᖓᑕ ᐅᐸᒐᓱᑦᑕᖓᑕ ᐊᑯᓐᓂᖓᓐᓂ, 
ᑕᒪᓐᓇ ᖃᐅᔨᒋᐊᓂᐊᖅᐸᕋ ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᓈᖅᓗᒍ, ᐃᒫᖃᐃ. ᓘᑦᑖᓕᐊᖅᑐᑦ ᒥᑦᑎᒪᑕᓕᖕᒥ, Resolute 
Bay, ᖃᐅᓱᐃᑦᑐᒥᓪᓘᓐᓃᑦ ᐊᐅᓪᓚᕐᓂᖅᐸᓐ ᑕᐃᓐᓇ ᐊᐅᓱᐃᑦᑐᕐᒥᐅᑕᖅ  

ᖃᐅᓱᐃᑦᑐᒧᑦ ᓄᖅᑲᓚᐅᕐᓗᓂ, ᒥᑦᑎᒪᑕᓕᒃᑰᕐᓗᓂ, ᐃᒡᓗᓕᒃᑰᕐᓗᓂ ᐃᖃᓗᓐᓄᑦ ᑎᑭᒃᖤᖅᐳᖅ ᐅᕝᕙᓘᓐᓃᑦ 
ᑲᖏᕐᖢᒑᐱᓕᐊᕐᓂᐊᕈᓂ ᐃᖃᓗᓐᓄᑦ. 
 
ᑕᐃᓐᓇ ᐋᓐᓂᐊᕕᓕᐊᖅᑐᖅ ᐊᔪᖅᓯᓂᕐᐸᓐ, ᐸᐃᑉᐹᖁᑎᖃᖅᐹ ᐊᔪᖅᓯᓐᓂᕈᕕᑦ ᐅᑯᓇᓂ ᓄᓇᓕᖕᓂ 
ᐱᔮᖅᑯᒨᖏᑦᑐᑦ ᐊᐅᓚᐅᑎᕐᓄᓕᒻᒧᓘᓐᓃᑦ ᐅᕝᕙᐅᕗᖑᓇ ᐸᐃᑉᐹᖅ ᓯᓂᑦᑕᕐᕕᒻᒦᑦᑐᓇᕐᓂᐊᕋᕕᑦ 
ᓂᕆᔪᓐᓇᕐᓗᑎᓪᓗ ᐊᔪᖅᓯᓐᓂᓕᒫᓐᓂᑦ. ᖁᔭᓐᓇᒦᒃ ᑕᐃᒪᓐᓇ ᐊᐱᕆᓇᓱᑦᑐᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒪᑖᒻ ᒥᓂᔅᑕ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᑐᓴᐅᒪᔾᔪᑏᑦ, ᐅᖄᒪᐅᑎᓂᑦ 
ᓇᓗᓇᐃᔭᐃᓯᒪᔪᑦ ᓯᓂᑦᑕᕐᕖᓪᓗ, ᑐᔪᕐᒥᕖᓪᓗ ᑎᑭᒃᕕᒋᔭᖓᓄᑦ ᐅᐸᑦᑕᖓᓄᑦ. ᑭᓯᐊᓂ ᑕᒫᓂ ᐊᑯᓐᓂᖓᓂ 
ᑐᖓᐅᑦᑎᓗᑎᑦ ᐊᔪᖅᓯᓂᖅᐸᑕ ᖃᓄᐃᓕᖓᖃᑦᑕᕐᒪᖔᑦ ᑕᒪᓐᓇ ᑐᑭᓯᓇᓱᓐᓂᐊᖅᐸᕋ. ᖁᔭᓐᓇᒦᒃ ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑮᓇᐅᔭᖅᑐᕈᑎᒋᔭᐅᔾᔮᖏᒻᒪᑦ ᒐᕙᒪᒃᑯᓐᓄᑦ. 
ᐋᖅᑭᓱᖅᓯᒪᕙᒌᕐᒪᓪᓕ ᓯᕗᕐᖓᓂᑦ ᐊᑭᓕᖅᓱᕆᐊᖃᕋᔭᖏᑦᑐᓯ.  
 
ᐅᓄᖅᑐᐃᓱᖅᖢᖓ ᐅᑭᐊᒃᓵᖅ ᐸᓐᓂᖅᑑᑉ ᒥᒃᓵᓄᑦ ᓂᓪᓕᐅᑎᖃᕈᓘᔭᖃᑦᑕᒪᐅᕋᒪ 
ᐊᐱᖅᑯᑎᒋᔭᐅᖃᑦᑕᓚᐅᖅᓯᒪᓪᓗᖓᓗ ᐊᑭᑐᔪᖅᑐᕈᑎᒋᓕᐅᕋᑦᑕ.  
 
ᑲᑎᒪᔩᑦ ᐃᓚᖓᑦ: ᑲᓐᖑᓇᖅ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᐊᐅᓚᔾᔪᑏᑦ ᒪᑭᒪᐅᑏᓪᓗ ᑖᒃᑯᐊ ᐱᓕᕆᐊᕆᓕᕋᑦᑎᒃᑯ ᐊᐱᖅᑯᑎᒋᔪᒫᕐᒥᔭᕋ 
ᑲᑎᒪᑐᐃᓐᓇᓂᑦᑎᓐᓂᑦ. ᐃᓱᒪᖅᓴᖅᓯᐅᕈᑎᖃᖅᓯᒪᕖᑦ? ᐃᓱᒪᖅᓴᖅᓯᐅᕈᑎᖃᕐᓂᐊᐱᓪᓘᓐᓃᑦ ᕿᑭᖅᑖᓗᖕᒥᐅᓄᑦ 
ᐃᖃᓗᒻᒥᐅᑦ ᐱᓗᐊᕐᓗᒋᑦ ᑕᐃᓐᓇ ᖃᖓᑦᑕᐅᓯᖅᓯᕕᒃ ᐸᓐᓂᖅᑑᒥᑦ ᐃᖃᓗᓐᓄᑐᐃᓐᓇᐅᖏᑦᑐᖅ ᐋᓐᓂᐊᕕᒻᒧᑦ 
ᐃᓕᔭᐅᓗᓂ ᑕᐃᓐᓇ ᐅᓂᒃᓯᒪᔪᕕᓂᖅ ᐊᐅᓪᓚᓂᕐᐸᑦ ᑕᐃᑯᖓᖅᐸᑦ ᑲᒪᒋᔭᐅᑦᑕᐅᑎᒋᔪᓐᓇᓂᐊᕐᒪ. ᓘᑦᑖᒪ 
ᐊᖏᖅᑲᐅᒻᒫᖓ ᐊᖏᕋᐅᔪᓐᓇᖅᓯᔪᖓ ᐃᒪᐃᓕᒋᐊᖅᑐᕈᓐᓇᓂᐊᕐᒪᑦ. ᐋᖅᑭᒃᓱᐃᓯᒪᕖᑦ ᑕᐃᒃᑯᐊ ᒪᒥᐊᓇᖅᑑᒐᓗᐊᑦ 
ᐊᔪᖅᓯᐸᑦᑐᑦ ᑲᒪᒋᔭᐅᑦᑎᐊᓂᐊᕐᒪᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒪᑖᒻ ᒥᓂᔅᑕ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ 
ᓴᖅᑭᑎᑦᑎᒻᒪᑦ. ᕿᒥᕐᕈᒐᑦᑕ ᖃᐅᔨᓴᖅᖢᒋᑦ ᐃᓱᒫᓘᑕᐅᔪᑦ ᑕᐃᒃᓱᒧᖓ ᐅᖃᐅᓯᐊᓄᑦ. ᐃᖏᕐᕋᔪᓕᕆᔩᑦ ᑕᐃᒃᑯᐊ 
ᑕᕝᕙᓂ ᕿᑭᖅᑖᓗᒻᒥ ᐊᓪᓚᒡᕕᒃ ᖃᐅᔨᓴᖃᑦᑕᕐᓗᑎ ᐃᓱᒫᓘᑎᓂᒃ.  
 
ᑖᓐᓇ ᒪᓕᒐᓕᐅᖅᑎ ᐅᑎᖅᕕᒋᔪᓐᓇᕐᓂᐊᕐᕋᑦᑎᒍ ᐅᐱᓐᖔᖅ ᔫᓐᒥ ᑲᑎᒪᓕᕈᑦᑕ ᑖᒃᑯᐊᓗ ᐊᑐᓕᖁᔨᔾᔪᑏᑦ  
ᐃᓱᒫᓘᑎᒋᔭᐅᔪᑦ ᑕᐅᕙᓐᖓᑦ ᐊᓪᓚᒡᕕᒃ ᑕᐃᓐᓇ ᐸᖕᓂᖅᑑᒥ ᐱᑦᔪᑕᐅᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐱᐅᒻᒪᕆᒐᔭᖅᑐᖅ ᑕᐃᑲᓃᓪᓗᐊᕐᒪᓐ ᐱᓇᓱᐊᖅᑕᕗᑦ 
ᑖᒃᑯᐊ ᑐᑭᖏᓐᓂᒃ ᒐᕙᒪᒃᑯᓐᓂ ᓯᕗᓪᓕᖏᓐᓂ ᓈᓚᓐᓂᐊᕐᒪᑕ ᐃᓄᓐᓂᒃ ᐅᐱᒍᓱᓪᓗᑎᓪᓗ ᐃᓱᒫᓘᑎᒋᔭᐅᔪᓂᒃ. 
ᑖᓐᓇ ᐱᒋᐊᕐᓂᖓ ᐱᐅᓪᓚᕆᒐᔭᖅᑐᖅ ᑲᓐᖑᓇᖅᓯᓚᐅᖅᓯᒪᒻᒪᓪᓕ ᑕᐃᒃᑯᐊ ᐱᖓᓱᑦ ᖃᐅᔨᓴᐅᑏᑦ ᐱᓪᓗᒋᑦ 
ᓄᓇᕗᒻᒥ.  
 
>>ᐃᓪᓚᖅᑐᑦ 
 
ᐊᕐᕚᕐᓗᒃ (ᑐᓵᔨᑎᒍᑦ): ᑕᐃᒪᓕ ᓂᕆᐅᓐᓂᐊᖅᐳᖓ ᑖᓐᓇ ᓴᖅᑭᑦᑎᓛᕐᒪᒍ ᐅᖃᐅᓯᕆᓗᓂᐅᒃ ᐅᐱᓐᖔᖅ 
ᑲᑎᒪᓕᕈᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᐅᖃᐅᓯᐅᑐᐃᓐᓇᖅᑰᒻᒪᑦ. ᒥᔅᑕ ᐊᕐᕚᓪᓗᒃ, ᖁᔭᓐᓇᒦᒃ. 
ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓲᖃᐃᒻᒪ ᒥᓂᔅᑐ ᐊᖏᔪᖅᑲᐅᑎᖏᓪᓗ ᐊᐱᖅᑯᒻᒥᒃ 
ᐊᑐᐃᓐᓇᐅᔪᔅᓴᐅᓕᖅᐳᑦ ᐃᓱᒫᓘᑕᐅᓯᒪᔪᓂᒃ ᑲᑎᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᑮᓇᐅᔭᐃᑦ ᐊᖏᓂᖏᑦ 
ᐃᓕᔭᐅᓯᒪᔪᑦ ᐃᖏᕐᕋᔭᓐᓂᕐᒧᑦ ᐋᓐᓂᐊᖅᕕᓕᐊᖃᑦᑕᖅᑐᓄᑦ. ᑖᒃᑯᐊᓗ ᐃᓚᒋᐊᕈᑏᓐ ᐃᖏᕐᕋᔭᓐᓂᕐᒧᑦ 
ᐋᓐᓂᐊᖅᕕᓕᐊᕐᓗᓂ ᑖᒃᑯᐊᓗ ᐆᒪᖅᑯᓯᕆᔨᒃᑯᓪᓗ ᐱᒃᑲᓐᓂᕈᒪᔪᒍᑦ ᑖᒃᑯᓇᓐᒐᑦ ᐅᑭᐅᓂᒃ ᐊᒥᓱᓂᒃ.  
 
>>ᐃᓪᓚᖅᑐᑦ 
 
ᑕᐃᒪ ᐅᖃᖃᑦᑕᖅᓯᒪᒐᒪ ᑕᐃᒪᓐᖓᓂᒃ ᐅᑭᐅᓂᒃ ᐊᒥᓱᓂᒃ ᐅᓇᑐᐊᖑᖏᑦᑐᖅ ᐱᑦᔪᑎ ᐅᖃᐅᓯᕆᔭᕗᑦ ᐊᓯᖏᓐᓂᒃ 
ᑮᓇᐅᔭᐃᑦ ᖃᓄᖅ ᓱᓕᓪᓚᑦᑖᕐᒪᒑᑕ ᓈᓴᐅᑏᑦ ᐊᖏᓂᖏᑦ. ᓱᓕL ᖃᓄᖅ ᒥᔅᓯᖃᑉᐸᑦ, ᑖᒃᑯᐊ ᑐᑭᖃᖁᓪᓗᒋᑦ, 
ᓱᓕᔫᖁᓪᓗᒋᑦ.  
 
ᑕᐅᑐᒃᖢᒋᑦ ᑖᒃᑯᐊ ᑕᑯᒑᖔᒃᑭᓐ ᐊᖏᓂᖏᑦ ᑮᓇᐅᔭᐃᑦ ᐃᖏᕐᕋᔭᓐᓂᕐᒧᑦ ᐃᓕᖓᔪᑦ ᐋᓐᓂᐊᖅᕕᓕᐊᖃᑦᑕᖅᑐᓄᑦ 
ᓇᓗᓇᐃᖅᓯᒪᓪᓗᓂ ᑎᑎᖅᑲᖓ ᓇᒻᒥᓂᖅ ᐅᑯᐊ ᐸᕐᓇᐅᑎᖏᓐᓂ ᐱᓕᕆᐊᕐᖏᓐᓄᑦ $959,000 ᐅᑭᐅᖅ 2008-
09-ᒧᑦ ᐊᒻᒪ ᑖᒃᑯᐊ ᐊᑐᕈᒫᓐᓂᐊᖅᑐᓪᓗ ᑕᐅᑐᑦᑐᒋᑦ 06-07 ᐅᑭᐅᖏᓐᓂ ᐊᑐᖅᑕᐅᓚᑦᑖᓚᐅᖅᑐᑦ ᑮᓇᐅᔭᑦ 
$49,240,000-ᖑᓚᐅᖅᑐᓐ. ᐊᒻᒪ ᑖᒃᑯᐊᓗ ᐊᑐᖅᑐᓐ ᑕᑯᓕᑕᐃᓐᓇᕋᒪ ᐊᑐᖅᑕᐅᓯᒪᔪᓂᒃ ᑮᓇᐅᔭᓂᒃ ᑕᕝᕙᓂ. 
ᑕᐃᒃᓱᒪᓂᓕ ᑕᑯᐃᓐᓇᖃᑦᑕᓚᐅᕐᕋᑦᑕ ᐊᖏᓂᖓ ᑮᓇᐅᔭᐃᑦ ᐊᑐᖅᑕᐅᓚᑦᑖᖢᓂ ᑕᑯᕙᓚᐅᖏᓇᑦᑕᓕ ᑕᐃᒃᓱᒪᓂ.  
 
ᑕᐃᒪᓕ ᐅᓇ ᐃᓱᒫᓘᑎᓪᓚᑦᑖᕋ ᖃᓄᖅ ᑖᒃᑯᐊ ᒐᕙᒪᒃᑯᑦ ᐃᓕᑕᖅᓯᔪᓐᓇᖅᓯᕙᑦ ᓄᑖᓂᒃ ᑳᑦᑐᓛᒃᑖᑎᑦᑎᓪᓗᑎᒃ 
ᑖᒃᑯᐊ ᐊᖏᓂᖏᑦ ᑮᓇᐅᔭᐃᑦ ᓄᑕᐅᖏᑦᑐᖅ 2006-07-ᒥ ᐊᒻᒪ ᐅᑭᐅᓄᑦ ᐱᖓᓱᓄᑦ ᓄᑕᐅᖏᑦᑐᑦ ᑳᑦᑐᓛᒃ 
ᒪᓕᒃᑕᐅᑐᒃᑐᒍᓗ. 
 
ᑕᐃᒪ ᓄᑖᒧᑦ ᑳᑦᑐᓛᒃᑖᑎᑦᑎᒻᒥᒐᑦᓯ ᐊᖏᓪᓕᒋᐊᖅᖢᒋᑦ ᑖᒃᑯᐊ ᐅᖅᓱᐊᓗᐃᓪᓗ ᐊᑭᖏᑦ ᐅᓄᖅᓯᒋᐊᖅᑕᐅᓪᓗᑎᒃ, 
ᐊᖏᓪᓕᒋᐊᖅᑕᐅᓪᓗᑎᒃ. ᐊᒻᒪ ᑖᒃᑯᐊ ᖃᖓᑕᓲᑦ ᐊᐅᓚᖃᑦᑕᖅᑐᑦ ᓄᓇᕗᒻᒥ ᐱᓪᓗᒋᑦ ᐊᒻᒪ ᖃᓄᕐᓕ ᑕᐃᒪ 
ᐊᑐᖃᑦᑕᖅᐸᓐ ᓱᓕᔪᒦᓚᑦᑖᖅᑐᒥᒃ ᓂᕆᐅᓐᓂᖃᕐᓂᐊᖅᐸᑦ ᐊᑐᕐᓗᑎᒃ ᑮᓇᐅᔭᓂᒃ ᑖᒃᑯᐊ ᐊᑐᕈᒫᓐᓂᐊᖅᑐᑦ  
ᑕᐅᑐᑦᑐᒋᑦ. $3 ᒥᓕᐊᓐ ᒥᑭᓂᖅᓵᔾᔫᔮᖅᑐᑦ. 2006-07-ᒧᑦ ᐊᑐᕐᓂᑯᓂᒃ. ᐊᑦᔨᒌᖏᓐᓂᖏᑦ ᑕᐅᑐᑦᖢᒋᑦ ᐊᒻᒪ 
ᐸᕐᓇᒃᖢᑎᒃ ᐊᕐᕌᒎ ᖃᓄᖅ ᐊᑐᓐᓂᐊᖅᑕᖏᓐᓂᓪᓗ ᐃᓕᖓᑎᑦᑎᕙᒻᒪᑕ. ᑖᓐᓇ ᓱᓕᖅᑰᔨᒋᖏᓇᒃᑯ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒪᑖᒻ ᒥᓂᔅᑕ. 

ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒪᓕᒐᓕᐅᖅᑎ 
ᐊᐱᕆᒃᑲᓐᓂᕈᓐᓇᖅᐹ   ᐊᐱᖅᑯᑎᒥᓂᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᔭᓐᓇᒦᒃ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᑉᐱᕈᓱᒃᑲᒪ ᐅᕙᓂ ᓵᑎᓐᓃᑦᑐ ᐅᖃᐅᓯᕆᑲᐃᓐᓇᖅᑕᒃᑲ ᒥᓂᔅᑕ 
ᐃᖅᑲᐅᒪᔪᒃᓴᐅᔪᖅ ᑲᑎᒪᑐᐃᓐᓇᖅᑎᓪᓗ ᑲᑎᒪᔨᐊᓛᑦ ᑲᑎᒪᑎᓪᓗᒋᑦ ᑖᒃᑯᐊ ᓈᓴᐅᑏ ᐊᖏᓂᖏᑦ ᐃᖏᕐᕋᔭᖕᓂᕐᒧᑦ 
ᑕᐅᑐᒃᑕᕗᑦ ᐋᓐᓂᐊᕐᕕᓕᐊᖃᑦᑕᖅᑐ. ᓱᓕᙱᑦᑐ ᑖᓐᓇ ᑕᒻᒪᕐᓯᒪᔪᖅ?  
 
ᐊᑕᖏᕐᖢᒋ ᑖᒃᑭᐊ ᐊᑐᖅᑕᐅᓂᐊᖅᑐ ᑮᓇᐅᔭᐃᑦ 2008-09 ᐅᑭᐅᖏᓐᓄ $46,241,000. 2006-07-ᒥᓗ 
$49,000,000-ᓂ ᐊᑐᓚᐅᕐᒪᑕ, $3,000,000-ᓂ ᐊᖏᓂᕐᓴᒃᑲᓐᓂᒻᒪᕆ ᐅᑭᐅᑦ ᒪᕐᕉ ᓈᓯᒪᓕᖅᑎᓪᓗᒍ. ᑖᒃᑯᐊ 
ᐊᑭᑐᖃᖏᑦ ᒫᓐᓇ ᓄᑖᒥᒃ ᑳᓐᑐᕌᖅᑖᖅᑎᑦᑎᓂᐊᓕᕐᒥᒐᑦᓯ ᐅᒃᑯᐃᖓᓂᕐᓴᐅᓗᓂ ᐃᖏᕐᕋᔭᕐᓂᕐᒧᑦ ᐊᑐᐊᒐᐃᑦ 
ᒪᓕᒡᓗᒋᑦ. ᑕᐃᒪᓕ ᓂᕆᐅᓐᓂᖃᕐᐱ ᐅᕙᑦᑎᓐᓂᒃ? ᓱᓕᔫᓂᖓᓂ ᑖᓐᓇ ᓈᓴᐅᑦ ᑮᓇᐅᔭᐃᑦ ᐊᑕᖏᕐᖢᒋᑦ 
ᑕᐅᑐᒃᑕᐅᓂᖏᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᕐᓇᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 2008-09 ᓂᕆᐅᒋᔭᕗᑦ. $46,241,000 
ᐃᖏᕐᕋᔭᕐᓂᕐᒧᑦ ᑖᒃᑯᐊ ᐊᐱᖅᑯᑏᑦ, ᐃᓱᒫᓘᑏᓪᓗ ᐅᑭᐅᖑᓚᐅᖅᑐᓂ ᑖᒃᑯᐊ ᐃᓚᒋᐊᕈᑏ ᑮᓇᐅᔭᐃᑦ ᐱᖁᔭᒃᓴᓄᑦ 
ᖄᖓᒍᑦ ᑮᓇᐅᔭᖃᖅᑎᑦᑎᒃᑲᓐᓂᕐᓗᑎ ᐃᖏᕐᕋᔭᖕᓂᕐᒧ ᐋᓐᓂᐊᕐᕕᓕᐊᖃᑦᑕᖅᑐᓄᑦ. ᑕᒪᓐᓇ 
ᐃᖏᕐᕋᔭᖕᓂᐅᖃᑦᑕᖅᑐ ᐋᓐᓂᐊᕐᕕᓕᐊᖅᑐᓄᑦ ᐊᔪᕐᓇᖃᑦᑕᕐᒪᑦ ᐃᒪᓐᓇ ᖃᓄᖅ ᒥᐊᓂᕆᑦᑎᐊᕆᐊ ᐊᒻᒪ, 
ᐊᐅᓚᖃᑦᑕᖅᑐᑦ ᐃᖏᕐᕋᔭᒎᑏᓪᓗ ᑕᐅᑐᒃᖢᒋᑦ ᑖᓐᓇ ᐱᔾᔪᑎᒋᔭᖓ ᐊᔪᕐᓇᑲᓴᖕᒪᑦ ᓇᓚᐅᑦᑕᕋᓱᖕᓂᕐᒥᑦ ᑖᒃᑯᐊ 
ᑮᓇᐅᔭᐃᑦ.  
 
ᑭᓯᐊᓂ ᐅᖃᕈᓐᓇᖅᑐᖓ ᐅᑭᐅᖑᓚᐅᖅᑑ ᒪᕐᕉᒃ ᐱᐊᓂᒃᓯᒪᓕᖅᑎᓪᓗᒋᑦ ᐃᓕᓯᓯᒪᒐᑦᑕ, ᐃᒪᓐᓇ 
ᐅᔾᔨᖅᑐᒍᑦᑎᐊᕐᓂᕐᓴᐅᓚᖓᔭᑦᑎᓐᓂ ᖃᐅᔨᓴᖃᑦᑕᕐᓗᒋᑦ ᐊᑐᖃᑦᑕᖅᑕᕗᑦ ᑮᓇᐅᔭᐃᑦ ᑖᓐᓇ ᓄᑖ ᐃᖏᕐᕋᔭᖕᓂᕐᒧᑦ 
ᐊᑐᐊᒐᖅ ᑮᓇᐅᔭᐃᑦ ᐃᓕᖓᓪᓗᒋᑦ ᖃᐅᔨᓴᕈᑎᒋᖃᑦᑕᓚᖓᔭᕗᑦ ᑮᓇᐅᔭᓄᑦ ᐊᒻᒪ, ᐱᓕᕆᖃᑎᒋᒐᑦᑎᒍ 
ᐃᖅᑲᓇᐃᔭᖃᑎᒋᓪᓗᒋᑦ ᑖᒃᑯᐊ ᒫᔾᔨ 31 ᑕᖅᑭᐅᖅᑲᐅᔪᒥ ᐃᓕᓂᐊᕐᒪᑕ ᑮᓇᐅᔭᐃᑦ ᑕᐃᑯᖓ 
ᓇᓗᓇᐃᒃᑯᑕᐅᓚᖓᔪᓄᑦ ᖃᐅᔨᓴᕈᑎᓄᑦ. 
 
ᐊᒻᒪ, ᐅᑭᐅ ᓈᓯᒪᓕᖅᑐᑦ ᑖᒃᑯᐊ ᐅᔾᔨᖅᑐᕈᑎᒋᓂᐊᖅᑕᕗᑦ ᓲᕐᓗ ᑭᖑᕝᕕᕈᑎᒋᓚᖓᔭᕗᑦ ᑖᒃᑯᐊ ᓲᕐᓗ 
ᐊᑦᑕᓇᖅᑐᒨᕐᓂᕐᐸᑕ ᑖᒃᑯᐊ ᐸᕐᓇᒃᑕᐅᓯᒪᔪᑦ. ᓯᕗᓂᐊᒍᓪᓕ ᓄᓇᕗᒥ ᑖᒃᑯᐊ ᖃᐅᔨᓴᕈᑕᐅᔪᑦ ᐃᒪᓐᓇ 
ᐅᔾᔨᖅᑐᕈᑕᐅᓪᓚᕆᓚᖓᔪ ᓲᕐᓗ ᑭᖑᕕᕈᑕᐅᓗᑎᒃ. 
 
ᑖᒃᑯᐊ ᑐᓴᕈᑏᑦ ᑐᑭᓯᔾᔪᑏ ᑐᓂᔾᔪᑎᒋᓗᒋᑦ ᓂᕆᐅᕈᑎᒋᔭᑦᑎᓐᓄᑦ ᐃᖏᕐᕋᔭᖕᓂᕐᒧᑦ ᑕᐃᑐᒡᓗᒋᑦ. ᑕᐃᒪ 
ᑐᐊᕕᕐᓇᖅᑐᒃᑯ ᑕᐃᒃᑯᐊ ᐊᐅᓪᓚᖅᑎᑕᐅᖃᑦᑕᖅᑐᑦ ᐱᔾᔪᑎᒋᓪᓗᒋᑦᑕᐅᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᖅᑕ. ᐃᒃᓯᕙᐅᑕᖅ, ᓱᓕ ᑕᑯᙱᓐᓇᒪ ᑐᑯᔪᓐᓇᖏᓐᓇᒪ ᖃᓄᖅ ᓱᓕᒻᒪᖔᑕ 
ᐊᖏᓂᖏᑦ ᑮᓇᐅᔭᐃᑦ 2-ᒥᓕᐊᓐ $3-ᒥᓕᐊᓂᒃ ᑐᖓᐅᑦᑎᓗᑎᒃ. ᑖᒃᑯᐊ ᐊᕐᕌᒐᓂᑎᑐ ᐅᑭᐅ ᒪᕐᕉ 
ᓈᓯᒪᓕᖅᑎᓪᓗᒍᓘᓐᓃᑦ ᐊᔾᔨᒋᓐᖏᒻᒪᒍ.  

ᐅᖃᐅᓯᕆᖅᑲᐅᒐᒪ ᐱᒻᒪᕆᐅᑎᖢᒍ ᑲᑎᒪᑎᓪᓗᑕ ᐅᑭᐅᖅ ᑖᓐᓇ ᐊᑐᓚᐅᖅᖢᒍ ᐊᒻᒪ ᐲᖅᖢᒍᓗ ᑖᓐᓇ ᓱᓕᙱᒻᒪᑦ 
ᓱᓕᔫᙱᖦᖢᓂᓗ ᓈᓴᐅᑦ ᐊᖏᓂᖓ ᑕᒡᕙᓃᑦᑕᕆᐊᖅ ᑕᒡᕙᓃᑎᑕᐅᑎᓪᓗᒍ. ᑖᓐᓇ ᕿᒥᕐᕈᓪᓗᒍ ᐊᕐᕌᓂ 2007-08 
$34,794,000-ᖑᓚᐅᕐᒪᑕ ᓇᓃᓕᖅᐱᓯᓕ ᑖᒃᑯᐊ ᓂᕆᐅᒋᓂᐊᖅᑕᓯ ᑕᒡᕙᓂ 2007-08-ᒥ ᓇᓃᓕᕐᐸᑦ? ᖁᔭᓐᓇᒦᒃ 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᕐᓇᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᑕᐃᒪ ᑐᖏᓕᕋ ᑭᐅᑎᓐᓂᐊᕋᒃᑯ ᑖᔅᓱᒧᖓ ᐃᓕᖓᓂᐊᓄᑦ. ᖁᔭᓐᓇᒦᒃ 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᕕᐊᒋᕙᕗ ᑖᒃᑯᐊ ᖃᐅᔨᓯᒪᔭᖏᑦ ᐅᔾᔨᕆᓯᒪᔭᖏᑦ 
ᒪᓕᒐᓕᐅᖅᑎᐅᑉ. ᑕᐃᒪ ᓇᓚᐅᑦᑕᖃᑦᑕᕋᑦᑕ ᑖᒃᑯᓂᖓ ᐊᑐᖅᑕᐅᓂᐊᖅᑐᓂ ᑮᓇᐅᔭᓂᒃ. ᒥᓂᔅᑕ 
ᐅᖃᐅᓯᕆᖅᑲᐅᔭᖏᑦ ᐃᖏᕐᕋᔭᕐᓂᕐᒧᑦ ᐋᓐᓂᐊᖅᕕᓕᐊᖃᑦᑕᖅᑐᓄᑦ. ᐊᒻᒪᓗ ᐃᓛᓐᓂᒃᑯᑦ ᓇᓗᓇᖃᑦᑕᕐᒪᑕ 
ᓇᓚᐅᒃᑕᕆᐊᖅ. ᑕᕝᕙ 2006-07-ᕙᒥ ᐅᑭᐅᖏᓐᓂ ᑖᒃᑯᐊ ᐊᑐᖅᑕᐅᓚᐅᖅᑐᑦ ᑮᓇᐅᔭᑦ $47.2, 2007-08, 
$46.5-ᒥ ᐃᓕᔭᐅᓂᐊᖅᑐᓐ.  
 
ᐃᒪᓐᓇᐃᓕᐅᕋᓱᒃᑲᑦᑕ ᐊᑐᐃᓐᓇᕈᐃᓐᓇᓱᒃᖢᑕ ᐱᓕᕆᕕᑦᑎᓐᓂ ᑖᒃᑯᐊ ᑮᓇᐅᔭᒥᒃ ᐊᐅᓚᑦᑎᑦᑎᐊᕐᕋᓱᐊᕐᓂᕐᒧ 
ᐊᑐᖃᑦᑕᖅᑐᕗᓪᓗ ᐃᖏᕐᕋᓂᕐᒧᑦ, ᑖᒃᑯᐊ ᐃᖏᕐᕈᔭᕐᓂᕐᒧᑦ ᓴᖅᑭᖃᑦᑕᖅᑐᑦ. ᑖᒃᑯᐊᓗ ᒥᒃᖠᒐᓱᐊᖃᑦᑕᖅᖢᑎᒍ 
ᑮᓇᐅᔭᐃᑦ ᐊᑭᓕᕆᐊᖃᖃᑦᑕᖅᑕᕗᑦ ᐊᒻᒪᓗ ᑖᒃᑯᐊ ᐊᑐᖅᑕᐅᓂᐊᖅᑐᑦ ᑮᓇᐅᔭᓂᒃ ᐊᐅᓚᑦᑎᑦᑎᐊᕋᓱᐊᕐᓂᕐᒧᑦ 
ᑲᔪᓯᔪᑦ ᐱᓕᕆᕕᑦᑎᓐᓂ.  
 
ᑕᐃᒪᓐᖓᓂᒃ ᒪᐃᒥᒃ ᑖᒃᑯᐊ ᐱᓯᒪᒐᑦᑎᒍ ᑕᐃᒪ ᐃᒪᓐᓇᐃᓐᓇᓱᖃᑦᑕᕆᐊᖃᕋᑦᑕ ᓇᓕᒧᒐᓱᒃᖢᒋᑦ ᐃᒪᓐᓇ 
ᐊᐅᓗᑎᑦᑎᐊᕐᕋᓱᒃᖢᒋᑦ ᑖᒃᑯᐊ ᑮᓇᐅᔭᓕᒫᑦ ᑕᐅᑐᒃᑕᐅᓂᖏᑦ ᐃᓕᖓᓂᖏᑦ ᐊᒻᒪ ᖁᕕᐊᒋᕙᒃᑲ.  
 
ᑕᐃᒪ ᐊᖏᓪᓕᒋᐊᕐᓂᐊᕐᒪᑕ ᑖᒃᑯᐊ ᓂᕆᐅᒋᕙᕗᓪᓗ $43 ᒥᓕᐊᓐ ᓂᕆᐅᒋᔭᕗᑦ ᐃᖏᕐᕋᔭᓐᓂᕐᒧᑦ ᐱᓂᐊᖅᑐᑦ 
ᐃᒻᒪᖄ ᐋᕐᕌᒍᒧᑦ ᓈᒻᒪᔾᔮᖏᑦᑐᑦ, ᐋᒪᐃ. ᑕᕝᕙ ᖃᐅᔨᒪᖏᑕᕋ ᑕᐃᒪᐃᓛᒪᖔᓐ ᑭᓯᐊᓂ ᐅᕝᕙᓘᓐᓃᑦ 
ᑐᖓᐅᑦᑎᓂᐊᖅᑐᔅᓴᐅᔪᖅ ᖃᓄᑭᐊᖅ. ᑕᐃᒪ ᑖᒃᑯᐊ ᓇᓚᐅᒃᑕᕋᑦᑎᒍᑦ ᑖᒃᑯᐊ ᐱᓕᕆᕕᑦᑎᓐᓂ ᐊᒻᒪᓗ ᑖᒃᑯᐊ 
ᓂᕆᐅᒋᔭᕗᑦ ᓲᕐᓗ ᐃᓕᓯᒪᓪᓗᒋᑦ ᐱᓕᕆᕕᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᒐᒪ ᑖᒃᑯᐊ ᓇᓚᐅᒃᑖᖅᑕᓯ ᒥᔅᑕ ᑳᒻᐳᓪ, ᓱᓕᕚ, ᑐᓴᕋᒃᑯ 
2007-08-ᒥ ᓂᕆᐅᒋᔭᓯ $46 ᒥᓕᐊᓐᖑᔪᑦ, ᓱᓕᔫᖅ ᑖᓐᓇ ᓂᕆᐅᒋᔭᔅᓯᓐᓄᑦ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒪᑖᒻ ᒥᓂᔅᑕ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓴᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐄ, ᓱᓕᔪᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᒐᒪ ᖁᕕᐊᒋᔭᒃᑲᐅᒐᓗᐊᖅ ᒥᔅᑕ ᑳᒻᐳᓪ ᐅᖃᐅᓯᖏᑦ 
ᐱᓕᕆᐊᖃᑦᑎᐊᕐᕋᓱᐊᕐᒪᑕ ᑮᓇᐅᔭᖏᑦᑕ ᐃᓗᐊᓂ ᐊᒻᒪ ᐅᑎᕌᖓᑕ ᒪᓕᒐᓕᐅᖅᕕᐅᑉ ᐃᓗᐊᓄᑦ ᖃᐅᔨᒪᒐᑦᑕ 
ᑮᓇᐅᔭᐃᑦ ᐊᒥᒐᒻᒪᑕ. 
 
$3 ᒥᓕᐊᓐᓂᒃ ᑐᖓᐅᑦᑎᒻᒪᑕ. ᐊᕐᕌᓂᐅᓚᐅᖅᑐᒥᒃ ᐊᑐᕐᓂᐊᖅᑕᖏᓐᓂᒃ ᐊᑐᕐᓂᐊᖅᑕᖏᑦ ᐊᕐᕌᒍᒧᑦ 
ᐊᖏᓂᖅᓴᐅᓪᓗᑎᒃ ᒫᓐᓇ ᐊᑐᕐᓂᐊᖅᑕᖏᑦ ᒥᑭᓂᖅᓴᐅᓪᓗᑎᒃ. ᑖᓐᓇ ᐊᐱᖅᑯᑎᒋᔭᕋ, ᑖᓐᓇ ᓇᓚᐅᒃᑕᕐᓂᖅ 
ᐱᐅᖏᒻᒪᑦ. ᑖᓐᓇ ᐅᖓᑕᐅᔾᔨᓂᐊᖅᑐᖅ ᓇᓗᓇᓐᖏᑦᑐᖅ ᑐᕌᖅᑕᓯ ᑎᑭᓐᓂᐊᖅᐸᑦ ᑮᓇᐅᔭᐃᑦ ᑐᕌᖅᑕᓯᓐᓄᑦ 
ᐱᓕᕆᕕᑦᓯ ᐊᐅᓚᑦᔪᑎᒋᓂᐊᖅᑕᖏᓐᓂᒃ ᐱᕕᖃᕈᓐᓇᕐᓂᐊᕐᕋᑦᑕ ᐊᓯᖏᓐᓂᒃ ᐊᑐᕐᓗᒍ ᐊᓯᖏᓐᓄᑦ ᑖᓐᓇ 
ᓱᓕᖅᑰᔨᓐᖏᒻᒪᑦ ᓇᐃᓴᐅᑦ.  
 
ᑕᐃᒪ $3 ᒥᓕᐊᓐᓘᓐᓃᑦ, $2 ᒥᓕᐊᓐ ᐅᖓᑖᓃᕌᔾᔪᒻᒪᑕ $46 ᒥᓕᐊᓐᓂᒃ ᑕᐅᑐᒃᖢᑕ 2007-08-ᒥ ᐊᑐᕐᓂᐊᖅᑐᑦ 
$44 ᒥᓕᐊᓐ ᑐᖔᓂ 08-09-ᒧᑦ ᐃᓕᖓᓪᓗᑎᒃ ᐊᒻᒪ ᓱᓕ $46 ᒥᓕᐊᓐ ᑖᓐᓇ ᑕᐅᑐᒃᑕᕗᑦ 2007-08 ᐅᑭᐅᓄᑦ 
ᐱᖓᓱᓄᑦ ᓄᑕᐅᓐᖏᑦᑑᔭᖅᑐᓐ ᑮᓇᐅᔭᑦ ᐊᑐᖅᑕᐅᓂᖓᑕ ᐊᖏᓂᕆᓚᐅᖅᑖ ᐊᒻᒪ 2008-09-ᒥ ᓄᑖᑦ ᑳᑦᑐᓛᓗ 
ᐊᑐᖅᑕᐅᓂᐊᖅᑎᓪᓗᒍ.  
 
ᑕᐃᒪ ᐃᓱᒪᓇᖅᑰᔨᓐᖏᓐᓇᔭᖅᑐᓐ ᐅᖓᑕᐅᔾᔨᓂᐊᕐᒥᒻᒪᑕ ᐊᑭᖏᑦ ᐊᖏᓪᓕᒋᐊᕐᓗᑎᒃ ᑎᒻᒥᓲᑦ ᐊᑭᖏᑦ ᐊᒻᒪᓗ 
ᖃᓄᖅ ᑕᐃᒪᓕᑭᐊᖅ ᖃᓄᐃᓐᓂᐊᖅᐱᑕ ᐃᓕᓯᔪᓐᓇᕐᒪᖔᑕ ᓇᓗᔭᒃᑲ ᑕᐃᒫᒃ ᐊᖏᑎᒋᔪᓂ ᑮᓇᐅᔭᓂᒃ 
ᓂᕆᐅᑦᑎᓪᓗᑕᓗ ᓂᐅᕕᕋᔭᖅᐱᓰ, ᐃᓛᒃ ᐅᑉᐱᕆᖏᑕᒃᑲᐃᓛᒃ. ᑕᐃᒪᓕ ᐅᑎᕆᐊᖃᕋᑦᑕ ᓂᕆᐅᒋᔭᑦᑎᓐᓄᑦ 
ᑲᑎᔨᕋᓛᓂ ᑲᑎᒪᑐᐃᓐᓇᑎᓪᓗᑕ. ᓱᓕᔪᓂᒃ ᐃᓕᓯᔭᕆᐊᖃᑦᑐᓯ. ᑕᐃᒪᓕ ᐊᑭᖏᑦ ᓄᑖᒧᑦ ᑳᑐᓛᒧᑦ ᐃᓕᖓᔪᑦ ᐊᒻᒪ 
ᐊᑐᕐᓗᒍ ᐊᒻᒪ ᖄᓖᓗᓯ ᓱᓕᓂᖅᓴᒥᒃ ᖄᓖᔭᕆᐊᖃᑦᑐᓯ. ᑖᓐᓇ ᐅᕙᓐᓄᑦ ᓱᓕᔪᕆᖏᓇᒃᑯᑦ ᐊᖏᓂᐊ ᑮᓇᐅᔭᐅᑉ.  
 
ᐅᑭᐅᓄᑦ ᐅᖃᖅᓯᒪᓕᕋᒪ ᓱᓕᔪᓂᒃ ᑐᓴᕈᑎᓂᒃ ᐱᖃᑦᑕᕆᐊᖃᕋᑦᑎᒍ ᑖᓐᓇ ᓱᓕᓐᖏᒻᒪᑦ. ᐅᖃᖅᑲᐅᒐᒪ ᑕᐃᒪ 
ᑮᓇᐅᔭᓛᕿᑦᓯᓂᐊᖅᐳᒍᑦ $2 ᒥᓕᐊᓐ ᑐᖓᐅᑦᑎᓗᑕ ᒥᑭᓂᖅᓴᓂᒃ ᑕᐃᒪᓕ ᕿᒥᕐᕈᒐᑦᑕ ᐊᑐᕐᓂᐊᕐᑎᓪᓗᑕ 
ᐊᕐᕌᓂᐅᓚᐅᖅᑐᒥᒃ ᓈᓴᐅᒥᒃ ᐊᑐᖅᖢᑕ ᓲᕐᓗ. ᑕᐃᒪ 2007-08, $46-ᒥᓕᐊᓐ ᐅᖃᖅᑲᐅᒐᑦᑕ $34-ᒥᓕᐊᓐᓂᑦ 
ᑮᓇᐅᔭᖃᕐᓂᐊᕐᓂᕋᖢᑎᑦ ᐊᖏᓂᐊᓂ ᑖᔅᓱᒧᖓ ᐅᑭᐅᒧᑦ. ᐊᒻᒪᑦᑕᐅᖅ ᐃᑲᔪᖅᑐᕈᓐᓇᓐᖏᑕᕋ ᐊᖏᖃᑎᒋᓐᖏᒃᖢᒍ 
ᑖᓐᓇ ᓈᓴᐅᑦ ᓱᕐᓗ ᓴᖅᑭᑎᑐᐃᓐᓇᖅᑕᓯ ᓱᕐᓗ ᑕᑯᔅᓴᐅᑎᒐᓱᐊᕐᓗᒍ ᑐᕌᕋᓱᐊᖅᑕᓯᓐᓄᑦ ᑮᓇᐅᔭᓂᑦ ᑭᓯᐊᓂ 
ᖃᐅᔨᒪᓪᓗᓯ ᐅᖓᑕᐅᔾᔨᓂᐊᕋᔅᓯ. 
 
ᑕᐃᒪ ᐃᒪᓐᓇ ᐊᑲᐅᓂᖅᓴᓂᑦ ᐃᓱᒪᓕᐅᑦᑎᐊᕆᐊᖃᕐᑐᓯ ᖃᐅᔨᒪᒐᑦᑕ ᖃᐅᒑᖓᔅᓯ ᒪᓕᒐᓕᐅᕐᕕᐅᑉ ᐃᓗᐊᓂ 
ᑮᓇᐅᔭᓂᑦ ᑐᒃᓯᕋᒃᑲᓐᓂᖃᑦᑕᖅᑐᓯ ᐃᖏᕐᕋᓂᐊᖅᑐᓕᕆᓂᕐᒧᑦ ᐱᑕᖃᓐᖏᒃᖢᓂ. ᑕᐃᒪᓐᓇᐃᓕᐅᖏᓐᓇᖅᑐᒍᑦ 
ᑕᐃᒪᓐᖓᑦ ᑕᐃᒪᓐᖓᑦ ᐅᖃᐅᓰᑦ ᐊᔾᔨᓴᐃᓐᓇᖏᑦ. ᐃᑲᔪᖅᑐᕈᓐᓇᖏᑕᕋ ᑖᓐᓇ. 
 
ᑐᒃᓯᕋᕐᓂᐊᖅᑐᖓ ᒥᓂᔅᑕ ᐅᑎᕈᑎᓗᓂᐅᒃ ᐊᒻᒪ ᐅᑎᒃᑲᓂᕐᓗᓂ ᑕᕝᕗᖓ ᐃᓗᐊᓂ ᒪᓕᒐᓕᐅᕐᕕᒻᒧᑦ ᓱᓕᓂᖅᓴᓂᑦ 
ᓈᓴᐅᑎᓂᑦ ᐊᖏᓂᖏᓐᓂ ᐃᖏᕐᕋᔭᓐᓂᕐᒧᑦ ᓴᖅᑭᑎᓪᓗᑎᑦ. ᑖᓐᓇ ᓱᓕ ᐃᒪᓐᓇ ᓱᒃᑰᒻᒪᑦ ᓈᓴᐅᑦ $2.1-ᒥᓕᐊᓐᓂᑦ 
ᒥᑭᓂᖅᓴᐅᒻᒪᑕ ᑖᒃᑯᐊ ᐊᑐᕐᓂᐊᖅᑕᓯ ᒫᓐᓇ ᐅᑭᐅᖑᓂᐊᖅᑐᒧᑦ.  
 
ᒥᓂᔅᑕ ᑕᐃᒪᐃᓕᐅᕈᓐᓇᖅᐹ ᐅᑎᕈᑎᓗᓂᐅᒃ ᑖᓐᓇ ᑮᓇᐅᔭᖅ ᐊᑐᕈᒫᖅᑕᓯ ᐊᒻᒪ ᓱᓕᓂᖅᓴᓂ ᓈᓴᐅᒻᒥᑦ 
ᑕᕝᕗᖓᖅᓯᓗᑎ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᖁᔭᒋᑦᑎᐊᖅᐸᕋ ᒪᓕᒐᓕᐅᖅᑎ ᑖᔅᓱᒥᖓ 
ᐃᓱᒫᓘᑎᒋᔭᖓᑕ ᑖᔅᓱᒧᖓ. ᑕᐃᒪᓐᓇᑦᑕᐅᖅ ᐃᓱᒫᓘᑎᖃᑦᑎᐊᕐᒥᒐᒪ ᑕᐃᒪᓐᓇ ᓇᓕᖅᑯᑎᑦᑎᐊᕋᓱᓪᓗᓂ 
ᒥᔅᓴᐅᓴᒐᓱᓪᓗᓂ ᖃᖓᑦᑕᐅᑎᐅᖃᑦᑕᓂᐊᖅᑐᓄᑦ ᑕᐃᒪᓐᓇ ᒥᔅᓴᐅᓴᑦᑎᐊᕐᓗᒋᑦ ᓇᓕᖅᑯᑎᔅᓯᒪᓗᑎ ᑕᐃᒪᓐᓇ 
ᖃᔅᓯᓂᑦ ᐊᐅᓪᓚᖅᑐᖃᕐᓂᐊᕐᒪᖔᖅ ᖃᓄᒪᔪᓂᑦ.  
 
ᑭᓯᐊᓂ ᐊᒃᑐᐃᓂᖃᕐᑐᐃᓇᐅᒻᒪᑕ ᐱᔭᕐᓂᖏᒻᒪᑦ ᓇᓚᐅᒃᑖᕆᐊᔅᓴᖅ ᖃᔅᓯᓂᑦ ᑐᐊᕕᕐᓇᑐᒃᑯᑦ ᖃᖓᑕᓲᒃᑯᑦ 
ᐊᐅᓪᓚᖅᑐᖃᕐᓂᐊᕐᒪᖔᖅ. ᑖᔅᓱᒧᖓ ᐊᒃᑐᐊᓂᖃᕐᒪᑦ ᑮᓇᐅᔭᓄᑦ ᒥᔅᓴᐅᓴᒋᐊᔅᓴᖅ ᓇᓕᖅᑯᑦᑕᕆᐊᔅᓴᖅ ᐊᔪᕐᓇᕐᒪᑦ.  
 
ᑕᒪᒃᑯᐊ ᐊᒃᑐᐊᖃᑎᒌᒻᒪᑎᑦ ᐱᔭᕐᓂᖏᒻᒪᑦ ᐊᒃᓱᕈᑦᑎᐊᖅᖢᑕ ᐱᑦᑎᐊᕋᓱᖃᑦᑕᖅᑐᖓ ᐅᖃᕈᓐᓇᖅᑐᖓ ᑕᐃᔅᓱᒪᓂ 
2007-08-ᒥᑦ ᒥᔅᓴᐅᓴᒃᑕᐅᔪᑦ ᐊᐅᓪᓚᐅᔾᔭᐅᖃᑦᑕᓂᐊᖅᑐᑦ ᑐᐊᕕᕐᓇᑐᒃᑯᑦ ᖃᖓᑕᓲᒃᑯᑦ ᑖᓐᓇ $46-
ᒥᓕᐊᖏᓐᓃᒻᒪᑦ. ᑕᐃᔅᓱᒪᓂ ᐅᖃᐅᔾᔭᐅᓚᐅᖅᓯᒪᒐᑦᑕ ᐅᑎᖁᔭᐅᓪᓗᑕ ᑭᖑᕐᖓᒍᑦ ᐃᓚᐃᓐᓇᖓᓂᑦ 
ᖃᐃᑦᑎᔭᐅᓚᐅᖅᑐᒍᑦ.  
 
ᖃᓂᓪᓕᕙᓪᓕᐊᓕᖅᑐᒍᑦ ᓇᓕᖅᑯᑦᑕᐃᖃᑦᑕᕆᐊᒃᓴᖅ ᖃᓯᑖᓚᑦᑖᖑᓐᓂᖓᓂ ᒥᔅᓴᐅᓴᑦᑕᕗᑦ ᐊᑐᖅᑕᐅᓂᐊᖅᑐᑦ 
ᓇᓕᖅᑯᑦᑎᕙᓪᓕᐊᓕᖅᑐᑦ $46-ᒥᓕᐊᓐᖏᓐᓃᓚᐅᖅᓯᒪᒻᒪᑕ. ᑭᓯᐊᓂ ᐋᖅᑭᔅᓱᐃᓕᕋᑦᑕ ᑕᒪᒃᑯᓂᖓ 
ᑎᑎᕋᖅᐸᓪᓕᐊᔾᔪᑎᐅᖃᑦᑕᓂᐊᖅᑐᓂᑦ ᐅᑎᖁᔭᐅᓚᐅᖅᓯᒪᒐᑦᑕ ᑭᖑᕐᖓᒍᑦ ᑕᐃᒪᓐᓇᐃᓕᐅᖅᓯᒪᓕᕋᑦᑕ ᑖᔅᓱᒧᖓ 
ᐊᕐᕌᒍᒋᔭᑦᑎᓐᓄᑦ ᑕᐃᒃᑯᐊ ᑐᓴᒐᒃᓴᐃᑦ ᐱᓯᒪᔭᓯ ᓵᒃᑎᓐᓃᑦᑐᑦ ᐅᖃᕈᓐᓇᖅᑐᖓ ᓇᓕᖅᑯᑦᑎᓯᒪᓂᖅᐹᖅ ᑖᓐᓇ 
ᓇᓕᖅᑯᑦᑕᐃᓂᖅᐳᑦ ᒪᓕᓪᓗᒋᑦ. 
 
ᑭᓯᐊᓂ ᑖᒃᑯᐊ ᑳᓐᑐᕌᖅᑕᐅᓯᒪᔪᑦ ᐅᖃᐅᓯᕆᒃᑲᓐᓂᕈᓐᓇᓂᐊᖅᑕᕗᑦ ᐱᔭᕇᖅᑕᐅᑉᐸᑕ ᐃᓗᓕᑯᓘᔭᖏᑦ 
ᐅᖃᐅᓯᕆᓐᖏᓪᓗᒋᑦ. ᓂᕆᐅᒃᑐᖓ ᑮᓇᐅᔭᓂᑦ ᐊᑐᓐᖏᓂᖅᓴᐅᓕᕐᓂᐊᕋᑦᑕ ᑳᓐᑐᕌᖅᑎᒍᑦ ᑭᓯᐊᓂ ᐃᓗᐊᓂ 
ᐅᖃᐅᓯᖃᕈᓐᓇᖏᓐᓇᒪ ᐃᓗᓕᖏᓐᓂ ᐃᖅᑲᓇᐃᖅᑕᐅᓯᒪᓐᖏᒻᒪᑕ ᓯᕗᓕᖅᑎᓄᑦ ᑖᓐᓇ ᐅᖃᖅᑲᐅᒻᒪᑦ ᑐᓴᒐᒃᓴᖅ 
ᐊᑐᐃᓐᓇᕈᓛᖅᑐᖅ ᒪᓕᒐᓕᐅᖅᑎᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐱᓕᕆᐊᒃᓴᓄᑦ ᐸᕐᓇᐅᑎᓂ ᓇᓗᓇᐃᖅᓯᓯᒪᒻᒪᑕ 
ᐊᐅᓪᓚᐅᑎᔅᓴᖏᑦ ᑕᐃᑲᓂ 2007-08-ᒥ ᐊᑐᖅᑕᐅᔪᑦ $34,794,000-ᖑᓐᓂᕐᒪᑕ $46-ᒥᓕᐊᓐᖑᓪᓗᑎᓪᓗ 
ᐊᑐᕈᒫᖅᑐᑦ ᐋᖅᑭᒋᐊᖅᑕᐅᓯᒪᔪᑦ 2007-08-ᒧᑦ $44-ᒥᓕᐊᓐᖑᓪᓗᑎᑦ ᐊᑭᑭᓂᖅᓴᐅᔪᑦ ᐊᑐᕐᓂᐊᖅᑕᓯᓐᓂ. 
 
ᖃᐅᔨᒪᔪᖓᐃᓛᒃ ᒥᔅᓴᐅᓴᑦᑎᓪᓗᓯ ᓇᓕᖅᑯᑎᑦᑎᐊᑯᓗᒍᓐᓇᕐᓇᖏᒻᒪᑦ ᖃᔅᓯᑖᓚᐅᓂᐊᕐᒪᖔᑕ ᐊᑐᖅᑕᐅᓂᐊᖅᑐᑦ 
ᓈᓴᐅᑏᑦ ᐊᑐᖃᑦᑕᖅᓯᒪᔭᓯ ᑕᑯᓚᐅᖅᓯᐅᒃ ᐊᕐᕌᒍᑕᒫᑦᑎᐊᖅ ᐊᑐᖃᑦᑕᖅᓯᒪᔭᓯ ᐅᖓᑕᐅᔾᔩᓐᓇᐅᔭᕐᒪᑕ. 
ᓵᑦᑎᓐᓄᐊᕆᐊᖃᓐᖏᒃᑲᓗᐊᖅᑐᓯ ᑮᓇᐅᔭᖅᑐᕈᑎᔅᓴᖓ ᑖᓐᓇ ᑐᖔᓃᓪᓗᓂ ᐊᑐᖃᑦᑕᖅᑕᕕᓂᖅᓯ.  
 
ᖃᓄᑭᐊᖓᐃ ᑖᓐᓇ ᓇᓕᖅᑯᑎᓯᒪᓇᓱᒋᔭᐅᕙ? ᖃᐅᔨᒪᔪᒍᑦ ᓇᓕᖅᑯᑦᑎᓯᒪᖏᑦᑐᖅ. ᓇᓗᓇᖏᒻᒪᑦ 
ᖃᓄᐃᒃᓴᖏᑦᑐᑦ, ᓱᖁᑎᒃᓴᖏᑦᑐᑦ ᐅᖃᐅᔭᐅᒐᓗᐊᕋᒥ ᑲᑎᒪᔨᕋᓛᑦ ᑲᑎᒪᑎᓪᓗᒋᑦ ᕿᒥᕈᓇᓐᓂᖃᖅᑎᓪᓗᒋᑦ. 
 
ᐃᒃᓯᕙᐅᑖᖅ ᑖᔅᓱᒥᖓ ᐱᔾᔪᑎᒋᓪᓗᒍ ᐱᖁᔨᕗᖔᕈᒪᔪᖓ ᑖᓐᓇ ᐊᑐᕈᒫᖅᑕᖓ ᑮᓇᐅᔭᖅᑐᕈᑎᒃᓴᖏᑦ 
ᕿᒥᕈᔭᐅᓂᖏᑦ ᑭᖑᕙᕆᐊᖅᑕᐅᖁᓪᓗᒋᑦ ᓇᓕᖅᑯᒃᓯᒪᓂᖅᓴᓂᑦ ᑮᓇᐅᔭᖅᑐᕈᑎᒃᓴᖓᓂ ᐃᓕᓯᓚᐅᖅᑎᓪᓗᒋᑦ 
ᑭᓯᐊᓂ. ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᐱᖁᔨᕗᖔᕈᑎ ᓈᒻᒪᒻᒪᑦ, ᑭᓯᐊᓂ ᑐᓂᐅᖅᑲᕐᓂᐊᖅᐸᒃᑲ 
ᐱᖁᔨᕗᖔᕈᑦ ᐊᔾᔨᖏᓐᓂᑦ. 5 ᒥᓂᑦᔅ ᕿᑲᑲᐃᓐᓇᓂᐊᖅᑐᒍᑦ. 
 
>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 16:56 ᐊᒻᒪ ᐱᒋᐊᒃᑲᓐᓂᖅᑐᑎᒃ 17:24ᒥ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᑎᕋᔅᓯ ᑲᑎᒪᔩᑦ. ᒥᔅᑕ ᑐᑐ ᐅᖃᓕᒫᓚᐅᕈ ᐱᖁᔨᕗᖔᕈᑏᑦ, ᑐᓵᓂᐊᕐᒪᑕ 
ᒪᓕᒐᓕᐅᖅᑎᓕᒫᑦ. 
 
ᑲᑎᒪᔨᕋᓛᓄᑦ ᐱᒋᐊᖅᑎᑕᖅ 012 – 2(4): ᑭᖑᕙᕆᐊᖅᑕᐅᓂᖓ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᓪᓗ 2008-2009-ᒥ ᑮᓇᐅᔭᓄᑦ ᐊᑐᕈᒫᖅᑐᖁᑎᖏᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᐃᓈᕐᓗᒍ ᐱᖁᔨᕗᖔᕈᑎᒐ ᐃᒪᓐᓇᐃᑦᑐᖅ, ᐱᖁᔨᕗᖓ 
ᑭᖑᕙᕆᐊᖅᑕᐅᖁᓪᓗᒍ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑮᓇᐅᔭᓄᑦ ᐊᑐᕈᒫᖅᑐᖁᑎᖏᑦ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᐱᖁᔨᕗᖔᕈᑎ ᓈᒻᒪᒻᒪᑦ. ᐱᒋᐊᓚᐅᖏᓂᑦᑎᓐᓂ 
ᑲᑎᒪᐅᑕᐅᓗᓂ ᑖᒃᑯᐊ ᐅᖃᐅᓯᒃᓴᖃᕋᒪ ᒪᓕᒐᖏᓐᓂᒃ ᐱᓪᓗᒋᑦ.  
 
ᐃᓘᓇᖏᑦ ᑖᒃᑯᐊ ᒪᓕᒐᓕᐅᖅᑎᐅᔪᑦ ᐊᑕᐅᓯᐊᕐᓗᑎᒃ ᐅᖃᓪᓚᒍᓐᓇᖅᑐᑦ 20-ᒥᓂᔅᒥᒃ ᑕᑭᓂᖃᑦᑐᒥᒃ. ᓅᑦᑎᔪᖅ 
ᐱᖁᔨᕗᖔᕈᒻᒥᒃ ᐅᖃᓪᓚᖅᑳᓪᓗᓂ. ᐱᖁᔨᕗᖔᕈᒻᒧᑦ ᓅᑦᑎᔪᖅ ᑖᓐᓇ ᑭᖑᓪᓕᖅᐹᖑᓗᓂ ᑭᐅᒍᓐᓇᓂᐊᖅᑐᖅ 
ᒪᑐᓯᓂᐊᕐᒪᓐ ᐅᖃᐅᓯᕆᔭᐅᔪᒧᑦ. ᒥᔅᑕ ᑐᑐ, ᐱᖁᔨᕗᖔᕈᒻᒧᑦ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔪᖓ ᐊᑐᕈᒫᑐᖅ ᑖᒃᑯᐊ ᕿᒥᕐᕈᐊᖅᖢᑎᒍ ᓂᕆᐅᖃᑦᑕᕋᑦᑕ 
ᓇᓕᖅᑯᑎᓯᒪᓂᐊᕋᓱᒋᓪᓗᑎᒍ ᓇᓕᖅᑯᑎᓯᒪᔪᓐᓇᕐᓂᖏᑎᒍᑦ.  
 
ᑖᒃᑯᐊ ᑕᑯᓐᓇᕈᑦᑎᒍᑦ ᑭᖑᓂᑦᑎᓐᓂᒃ ᐊᑐᖅᑕᐅᖃᑦᑕᖅᑐᖅ ᖃᖓᑦᑕᐅᑎᒋᔭᐅᓪᓗᑎᒃ ᐃᓅᓕᓴᖅᑕᐅᔭᖅᑐᖅᑐᓄᑦ. 
ᒪᑐᐃᖅᓯᒪᓂᖅᓴᒧᒡᒎᖅ ᐸᕐᓇᐅᑎᖃᓕᕐᒪᑕ ᖃᖓᑦᑕᐅᑎᔅᓴᖏᓐᓄᑦ ᐋᖅᑭᒃᓱᐃᖃᑦᑕᓂᐊᖅᑐᓄᑦ 
ᐃᓅᓕᓴᖅᑕᐅᔭᖅᑐᖅᑐᓐ ᑭᖑᓂᑦᑎᓐᓂ ᐊᕐᕌᒎᐃᑦ ᒪᓕᒃᖢᒋᑦ ᐅᓪᓗᒥᒧᑦ ᑎᑭᓪᖢᒋᑦ. 
 
ᑖᒃᑯᐊ ᐊᕐᕌᒍᓄᑦ ᐱᖓᓱᓄᑦ ᑳᑦᑐᓛᒃᑕᐅᓯᒪᓕᕐᒪᑕ ᑕᐃᒃᑯᐊ ᓇᐃᓴᐅᑏᑦ ᑕᐃᒪᓐᓇ ᐋᖅᑭᒍᑎᒋᓯᒪᔭᖓ ᐊᕐᕌᒍᓄᑦ 
ᐱᖓᓱᓄᑦ ᐱᑐᖃᐅᑎᒋᓕᕐᒪᓐ ᐊᕐᕌᒎᒋᔭᑦᑎᓐᓂ ᓄᑖᒥᒃ ᑳᑦᑐᓛᓂᐊᕐᕋᑦᑕ. ᑕᐃᒃᑯᐊ ᐊᑭᑦᑐᕆᐊᕈᑎᖃᑦᑕᖅᓯᒪᒻᒪᑕ 
ᐊᕐᕌᒎᓐᓄᑦ ᒪᕐᕉᓐᓄᑦ. ᐊᑭᑭᓪᓕᒋᐊᕐᓂᐊᕐᕋᓱᒋᖏᓇᒃᑯᓕ ᑖᒃᑯᐊ ᑕᐃᒪᓐᓇ ᐱᓕᕆᕕᒃ ᑖᓐᓇ ᓇᓕᖅᑯᑎᓯᒪᓂᖅᓴᒥᒃ 
ᒥᒃᓴᐅᓴᒃᓯᒪᖁᓪᓗᒍ. ᖃᐅᔨᒪᔪᖓ ᒥᒃᓴᐅᓴᑦᑕᐅᓯᒪᑐᐃᓐᓇᖅᑐᑦ ᓇᓕᖅᑯᖅᑕᑐᐃᓐᓇᕐᓂᖅ ᐃᒪᓐᓇ 
ᓇᓚᐅᒃᑎᑯᓗᓐᓇᖏᒻᒪᑦ ᓇᓕᖅᑯᑕᖅᑕᐅᔪᓂᒃ. ᑖᓐᓇ ᑐᖓᐅᔾᔨᓯᒪᕐᔪᐊᕐᒪᓐ ᐅᓄᕐᓂᕆᔭᕆᐊᖃᑦᑕᖏᑕ.  
 
ᑖᒃᑯᐊ ᓈᓴᐅᑏᑦ ᒪᓕᒃᖢᒋᑦ ᐊᑐᖅᑕᐅᖃᑦᑕᓚᐅᖅᑐᑦ ᑭᖑᓂᑦᑎᓐᓂ ᐃᑲᔪᕈᓐᓇᖏᓐᓇᒃᑯ ᑖᓐᓇ 
ᓂᕈᐊᕈᓐᓇᖏᓐᓇᒪᓗ ᓇᓕᖅᑯᑎᓯᒪᓇᓱᒋᖏᑕᓐᓂᒃ. ᑖᓐᓇ ᐅᑎᖁᓕᖅᐸᒃᑲᓕ ᓇᓕᖅᑯᖅᑎᓯᒪᓂᖅᓴᒥᒃ 
ᒥᒃᓴᐅᓴᒃᓯᓯᒪᓗᑎᒃ ᑭᖑᓂᑦᑎᓐᓂ ᑮᓇᐅᔭᑦ ᐊᑐᖅᑕᐅᖃᑦᑕᓚᐅᖅᑐᑦ ᒪᓕᒃᓗᒋᑦ. ᒫᓐᓇ ᑐᓴᒐᔅᓴᐃᑦ ᐱᓯᒪᔭᖏᑦ 
ᓇᓴᐅᑏᑦ ᓇᓕᖅᑯᑦᑎᓯᒪᑦᑎᐊᕐᓂᖅᓴᐅᖁᓪᓗᒋᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᓯᕗᓕᖅᑏ. 

ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐃᒻᒪᓕᕋᒪ ᑖᒃᓱᒧᖓ ᐱᖁᔨᕗᒑᒧᑦ. 
ᐊᐱᕆᔭᐅᒐᑦᑕ ᓯᕗᓐᖓᒍᑦ ᖃᐅᔨᒪᖁᔭᐅᓪᓗᑕ ᖃᑦᑎᑦ ᖃᓂᒪᓂᐊᕐᒪᖔᑕ ᐊᕐᕌᒎᒋᓂᐊᖅᑕᑎᓐᓂ. ᑖᓐᓇ 
ᓇᓕᖅᑯᑎᓐᓇᖏᒻᒪᑦ ᑭᐅᔭᕆᐊᔅᓴᕐᓗ ᓇᓗᓇᕐᒪᓐ. ᖃᐅᔨᒪᖏᑐᐃᓐᓇᐅᒐᑦᑕ ᖃᑦᓯᓐ ᖃᓂᒪᓂᐊᕐᒪᖔᑕ ᐊᕐᕌᒎᒥ 
ᐊᒡᒋᖅᑐᒥ. ᐊᕐᕌᓂᓴᕐᓂᒃ ᓇᐃᓴᐅᑎᖏᓐᓂᒃ ᐊᑐᖅᑕᐅᓯᒪᔪᓂᒃ ᐱᔪᒍᑦ.  
 
ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ ᐅᖃᒻᒪᓐ, ᓈᓴᐅᑎᒡᒎᖅ ᖁᕝᕙᐸᓪᓕᐊᖏᓐᓇᕐᒪᑕ. ᑕᐃᒃᑯᐊ ᐊᑐᖅᑕᐅᓂᑯᑦ 
2006-07-ᒥ $47 ᒥᓕᐊᓐᖑᓚᐅᖅᓯᒪᔪᑦ ᐊᑐᖅᑕᐅᔪᑦ ᐃᓅᓕᓴᖅᑕᐅᔭᖅᑐᖅᑐᓄᑦ. ᒫᓐᓇ ᒥᒃᓴᐅᓴᑦᑕᕗᑦ $46 
ᒥᓕᐊᓐᖑᓂᐊᕋᓱᒋᓪᓗᑎᒍ. ᐊᑉᐸᖅᐹᓪᓕᑐᐃᓐᓇᕆᐊᓖᑦ ᑖᒃᑯᐊ ᑕᕝᕙ ᐊᑐᖅᑕᐅᔪᕕᓃᑦ ᐊᑐᖅᑕᐅᓪᓗᑎᒃ ᑖᓐᓇ 
ᒥᒃᓴᐅᓴᑦᑕᐅᔪᖅ. ᒪᓕᒃᓯᔪᓐᓇᕋᑦᑕ ᑭᓯᐊᓂ ᑭᖑᓂᑦᑎᓐᓂ ᖃᑦᓯᑦᑖᓚᒥᒃ ᐊᑐᖅᓯᒪᓂᑰᒻᒪᖔᑕ.  
 
ᓯᕗᓐᖓᒍᑦ ᖃᐅᔨᒪᒍᑦᑕ ᖃᓂᒪᔪᑦ ᐅᓄᕐᓂᖅᓴᐅᓂᐊᕐᕋᓱᒋᓪᓗᒋᑦ ᐱᐅᓗᐊᖅᑰᖏᒻᒪᑦ. ᖃᓂᒪᔪᓪᓕ 
ᐅᓄᕐᖏᓂᖅᓴᐅᖁᓇᐅᒐᓗᐊᖅ. ᑕᐃᒪᓐᓇᐃᖃᑦᑕᖅᓯᒪᒻᒪᑦ ᐃᓛᓐᓂᒃᑯᑦ ᐊᕐᕌᒎᔪᓂ ᐃᓚᖏᓐᓂ. ᐊᐱᖅᓱᑎᓪᓗᒍ 
ᓇᐃᓴᐅᑎᒥᒃ ᐱᑐᐃᓐᓇᖁᔨᓪᓗᒍ ᑖᓐᓇ ᒥᔅᓴᐅᓴᑦᑎᐊᖏᒻᒪᑦ. ᓇᐃᓴᐅᑎᕗᑦ ᑕᒪᒃᑯᐊ ᒪᓕᒃᑎᓐᓇᓱᖃᑦᑕᕋᑦᑎᒍ 
ᑭᖑᓂᑦᑎᓐᓂᒃ ᐊᑐᖅᑕᐅᓂᑯᓂᒃ. ᑕᐃᒪᓕ ᐅᖓᑕᐅᔾᔨᓂᖅᐸᑦ ᑖᓐᓇ ᐅᖃᐅᓯᕆᔭᕗᑦ ᐊᕐᕌᒎᒋᕋᑖᖅᑕᑦᑕ 
ᐅᖓᑖᓅᖅᐸᑕ ᑕᐃᒃᑯᓂᖓ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓄᑦ ᐅᑎᕐᓂᐊᖅᐳᒍᑦ ᓇᓗᓇᐃᖅᕕᒋᓗᑎᒍ. 
ᓇᓗᓇᐃᖅᕕᒋᓂᐊᖅᑕᕗᑦ ᖃᓄᐃᒻᒪᑦ ᐅᖓᑕᐅᔾᔨᓂᕐᒪᖔᑦᑕ ᒪᓕᒐᓕᐅᖅᕕᒻᒥᓪᓗ ᓇᓗᓇᐃᕐᓗᒋᑦ. 
 
ᐃᒃᓯᕙᐅᑖᖅ, ᑕᒻᒪᖅᓯᒪᔪᖅᓯᐅᖅᑕᐅᓕᕐᒪᓐ ᐱᓕᕆᕕᖓ ᐋᓂᐊᖃᓐᓇᖏᑦᑐᓕᕆᔨᒃᑯᑦ ᑖᓐᓇ ᕿᒥᕐᕈᓇᓐᓂᐊᖅᑐᖅ 
ᖃᓄᖅ ᐊᑲᐅᓂᖅᐹᒃᑯᑦ ᑮᓇᐅᔭᓂᒃ ᐊᑐᕈᓐᓇᕐᒪᖔᑦᑕ ᐱᓕᕆᕝᕕᒻᒧᑦ ᑖᒃᓱᒥᖓ ᐱᖃᓯᐅᑎᓪᓗᒋᑦ 
ᐃᓅᓕᓴᖅᑕᐅᔭᖅᑐᖅᑐᓐ ᖃᖓᑦᑕᐅᑎᒋᔭᖏᑦ. ᕿᓂᖅᑐᒍᑦ ᑮᓇᐅᔭᓂᒃ ᐸᖅᑭᓯᑦᑎᐊᕈᑎᐅᖃᑦᑕᓂᐊᖅᑐᓂᒃ 
ᕿᓂᖃᑦᑕᕋᑦᑕ. ᐅᖃᕈᓐᓇᖏᓐᓇᑦᑕ ᐅᓄᕐᓂᖅᓴᓂᒎᖅ ᖃᓂᒪᔪᖃᕐᓂᐊᕐᒪᑦ ᐊᕐᕌᒍ. ᑕᐃᒪᓐᓇ ᐊᑲᐅᓗᐊᖏᒻᒪᑦ 
ᐅᖃᕆᐊᔅᓴᖅ. ᕿᓂᕋᓱᒃᑐᒍᓪᓗ ᐊᑭᑭᓪᓕᒋᐊᕈᑎᔅᓴᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᒃᓱᒪ ᓯᕗᓕᖅᑎᑦᑎᑕ ᐅᖃᐅᓯᕆᔭᖓ ᒥᒃᓵᓄᑦ. ᐋᓐᓂᐊᖅᑐᓂ 
ᐊᒥᓱᓐᖑᖅᐸᓪᓕᐊᓂᐊᕐᓂᖏᓐᓂ ᖃᐅᔨᒪᔪᖃᔮᖏᑎᐊᕐᒪᑦ ᐊᒻᒪᓗ ᐋᓐᓂᐊᖅᑐᐃᓐᓇᐃᑦ ᑕᒪᕐᒥᒃ ᐊᐅᓪᓚᐸᖏᑦᑐᑎᒃ. 
 
ᐅᓇ ᐊᒥᓱᖑᖅᐸᓪᓕᐊᓂᕗᑦ ᓄᓇᕗᒻᒥᐅᑎᒍᑦ ᓄᑕᕋᓛᑦ ᐊᒥᓱᓪᓚᕇᑦ, ᐊᒥᓱᓐᖑᐸᓪᓕᐊᔪᑦ ᓄᓇᑕᕌᖅᑖᐸᓪᓕᐊᔪᑦ 
ᐊᒻᒪᓗ ᓄᑕᖅᑲᑦ ᖃᐅᔨᓯᒪᐃᓐᓇᖅᑐᖓ ᓇᐅᔮᓂᓕ ᓄᑕᕋᓛᖅᑖᖅᑐᖃᕐᐸᑦ ᐊᐅᓪᓚᖅᑎᑕᐅᓗᓂ ᑭᓯᐊᓂ. 
ᐃᓅᓴᒃᓯᕙᓪᓕᐊᖏᑦᑐᑎᓪᓗ ᓄᓇᕋᖅᑖᐸᓪᓕᐊᔪᑦ. ᓇᐅᔮᓂᑐᐃᓐᓇᐅᖏᑦᑐᖅ ᓄᓇᕗᓗᑦᑖᑎᐊᒻᒪᕆᒻᒥᑦ ᑖᓐᓇ 
ᑕᐃᒪᓐᓇᐃᑦᑑᔪᖅ.  ᐄ, ᐋᓐᓂᐊᕐᕕᖃᓕᖅᑑᒐᓗᐊᖅ ᓄᑕᕌᖅᑖᕕᐅᔪᓐᓇᖅᑐᒥ ᑲᖏᕐᖠᓂᕐᒥᑦ, ᐃᖃᓗᑦᑑᑦᑎᐊᕐᒥ 
ᐊᒻᒪ ᐃᖃᓗᓐᓂ. ᑭᓯᐊᓂ ᐊᓯᖏᑦ ᐱᑕᖃᖏᒻᒪᑕ ᓱᓕ. 
  
ᐊᒻᒪᓗ ᒫᓐᓇ ᑐᓴᐅᒪᔭᖃᖏᑎᐊᒻᒪᕆᑦᑐᖓ ᐃᒪᓐᓇᐃᑦᑑᔪᒥᑦ ᓄᑕᕋᖅᑖᕐᕕᒃ ᑕᒪᒃᑯᐊ ᐅᓗᕆᐊᓇᖅᑐᒦᓲᖑᒻᒪᑕ 
ᐅᓗᕆᐊᒋᔭᐅᓪᓗᑎ ᓄᑕᕌᖅᑖᕋᓱᓐᓂᐊᖅᑐᑦ ᐊᐅᓪᓚᖅᑎᑕᐅᓲᖑᒻᒪᑕ ᐊᖏᓱᕈᕐᐸᓕᐊᓚᑖᒻᒪᕆᑦᑐᑦ 
ᖃᐅᔨᒪᔪᓗᑦᑖᑦᑎᐊᖑᔪᒍᑦ ᑖᒃᓱᒥᖓ. 
 
ᐊᒻᒪᓗ ᑕᒪᕐᒥᒃ ᓄᓇᓖᑦ ᑖᒃᑯᐊ ᓄᓇᕋᖅᑖᕐᕕᐅᓂᖅ ᐊᔪᖅᑐᑎᑦ ᐅᓗᕆᐊᒋᔭᐅᓪᓗᑎᑦ, ᓲᖅᑲᐃ 
ᑮᓇᐅᔭᑭᒃᓴᖃᑦᑕᕐᓂᖏᑕ ᒥᒃᓵᓄᑦ ᐱᓪᓗᒋ. ᑖᓐᓇ ᐋᓐᓂᐊᖅᑐᖃᐅᓂᖅᓴᐅᓂᐊᖅᑰᕐᒪᑦ 
ᐃᒪᓐᓇᐃᑦᑑᐱᓪᓚᖏᑦᑎᐊᖅᑐᖅ ᓄᓇᕗᒻᒥᐅᑦ ᐊᒥᓱᓐᖑᖅᐸᓪᓕᐊᓪᓚᕆᒻᒪᑕ ᐊᒻᒪ ᐱᐊᕋᖃᕕᒃᒧᐊᖅᑐᓂᑦ. 

ᑖᒃᓱᒥᖓ ᐱᔾᔪᑎᒋᓪᓗᒍ ᑖᓐᓇᑦᑕᐅᖅ ᐊᖏᖃᑎᒋᔭᕋ ᑕᐃᒪᓐᓇ ᒥᒃᓕᕚᓪᓕᓂᐊᖅᑐᖅ ᓂᕆᐅᓇᖏᒻᒪᑦ 
ᐋᓐᓂᐊᖏᑦᑑᒐᓗᐊᑦ ᐊᐅᓪᓚᖅᑎᑕᐅᓲᖑᒻᒪᑕ ᖃᐅᔨᓴᖅᑕᐅᔭᕆᐊᖃᖅᑎᓪᓗᒋᑦ ᑖᒃᓱᒥᖓ 
ᑐᑭᓯᒋᐊᖅᑎᑦᑎᐊᕐᔪᒍᒪᑐᐃᓐᓇᖅᑲᐅᔪᖓ ᑖᓐᓇᓗ ᐃᑲᔪᖅᑐᓂᐊᖅᑐᒍ ᓅᑦᑎᒋᐊᖅᓯᒪᔪᖅ. ᖁᔭᓐᓇᒦᒃ ᐃᒃᓯᕙᐅᑖᖅ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᐱᖁᔨᕗᖔᕈᒻᒧᑦ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗ: ᖁᔭᓐᓇᒦᒃ ᐃᒃᓯᔭᐅᑖᖅ. ᐃᑲᔪᖅᑐᓕᒑᒻᒥᒐᒃᑯ ᑖᓐᓇ ᐅᖃᐅᓯᕆᐱᓪᓚᑦᑕᖓ ᓲᕐᓗ ᐆᑦᑑᑎᒋᓗᒍ.  
 
ᑕᐃᓐᓇ Bill ᑭᓱᑭᐊᖏᕐᓇ, Midwifery Act. ᐊᑐᓕᑲᐅᑎᒋᒃᔮᖏᒻᒪᑦ ᐃᓕᓐᓂᐊᖅᑐᖃᕆᐊᖃᕐᓂᐊᒪᒡᒎᖅ. ᓱᓕ 
ᑕᐃᒪ ᐊᐅᓪᓚᖃᑦᑕᓂᐊᖅᑐᑦ ᐊᒥᓱᕐᔪᐊᒻᒪᕆᐊᓗᐃᑦ ᓄᓇᓕᓐᓂ. ᑖᓐᓇ ᑲᑕᔾᐹᓕᔾᔮᖏᑦᑎᐊᒻᒪᕆᔾᔮᖏᒻᒪᑦ auditors 
ᕿᒥᕈᐊᓚᐅᖅᑎᓪᒋ, ᓱᓕ auditors ᑕᐃᒃᑯᐊ ᕿᒥᕈᐊᕋᓗᐊᖅᐸᑕ ᐊᐅᓪᓚᖃᑦᑕᐃᓐᓇᓕᒑᒻᒪᑕ.  
 
ᐊᑖᑕᒐ ᐃᓅᒪᐅᖅᐸᑦ ᐅᖃᐅᑎᒍᒃᑯ ᓇᓗᖓᐅᓂᐊᕐᓂᕋᕐᓗᒍ ᓇᒧᑦ ᑐᑦᑐᓕᐊᓂᐊᕐᓂᕋᕐᓗᒍ. 
ᐅᖅᓱᖅᑖᖅᐸᒌᖅᓯᒪᓕᕋᕖᑦ? ᐄ, 20 ᒑᓚᓂᑦ ᐅᖅᓱᖅᑖᖅᑲᐅᔪᖓ. ᖃᖓ 20 ᒑᓚᒥᑦ ᐅᖅᓱᖃᑐᐃᓐᓇᖅᖢᑎᑦ 
ᐱᓇᓱᐊᕈᓰᓐᓂᒃ ᒪᕐᕉᓐᓂᒃ ᐊᐅᓪᓚᖅᓯᒪᓚᐅᖅᓯᒪᒐᕕᑦ, ᐊᐱᕆᑲᐅᑎᒋᓇᔭᖅᑖᖓ. ᖃᐅᔨᒪᑲᐅᑎᒋᒐᔭᕐᒪᑦ 
ᑐᖓᐅᑦᑎᔪᖓ, ᐊᑐᕆᐊᖃᖅᑕᕐᓂᑦ ᑐᖓᐅᑦᑎᓗᐊᖅᑐᖓ.  
 
ᑕᐃᒪ ᑖᒃᑯᐊ ᐅᖃᐅᓯᕆᔭᐅᕋᑖᖅᑐᑦ ᕿᑐᓐᖓᑖᕐᐸᓪᓕᐊᓂᐊᖅᑐᓪᓗ, ᐋᓐᓂᐊᕐᕕᓕᐊᕆᐊᖃᖅᑐᑦ. 
ᐋᓐᓂᐊᓂᕐᒨᖏᑦᑐᖅ Premier-ᑕᐅᖅ ᑕᐃᒪᓐᓇ ᐊᖏᖃᑎᒋᔭᕋᓗᐊᕋ ᐋᓐᓂᐊᖅᑐᖃᓂᐊᕐᓂᖓᓂᑦ ᐅᖃᕈᒪᖏᒃᖢᖓ 
ᐃᒪᓐᓇᐅᑲᓐᓂᖅᑐᒥ ᐋᓐᓂᐊᖅᑎᒋᔪᖃᕐᓂᐊᖅ. ᑭᓯᐊᓂ ᐃᕐᓂᐅᖃᑦᑕᓂᐊᖅᑐᑦ ᑖᒃᓱᒥᖓ ᐊᑐᖅᑐᖅᔪᐊᒻᒪᕆᐊᓘᒻᒪᑕ 
ᐊᐅᓪᓚᖃᑦᑕᐃᓐᓇᐅᔭᕆᐊᖃᓂᐊᖅᑐᑦ ᖁᑦᑎᒃᓯᕙᓪᓕᐊᖏᓐᓇᓚᐅᓯᒑᓪᓗᓂᓗ ᐊᖏᕋᑦᑎᓐᓂ 
ᐃᕐᓂᐅᖃᑦᑕᖏᓐᓂᖏᓐᓂ.  
 
ᐃᒪᐃᓕᓇᓱᑐᐃᓐᓇᑎᐊᖅᑐᖑᓇᐃ ᐅᓇ ᐲᕋᓱᖏᑕᕗᑦ ᑭᓯᐊᓂ ᕿᒥᕈᐊᑎᐊᑦᑕᐅᑲᓐᓂᒪᐅᕐᓕ ᐊᖏᕋᕈᑦᑕ 
ᐅᓂᒃᑳᑦᑎᐊᕈᓐᓇᓛᕋᑦᑕ ᑖᒃᑯᓄᖓ ᑮᓇᐅᔭᓄᑦ ᐸᕐᓇᐅᑎᔭᑦᑎᓐᓄᑦ. ᐋᒪᐃᖃᑦᑕᓕᒑᒐᒪ ᖃᓄᐊᓐᓄᑭᐊᖑᓇ 
ᒥᒃᓕᒋᐊᖅᑐᐊᐱᐅᒻᒥᔪᖅ. ᐃᒪᓐᓇᐃᓕᖔᖅᑎᓪᓗᒍ ᓯᕗᓂᕗᑦ. ᑖᓐᓇ ᕿᒥᕈᐊᑕᐅᑎᐊᒃᑲᓂᕐᓗᓂ substantiation-
ᓗᓂᐅᒃ ᑕᑯᑎᑕᐅᓗᑕ ᐊᒻᒪ ᐅᓂᒃᑳᖅᕕᐅᓗᑕ. ᐄ, ᑕᐃᒪᐃᓕᖓᑏᓐᓇᓂᐊᖅᑕᕗᓄᖓ ᐅᑯᓂᖓ ᐱᔾᔪᑎᖃᕐᖢᑕ 
ᐊᑏ, ᑕᑯᓯᐅᒃ ᐃᒪᓐᓇᐃᓕᖓᔪᓂᑦ.  
 
ᑕᐃᒪᐃᒻᒪᑦ ᒫᓐᓇ ᑭᖑᕙᕆᐊᖅᑎᑦᑎᖃᑕᐅᑲᐃᓐᓇᕐᓂᐊᕋᒪ ᐸᑉᐹᓂᑦ ᐅᑉᐱᕐᓇᑦᑎᐊᖅᑐᓂ 
ᑕᑯᑎᑕᐅᓚᐅᖅᑳᖏᓐᓂᕐᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᓗᒃ. (ᑐᓵᔨᑎᒍᑦ) ᐊᑎᓕᐅᕐᓯᒪᔪᖁᑎᖃᕈᓐᓃᕋᒪ. ᒥᔅ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪ ᐅᖃᖅᑲᐅᒐᒪ ᑖᓐᓇ ᐊᔅᓱᐊᓗ 
ᐊᔪᕐᓇᖃᑦᑕᕐᖓᑦ ᓇᓚᐅᑦᑖᕋᓱᒋᐊᖓ ᐃᒫ ᖃᐅᔨᒪᔪᒥᓪᓘᓐᓃᑦ ᖃᐅᔨᒪᔪᖃᙱᒻᒪᑦ ᖃᓂᒪᔪᖃᕐᓂᐊᕐᒪᖔᖅ ᐊᕐᕌᒍᒥ 
ᓄᓇᕗᒻᒥ.  
 
ᐃᒪᐃᖃᑦᑕᓲᖑᒻᒪᑕ ᐃᓚᖏᑦ ᓈᒻᒪᓈᕐᓯᒪ ᒥᔅᓴᐅᓴᔅᓯᒪᕈᔪᖃᑦᑕᖅᑐᐊᓘᒐᓗᐊ 2003-04 $32,000,000-ᓂᑦ 
ᓇᓚᐅᑦᑖᓚᐅᕐᓯᒪᔪᒍᑦ. 31-ᒥ.  

2004-05-ᒥ $33,000,800-ᓂᑦ ᓇᓚᐅᑦᑖᓚᐅᖅᑐᒍ $33,000,600-ᒦᓚᐅᕐᓯᒪᔪᒍᑦ.  
ᐃᓚᖓᒍ ᐊᕐᕌᒍᓂᑦ ᑐᖓᐅᑎᕙᒃᑲᓗᐊᖅᑐᒍ ᑭᓯᐊᓂᓕ, ᐅᖓᑖᓚᒐᐃᖕᒪᑦ ᐃᒫᒃ ᐱᔾᔪᑎᖃᓗᐊᖃᑦᑕᕐᓯᒪᔪᑦ ᐃᓚᖏᑦ 
ᐅᕐᓱᐊᓗᐃᓪᓗ ᐊᑭᑦᑐᕆᐊᕐᓂᖏᓐᓄᑦ ᖃᐅᔨᒪᓇᖃᑦᑕᖏᒻᒪ ᖃᑦᑎ ᐋᓐᓂᐊᓛᕐᒪᖔᑕ ᐊᒻᒪᓗ, ᐊᓯᖏᑦᑕᐅ 
ᐱᔾᔪᑕᐅᒋᓪᓗᑎᒃ. 
 
ᑲᒪᒋᔭᐅᔭᕆᐊᖃᖃᑦᑕᕐᓯᒪᔪᑦ ᑕᒪᒃᑯᓇᖓᑦ ᐃᓚᒋᐊᕈᑎᔅᓴᐅᔪᓄᑦ ᐊᑐᖅᑐᕐᓴᐅᔪᓄᑦ ᑕᕙᓃᓲᖑᔪᑦ ᑖᒃᑯᐊ 
ᐱᓕᕆᕕᐅᓪᓗᑕ ᑐᑭᓯᒋᐊᕋᓱᐊᖃᑦᑕᕐᓯᒪᔪᒍᑦ ᑐᑭᓯᑎᑦᑎᑲᓐᓂᕋᓱᑦᑐᑕ ᐊᐅᓪᓚᖃᑦᑕᓂᕐᒧᑦ ᐊᒻᒪᓗ, 
ᐊᐃᑉᐸᕆᔭᐅᔭᕆᐊᖃᖅᑕᓄᑦ ᑕᒫᓂ ᐊᐃᐳᓗ 1-ᒥ ᐱᒋᐊᕐᓗᓂ. 
 
ᑭᒃᑯᑐᐃᓐᓇᕐᒧ ᐋᓐᓂᐊᖅᑕᐃᓕᒪᑎᑦᑎᓂᕐᒧᑦ ᐊᑐᐊᒐᖃᓕᕋᑦᑕ ᓯᕗᓪᓕᕐᐹᒥᒃ ᑕᒪᒃᑯᐊ ᑎᒥᖏᓐᓂ 
ᖃᓄᐃᙱᑎᑦᑎᐊᖅᑕᐃᓕᒪᑦᑎᑦᑎᒐᓱᓐᓂᕐᒧᑦ ᑖᓐᓇ ᓯᕕᑐᔪᒧᑦ ᑕᑯᔪᒪᔭᕋᓗᐊᕗ ᑭᓯᐊᓂ, ᑕᒪᒃᑯᐊᑦᑕᐅᖅ 
ᑳᓐᑐᕌᖑᔪᑦ ᐊᐅᓪᓚᖃᑦᑕᖅᑐᓄᑦ ᑕᒪᓐᓇ ᐊᓯᔾᔨᓛᖅᑐᔅᓴᐅᔫᒐᓗᐊ.  
 
ᓂᕆᐅᑦᑐᒍᓂᓛ ᑕᒪᓂ 20007-08 ᓂᕆᐅᓚᐅᕋᑦᑕ $46,000,000-ᓂ ᐊᑐᕐᓂᐊᖅᑐᒋᓪᓗᑦᑕ 2007-08 ᒫᓐᓇᐅᔪᖅ 
$46,000,000-ᒦᒃᑲᑦᑕ. ᓂᕆᐅᒋᔭᕗᑦ ᑖᒃᑯᐊ ᒥᔅᓴᐅᓴᔅᓯᒪᑦᑎᐊᖅᑐᑦ ᐅᓪᓗᒥᒧᑦ. ᑖᒃᑯᐊ ᑮᓇᐅᔭᑦ ᐊᑐᖅᑐᔅᓴᐃᑦ 
ᐱᔭᕗᑦ 2007-08-ᒥᑦ ᑕᐃᒪᓕ ᐃᒪᐃᓕᓇᓱᑦᑐᒍᑦ ᐊᖏᕐᓂᐊᕐᓗᒍ ᑐᑭᓯᒋᐊᕈᑎᔅᓴᕗᑦᒋᓯᒪᔭᕗᑦ ᓈᒻᒪᖅᑯᑎᓴᒪᓛ 
ᐊᑐᕐᓗᒋᑦ ᑕᒫᓂ ᐊᕐᕌᒎᔪᒥ ᑕᐃᒫ ᐊᖏᖁᔨᔪᒍ ᐃᓕᔅᓯᓐᓂᑦ. 
 
ᑖᓐᓇᓕ ᓄᖅᑲᖓᑎᓐᓂᐊᕈᑦᑎᒍ ᐊᓯᐊᓂᒃ ᓈᒻᒪᑦᑐᒥᒃ ᑕᕙ ᑕᐃᒪ ᒥᔅᓴᐅᓴᒍᓐᓇᓂᕐᐹᕆᔭᕗᑦ ᐊᓯᐊᒎᕋᓗᐊᕈᑦᑕ 
ᐃᒪᐃᓕᐅᕋᔅᓯ ᖃᑦᑎᓂᒃᑯᐊ ᖃᓂᒪᓛᖅᑲᑦ. ᑖᒃᑯᐊ ᐃᒪᐃᓕᐅᕋᑦᑕ ᐃᒪᓐᓇ ᐊᑐᕐᓯᒪᔪᒍᑦ ᑕᐃᒫ ᐱᔪᒪᔪᒍᑦ 
ᑐᔅᓯᕋᖅᑐᒍ ᐅᑯᓂᖓ ᐅᖓᑖᓕᒃᑲᓗᐊᕈᑦᑕ ᒥᔅᓴᐅᓴᕈᓘᔭᑐᐃᓐᓇᕋᔭᕋᑦᑕ, ᐃᓱᒪᒋᑐᐃᓐᓇᑦᑕᑦᑎᓐᓂᒃ.  
 
ᐃᒪᐃᓕᐅᖅᑐᒍᓪᓕ ᐱᔪᓐᓇᕐᓂᖅᑎᒍᑦ ᑖᓐᓇ ᐊᔪᙱᓂᕐᐹᕆᓇᓱᑦᑕᕗᑦ ᐅᕙᙵ ᒪᓕᑦᑐᑕ ᒥᔅᓴᐅᓴᑦᑐᑕ ᐃᒫ 
ᐊᓯᔾᔩᔾᔮᖏᑦᑐᖅ ᑖᒃᑯᓂᖓᔅᓴᐃᓐᓇ ᓴᖅᑭᓯᒪᔪᓂ ᐊᑐᕐᓂᐊᖅᑐᒍᑦ ᐊᕐᕌᓂᓂᓴᕐᓂ ᐊᔾᔨᑐᐃᓐᓇᖏᑦ ᐅᖓᑖᓂ 
ᐊᓯᐊᓂ ᕿᓂᕋᓗᐊᕈᑦᑕ ᐃᓱᒪᑐᐃᓐᓇᑎᓐᓂᒃ ᐋᖅᑮᒐᔭᖅᑐᒍ ᐄ, ᑕᕝᕙ ᑕᐃᒫᑎᒋ ᐊᔅᓱᕈᓐᓇᖅᑎᒋᓂᐊᖅᑐᑦ. 
 
ᑕᒻᒪᕐᓯᒪᔪᕐᓯᐅᑎ ᐱᓕᕆᖃᑎᒋᒐᑦᑎᒍ ᑕᕙᖓ ᐊᑐᓕᖁᔭᐅᓯᒪᔪᑦ ᑕᐃᒃᑯᐊᓗ ᕿᒥᕐᕈᔭᐅᓂᖏᓐᓂ ᑖᒃᑯᐊ 
ᐊᐅᓪᓚᖃᖓᑦᑕᐅᑎᐅᕙᑦᑐ ᑕᐃᒪᑦᑕᐅ ᐅᑕᖅᑭᒻᒥᒐᑦᑎᒍ ᐊᑐᓕᖁᔭᖏᓐᓂ ᖃᐃᑦᑎᓛᕐᖓᑦ ᖃᓄᖅ ᑕᒪᓐᓇ 
ᐱᐅᓯᑎᒋᐊᕈᓐᓇᕐᒪᖔᑎᒍ. ᑭᓯᐊᓂ ᐊᒥᓱᑲᓪᓚᐅᔪᑦ ᑲᒪᒋᒋᐊᖅᓯᒪᓕᖅᑕᕗᑦ ᑐᑭᓯᓇᖅᓯᑎᒋᐊᖅᑐᒍ ᐊᑐᐊᒐᐅᔪᑦ  
ᐊᒻᒪᓗ ᖃᐅᔨᓴᖅᑕᐅᓪᓗᓂᑦ ᐋᖅᑭᓱᖅᑕᐅᓪᓗᑎᑦ ᖃᐅᔨᒪᔾᔪᑎᐅᕙᑦᑐᑦ ᐃᖏᕐᕋᔾᔪᑎᓄᑦ ᖃᖓᑦᑕᐅᑎᓄᑦ ᑖᒃᑯᐊ 
ᐋᕐᓂᐊᖃᕐᓇᖏᑦᑐᓕᕆᔨᒃᑯᑦ.  

ᐅᖃᕈᓐᓇᖅᓯᔪᖓ ᑎᑎᕋᕐᕕᖃᖅᐸᓕᕐᖓᑕ ᖃᕋᓴᐅᔭᒃᑯᑦ ᖃᑦᑎᓂᑦ ᐊᑐᖅᓯᒪᓕᕐᒪᖔᑕ ᐅᓪᓗᒥᒧᑦ ᕕᕗᐊᕆ 26-ᒧᑦ 
ᑕᐃᒫᑎᒋ ᑕᒻᒪᖅᓯᒪᓐᖏᓂᖅᓴᐅᓕᖅᑐᖅ ᒥᔅᓴᐅᓴᔅᓯᒪᑦᑎᐊᓂᖅᓴᐅᓕᖅᑐᖅ. ᒫᓐᖓᑐᐃᓐᓇᕈᓗᒃ ᓈᓴᐅᑎᒥᑦ 
ᐱᕙᓐᖏᑦᑐᒍᑦ ᑕᕝᕙ ᖃᓂᓛᖑᔪᓐᓇᖅᑐᖅ ᒥᔅᓴᐅᓴᔅᓯᒪᓛᖑᔪᓐᓇᖅᑐᖅ ᕿᒥᕐᕈᓪᓗᒋᑦ ᑕᐃᒃᑯᐊ ᐊᕐᕌᓂ 
ᐊᑐᓚᐅᖅᑕᕗᑦ. ᐊᓯᐊᒎᕋᓗᐊᕈᑦᑕᓕ ᒫᓐᖓᑐᐃᓐᓇᖅ ᓈᓴᐅᑎᒥᑦ ᐱᒍᓐᓇᔾᔮᖏᑦᑐᖓ. ᑖᒃᑯᐊ ᑐᑭᓯᒋᐊᕈᑎᒋᓯᒪᔭᕗᑦ 
ᐊᑐᖅᑐᒋᖅ ᑕᕝᕙ ᖃᓂᓐᓂᖅᐹᖑᓯᒪᔪᑦ ᒥᔅᓴᐅᓴᔅᓯᒪᓛᖅ. 
 
ᐊᓯᖏᓪᓗ ᐋᖅᑭᔅᓯᓇᓱᖃᑦᑕᓂᐊᖅᑐᒍᑦ ᑮᓇᐅᔭᓂᑦ ᐊᑐᓗᐊᖅᑕᐃᓕᒪᓂᕐᒧᑦ. ᑕᐃᒪᓕ ᐱᓇᓱᐊᕋᒃᑯ ᑐᕌᒐᕆᒐᒃᑯᑦ 
ᑖᒃᑯᐊ ᖃᖓᑦᑕᐅᑎᓄᑦ ᐊᑐᖅᐸᑦᑕᕗᑦ ᑲᒪᒋᓚᐅᖅᑎᓐᓇᒋᓕ ᐃᒫᒃ ᖃᓂᒻᒪᑦᑕᐃᓕᒪᑎᑦᑎᓂᕐᒧᑦ ᑕᒪᓐᓇ 
ᐱᓇᓱᓐᓂᐊᕋᓗᐊᕋᑦᑎᒍ ᓯᕗᓂᑦᑎᓐᓂ.  
 
ᑖᔅᓱᒧᖓᓕ ᑖᓐᓇ ᐃᑲᔪᖅᑐᓐᖏᑕᕋ ᐱᖁᔨᕗᖔᕈᑦ ᐊᒻᒪᓗ ᓱᕐᕋᔾᔮᕙᓪᓚᐃᖏᒻᒪᑦ ᑕᒪᑯᓂᖓ ᓈᓴᐅᑎᓂᑦ 
ᓴᖅᑭᔅᓯᒪᔪᓂᑦ ᓵᔅᓯᓃᑦᑐᓂᑦ. ᖃᐅᔨᓯᒪᔭᑦᑎᓐᓂ ᑖᒃᑯᐊ ᓈᓴᐅᑏᑦ ᐱᓯᒪᒐᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᒡᓘᒃᑲᖅ. ᐱᖁᔨᕗᖔᕈᒻᒧᑦ, ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒃ. (ᑐᓵᔨᒃᑰᕈᓐᓃᖅᑐᖅ) ᐃᒃᓯᕙᐅᑖᖅ, ᒥᓂᔅᑕ ᐅᖃᐅᑎᖅᑰᖏᑕᕗᑦ ᑕᕝᕙᓂ 
Motion Defer-ᑲᑦᑎᒍ ᐃᓱᒪᔅᓴᖅᓯᐅᑲᓐᓂᑦᑎᕆᐊᖃᕐᒪᑦ ᑖᓐᓇ. ᐹᓐᖓᑦ ᓇᓂᔭᐅᓯᒪᓐᖏᑦᑐᒥᑦ ᐃᓱᒪᒃᓴᖅᓯᐅᕈᑎᒥᑦ 
ᐱᓇᓱᖁᓗᒍ ᑎᓕᓐᖏᑕᕗᑦ. ᑕᐃᒪᓐᓇ ᐊᔪᓐᖏᑦᑐᕕᓂᐅᑉᐸᑦ ᑎᓖᓐᓇᖃᑦᑕᕋᔭᖅᑕᕋᓗᐊᕗᑦ ᖃᐅᑕᒫᑦ.  
 
ᐅᖃᐅᑎᔪᒪᑐᐃᓐᓇᖅᑕᕋ, ᐊᕐᕌᓂᐅᓚᐅᖅᑐᖅ Main Estimates ᒪᓕᒃᖢᒋᑦ $37-ᒥᓕᐊᓐᓂᑦ ᑐᒃᓯᕋᓚᐅᕐᒪᑕ 
Medical Travel-ᒧᑦ ᑭᓯᐊᓂ $7-8-ᒥᓕᐊᓐ ᑕᐃᒃᑯᓇᓂ Supplementary Estimates-ᑯᑦ ᐱᒋᐊᖃᓕᓚᐅᕐᒥᔪᒍᑦ. 
ᑐᓐᖓᐅᑦᑎᕕᔾᔪᐊᖅᓯᒪᓚᐅᕐᓂᕐᒪᑦ, ᒫᓐᓇ ᖃᐅᔨᒪᓪᓚᑦᑖᓕᖅᖢᑕᓗ ᐅᖅᓱ ᐊᑭᑦᑐᕆᐊᖅᑐᖅ ᖃᖓᑕᓲᑦ 
ᐊᑭᑦᑐᕆᐊᓚᖓᔪᑦ $100/barrel-ᖑᓕᖅᑐᖅ ᐅᖓᑖᓂ ᐅᖅᓱ ᐊᑭᑦᑐᕆᐊᕐᓂᐊᖅᑐᑦ ᑕᐅᕙᓂ ᓄᑖᖑᔪᒥ.  
ᑕᐃᒃᑯᐊ factor-ᓯᒪᓐᖏᑦᑐᑦ. 
 
Transportation ᐋᓐᓂᐊᖅᑑᖏᑦᑐᓄᑯᐊ charter-ᖑᒐᔭᖅᑐᑦ ᑕᐃᒪᓐᓇ ᐊᒥᓲᑎᒋᔪᓂᑦ Charter-ᖃᕐᓂᐊᖅᐸᑦ 
Transportation alone is (ᑐᓵᔨᑎᒍᑦ) ᑖᒃᑯᐊ 10%-ᓘᓐᓃᑦ ᐊᑭᑦᑐᕆᐊᕋᔭᖅᑐᖃᐃ ᒥᔅᓴᐅᓴᑦᑕᑯᓪᓖ, 
ᐃᒃᓯᕙᐅᑖᖅ.  
 
ᓴᖅᑮᑐᐃᓐᓇᖁᓐᖏᑕᕗᑦ ᓄᑖᖑᔪᓂᑦ ᑭᓯᐊᓂᓕ ᒥᔅᓴᐅᓴᑦᑎᐊᖅᓯᒪᓂᖅᓴᐅᔪᒥᑦ ᓴᖅᑮᖁᓪᓗᒍ ᑖᓐᓇᑑᓐᖏᑦᑐᒍᑦ 
ᑖᒃᑯᐊ ᕿᒥᕐᕈᐊᔭᐃᓐᓇᕆᓗᒋᑦ ᕼ-7-ᒥ ᑳᓐᑐᕌᖃᑦᑕᓂᕐᒧᑦ ᖃᑦᑏᓐᓇᕈᕆᐊᓚᐅᖅᑐᖅ $10-ᒥᓕᐊᓐᒪᕆᓐᓂᒃ. 
ᐅᑯᐊᑭᐊᖅ ᓇᑭᓐᖔᓂᕐᒥᔫᒐᓗᐊᑦ ᑭᓯᐊᓂ ᑖᓐᓇ ᑎᑭᓚᐅᓐᖏᓇᑦᑎᒍ. 
 
ᒥᓂᔅᑕᖃᐃ ᐊᖏᖃᑎᖃᕈᓐᓇᖅᑐᖅ ᐸᕐᓇᑦᑎᐊᒃᑲᓐᓂᕆᐊᖃᕐᑐᖅ ᓱᓕᔪᔅᓴᓗᐊᓐᖏᓇᑦᑕ ᑖᒃᑯᓂᖓ 
ᒥᔅᓴᐅᓴᔅᓯᒪᔪᓂᑦ ᐊᑐᖅᓯᒪᓪᓚᑦᑖᕋᓗᐊᕐᒪᖔᓯ ᖃᐅᔨᓴᑦᑎᐊᓂᖅᓴᐅᒍᔅᓯ ᐸᕐᓇᑦᑎᐊᓐᓂᖅᓴᐅᓗᓯᓗ.  
ᐱᓕᕆᔪᒪᑐᐃᓐᓇᑎᐊᖅᑐᒍᑦ ᑕᒪᒃᑯᓄᖓ ᒥᔅᓴᐅᓴᑦᑎᐊᖅᓯᒪᓂᖅᓴᐅᔪᓂᑦ ᐊᑐᕐᓗᑕ. ᖃᐅᔨᒪᔪᒍᑦ ᓴᖅᑭᑐᐃᓐᓇᖅᑐᖅ 
ᒫᓐᖓᑐᐃᓐᓇᖅ ᓈᓴᐅᒻᒥᑦ ᑎᒍᓯᓐᖏᓪᓗᑎ ᑭᓯᐊᓂ ᑕᐃᒫᒃ ᑎᓕᑦᑎᑐᐃᓐᓇᖅᑐᒍᑦ, ᖁᔭᓐᓇᒦᒃ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᖅᐹᒥ ᑭᖑᕙᕆᐊᖁᔨᒻᒪᑦ ᑖᓐᓇ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ. ᓱᒻᒪᓄᓇ ᑭᖑᕙᕆᐊᕋᔭᖅᐱᑎᕗᑦ ᒥᔅᓴᐅᓴᒋᐊᕈᔨᓪᓗᑎᒃ ᓇᓗᓇᐃᖅᓯᕋᑖᖅᑐᑦ. 
ᑖᒃᑯᐊ ᓴᖅᑭᑕᐅᒧᑦ ᓈᓴᐅᑏᑦ ᒥᔅᓴᐅᓴᔅᓯᒪᓂᖅᐹᖑᔪᑦ ᐱᓯᒪᔭᖏᓐᓂᒃ ᐊᒻᒪᓗ ᐅᖃᐅᓯᕆᕙᑦᑕᕗᑦ 
ᐋᓐᓂᐊᕕᓕᐊᖅᑐᑦ ᖃᖓᑦᑕᐅᑎᖏᓐᓄᑦ ᑳᑦᑐᓛᖑᔪᒧᓪᓗ ᐊᑐᓐᖏᓂᖅᓴᐅᑐᐃᓐᓇᕆᐊᖃᕐᓂᖏᓐᓄᑦ 
ᖃᖓᑕᓲᓕᕆᔨᒃᑯᓄᓪᓗ ᓴᖅᑭᕋᔭᕆᓪᓗᑎᒃ ᐊᑐᓐᖏᓂᖅᓴᐅᒐᔭᕆᐊᖏᓐᓂᒃ ᖃᖓᑦᑕᐅᑎᓄᑦ.  
 
ᐋᓂᐊᕕᓕᐊᖅᑐᓄᑦ ᖃᖓᑦᑕᐅᑎᐅᔪᓪᓕ ᐃᓱᒪᒋᓪᓗᒋᑦ ᐊᐅᓚᔪᓐᓇᓗᐊᖏᓇᑦᑎᒍ ᖃᓄᐃᑦᑑᒐᔭᕐᒪᖔᑕ. ᐃᒫᒃ 
ᐋᓐᓂᐊᒥᒃ ᓯᐊᒻᒪᖅᓯᔪᖃᑦᑐᐊᓘᑉᐸᓘᓐᓃᑦ ᕿᓚᒥᑲᐅᑦᑐᑯᓗᒃ ᓄᖑᑲᐅᑦᑐᕈᓐᓇᑦᑐᑦ. ᑭᓯᐊᓂᓕ 
ᑭᖑᕙᕆᐊᖅᑕᐅᔭᕆᐊᖃᖏᑦᑐᖅ ᑮᓇᐅᔭᑦ ᐊᑐᖅᑐᔅᓴᐃᑦ ᓱᓕᔪᔅᓴᖏᓐᓂᕐᒧᑐᐃᓐᓇᐅᖏᑦᑐᖅ.  
 
ᐊᒻᒪᓗ ᑖᒃᑯᐊ ᒥᔅᑕ ᑕᐹᕐᔫᒃ ᐅᖃᖅᓯᒪᔭᖓ ᓇᓪᓕᐅᒃᑯᒫᖅᑕᖃᒻᒥᒻᒪᑦ ᑖᒃᑯᓄᖓ ᖃᖓᑦᑕᐅᑎᔅᓴᐅᔪᓄᑦ. ᐄ, 
ᑮᓇᐅᔭᓕᕆᔨᒃᑯᓐᓅᕈᓯᑦᓯ ᑖᒃᑯᐊ ᐅᖃᐅᓯᕆᖅᑲᓐᓂᕈᓐᓇᕐᒥᔭᓯ ᒪᕐᕉᕙᓪᓕᓚᐃᔪᖏᒃᑯᐊ ᑖᒃᑯᐊ 
ᐃᓱᒫᓘᒍᑎᒋᔭᖏᓐᓃᑦᑐᑦ ᑭᖑᕙᕆᐊᖅᓯᒍᒪᒍᑦᓯ ᐊᖏᖃᑎᒋᖏᑯᑦᓯᐅᒃ ᐊᒻᒪᓗ ᑕᒻᒪᖅᓯᒪᓱᒋᒍᑦᓯᐅᒃ ᑖᒃᑯᐊ 
ᑮᓇᐅᔭᐃᑦ ᐊᒥᓲᓂᖏᑦ ᑎᑎᖅᑕᐅᓯᒪᔪᑦ. ᑕᒪᔾᔭ ᐱᑦᔪᑕᐅᔪᓐᓇᖅᑐᑦ.  
 
ᑭᖑᕙᕆᐊᕆᐊᖃᑉᐸᓚᐃᖏᑕᕗᑦ ᐃᓚᐃᓐᓇᑯᓗᐊᓃᑎᓪᓗᒍ ᑕᕝᕙᓂ ᒪᓕᓪᓗᒋᑦ ᑕᐃᓐᓇ ᐱᖁᔨᕗᖔᕈᑎ 
ᐅᖃᖅᑲᐅᒻᒪᑦ ᑖᓐᓇ ᐊᑕᖏᑦᑖᕐᓗᒋᓗ ᐱᓕᕆᕕᐅᔪᖅ ᑭᖑᕙᕆᐊᕐᓗᒍ. ᐊᖏᓂᖅᐹᖑᔪᖅ ᒐᕙᒪᒃᑯᓐᓂ. 
ᐊᑕᐅᓯᑯᓗᒻᒥᒃ ᐊᖏᖃᑎᖃᖏᓇᑦᑕ. ᑕᖅᑲᒃᑯᐊ ᐃᓄᖁᑎᕗᑦ ᓇᓗᓇᖏᑦᓯᕕᐅᒃᑲᓐᓂᕆᐊᖃᑦᑐᑦ.  
 
ᑕᐃᒪᓕ ᐃᓱᒫᓗᒍᑎᖃᕈᕕᑦ ᑖᓐᓇ ᐱᔭᕇᓪᓗᒍ ᒪᓕᒐᓕᐅᖅᕕᒻᒥ ᑕᐃᒪᐃᑦᑕᕆᐊᖃᕋᑦᑕ. ᐃᑲᕐᕋᖃᐃ 24 
ᒥᓂᔅᑕᐅᔪᖅ ᐋᖅᑭᒃᓯᒪᔾᔪᑎᖃᓕᕋᑦᑕ ᕿᒥᕐᕈᑲᓐᓂᕈᓐᓇᓂᐊᖅᑐᑦ. ᐃᓚᓯᒍᓐᓇᖅᑐᒍᑦ ᐲᖅᓯᒍᓐᓇᕋᓗᐊᖅᑐᒍᑦ.  
 
ᑕᐃᒪᓕᖃᐃ ᑮᓇᐅᔭᓕᕆᔨᒃᑯᓐᓄᑦ ᐱᕕᖃᑦᑎᑕᐅᒃᑲᓐᓂᕋᔭᖅᑯᑦ ᑕᐃᒃᑯᓇᓐᖓ ᓇᓪᓕᐅᒃᑯᒫᕆᔭᐅᔪᓂᒃ ᑕᕝᕙ ᑖᒃᑯᐊ 
ᐃᓱᒫᓗᒍᑎᐅᔪᑦ ᑕᕝᕙᓐᖓᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑯ. ᐱᖁᔨᕗᖔᕈᒻᒧᑦ. ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ. ᑭᓯᐊᓂ 
ᐱᖁᔨᕗᖔᖅᑲᐅᔪᖅ ᓂᓪᓕᖅᕕᖃᑦᑎᑲᓐᓂᕐᓂᐊᕐᕋᒃᑯ. ᐱᔪᓐᓇᐅᑎᒋᒻᒪᒍ ᑕᒪᓐᓇ. ᑖᓐᓇ ᑭᖑᓪᓕᖅᐹᖑᓂᐊᕐᖓᑦ, 
ᒥᔅᑕ ᑐᑐ.  

ᑐᑐ (ᑐᓵᔨᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᖏᖃᑎᒋᔭᒃᑲ ᑕᐃᒃᑯᐊ ᓂᓪᓕᐅᑎᒋᔭᐅᓯᒪᔪᑦ. ᐅᓄᒃᑲᓂᖅᑐᓂᒃ 
ᐋᓐᓂᐊᖁᔨᓇᓐᖏᑦᑑᒐᓗᐊᖅ. ᑕᐃᒃᑯᐊ ᕿᒥᕐᕈᓇᒃᑯᕕᒋᑦ ᐅᓄᖅᑐᓐ ᒪᑯᐊ ᓘᑦᑖᑦ, ᐃᓅᓕᓴᐃᔩᑦ, 
ᐊᐅᓚᐸᓪᓕᐊᑐᐃᓐᓇᕐᒪᑕ ᒫᓐᖓᑦ ᓄᓇᕗᑦ ᐃᓗᐊᓂᒃ ᑮᓇᐅᔭᖅᑐᕈᑏᓪᓗ ᐅᓄᖅᓯᕙᓪᓕᐊᑐᐃᓐᓇᖅᑐᑎᒃ 
ᑕᒪᒃᑯᓄᖓ ᐃᖅᑲᓇᐃᔭᑲᐃᓐᓇᖃᑦᑕᖅᑐᓄᑦ ᐋᓐᓂᐊᓯᐅᖅᑎᓄᑦ. ᐱᔨᑦᑎᕈᑏᓪᓗ ᐊᑐᐃᓐᓇᐅᖏᑦᑐᑦ ᒫᓐᓂ 
ᐅᓄᖅᓯᕙᓪᓕᐊᑐᐃᓐᓇᖅᖢᑎᒃ. ᑕᒪᒃᑯᐊᕈᓘᔭᐃᑦ ᓂᓪᓕᐅᑎᒋᓗᒋᑦ ᑕᐃᒪᐃᒻᒪᑦ.  
 
ᒥᓂᔅᑕ ᐲᑯ ᐅᖃᖅᑲᐅᒻᒪᓐ, ᐃᓛᒃ ᑭᖑᕙᕆᐊᖅᓯᓂᐊᖅᑐᓂᒃ ᐊᑐᕈᒫᓐᓂᐊᖅᑐᓂᒃ ᑕᒻᒪᖅᓯᒪᔪᖅᑕᖃᒻᒪᒡᒎᖅ. 
ᑕᒻᒪᖅᓯᒪᔪᖅᑕᓕᒃ ᓯᓚᑐᔪᕐᔪᐊᒻᒪᕆᐊᓘᖏᒃᑲᓗᐊᖅᖢᓂ ᑖᓐᓇ ᑐᑭᓯᓇᑲᐅᑎᒋᒻᒪᑦ ᐊᒻᒪᓗ ᒥᓂᔅᑕᒥᒃ 
ᖃᐅᔨᒃᑲᑦᑕᐅᖃᐅᓪᓗᑕ ᑕᐃᒃᑯᐊ ᓄᑖᑦ ᑳᑦᑐᓛᑦ ᐊᑐᕐᓗᑎᒃᑯᓐ ᑮᓇᐅᔭᓂᒃ ᐊᑐᓐᖏᓂᖅᓴᐅᓕᕐᓂᐊᖅᑐᒍᑦ.  
ᐃᒃᑯᐊᓖ ᓯᕗᓂᕐᔪᐊᒻᒪᕆᐊᓗᓐᓂᒃ ᑮᓇᐅᔭᐃᑦ ᐊᑐᕈᒫᓐᓂᐊᖅᑐᑦ ᐋᖅᑭᓱᖅᑕᐅᓚᐅᖅᑐᓐ ᑕᖅᑭᒐᓴᓐᓂ ᑭᓯᐊᓂ 
ᖃᐅᔨᒪᕙᒌᓚᐅᕐᕈᑏᒃ ᓇᓕᐊᓐᓅᖅᑕᐅᓂᐊᕐᒪᖔᓐ ᑕᐃᓐᓇ ᑳᑦᑐᓛᒃ. ᑕᐃᒪᐃᑦᑐᔅᓴᐅᓚᐅᕐᕋᓂᓗ ᑭᓱᓂᒃ 
ᑕᒫᖓᕈᓗᑐᐃᓐᓇᖅ ᐊᒧᓯᖁᔨᓐᖏᑦᑐᒍᑦ.  
 
ᑮᓇᐅᔭᓕᕆᔨᐅᓇᖓ, ᒪᓕᒐᓐᓂᐊᖅᑎᐅᓇᖓᓗ ᑭᓯᐊᓂ ᑕᖅᑳᖔᖅᑐᓐ ᐊᒃᑐᐃᓂᐅᓴᑐᐃᓐᓇᓲᖑᖕᒪᑕ 
ᖃᓄᐃᑦᑐᑐᐃᓐᓇᕐᓂᒃ ᐃᓅᔾᔪᑏᑦ, ᐃᓄᐃᑦ ᐅᓄᕐᓯᕙᓪᓕᐊᓂᖏᑦ, ᐊᐅᓚᔾᔪᑏᑦ, ᐊᐅᓪᓚᑦᑎᓪᓗᓂ ᐅᑭᐅᖅᑕᖅᑐᒥ 
ᐊᑭᑦᑐᕐᐸᓪᓕᐊᑐᐃᓐᓇᖅᑐᑦ. ᐅᑯᐊ ᓈᓴᐅᑏᑦ ᑐᙵᕕᖃᕐᓂᕋᖅᑲᐅᔭᑎᑦ ᐊᕐᕌᓂᓂᓴᕐᓂᒎᖅ.  
 
ᒥᓂᔅᑕᓗ ᐅᖃᖅᑲᐅᒋᓪᓗᓂ, ᐊᑐᕈᒫᕐᓂᐊᖅᑐᓂᒎᖅ ᐊᙳᑎᓯᒪᐃᓐᓇᑐᖓᐅᑦᑎᓚ ᐃᓛ ᐅᖓᑕᐅᔾᔨᓚᐅᕐᓯᒪᙱᑦᑐᑦ, 
ᐊᕐᕌᒍᑕᒫᑦᑎᐊ ᐃᓚᒋᐊᕈᑎᓂᒃ ᑐᒃᓯᕋᐃᓐᓇᐅᔭᖅᑐ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ. ᑕᐃᒪᐃᒃᑐᒃᓴᐅᙱᒻᒪᑦ ᑭᓯᐊᓂ 
ᑕᒻᒪᕈᒪ ᐅᖃᐅᔾᔭᐅᓂᐊᕐᐳᖓ ᐊᕐᕌᒍᑕᒫᑦᑎᐊᖅ ᑮᓇᐅᔭᑦ ᐃᓚᒋᐊᕈᑎᓂᒃ ᑐᒃᓯᕋᐃᓐᓇᐅᔭᖅᑐᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ.  
 
ᐊᒻᒪᓗ, ᐅᖃᖅᑲᐅᒋᓪᓗᓂ $46-ᒥᓕᐊᓐᒎᖅ ᓴᓂᕐᕙᖅᑕᐅᓯᒪᔪᑦ 2007-08-ᒥ ᐊᑐᕈᒫᕐᓂᐊᖅᑐᑦ 2007-08-ᒥ 
ᐊᖏᖅᑕᐅᒍᑎᒃ $37,416,000-ᖑᔪᑦ. ᑖᒃᑯᐊ ᐊᖏᓚᐅᖅᑕᕗᑦ ᐊᒻᒪᓗ ᐋᖅᑭᒋᐊᖅᑕᕐᖢᑎᒃ ᐃᓚᒋᐊᕈᑎᓄᑦ ᒫᓂ 
$46,000,000-ᖏᓐᓃᓕᖅᑐᑦ. 
 
ᐊᕐᕌᒍᑦ ᐱᖓᓱᑦ ᓈᓯᒪᓕᕐᐸᑦ ᑮᓇᐅᔭᖅᑐᕈᑎ ᐸᐅᕐᖓᕐᐸ ᖁᕙᕐᐸᓪᓕᖅᑐᑦ ᐃᓄᐃᑦ ᐅᓄᕐᓯᒃᑲᓐᓂᖅᑐᑦ 
ᓘᒃᑖᓕᐊᖅᑐ ᖃᖓᑦᑕᐅᓯᖅᑕᐅᓂᖓ ᐊᑐᐊᒐᑦ ᐊᓯᔾᔨᖅᑕᐅᓯᒪᔪᑦ ᑕᒪᒃᑯᐊᕈᓘᔭᐃᑦ ᐃᓱᒪᒋᓪᓗᒋᑦ 
ᓯᓚᐃᑦᑑᒐᓗᐊᕐᓗᓂ ᖃᐅᔨᒪᓇᖅᑐᖅ, ᑖᒃᑯᐊ ᓈᓴᐅᑏ ᖁᕙᕆᐊᒃᑲᓐᓂᕐᓂᐊᕐᓂᖏᓐᓂᒃ.  
 
ᐅᕙᖓᓕ ᑕᐃᒪᑦᑎᐊᖑᖅᑰᖏᓐᓇᕐᒪᑕᐅᑯᐊ ᑕᐃᒪᐃᑦᑑᓂᖓᓄᓪᓗ ᐊᖏᕐᓯᕙᒃᐳᒍᑦ ᐊᑐᕈᒫᕐᓂᐊᖅᑐᖁᑎᖏᓐᓂ. 
ᑕᒪᔾᔭ ᐅᖃᐅᓯᔅᓴᒃᑲ ᐃᔅᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᑕᕙ ᐃᓱᓕᑉᐳᖅ. ᒫᓐᓇ ᓂᕈᐊᕐᓂᐊᓕᕋᑦᑕ ᐱᖁᔨᕗᖔᕐᒧᑦ. ᒥᔅᑕ 
ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᖏᕐᓯᖃᑦᑕᕐᓗᑕ ᐊᑎᑦᑎᒍᑦ ᓂᕈᐊᖅᑎᑕᐅᔪᒪᔪᖓ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᓂᑯᕕᖃᑦᑕᕐᓗᑎ ᓂᕈᐊᕐᓂᖅᑕᖃᕈᒪᔪᖅᑕᖃᕐᒪᑦ. ᑕᐃᒃᑯᐊ 
ᐊᖏᖅᑐᐃᓐᓇᐃᑦ ᓇᖏᕐᓯᓕ. ᖁᔭᓐᓇᒦᒃ, 
 
ᒥᔅᑕ ᑐᑐ.  
 
ᒥᔅᑕ ᐹᓇᐸᔅ. 
 
>>ᐃᓪᓚᑦᑐᑦ 
 
ᒥᔅᑕ ᑰᓕ. 
 
ᒥᔅᑕ ᐊᕐᕚᕐᓗᒃ, ᐱᑦᑎᐊᓚᐅᕆᔅᓯ.  
 
ᒥᔅᑕ ᒪᑉᓴᓛᒃ. 
 
ᒥᔅᑕ ᐊᓚᕋᓚᒃ. 
 
ᒥᔅᑕ ᐲᑕᓴᓐ. 
 
ᒥᔅᑕ ᑲᑦᑐᒃ.  
 
ᑕᐃᒃᑯᐊ ᐊᑭᕋᖅᑐᖅᑐᑦ ᓇᖏᕐᓯᓕᑦ.  
 
ᒥᔅᑕ ᐊᑭᓱᒃ. 
 
ᒥᔅ ᐊᒡᓘᒃᑲᖅ. 
 
ᒥᔅᑕ ᐲᑯ. 
 
ᒥᔅᑕ ᑕᐹᖅᔪᒃ. 
 
ᒥᔅᑕ ᐅᑲᓕᖅ. 
 
ᒥᔅ ᐸᕋᐅᓐ. 
 
ᒥᔅᑕ ᓇᑦᑎᖅ, ᖁᔭᓐᓇᒦᒃ.  
 
ᖁᔭᓐᓇᒦᒃ ᐃᓘᓐᓇᓯ ᐱᖁᔨᕗᖔᕈᑦ ᑲᔪᓯᕗᖅ. ᑖᓐᓇ ᐃᓱᓕᒻᒪᑦ, ᐊᑐᕈᒫᕐᓂᐊᖅᑐᓕᕆᓂᖅ 
ᐋᓐᓂᐊᖃᕐᓇᖏᑦᑐᓕᕆᔨᒃᑯ.  
 
ᑲᑎᒪᔨᕋᓛᑦ ᒫᓐᓇ ᑲᒪᒋᓂᐊᓕᕋᑦᑎᒃᑯᑦ. ᒐᕙᒪᓕᕆᔨᒃᑯᑦ, ᓯᕗᓕᖅᑎ ᒪᑐᐃᕐᓯᒋᐊᕈᑎᓂ ᐅᖃᐅᓯᔅᓴᖃᕐᐲᑦ, 
ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᓄᖅᑲᕐᐸᓪᓕᐊᔪᒪᓕᖅᑐᖓ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. ᕿᓚᒻᒦᒃ.  
 
>>ᐃᓪᓚᑦᑐᑦ 
 
ᐱᖁᔨᕗᖔᖅᑕᖃᕐᒪᑦ ᓄᖅᑲᐸᓪᓕᐊᔪᒪᓕᖅᖢᑎᑦ ᑖᓐᓇ ᑲᑎᒪᔾᔪᑕᐅᔪᓐᓇᕐᓇᓂ. ᐊᖏᖅᑐᐃᓐᓇᐃᑦ ᐱᖁᔨᕗᖔᕐᒥ 
ᐃᓵᒋᔅᓯ. ᐊᑭᕋᖅᑐᖅᑐᑦ? ᑲᔪᓯᕗᖅ. ᓇᖏᖅᓯᓂᐊᓕᕋᒪ ᓄᖅᑲᐸᓪᓕᐊᓂᐊᓕᕋᑦᑕ.  
 
ᐅᖃᖅᑎ: ᖁᔭᓐᓇᒦᒃ ᑲᑎᒪᔩᑦ. ᕿᓄᐃᓵᑲᐃᓐᓇᒐᓛᒃ ᕿᓚᒥᐋᓗᒃ. ᖁᔭᓐᓇᒦᒃ ᑲᑎᒪᔩᑦ. ᑲᑎᒪᔾᔪᑎᔅᓴᕗᑦ 21, 
ᑐᓴᖅᑎᑎᔾᔪᑎᖏᑦ ᑲᑎᒪᑐᐃᓐᓇᑎᓪᓗᒋᑦ. ᐅᖅᑯᕐᒥᐅᓄᑦ ᒪᓕᒐᓕᐅᖅᑎ, ᒥᔅᑕ ᐋᕆᐊᖅ.  
 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᐊᕆᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ ᑲᑎᒪᔨᕋᓛᓯ ᐃᓱᒪᔅᓴᖅᓯᐅᕈᑎᖃᖅᑲᐅᔪᑦ ᐱᖁᔭᒃᓴᖅ 23-ᒥᑦ 
ᐊᒻᒪᓗ ᐊᑐᕈᒫᕐᓂᐊᖅᑐᓂᑦ ᐊᒻᒪᓗ ᓄᖅᑲᐸᓪᓕᐊᒍᒪᓕᖅᖢᑎᑦ ᐊᒻᒪᓗ ᐊᑕᐅᓯᖅ ᑲᑎᒪᔨᕋᓛᑦ ᐱᖁᔨᕗᖔᖓᑦ 
ᑲᔪᓯᖅᑲᐅᓪᓗᓂ ᐊᒻᒪᓗ ᐅᖃᖅᑏ, ᑖᒃᑯᐊ ᑲᑎᒪᑐᐃᓐᓇᓂᕐᒧᑦ ᐅᓂᒃᑳᑦ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐋᕆᐊᖅ. ᐊᐃᐲᔨᑕᖃᖅᑲ? (ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ, ᒥᔅᑕ 
ᒪᑉᓴᓚᒃ. ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ. ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. 
 
ᑲᑎᒪᔾᔪᑎᔅᓴᕗᑦ 22. ᐱᖓᔪᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᔅᓴᕗᑦ 23. ᑲᑎᒪᔾᔪᑎᔅᓴᐃᑦ. ᒥᔅᑕ 
ᑎᑎᕋᖅᑎ.  
 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᐃᑎᑦᑎᔪᒪᓪᓗᖓ ᑲᑎᒪᔨᕋᓛᑦ ᐊᔭᐅᖅᑎᒃᑯᑦ 9-ᒥ ᐅᓪᓛᒃᑯᑦ 
ᑲᑎᒪᓂᐊᖅᑐᑦ ᑐᒃᑐ ᑲᑎᒪᕕᖓᓂ.  
 

1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑐᕈᑎᒃᓴᒧᑦ ᐅᓂᒃᑳᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑲᑎᒪᔨᕋᓛᓂᑦ ᐅᓂᒃᑳᑦ 

13. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

 
ᐅᖃᖅᑎ (ᑐᓵᔨᑎᒍᑦ): ᓂᐱᖃᓗᐊᕈᓐᓃᕆᑦᑎ. ᑲᔪᓯᑐᐃᓐᓇᕆᑦ, ᑎᑎᕋᖅᑏ.  
 
ᑎᑎᕋᖅᑎ (ᑐᓵᔨᑎᒍᑦ): . . . 
 

17. ᐱᒋᐊᖅᑎᑕᐃᑦ 

• ᐱᒋᐊᖅᑎᑕᖅ 26 – 2(4) 

• ᐱᒋᐊᖅᑎᑕᖅ 27 – 2(4) 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 27 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 23 

• ᒪᓕᒐᒃᓴᖅ 24 

• ᒪᓕᒐᒃᓴᖅ 25 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 
 
ᖁᔭᓐᓇᒦᒃ 
 
ᐅᖃᖅᑎ: ᖁᔭᓐᓇᒦᒃ, Mr. Clerk. ᒪᓕᒐᓕᐅᖅᑏ ᑖᓐᓇ ᑲᑎᒪᓂᖅᐳᑦ ᓄᖅᑲᖓᑲᐃᓐᓇᕐᓂᐊᕐᓕᕐᒥᔪᖅ 
ᖃᐅᓇᓱᓐᓂᖓᓂ ᕿᑎᖅᑰᑦ, ᕖᕝᕗᐊᕆ 28, ᐱᒋᐊᓛᒥᔪᒍᑦ 1:30. 
 
ᐃᖅᓱᖅᑎ. 
 
>>ᑲᑎᒪᓂᖅ ᓄᖅᑲᖅᑐᖅ 18:00-ᒨᖅᑎᓪᓗᒍ



 

 

 


